
ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ iii 36−ᖑᓪᓗᑎᒃ 

ᑕᑯᓗᒋᑦ ᓇᐃᓈᖅᓯᒪᔪᑦ 
ᐊᑕᖏᕐᓗᒋᑦ ᐅᖃᐅᑕᐅᓪᓗᐊᑕᖅᑐᑦ ᐃᓗᐊᓃᑦᑐᑦ ᐅᓂᒃᑳᑦ 

ᐊᕐᕌᒍᑦ ᖁᓕᑦ ᐅᖓᑖᓄᑦ, ᖃᐅᔨᓴᐃᖃᑦᑕᖅᓯᒪᓂᑦᑎᒍᑦ, ᓴᖅᑭᑦᑎᖃᑦᑕᖅᓯᒪᕗᒍᑦ ᐃᓱᒫᓗᒍᑎᓂᒃ ᐱᔾᔪᑎᖃᖅᑐᓂᒃ ᐊᒃᑐᖅᑕᐅᓴᕋᐃᑦᑐᓂᒃ ᓱᕈᓯᕐᓂᒃ 
ᓄᓇᕗᒥ ᓴᐳᒻᒥᔭᐅᔭᕆᐊᖃᖅᑐᓂᒃ ᐊᒻᒪ ᐃᑲᔪᖅᑕᐅᔾᔪᑎᖏᓐᓄᑦ ᑭᓐᖒᒪᔭᐅᔪᓄᑦ ᐊᑐᖅᑕᐅᔭᕆᐊᖃᖅᑐᓂᒃ. 2023−ᖑᑎᓪᓗᒍ, 
ᓇᓗᓇᐃᖅᓯᓚᐅᖅᓯᒪᕗᒍᑦ ᑖᒃᑯᓂᖓ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕈᑎᐅᔪᑦ ᐊᐅᓚᓂᕆᔭᖓ ᑐᐊᕕᕐᓇᖅᓯᓂᖓᓂᒃ. ᐃᓗᐊᓂ 2025−ᒥ 
ᖃᐅᔨᓴᐃᒃᑲᓐᓂᓕᕋᑦᑕ ᖃᐅᔨᒋᐊᒃᑲᓐᓂᕐᖢᑕ ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᕕᖓᑦ ᐊᐅᓚᔾᔭᐃᕙᓪᓕᐊᓕᓚᐅᖅᓯᒪᔪᑦ, ᑭᓯᐊᓂᓕ ᓱᓕ ᐊᒃᓱᑲᓪᓚᒃ 
ᐃᖅᑲᓇᐃᖅᓯᔭᕆᐊᖃᓚᐅᖅᑐᑦ ᓯᕗᕐᖓᒍᑦ ᐋᖅᑭᒡᓯᓚᐅᖏᓐᓂᖏᓐᓂ ᐱᓕᕆᐊᖃᕐᓗᑎᒃ ᐱᐅᓂᖅᓴᒥᒃ ᐱᔨᑦᓯᕈᑎᖃᕐᓗᑎᒃ ᐊᒻᒪ ᐱᐅᓂᖅᓴᓂᒃ 
ᓴᖅᑭᑦᑐᖃᖁᓪᓗᒋᑦ ᑲᒪᒋᔭᐅᓂᖏᑦ ᓱᕈᓰᑦ. 

ᐅᑯᓇᓂ ᖃᐅᔨᓴᐃᓂᕆᔭᑦᑎᓐᓂ ᐃᔨᒋᓂᖅᓴᐅᓪᓗᑕ ᕿᒥᕐᕈᓇᓚᐅᖅᐳᒍᑦ ᑎᒍᐊᓐᖑᐊᖃᖅᑐᑦ ᐸᖅᑭᒡᓯᓂᓕᖏᓐᓂᒃ − ᖃᐅᔨᓚᐅᖅᑐᒍᑦ ᐅᓄᖅᑐᒻᒪᕆᐅᔪᑦ 
ᐱᒻᒪᕆᐅᔪᑎᒍᑦ ᓴᓐᖐᓐᓂᖃᓚᐅᕐᒪᑕ ᓇᓗᓇᐃᓚᐅᖅᓯᒪᔭᕗᑦ ᑭᖑᓂᑦᑎᓐᓂ ᓱᓕ ᓱᕐᕋᖏᑦᑐᑦ. ᓱᕈᓯᑦ ᐊᖏᕐᕋᖏᓐᓂᑦ ᐊᓂᑎᑕᐅᔭᕌᖔᑕ 
ᐃᓕᔭᐅᖃᑦᑕᕐᒪᑕ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᔭᐅᖁᓪᓗᒋᑦ ᓴᐳᒻᒥᔭᐅᑦᑎᐊᕐᓗᑎᒃ, ᐱᓕᕆᕕᐅᔪᖅ ᑎᒍᓯᖃᑦᑕᕐᒪᑦ ᑲᒪᓂᕐᒥᒃ 
ᐊᑦᑕᓇᕐᖏᑦᑐᒦᖁᓪᓗᒋᑦ ᐊᒻᒪ ᑲᒪᒋᑦᑎᐊᕆᐊᖃᕐᓂᕐᒥᒃ ᓱᕈᓯᕐᓂᒃ. ᓱᓕ ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᕕᒃ ᑕᑯᒃᓴᐅᑎᑦᑎᔪᓐᓇᓚᐅᖏᑦᑐᑦ 
ᐊᑦᑕᓇᖏᑦᑐᒃᑯᑦ ᐸᖅᑭᒡᓯᔾᔪᑎᒋᔭᕆᐊᖃᖅᑕᖏᓐᓂᒃ ᓴᐳᒻᒥᒃᓯᕈᑎᒋᔭᕆᐊᖃᖅᑕᖏᓐᓂᒃ ᑖᒃᑯᓇᓂ ᓱᕈᓯᕐᓂᒃ ᒪᓕᖃᑦᑕᓚᐅᖏᑦᑐᑦ. 

ᐃᓚᖓᑦ ᐊᑦᑕᓇᔾᔭᐃᖅᓯᒪᔾᔪᑎᐅᔪᖅ ᐊᑯᓚᐃᑦᑐᒃᑯᑦ ᐅᖃᖃᑎᒋᔭᐅᖃᑦᑕᕆᐊᖃᖅᑐᖅ ᓱᕈᓯᖅ ᐸᖅᑭᔭᐅᕕᖕᒧᐊᑐᐊᕌᖓᑦ. ᐅᓄᖅᑐᐃᖅᓱᕐᓂᖅᓴᐅᓪᓗᓂ 
90% ᑎᑎᖅᑲᑦ ᑐᖅᑯᐃᕕᖕᒦᑦᑐᑦ ᕿᒥᕐᕈᓚᐅᖅᑕᕗᑦ ᒪᓕᒡᓗᒋᑦ, ᑕᑯᒃᓴᐅᔪᖃᓚᐅᖏᑦᑐᖅ ᒪᓕᒐᐅᔪᒥᒃ ᑕᖅᑭᑕᒫᓐ ᐅᖃᖃᑎᒋᔭᐅᖃᑦᑕᕈᑎᖏᓐᓂᒃ 
ᓱᕈᓯᐅᔪᑦ ᐅᕝᕙᓘᓐᓃᑦ ᑎᒍᐊᓐᖑᐊᖃᖅᐸᒃᑐᑦ ᑕᐃᒪᐃᓕᐅᓚᐅᕐᒪᖔᑕ ᑕᑯᒃᓴᐅᑎᑦᑎᓚᐅᖏᑦᑐᑦ. ᐃᓗᐊᓂ ᑕᓪᓕᒪᐅᔪᑦ ᐃᓄᓕᕆᔭᐅᔪᑦ, 
ᑎᑎᕋᖅᑕᐅᓯᒪᓚᐅᖏᑦᑐᑦ ᐅᖃᖃᑎᒋᔭᐅᓐᓂᕐᒪᖔᑦ ᓱᕈᓯᖅ ᐊᕐᕌᒍᑉ ᐅᖓᑖᓄᑦ ᐊᑯᓂᐅᓂᖃᓚᐅᖅᑐᖅ, ᐱᖃᓯᐅᓪᑎᓗᒍ ᐊᑕᐅᓯᐊᑐᐃᓐᓇᓚᐅᖅᑐᑦ 
ᑕᖅᑭᑦ 17 ᐅᖓᑖᓄᑦ. ᒪᓕᒐᖅᑎᒍᑦ ᖃᐅᔨᓴᐃᔭᕆᐊᖃᕐᓂᖓᑦ ᐊᒻᒪ ᓇᐅᑦᑎᖅᓱᐃᔭᕆᐊᖃᕐᓂᖓᑦ ᐊᖏᕐᕋᖏᓐᓂ ᑎᒍᐊᓐᖑᐊᖃᖅᑎᐅᔪᑦ 
ᐱᔭᕇᖅᓯᒪᖃᑦᑕᓚᐅᖏᑦᑐᑦ ᐊᒻᒪ ᐱᑕᖃᕋᑎᑦ ᐃᓚᖏ,ᑦ ᐊᒻᒪ ᐱᓕᕆᕕᐅᔪᖅ ᓱᓕ ᐊᑕᐅᓯᕐᒥᒃ ᑕᑎᒋᔭᐅᔪᓐᓇᖅᑐᒥᒃ ᑐᓴᒐᒃᓴᖃᓚᐅᖏᑦᑐᑦ 
ᐊᑕᖏᕐᓗᒋᑦ ᓱᕈᓯᑦ ᑎᒍᐊᓐᖑᐊᕆᔭᐅᔪᑦ ᐱᓪᓗᒋᑦ ᐊᒻᒪ ᓇᔪᒐᕆᔭᖏᑕ ᒥᒃᓵᓄᑦ. ᑕᐃᒪᐃᑦᑐᓂᒃ ᐊᑦᑕᓇᔾᔭᐃᖅᓯᒪᔾᔪᑎᓂᒃ ᐱᑕᖃᖅᑎᓐᓇᒍ, 
ᐱᓕᕆᕕᐅᔪᖅ  ᑲᔪᓯᔪᒃᑯᑦ ᓯᕗᒧᐊᒃᑎᑦᑎᔪᓐᓇᓚᐅᖏᑦᑐᖅ ᓇᖕᒥᓂᖅ ᖃᐅᔨᒪᔾᔪᑎᓂᒃ ᓱᕈᓯᑦ ᑎᒍᐊᓐᖑᐊᕆᔭᐅᔪᑦ ᐸᖅᑭᔭᐅᔪᑦ 
ᐊᑦᑕᕐᓇᖏᑦᑐᒦᒃᑲᓗᐊᕐᒪᖔᑕ ᐊᒻᒪ ᑭᓐᖒᒪᔭᖏᑦ ᐊᖑᒻᒪᑎᔭᐅᑦᑎᐊᕐᓗᑎᒃ ᐱᓕᕆᔭᐅᓕᕋᓗᐊᕐᒪᖔᑕ. 

ᐱᓕᕆᕕᐅᔪᖅ ᑕᑎᖃᖃᑦᑕᕐᒥᖕᒪᑦ ᑎᒍᐊᓐᖑᐊᖃᖅᑎᐅᔪᓂᒃ ᓱᕈᓯᑦ ᓱᕐᕌᖏᑦᑐᒃᑯᑦ ᑲᔪᓯᑦᑎᐊᖅᑐᒃᑯᑦ, ᐅᓗᕆᐊᓇᖏᑦᑐᒦᑦᑕᕆᐊᖃᕐᓂᖏᓐᓄᑦ, ᐊᒻᒪ 
ᖃᐅᑕᒫᓐ ᐸᖅᑭᔭᐅᔾᔪᑎᒋᔭᖏᓐᓄᑦ, ᑭᓯᐊᓂᓕ ᑲᔪᓯᔪᒃᑯᑦ ᑐᓂᓯᖃᑦᑕᓚᐅᖏᑦᑐᑦ ᑎᒍᐊᓐᖑᐊᖃᖅᑎᐅᔪᓄᑦ ᐱᔭᕆᐊᖃᖅᑕᖏᓐᓂᒃ 
ᐊᑐᕆᐊᖃᖅᑕᖏᓐᓂᒃ ᑕᐃᒪᓐᓇᐃᑦᑐᒃᑯᑦ ᐱᓕᕆᑦᑎᐊᖁᓪᓗᒋᑦ ᐊᐅᓚᓂᖃᕈᓐᓇᖅᑐᒃᑯᑦ.  ᐃᓚᖏᑦ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᒡᓯᖃᑦᑕᓚᐅᖅᑐᑦ 
ᓱᕈᓯᕐᓂᒃ ᐱᓯᒪᓇᑎᒃ ᐱᒻᒪᕆᐅᔪᓂᒃ ᑐᓴᒐᒃᓴᓂᒃ ᐋᓐᓂᐊᖃᖏᒃᑲᓗᐊᕐᒪᖔᑕ, ᐃᓚᒋᔭᖏᓐᓄᓪᓗ ᑐᓴᒐᓴᒃᓂ, ᐅᕝᕙᓘᓐᓃᑦ ᖁᐊᖅᓵᖅᑎᑕᐅᓂᑰᖕᒪᖔᑕ 
ᑭᖑᓂᑦᑎᓐᓂ.  ᐊᒻᒪᓗᒃᑲᓐᓂᖅ, ᐃᓕᓐᓂᐊᖅᑎᑦᑎᓂᕐᒧᑦ ᓄᑖᒥᓂᒃ ᐸᖅᑭᔭᐅᓂᐊᖅᑐᓂᒃ ᐱᑕᖃᓚᐅᖏᑦᑐᖅ, ᐱᓕᒻᒪᒃᓴᐃᖃᑦᑕᕐᓂᖏᑦ 
ᐃᓕᓴᐃᓂᕆᔭᖏᑦ ᐊᑯᑦᑐᔫᖃᑦᑕᓚᐅᖅᑐᖅ, ᐊᒻᒪ ᐸᖅᑭᒡᓯᔨᑦ ᐊᐅᓚᓂᕆᔭᕆᐊᖃᖅᑕᖏᓐᓄᑦ ᒪᓕᒐᖓ ᓄᑖᕈᕆᐊᖅᑕᐅᓚᐅᖅᓯᒪᖏᑦᑐᑦ ᖁᓕᑦ 
ᐊᕐᕌᒍᑦ ᐅᖓᑖᓄᑦ ᐊᒻᒪᓗ, ᐃᓚᖏᑦ ᓄᑖᑦ ᐸᖅᑭᒃᓯᔨᐅᔪᑦ, ᐊᑯᓂᐊᓗᒃ ᑭᖑᕙᖅᓯᒪᖃᑦᑕᓚᐅᖅᑐᑦ ᐃᑲᔪᖅᑕᐅᔾᔪᑎᒋᓂᐊᖅᑕᖏᓐᓂᒃ 
ᑐᓂᔭᐅᓇᓱᐊᖅᑎᓪᓗᒋᑦ. 

ᐱᓕᕆᕕᒃ ᓴᖅᑭᑦᑎᓯᒪᓕᖅᑐᑦ ᐸᕐᓇᐅᑎᓂᒃ ᐊᒻᒪ ᐊᐅᓚᔾᔭᐃᒋᐊᕈᑎᓂᒃ ᑐᕌᒐᖃᖅᑐᓂᒃ ᐱᐅᓯᒋᐊᖅᑕᐅᖁᓪᓗᒍ ᓱᕈᓯᕐᓄᑦ ᐊᒻᒪ ᐃᓚᒌᓄᑦ 
ᐱᔨᑦᓯᕈᑎᐅᔪᑦ. ᑭᓯᐊᓂᓕ ᐊᕐᕌᒍᓄᑦ ᐅᓄᖅᑐᓄᑦ ᓴᖅᑭᖃᑦᑕᐃᓐᓇᓚᐅᖅᑎᓪᓗᒋᑦ ᐃᓱᒫᓗᒍᑎᐅᔪᑦ, ᐅᓪᓗᒥᐅᔪᖅ ᐱᔾᔪᑎᐅᓕᖅᑐᖅ ᐊᑑᑎᖃᖅᑐᖅ 
ᖃᓄᖅ ᑖᒃᑯᐊ ᐱᓕᕆᔭᐅᒐᓱᐊᖅᑐᑦ ᐱᐅᓯᒋᐊᖅᑎᑦᑎᓂᐊᕐᒪᖔᑕ ᐃᓄᓕᕆᖅᑳᖅᐸᒃᑐᓂᒃ ᐱᔨᑦᓯᕈᑎᖃᖅᑐᓂᒃ ᑖᒃᑯᐊ ᓱᕈᓯᕐᓄᑦ ᐊᒻᒪ 
ᑎᒍᐊᓐᖑᐊᖃᖅᑎᐅᔪᓄᑦ ᑕᑎᒋᔭᐅᖕᒪᑕ ᑕᐃᒪᓕᐅᖁᓪᓗᒋᑦ. ᐱᓕᕆᕕᒃ ᐃᓕᓯᔭᕆᐊᖃᓕᖅᑐᖅ ᐃᑲᔪᖅᑐᐃᔾᔪᑎᓂᒃ ᑲᔪᓯᔪᒃᑯᑦ ᐱᔨᑦᓯᕈᑎᖃᖁᓪᓗᒋᑦ 
ᓱᕈᓯᕐᓄᑦ ᑎᒍᐊᓐᖑᐊᕆᔭᐅᔪᓄᑦ ᐸᖅᑭᔭᐅᔭᕆᐊᖃᕐᓂᖏᑦ ᐊᒻᒪ ᓴᐳᒻᒥᔭᐅᔭᕆᐊᖃᕐᓂᖏᑦ ᐊᑐᖅᑕᐅᓗᑎᒃ. 

 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ iv 36−ᖑᓪᓗᑎᒃ 

 ᐱᒻᒪᕆᐅᔪᑦ ᐱᓪᓗᐊᑕᐅᓂᖏᑦ ᐊᒻᒪ ᖃᐅᔨᔭᐅᔪᑦ  
• ᐱᓕᕆᕕᒃ ᑲᔪᓯᔪᒃᑯᑦ ᑕᑎᖃᓚᐅᖅᑐᑦ ᐊᑐᕐᖢᑎᒃ ᐊᒡᒐᒃᑯᑦ ᑎᑎᕋᕆᐊᖃᖅᑐᓂᒃ ᓄᐊᑕᐅᖁᓪᓗᒋ ᓱᕈᓰᑦ 

ᐊᑎᖏᑦ ᐸᖅᑭᔭᐅᔪᑦ ᐱᔾᔪᑎᒋᓪᓗᒍ ᖃᕆᑕᐅᔭᒃᑯᑦ ᑎᑎᖅᑲᖁᑎᒋᔭᐅᔪᑦ ᑕᑎᒃᓴᐅᓚᐅᖏᒻᒪᑕ 
ᑐᓴᒐᒃᓴᖁᑎᖏᑦ. ᑖᓐᓇ ᑐᑭᖃᖅᑐᖅ ᐱᓕᕆᕕᐅᔪᖅ ᐊᑕᐅᓯᕐᒥᒡᓘᓐᓃᑦ ᑕᑎᒋᔭᐅᔪᓐᓇᖅᑐᒥᒃ 
ᑐᓴᒐᒃᓴᖁᑎᖃᖏᒻᒪᑕ ᖃᑦᓯᑦ ᓱᕈᓯᑦ ᐸᖅᑭᔭᐅᓕᕋᓗᐊᕐᒪᖔᑕ ᐅᕝᕙᓘᓐᓃᑦ ᖃᑦᓯᑦ ᐊᖏᕐᕋᖏᑕ 
ᐊᓯᐊᓄᑦ ᐃᓕᔭᐅᓯᒪᖕᒪᖔᑕ, ᐊᒃᑐᐃᓂᖃᖅᑐᖅ ᑕᒪᓐᓇ ᑕᒪᒃᑮᖕᓂᒃ ᓱᕈᓯᑉ 
ᐊᑦᑕᓇᖏᑦᑐᒦᑦᑕᕆᐊᖃᕐᓂᖓᓄᑦ ᐊᒻᒪ ᐱᔨᑦᓯᖅᑕᐅᓂᖓᓄᑦ ᐸᕐᓇᐅᑎᖃᕆᐊᖃᕐᓂᕐᒧᑦ. 

• ᐱᓕᕆᕕᖓᑦ ᐃᓄᓕᕆᔨᒃᑯᑦ ᐱᔭᕇᖅᓯᓚᐅᖅᑐᑦ ᑭᓯᐊᓂ 52%-ᖏᓐᓂᒃ ᐊᕐᕋᕆᔭᐅᔪᑦ ᖃᐅᔨᓴᐃᓂᕐᒥᒃ − 
ᑖᒃᑯᐊ ᖃᐅᔨᓴᐃᔾᔪᑎᐅᔪᑦ ᓄᑖᑦ ᑎᒍᐊᓐᖑᐊᖃᕐᕕᐅᔪᑦ ᐅᓗᕆᐊᓇᖏᒃᑲᓗᐊᕐᒪᖔᑦ 
ᐊᑦᑕᕐᓇᖏᒃᑲᓗᐊᕐᒪᖔᑦ ᓱᕈᓯᕐᒧᑦ − ᓯᕗᕐᖓᒍᑦ ᓱᕈᓯᖅ ᐃᓯᖅᑎᑕᐅᓚᐅᖏᓐᓂᖓᓂ ᑎᒍᐊᓐᖑᐊᖃᖅᑎᑦ 
ᐊᖏᕐᕋᖓᓄᑦ. 

• ᐱᓕᕆᕕᐅᑉ ᐊᕐᕌᒍᑕᒫᓐ ᕿᒥᕐᕈᖃᑦᑕᕐᓂᖓ ᑎᒍᐊᓐᖑᐊᖃᖅᑐᑦ ᐊᖏᕐᕋᖏᓐᓂᒃ ᓇᓗᓇᐃᖅᑕᐅᖁᓪᓗᒋᑦ 
ᐊᖏᕐᕋᐅᔪᑦ ᐅᓗᕆᐊᓇᖏᒃᑲᓗᐊᕐᒪᖔᑕ ᐊᑦᑕᕐᓇᖏᒃᑲᓗᐊᕐᒪᖔᑕ ᓱᕈᓯᕐᓄᑦ ᑕᐃᒪᐃᑦᑐᓂᒃ 
ᐱᑕᖃᓚᐅᖏᑦᑐᑦ ᐅᕝᕙᓘᓐᓃᑦ ᐱᔭᕇᖅᓯᖃᑦᑕᖅᓯᒪᔪᑦ ᑭᓯᐊᓂ ᐅᓄᕐᓂᖃᖅᑐᓂᒃ 62%−ᓂᒃ 
ᐃᓄᓕᕆᔭᐅᔾᔪᑏᑦ ᕿᒥᕐᕈᓚᐅᖅᑕᑦᑕ ᐃᓗᐊᓂ.  

• ᐅᓄᕐᓂᖃᖅᑐᑦ ᑖᒃᑯᐊ 32−ᖑᔪᑦ ᐅᓄᕐᓂᖃᖅᑐᓂᑦ 44−ᓂᑦ ᓱᕈᓯᓕᕆᔾᔪᑎᑦ ᑎᑎᖅᑲᖁᑎᖏᓐᓂ 
ᕿᒥᕐᕈᔭᑦᑎᓐᓂ, ᐱᓕᕆᕕᒃ ᑐᓂᓯᓚᐅᖏᑦᑐᖅ ᐸᖅᑭᒡᓯᔨᐅᔪᓄᑦ ᐱᒻᒪᕆᐅᔪᓂᒃ ᐊᒻᒪ ᒪᓕᒐᖅᑎᒍᑦ 
ᐊᑐᖅᑕᐅᔭᕆᐊᖃᖅᑐᓂᒃ ᑐᓴᒐᒃᓴᓂᒃ ᓱᕈᓯᐅᑉ ᒥᒃᓵᓄᓕᖓᔪᒥᒃ ᐸᖅᑭᔭᐅᓕᖅᑐᒥᒃ, ᓲᕐᓗ ᐋᓐᓂᐊᖃᕐᒪᖔᑦ 
ᖃᓄᐃᖏᒃᑲᓗᐊᕐᒪᖔᑦ, ᐃᓚᒋᔭᖏᑦ ᑭᓇᒃᑰᖕᒪᖔᑕ ᐅᕝᕙᓘᓐᓃᑦ ᑭᖑᓂᑦᑎᓐᓂ ᖁᐊᖅᓵᖅᓯᒪᓂᑰᖕᒪᖔᑦ. 

 
ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐅᑯᐊ ᐅᓂᒃᑳᓕᐊᑦ ᐃᓱᐊᓃᑦᑐᑦ.

ᒪᒃᐱᖅᑐᖅ 1 36−ᖑᓪᓗᑎᒃ 

ᐃᓗᓕᖏᑕ ᓇᓂᑦᑎᓯᖏᑦ 

ᒪᒃᐱᖅᑐᖅ 1 36−ᖑᓪᓗᑎᒃ 

ᐱᒋᐊᕐᓂᖓ 

ᖃᓄᐃᓚᐅᕐᒪᖔᑦ 

ᑭᖑᓂᑦᑎᓐᓂ 
ᖃᐅᔨᓴᐃᓂᐅᓚᐅᖅᑐᓄ
ᑦ ᐅᓂᒃᑳᓕᐊᑦ 

1. ᓱᕈᓯᑦ ᐱᔪᓐᓇᐅᑎᖃᖅᐳᑦ ᓴᐳᒻᒥᔭᐅᖁᓪᓗᒋᑦ ᑎᒥᒃᑯᑦ ᐋᓐᓂᖅᓯᖅᑕᐅᖁᓇᒋᑦ ᐊᒻᒪ 
ᐃᒃᐱᖕᓂᐊᓂᒃᑯᑦ ᐋᓐᓂᖅᑕᐅᖁᓇᒋᑦ. ᐊᔾᔨᒌᖏᑦᑐᓂᒃ ᐅᓄᖅᑐᓂᒃ ᐱᔾᔪᑎᖃᖅᐳᑦ − ᓲᕐᓗ ᐃᓚᒌᑦ 
ᐋᓐᓂᖅᓯᖅᕆᖃᑦᑕᐅᑎᓂᖏᑎᒍᑦ, ᓂᕿᒃᓴᖃᑦᑎᐊᖏᓐᓂᒃᑯᑦ, ᐊᔪᓕᕈᑕᐅᕙᒃᑐᓂᒃ ᐊᑐᕐᓂᒃᑯᑦ, ᐊᒻᒪ 
ᓯᕗᓕᕕᓂᖏᑕ ᖁᐊᖅᓵᖅᓯᒪᓂᖏᑎᒍᑦ ᐊᒃᑐᑕᐅᓯᒪᔪᑦ ᑕᐃᑦᓱᒪᓂ ᖃᓪᓗᓈᓐᖑᖅᓴᔭᐅᖃᑦᑕᖅᑎᓪᓗᒋᑦ − 
ᑕᐃᒪᐃᑦᑐᒦᑎᓪᓗᒋᑦ ᐊᑦᑕᕐᓇᖅᑐᒃᑰᖅᑎᑕᐅᔪᓐᓇᖅᐳᑦ ᐊᒻᒪ ᐊᒃᑐᐃᓂᖃᕈᓐᓇᖅᑐᖅ 
ᖃᓄᐃᖏᑦᓯᐊᕆᐊᖃᕐᓂᕆᔭᖏᑦ ᐅᓗᕆᐊᓇᖅᑐᒦᓕᕐᓗᑎᒃ ᓱᕈᓯᑦ ᓄᓇᕗᒥ, ᐱᓗᐊᖅᑐᒥᒃ ᐃᓄᐃᑦ. 

2. ᑕᐃᒪᓕ ᕿᑐᕐᖓᖃᖅᑐᑦ ᐊᖑᒻᒪᑎᔪᓐᓇᖏᒃᑯᑎᒃ ᕿᑐᕐᖓᖏᑕ ᑭᓐᖒᒪᔭᖏᓐᓂᒃ ᐊᒻᒪ 
ᑐᓂᓯᔪᓐᓇᖏᒃᑯᑎᒃ ᐊᑦᑕᓇᖏᑦᑐᒥ ᐅᓗᕆᐊᓇᖏᑦᑐᒥ ᓇᔪᒐᖃᖁᓪᓗᒋᑦ, ᓄᓇᕗᑦ ᒐᕙᒪᒃᑯᖏᑦ 
ᐊᖅᓵᖅᓯᔪᓐᓇᖅᐳᑦ ᓱᕈᓯᕐᓂᑦ ᐊᖏᕐᕋᖏᓐᓂᑦ ᐊᓂᑎᑕᐅᓗᑎᒃ ᐊᒻᒪ ᐃᓕᔭᐅᓗᑎᒃ ᑎᒍᐊᓐᖑᐊᖃᖅᑎᑦ 
ᐊᖏᕐᕋᖏᓄᑦ. ᐃᓛᓐᓂᒃᑯᑦ, ᕿᑐᕐᖓᖃᖅᑐᑦ ᑐᓂᓯᖔᖃᑦᑕᖅᑐᑦ ᕿᑐᕐᖓᒥᖕᓂᒃ ᑎᒍᐊᓐᖑᐊᖃᖅᑎᐅᔪᓄᑦ. 
ᑕᐃᒃᑯᐊ ᑎᒍᐊᓐᖑᐊᖃᖅᑎᐅᔪᑦ ᐃᓐᓇᐅᔪᑦ ᐊᖏᕐᕋᖓᓂ ᐸᖅᑭᔨᐅᓪᓗᑎᒃ ᑲᒪᓪᓗᑎᒃ ᓱᕌᖏᖕᑐᒥ 
ᐅᓗᕆᐊᓇᖏᑦᑐᒥ ᓇᔪᒐᖃᖁᓪᓗᒋᑦ ᑖᒃᑯᐊ ᓱᕈᓰᑦ ᐅᕝᕙᓘᓐᓃᑦ ᒪᒃᑯᒃᑐᑦ. 

3. ᑕᐃᒪᓐᖓᓂᑦ ᐊᕐᕌᒍᐊᓂᑦ 2011, ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᓇᑕᒥ ᐱᓕᕆᕕᖓᑦ 
ᓴᖅᑭᑦᑎᖃᑦᑕᖅᓯᒪᕗᑦ ᐅᓄᑲᓪᓚᒃᑐᓂᒃ ᖃᐅᔨᓴᐃᓂᕆᓚᐅᖅᑕᖏᓐᓄᑦ ᐅᓂᒃᑳᓕᐊᓂᒃ ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᓯᕈᑎᐅᔪᓂᒃ ᓄᓇᕗᒥ.  ᒪᐃ 2023−ᖑᑎᓪᓗᒍ, ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐱᓕᕆᕕᖓᑦ ᓴᖅᑭᑦᑎᓚᐅᖅᑐᑦ 
ᖃᐅᔨᓴᐃᓂᕆᓚᐅᖅᑕᖏᓐᓄᑦ ᐅᓂᒃᑳᓂᒃ ᖃᐅᔨᓚᐅᖅᑐᑦ ᐱᓕᕆᕕᖓᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᖅᑎᒃᑯᑦ 
(ᐃᓄᓕᕆᔨᒃᑯᑦ) ᑲᔪᓯᔪᒃᑯᑦ ᐱᓕᕆᖃᑦᑕᓚᐅᖏᒻᒪᑕ ᐱᓕᕆᔭᕆᐊᖃᖅᑕᕋᓗᐊᖏᓐᓂᒃ ᓴᐳᒻᒥᒃᓯᖁᓪᓗᒋᑦ ᐊᒻᒪ 
ᐃᑲᔪᖁᓪᓗᒋᑦ ᐊᒃᑐᖅᑕᐅᓴᕋᐃᑦᑐᓂᒃ ᓱᕈᓯᕐᓂᒃ, ᒪᒃᑯᒃᑐᓂᒃ, ᐊᒻᒪ ᐃᓚᒋᔭᖏᓐᓂᒃ ᒪᓕᒃᑕᐅᓇᑎᒃ 
ᐱᖁᔭᕐᔪᐊᑦ, ᐊᑐᐊᒐᐃᑦ, ᐊᒻᒪ ᐱᓕᕆᔭᐅᔭᕆᐊᖃᖅᑐᓄᑦ ᒪᓕᒐᐃᑦ. 

4. ᐊᕐᕌᒍᐊᓂ  2023. ᖃᐅᔨᓴᐃᑎᓪᓗᒋᑦ ᖃᐅᔨᓚᐅᖅᑐᑦ ᐃᓚᑰᓚᐅᕐᓂᖏᓐᓂᒃ ᐊᑕᖏᑦᑎᐊᕐᖢᑎᒃ 
ᑲᒪᒋᔭᕆᐊᖃᖅᑕᖏᑦ ᐱᓕᕆᔭᕆᐊᖃᖅᑕᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ, ᐱᖃᓯᐅᑎᓪᓗᒋᑦ 
ᓇᐅᑦᑎᖅᓱᐊᖃᕆᐊᖃᕐᓂᖏᑦ ᓱᕈᓯᕐᓂᒃ ᑎᒍᐊᓐᖑᐊᕆᔭᐅᔪᓂᒃ ᐊᒻᒪ ᐅᔾᔨᖅᑐᕐᓗᑎᒃ 
ᓇᐅᑦᑎᖅᓱᕆᐊᖃᕐᓂᖏᓐᓂᒃ ᖃᐅᔨᓴᖅᑕᐅᖃᑦᑕᕐᓗᑎᒡᓗ ᑎᒍᐊᓐᖑᐊᖃᕐᕕᐅᔪᑦ ᐊᖏᕐᕋᖏᑦ.  
ᖃᐅᔨᓴᐃᓂᕐᒥᒃ ᐱᓪᓗᐊᑕᐅᓂᖏᓐᓂᒃ ᓇᓗᓇᐃᖅᓯᓚᐅᖅᑐᒍᑦ ᐅᓄᖅᑐᓂᒃ ᐊᑲᐅᓐᖏᓕᐅᕈᑎᑦ 
ᐱᒋᐊᕐᕕᒋᔭᖏᓐᓂᒃ ᑕᒪᑐᒧᖓ ᑲᔪᓯᔾᔪᑕᐅᔪᒧᑦ ᐊᒻᒪ ᑐᐊᕕᕐᓇᖅᓯᓂᖓᓄᑦ ᐃᖅᑲᓇᐃᔭᖅᑎᖃᓂᕐᒧᑦ 
ᐃᓱᒫᓗᒍᑕᐅᔪᓂᒃ, ᐊᒥᒐᓗᐊᕐᒪᑕᓗ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᐅᖃᑦᑕᕐᓂᖏᑦ 
ᐃᓕᓐᓂᐊᖅᑎᑕᐅᓂᖏᑦ, ᐊᒥᒐᓗᐊᕐᒪᑕ ᐃᒡᓗᖃᖅᑎᑦᑎᓂᖅ ᐊᒻᒪ ᑎᑎᕋᕐᕕᑭᒃᓴᕐᓂᒃ, ᐊᒻᒪ ᑐᓴᒐᒃᓴᓂᒃ 
ᑲᒪᑦᑎᐊᓐᖏᓗᐊᕐᒪᑕ. ᐊᑯᓂᑲᓪᓚᐅᓕᖅᑐᖅ ᐊᑐᓕᖁᔭᓕᐅᓚᐅᖅᓯᒪᖏᑦᑐᑦ ᐱᔾᔪᑎᒋᓪᓗᒍ ᑭᖑᓂᑦᑎᓐᓂ 
ᐊᑐᓕᖁᔭᓕᐊᕕᓂᐅᔪᑦ ᖃᐅᔨᓴᐃᓚᐅᖅᑎᓪᓗᑕ ᑭᐅᔭᐅᓚᐅᖅᓯᒪᖏᒻᒪᑕ ᐊᒻᒪ ᑐᓂᓯᖃᑦᑕᓚᐅᕐᒪᑕ 
ᑐᓐᖓᕕᐅᓂᐊᖅᑐᓂᒃ ᐱᐅᓯᒋᐊᖅᑎᑦᑎᓂᕐᒧᑦ. 

5. ᑭᖑᕐᖓᒍᑦ ᓴᖅᑭᑕᐅᓚᐅᖅᑎᓪᓗᒋᑦ ᐊᕐᕌᒍᐊᓂ 2023 ᖃᐅᔨᓴᐃᔾᔪᑎᖓᓐᓄᑦ ᐅᓂᒃᑳᓕᐊᓂᒃ, 
ᑕᒻᒪᖅᓯᒪᔪᖅᓯᐅᖅᑎᒃᑯᑦ ᐊᖏᓚᐅᖅᓯᒪᖕᒪᑕ ᑐᓂᓯᖃᑦᑕᕈᒪᓪᓗᑎᒃ ᐊᑯᓚᐃᑦᑐᒃᑯᑦ ᑐᓴᖅᑎᑦᑎᖃᑦ ᕐᓂᕐᒥᒃ 
ᐱᕙᓪᓕᐊᓂᕆᔭᖓᓂᒃ ᐱᓕᕆᕕᐅᑉ ᓯᕗᒧᐊᒃᐸᓪᓕᐊᓂᖓᓂᒃ ᐅᓂᑳᓕᐅᖃᑦᑕᕐᓂᐊᕐᓗᑎᒃ ᒪᓕᒐᓕᐅᖅᑏᑦ 
ᑲᑎᒪᔨᖏᓐᓄᑦ ᓄᓇᕗᒥ. ᒫᔾᔨ 2025−ᖑᑎᓪᓗᒍ, ᑎᑎᕋᕐᕕᖓᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᓇᑕᒥ 
ᓴᖅᑭᑦᑎᓚᐅᖅᓯᒪᔪᖅ ᖃᐅᔨᒋᐊᓚᐅᖅᑎᓪᓗᒋᑦ ᐅᓂᒃᑳᓂᒃ ᕿᒥᕐᕈᓇᓚᐅᖅᑎᓪᓗᒋᑦ ᑭᓱᓂᒃ 
ᐊᐅᓚᔾᔭᐃᓯᒪᖕᒪᖔᑕ ᐊᒻᒪ ᐱᕚᓪᓕᕐᓂᕆᔭᖏᓐᓂᒃ ᐱᓕᕆᕕᐅᑉ ᐱᓕᕆᓯᒪᔭᖏᓐᓂᒃ ᐊᑯᓐᓂᐊᓂ ᒪᐃ  2023 
ᐊᒻᒪ ᐊᒃᑑᕙ 2024 
ᐃᓱᒫᓗᒍᑕᐅᔪᓂᒃ ᑭᐅᖁᓪᓗᒋᑦ ᐃᓗᐊᓃᑦᑐᓂᒃ 2023-ᒥ ᐅᓂᒃᑳᓕᐊᕕᓂᕐᓂ. ᐊᕐᕌᒍᐊᓂ 2025-ᒥ 
ᖃᐅᔨᒋᐊᒃᑲᓐᓂᕐᒪᑕ ᖃᐅᔨᓴᐃᓪᓗᑎᒃ ᖃᐅᔨᓚᐅᖅᑐᑦ ᐱᓕᕆᕕᐅᔪᖅ ᓯᕗᒧᐊᑦᑎᐊᖅᓯᒪᖏᓐᓂᖓᓂᒃ 
ᐱᐅᓯᒋᐊᖅᑎᑦᑎᓂᕐᒧᑦ ᐱᓕᕆᑦᑎᐊᖅᓯᒪᖏᓐᓂᖏᓐᓂᒃ ᐱᔨᑦᓯᕈᑎᓂᒃ ᓱᕈᓯᕐᓄᑦ. ᑭᓯᐊᓂᓕ, ᐅᓂᒃᑳᓕᐊᖅ 
ᐅᖃᖅᓯᒪᓚᐅᖅᑐᖅ ᐱᓕᕆᕕᒃ ᐱᓕᕆᐊᖃᖅᓯᒪᓕᕐᓂᖏᓐᓂᒃ ᐱᒋᐊᕈᑎᐅᔪᓂᒃ ᐊᐅᓚᔾᔭᐃᔾᔪᑎᓂᒃ ᓲᕐᓗ 
ᐱᔨᑦᓯᖅᑎᓂᒃ ᐃᖅᑲᓇᐃᔭᖅᑎᑖᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᑦ ᐱᓕᒻᒪᒃᓴᐃᓗᑎᒃ, ᐊᒻᒪ ᑐᓴᒐᒃᓴᓂᒃ 
ᐊᐅᓚᑦᑎᑦᑎᐊᕐᓂᕐᒥᒃ ᐃᓚᒋᓪᓗᓂᐅᒃ ᐃᓚᒌᑦᓯᐊᕐᓂᖅ ᐃᓚᒌᑦ ᖃᓄᐃᖏᑦᓯᐊᖁᓪᓗᒋᑦ ᐸᕐᓇᐅᑎᑦ 
ᐋᖅᑭᒡᓯᒪᓂᕆᔭᖓ ᐱᓕᕆᔭᐅᓂᐊᖅᑎᓪᓗᒍ 2023–2028. ᐱᓪᓗᒍ ᐊᒃᓱᐊᓗᒃ ᐱᒻᒪᕆᐅᓂᖏᓐᓂᒃ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 2 36−ᖑᓪᓗᑎᒃ 

ᐊᑲᐅᓐᖏᓕᐅᕈᑏᑦ ᓴᖅᑭᕝᕕᒋᓯᒪᔭᖏᑦ ᓇᓗᓇᐃᖅᑕᐅᓚᐅᖅᓯᒪᔪᑦ ᐊᕐᕌᒍᐊᓂ 2023 ᐊᒻᒪ ᑲᔪᓯᔪᒃᑯᑦ 
ᖃᓄᐃᓐᓂᕆᔭᖓᑦ ᐱᓕᕆᕕᐅᑉ ᐊᐅᓚᔾᔭᒋᐊᖅᑕᖏᑦ ᑭᐅᖁᓪᓗᒋᑦ ᑕᒪᒃᑯᓄᖓ ᐊᒃᑐᐊᓂᖃᖅᑐᓂᒃ 
ᐊᒥᒐᓗᐊᕐᓂᐅᔪᓄᑦ, ᐊᕐᕌᒍᐊᓂ 2025 ᖃᐅᔨᓴᐃᓂᐅᔪᖅ ᐱᖃᓯᐅᔾᔨᓯᒪᓚᐅᖏᑦᑐᖅ ᐱᓕᕆᕕᐅᑉ 
ᐱᓕᕆᔭᖏᓐᓂᒃ ᐊᑐᓂ ᐃᓄᓕᕆᔭᐅᔾᔪᑎᐅᔪᓂᒃ ᐱᕕᖃᒃᑲᓐᓂᕆᐊᖃᓚᐅᕐᒪᑕ ᑭᖑᕐᖓᒍᑦ 2023−ᒥ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑐᑭᖃᑦᑎᐊᖅᑐᒃᑯᑦ ᐊᓯᔾᔨᖅᓯᒪᔪᓂᒃ ᓴᖅᑭᑦᑎᔪᓐᓇᖁᓪᓗᒋᑦ.  

ᑎᒍᐊᓐᖑᐊᖃᖅᑎᑦ 
ᐸᖅᑭᒡᓯᓂᖓᑦ ᓄᓇᕗᒥ 

 
6. ᑎᑭᓪᓗᒍ ᒫᔾᔨ 31, 2026, ᐅᓄᕐᓂᖃᓚᐅᖅᑐᑦ ᖃᓂᒋᔭᖓᓂ 400−ᖑᔪᑦ ᓱᕈᓯᑦ ᓄᓇᕗᒥ 
ᑲᒪᒋᔭᐅᔪᑦ ᓴᐳᒻᒥᔭᐅᓯᒪᓗᑎᒃ ᐱᔨᑦᓯᕈᑎᑎᒍᑦ, ᐃᒻᒪᖄᓗ ᐅᓄᕐᓂᖃᖅᑐᑦ ᖃᓂᒋᔭᖓᓂ 260 
ᐊᖏᕐᕋᖏᓐᓃᖏᑦᑐᑦ ᐃᓚᖏᑕ ᐃᓗᐊᓂ ᓄᓇᕗᑦ. ᓱᕈᓯᑦ ᑎᑭᓪᓗᒋᑦ ᐅᑭᐅᖃᖅᑐᑦ 16−ᓄᑦ ᐊᒻᒪ ᒪᒃᑯᒃᑐᑦ 
ᐅᑭᐅᖃᖅᑐᑦ 16−ᒥᑦ ᑎᑭᓪᓗᒍ 19 - ᐊᑕᖏᕐᓗᑎᒃ ᑕᐃᔭᐅᓚᐅᖅᑐᑦ ᓱᕈᓯᐅᓂᕋᖅᑕᐅᓪᓗᑎᒃ − ᑖᒃᑯᐊ 
ᐃᓕᔭᐅᔪᓐᓇᖅᑐᑦ ᐊᖓᔪᖅᑳᖏᑕ ᐊᖏᕐᕋᖏᑕ ᓯᓚᑖᓄᑦ ᑕᐃᒪᐃᑎᑦᑎᓯᒪᑎᓪᓗᒋᑦ ᐊᖓᔪᖅᑳᕆᔭᖏᑦ 
ᐅᕝᕙᓘᓐᓃᑦ ᐱᓕᕆᕕᐅᔪᖅ. ᐃᓚᖏᑎᒍᑦ, ᓱᕈᓯᑦ ᐃᓚᒋᔭᖏᓐᓄᑦ ᑐᓂᔭᐅᖃᑦᑕᖅᑐᑦ, ᓲᕐᓗ 
ᐊᓈᓇᑦᓯᐊᒃᑯᖏᓐᓄᑦ ᐊᑖᑕᑦᓯᐊᒃᑯᖏᓐᓄᑦ, ᐊᑦᑕᖏᓐᓄᑦ/ᐊᔭᖏᓐᓄᑦ ᐊᒻᒪ ᐊᖓᖏᓐᓄᑦ/ᐊᒃᑲᖏᓐᓄᓪᓗ, 
ᐅᕝᕙᓘᓐᓃᑦ ᑐᓂᔭᐅᕙᒃᑐᑦ ᖃᑕᓐᖑᑎᖏᓐᓄᑦ ᐅᑭᐅᖏᑦ ᓈᒻᒪᒃᓯᔭᕌᖓᑕ ᐃᓐᓇᕈᕐᓂᕋᖅᑕᐅᔪᑦ.  
ᐊᓯᖏᑎᒍᑦ, ᓱᕈᓯᑦ ᐃᓕᔭᐅᕙᒃᑐᑦ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᒡᓯᔨᐅᔪᓄᑦ ᖃᑕᓐᖑᑎᖏᓐᓄᑦ 
ᐃᓚᓪᓚᕆᒋᔭᖏᓐᓄᐊᓚᐅᖅᓯᒪᓇᑎᒃ ᐅᖃᖃᑎᖃᓚᐅᖅᓯᒪᓇᑎᒃ.  

7. ᐱᔭᐅᔭᕌᖓᑕ ᐊᓂᑎᑕᐅᓪᓗᑎᒃ ᓱᕈᓯᑦ ᐊᖏᕐᕋᖏᓐᓂᑦ ᐊᒻᒪ ᑐᓂᔭᐅᔭᕌᖓᑕ ᐃᓚᒋᔭᖏᓐᓄᑦ 
ᐅᕝᕙᓘᓐᓃᑦ ᐋᓪᓚᓄᑦ ᑎᒍᐊᓐᖑᐊᖅᑎᐅᔪᓄᑦ ᑕᐃᒪᓐᓇ ᐱᔭᐅᖃᑦᑕᖅᑐᑦ ᐱᓪᓚᕆᒃᑐᒃᑯᑦ 
ᐊᑦᑕᓇᖏᑦᑑᒦᑦᑕᕆᐊᖃᕐᓂᖏᓐᓄᑦ ᓴᐳᑎᔭᐅᓯᒪᓪᓗᑎᒃ ᓱᕈᓯᐅᑉ ᐃᓱᒪᖓ ᐊᒻᒪ ᑎᒥᖓ ᖃᓄᐃᖁᓇᒍ. 
ᑐᓂᔭᐅᑎᓪᓗᒋᑦ ᑎᒍᐊᓐᖑᐊᖃᖅᑎᐅᔪᓄᑦ, ᑖᒃᑯᐊ 
ᐱᓕᕆᕕᐅᔪᑦ ᑲᒪᖔᓕᖃᑦᑕᖅᐳᑦ ᑐᓂᓯᓯᒪᓪᓗᑎᒃ ᐊᑦᑕᕐᓇᖏᑦᑐᒥᒃ ᐅᓗᕆᐊᓇᖏᑦᑐᒥᒃ ᓇᔪᒐᐅᓂᐊᖅᑐᒥᒃ 
ᐊᒻᒪ ᒪᓕᒃᓯᒪᓪᓗᑎᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐸᖅᑭᒃᓯᓂᕐᒥᒃ ᒪᓕᒃᑕᐅᓪᓗᑎᒃ ᐱᖁᔭᐃᑦ ᐊᒻᒪ ᐊᑐᐊᒐᐃᑦ 
ᒪᓕᒐᖏᑦ. ᐱᓕᕆᕕᒃ ᐃᓱᒪᓕᐅᖃᑦᑕᕆᐊᖃᕐᒥᔪᖅ ᐅᐱᒍᓱᖁᓪᓗᒋᑦ ᐃᓄᐃᑦ ᐱᖅᑯᓯᕆᔭᖏᓐᓂᒃ ᐃᓅᓯᓕᕆᓂᕐᒧᑦ, 
ᐱᖃᓯᐅᑎᓪᓗᒍ ᐱᔨᑦᓯᕐᓂᖅ, ᑖᓐᓇ ᑐᑭᖃᖅᑐᖅ “ᐱᔨᑦᓯᕐᓂᒃ ᐃᑲᔪᕈᑎᖃᖅᑎᑦᑎᓗᓂ ᐃᓚᒌᓄᑦ ᐅᕝᕙᓘᓐᓃᑦ 
ᓄᓇᓕᖕᓄᑦ, ᐅᕝᕙᓘᓐᓃᑦ ᑕᒪᒃᑮᖕᓂᒃ ᐊᑐᐃᓐᓇᐅᑎᑦᑎᓗᓂ,” ᐊᒻᒪ ᐃᓄᓐᖑᖅᓴᐃᓂᖅ, ᑐᑭᖃᖅᑐᖅ 
“ᐃᓄᓐᖑᖅᓴᐃᓂᕐᒥᒃ ᐱᕈᖅᓴᐃᓂᕐᒥᒃ ᐃᓚᒋᔭᐅᑦᑎᐊᖁᓪᓗᒍ ᓄᓇᖃᖅᑐᓄᑦ ᐃᓅᖃᑎᒌᓄᑦ” ᒪᓕᒡᓗᒋᑦ 
ᐅᖃᖅᓯᒪᓂᕆᔭᖏᑦ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕈᑎᐅᔪᑦ ᐃᓄᓕᕆᔨᒃᑯᑦ ᐱᖁᔭᕐᔪᐊᖏᓐᓂ. 

8. ᐊᕐᕌᒍᐊᓂ 2023 ᖃᐅᔨᓴᐃᓚᐅᖅᑎᓪᓗᒋᑦ ᐅᓂᒃᑳᓕᐊᖓ ᓇᓗᓇᐃᖅᓯᓚᐅᖅᑐᑦ 
ᐱᓪᓗᐊᑕᐅᓂᐅᔪᓂᒃ ᐅᓄᑲᓪᓚᒃᑐᓂᒃ ᐃᓱᒫᓗᒍᑕᐅᔪᓂᒃ ᐱᓪᓗᒍ ᐱᓕᕆᕕᐅᑉ ᓇᐅᑦᑎᖅᓱᐊᖃᕆᐊᖃᕐᓂᖓ 
ᐊᒻᒪ ᖃᐅᔨᓴᐃᖃᑦᑕᕆᐊᖃᕐᓂᖓ ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᓐᓂᒃ: 

• ᐱᓕᕆᕕᐅᔪᖅ ᓇᓗᓇᐃᖅᓯᔪᓐᓇᓚᐅᖏᑦᑐᖅ ᓇᓕᖅᑯᑦᑎᓯᒪᒐᓗᐊᕐᒪᖔᑕ ᐅᓄᑲᓪᓚᒃᑐᑦ ᓱᕈᓯᑦ ᖃᑦᓯᐅᖕᒪᖔᑕ 
ᐅᓄᕐᓂᕆᔭᖏᓐᓂᒃ ᐃᓕᔭᐅᓯᒪᔪᑦ ᑎᒍᐊᓐᖑᐊᖃᕐᕕᐅᔪᓂ ᓄᓇᕗᑦ ᐃᓗᐊᓂ. 

• ᖃᐅᔨᒪᔾᔪᑎᓂᒃ ᓇᓗᓇᐃᖅᓯᔾᔪᑎᓂᒃ ᐱᑕᖃᓚᐅᖏᑦᑐᑦ ᖃᐅᔨᓴᖅᑕᐅᒃᑲᓐᓂᕐᒪᖔᑕ ᐱᓕᕆᕕᖕᒧᑦ ᓱᕈᓯᐅᔪᑦ 
ᑎᒍᐊᓐᖑᐊᕆᔭᐅᔪᑦ ᐊᖏᕐᕋᒥ ᐅᕝᕙᓘᓐᓃᑦ ᐸᖅᑭᒡᓯᕕᐅᔪᓂ ᒪᓕᒐᖏᑦ ᒪᓕᒡᓗᒋᑦ ᐱᓕᕆᕕᐅᑉ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ. 

• ᐱᓕᕆᕕᒃ ᖃᐅᔨᓴᐃᑦᑎᐊᖃᑦᑕᓚᐅᖏᑦᑐᑦ ᓄᑖᓂᒃ ᑎᒍᐊᓐᖑᐊᖃᕐᕕᐅᓂᐊᖅᑐᓂᒃ ᐊᖏᕐᕋᒥ ᐅᕝᕙᓘᓐᓃᑦ 
ᕿᒥᕐᕈᓇᖃᑦᑕᓚᐅᖏᑦᑐᑦ ᑎᒍᐊᓐᖑᐊᖃᕐᕕᐅᔪᓂ ᐊᖏᕐᕋᓂ ᒪᓕᒡᓗᒋᑦ ᐱᓕᕆᕕᐅᑉ ᐊᔾᔨᒌᓕᖅᑎᑕᐅᓯᒪᔪᑦ 
ᒪᓕᒐᖁᑎᖏᑦ. 

ᑖᒃᑯᐊ ᐊᕐᕌᒍᐊᓂ 2023 ᖃᐅᔨᓴᐃᓂᐅᔪᒥᑦ ᖃᐅᔨᓴᐃᓚᐅᖏᑦᑐᑦ ᐃᓗᓕᕆᔭᖏᓐᓂᒃ ᑮᓇᐅᔭᑎᒍᑦ 
ᐊᓯᖏᑎᒍᓪᓘᓐᓃᑦᖅ ᐃᑲᔪᖅᓯᔾᔪᑎᓂᒃ ᑐᓂᓯᖃᑦᑕᕐᓂᕐᒪᖔᑕ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᒡᓯᔨᐅᔪᓄᑦ.



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 3 37−ᖑᓪᓗᑎᒃ  

ᐱᓕᕆᐊᒃᓴᖏᑦ ᐊᒻᒪ 
ᑲᒪᒋᔭᒃᓴᖏᑦ 

9. ᐱᓕᕆᕕᖓᑦ ᐃᓄᓕᕆᔨᒃᑯᑦ ᐃᓚᒌᓄᑦ ᐱᔨᑦᓯᖅᑎᒃᑯᑦ.  ᐊᑖᒍᑦ ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᓯᕈᑎᑦ ᐱᖁᔭᕐᔪᐊᖏᓐᓂ, ᐱᓕᕆᕕᒃ  ᑲᒪᒋᔭᖃᕆᐊᖃᖅᐳᖅ ᐊᑕᖏᕐᓗᒋᑦ ᐊᑐᕐᓗᒋᑦ ᐊᐅᓚᑦᑎᔾᔪᑎᐅᔪᑦ 
ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕈᑎᐅᔪᑦ ᐊᐅᓚᓂᖓᓂᒃ ᐊᒻᒪ ᓯᕗᒧᐊᒃᑎᑦᑎᓗᑎᒃ ᓱᕈᓰᑦ 
ᓴᐳᒻᒥᔭᐅᔭᕆᐊᖃᕐᓂᖏᓐᓂᑦ ᐊᑐᕐᓂᕐᓗᒃᑕᐅᖁᓇᒋᑦ, ᐋᓐᓂᖅᑕᐅᖁᓇᒋᑦ, ᐊᒻᒪ ᐃᒃᓯᓐᓇᖅᓯᒪᔭᐅᖁᓇᒋᑦ. 
ᒪᓕᒡᓗᒍ ᐅᖃᖅᓯᒪᔪᑦ ᐱᖁᔭᕐᔪᐊᓂ, ᖃᓄᐃᓐᓂᐅᔪᑦ ᒪᓕᒡᓗᒋᑦ, ᐱᓕᕆᕕᐅᔪᖅ ᐅᓄᖅᑐᓂᒃ 
ᐱᓕᕆᐊᒃᓴᖃᖅᐳᖅ ᑲᒪᒋᓗᓂᒋᑦ ᐱᓕᕆᕙᒃᑕᖏᑦ ᕿᑐᕐᖓᖃᖅᑎᐅᔪᑦ   ᐱᓕᕆᕙᒃᑕᖏᑦ  ᓱᕈᓯᑦ  
ᕿᑐᕐᖓᕆᔭᐅᔪᑦ ᐊᖓᔪᖅᑳᖏᓐᓃᑎᓐᓇᒋᑦ ᐸᖅᑭᔭᐅᑎᓪᓗᒋᑦ, ᐱᖃᓯᐅᑎᓪᓗᒍ ᐊᖏᕐᕋᖃᖅᑎᑦᑎᓂᖅ 
ᐅᓗᕆᐊᓇᖏᑦᑐᒥᒃ ᓱᕈᓯᕐᒧᑦ ᓇᔪᒐᖃᖅᑎᑦᑎᓗᑎᒃ. ᐱᓕᕆᕕᐅᔪᖅ ᑲᒪᒋᔭᒃᓴᖃᕆᕗᖅ ᐱᓕᕆᐊᖃᕐᓗᓂ 
ᐳᓛᕆᐊᖃᑦᑕᕐᓗᓂᒋᑦ ᓱᕈᓯᑦ ᐊᒻᒪ ᖃᐅᔨᓴᐃᖃᑦᑕᕐᓗᓂ ᑎᒍᐊᓐᖑᐊᖃᖅᑐᑦ ᐊᖏᕐᕋᖏᓐᓂᒃ, ᑕᒪᑐᒧᖓ 
ᐱᓕᕆᓂᐅᔪᖅ ᑎᓕᔭᐅᓯᒪᕗᑦ ᐱᓕᕆᖁᓪᓗᒋᑦ ᓄᓇᓕᖕᓂ ᐃᓄᓕᕆᔨᐅᔪᑦ ᐃᖅᑲᓇᐃᔭᖅᑎᒋᔭᐅᔪᑦ 
ᐱᓕᕆᕕᖕᒧᑦ.  ᐱᓕᕆᕕᒃ ᐊᖅᑭᒃᓯᓯᒪᒋᕗᑦ  ᒥᑭᓐᓂᖅᐹᒃᑯᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ 
ᐊᖑᒻᒪᑎᔭᐅᓗᑎᒃ ᐱᓕᕆᔭᐅᔭᕆᐊᖃᖅᑐᑦ ᐃᓗᐊᓂ  ᐱᓕᕆᐊᒃᓴᓐᖑᖅᑎᑕᐅᓯᒪᔪᑦ ᐱᖁᔭᕐᔪᐊᑎᒍᑦ. 

ᑕᐅᑐᒃᑕᐅᓪᓗᐊᑕᓚᐅᖅᑐᑦ ᖃᐅᔨᓴᐃᔾᔪᑕᐅᓪᓗᑎᒃ 
10. ᖃᐅᔨᓴᐃᓂᐅᔪᖅ ᑕᐅᑐᒃᑕᐅᓪᓗᐊᑕᓚᐅᖅᑐᖅ ᐱᓕᕆᕕᒃ ᐱᔨᑦᓯᕈᑎᖃᖅᓯᒪᓕᕐᒪᖔᑦ ᐃᓚᒌᓄᑦ 
ᐱᔨᑦᓯᕈᑕᐅᔪᓂᒃ ᑭᖑᕙᖅᓯᒪᖏᓪᓗᑎᒃ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ ᑎᒍᐊᓐᖑᐊᖃᖅᑐᑦ ᐸᖅᑭᒡᓯᓂᖏᓐᓄᑦ 
ᐱᔨᑦᓯᕈᑎᐅᔪᓂᒃ ᓄᓇᕗᑦ ᐃᓗᐊᓂ ᓴᐳᒻᒥᔭᐅᖁᓪᓗᒋᑦ ᐊᒻᒪ ᐃᑲᔪᖅᑕᐅᖁᓪᓗᒋ ᐅᓗᕆᐊᓇᖏᑦᑐᒃᑯᑦ ᐊᒻᒪ 
ᖃᓄᐃᖏᑦᓯᐊᖅᑐᒃᑯᑦ ᑲᒪᒋᔭᖁᓪᓗᒋᑦ ᓱᕈᓰᑦ ᒪᓕᒃᑕᐅᓗᑎᒃ ᒪᓕᒐᖏᑦ ᐱᖁᔭᕐᔪᐊᑦ, ᐊᑐᐊᒐᐃᑦ, 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐃᑦ ᐊᒻᒪ ᐱᓕᕆᐊᖃᖅᑎᓪᓗᒋᑦ ᐊᐅᓚᑦᓯᔾᔪᑏᑦ ᒪᓕᒐᖏᑦ. 

11.  ᐱᓪᓗᒍ ᑲᔪᓯᔪᒃᑯᑦ ᐱᕙᓪᓕᐊᓂᖃᑦᑎᐊᖏᓐᓂᕆᔭᖓᓂᒃ ᖃᐅᔨᔭᐅᓚᐅᕐᓂᖓᓂᒃ ᑭᖑᓂᑦᑎᓐᓂ 
ᖃᐅᔨᓴᐃᓂᖃᕐᓗᑎᒃ ᐅᓂᒃᑲᐅᓯᐅᖃᑦᑕᖅᑐᓂ ᓱᕈᓰᑦ ᐃᓚᒌᓄᓪᓗ ᐱᔨᑦᓯᕈᑕᐅᔪᑦ ᓄᓇᕗᒥ, ᐅᓇ 
ᖃᐅᔨᒋᐊᒃᑲᓐᓂᕈᑕᐅᔪᖅ ᖃᐅᔨᓴᐃᓂᐅᔪᖅ ᐱᒻᒪᕆᐅᕗᖅ ᐱᓪᓗᒍ ᑐᓂᓯᓯᒪᖕᒪᑦ ᐅᓗᒥᓯᐅᑎᓂᒃ 
ᖃᓄᐃᓕᐅᖅᓯᒪᓕᕐᒪᖔᑕ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕈᑎᖏᓐᓂ ᐱᓕᕆᕕᐅᑉ. ᐊᒻᒪ ᑐᓂᓯᓯᒪᖕᒥᔪᖅ 
ᐃᑎᓂᖅᓴᒃᑯᑦ ᖃᐅᔨᓴᖅᑕᐅᓪᓗᑎᒃ ᐅᓪᓗᒥ ᖃᓄᐃᓕᖓᓕᕐᒪᖔ ᑎᖑᐊᓐᖑᐊᖃᕐᓂᒃᑯᑦ ᐸᖅᑭᓯᓂᐅᔪᒧᑦ 
ᐱᔨᑦᓯᕈᑎᐅᔪᑦ ᓄᓇᕗᑦ ᐃᓗᐊᓂ ᐊᒻᒪ ᖃᓄᖅ ᐊᒃᑐᐃᓂᖃᕐᒪᖔᑦ ᐊᑦᑕᕐᓇᖏᑦᑐᒦᑦᑕᕆᐊᖃᕐᓂᖏᑦ ᓱᕈᓰᑦ 
ᐊᒻᒪᓗ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᒡᓯᔩᑦ.  

12. ᓇᓗᓇᐃᖅᓯᔾᔪᑎᒃᑲᓐᓂᐅᔪᑦ ᖃᐅᔨᓴᐃᓂᐅᑉ ᑐᕌᒐᒃᓴᕆᔭᖓᓂᒃ, ᐃᓗᓕᕆᔭᖏᓐᓂᒃ, 
ᐱᐅᓯᕆᔭᖏᓐᓂᒃ, ᐊᒻᒪ ᒪᓕᒐᖓᓂ ᐃᓗᐊᓃᑉᐳᑦ About the Audit ᒥᒃᓵᓄᑦ ᖃᐅᔨᓴᐃᓂᐅᑉ 
ᑎᑎᕋᖅᓯᒪᔪᓂ ᐅᑯᐊ ᐅᓂᒃᑳᓕᐊᑦ ᐃᓱᐊᓃᑦᑐᑦ.   

ᖃᐅᔨᔭᐅᔪᑦ ᐊᒻᒪ ᐊᑐᓕᖁᔭᓕᐊᑦ 

ᐃᓄᓕᕆᔨᒃᑯᑦ ᐱᓕᕆᕕᖓᑦ ᐊᖑᒻᒪᑎᓚᐅᖏᑦᑐᖅ ᐱᓪᓗᐊᑕᐅᓂᖏᓐᓂᒃ ᒪᓕᒐᐅᔪᑦ 
ᓴᐳᒻᒥᒡᓯᔾᔪᑕᐅᔭᕆᐊᖃᖅᑐᓂᒃ ᐊᒻᒪ ᐃᑲᔪᖅᓯᔾᔪᑕᐅᔭᕆᐊᖃᖅᑐᓂᒃ ᓱᕈᓯᕐᓄᑦ 
ᑎᒍᐊᓐᖑᐊᕆᔭᐅᔪᓂ ᐸᖅᑭᔭᐅᔪᓄᑦ. 

ᖃᓄᐃᒻᒪᑦ ᑖᓐᓇ 
ᖃᐅᔨᔭᐅᔪᖅ ᓱᖁᑕᐅᕙ 

13. ᑖᒃᑯᐊ ᖃᐅᔨᔭᐅᔪᑦ ᓱᖁᑕᐅᕗᑦ ᓲᖃᐃᒻᒪ ᐊᓂᑎᑕᐅᑎᓪᓗᒋᑦ ᓱᕈᓯᑦ ᐊᖏᕐᕋᖏᓐᓂ 
ᐊᖏᒡᓕᒋᐊᖃᑦᑕᕐᒪᑦ ᐊᑦᑕᕐᓇᕐᓂᕆᔭᖓ ᓯᕕᑐᔪᒧᑦ  ᐊᒃᑐᐃᓂᕆᒐᔭᖅᑕᖓᓂᒃ ᐃᒃᐱᖕᓂᐊᓂᖓᓄᑦ ᐊᒻᒪ 
ᐃᓱᒪᖓᓄᑦ ᖃᓄᐃᓕᔾᔪᑕᐅᔪᓇᕐᓂᖓ ᓱᕈᓯᕐᓄᑦ, ᐊᒻᒪ  ᕿᒪᐃᑎᑕᐅᓯᒪᓗᑎᒃ ᐃᓕᖅᑯᓯᕆᔭᖏᓐᓂᑦ. 
ᐊᑦᑕᕐᓇᖏᓐᓂᖅᓴᐅᓕᖁᓪᓗᒍ ᑕᒪᓐᓇ, ᐱᓕᕆᕕᐅᔪᖅ ᓂᕆᐅᒡᕕᐅᕗᖅ ᐊᑐᐃᓐᓇᖃᖅᑎᑦᑎᖁᓪᓗᒍ 
ᐊᖏᕐᕋᐅᔪᒥᒃ ᐊᑦᑕᕐᓇᖏᓐᓂᖅᓴᒥᒃ ᐅᓗᕆᐊᓇᖏᓐᓂᖅᓴᐅᓂᐊᖅᑐᒥᒃ ᓱᕈᓯᕐᓄᑦ ᐊᖏᕐᕋᖏᓐᓂᑦ 
ᐊᓂᑎᑕᐅᓯᒪᔪᓄᑦ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 4 37−ᖑᓪᓗᑎᒃ  

ᐱᓕᕆᕕᐅᔪᖅ ᐱᓕᕆᐊᖃᓚᐅᖏᑦᑐᖅ ᒪᓕᒐᖅᑎᒍᑦ ᐱᓕᕆᔭᕆᐊᖃᖅᑕᖏᓐᓂᒃ ᑕᖅᑭᑕᒫᓐ 
ᐅᖃᖃᑎᖃᖃᑦᑕᖁᓪᓗᒋᑦ ᓱᕈᓯᕐᓂᒃ ᑎᒍᐊᓐᖑᐊᖃᖅᑎᑦ ᐊᖏᕐᕋᖏᓐᓃᑦᑐᓂᒃ 

ᐃᓗᓕᖏᑦ 

14. ᓱᕈᓯᕐᓄᑦ ᐊᑕᖏᕐᖢᒋᑦ ᑎᒍᐊᓐᖑᐊᖃᖅᑐᑦ ᐊᖏᕐᕋᖏᓐᓃᑦᑐᑦ ᐱᓪᓗᒋᑦ, ᓄᓇᓕᖕᓂ 
ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐊᖑᒻᒪᑎᔭᕆᐊᖃᖅᑐᑦ ᐱᓕᕆᐊᖃᕐᓗᑎᒃ ᒥᑭᓐᓂᖅᐹᖑᔪᒃᑯᑦ 
ᐅᖃᖃᑎᖃᕐᓂᕐᒧᑦ ᐊᑐᕐᓗᒋᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖁᑎᖏᓐᓂᒃ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ 
ᑕᖅᑭᑕᒫᓐ ᑕᑯᔭᖅᑐᕐᓗᒋᑦ ᑲᑎᒪᖃᑎᒋᔭᕆᐊᖃᖅᑕᖏᑦ ᓱᕈᓰᑦ ᐊᒻᒪ ᑎᒍᐊᓐᖑᐊᖃᖅᑐᑦ. ᑭᖑᕙᖅᓯᒪᖏᓪᓗᑎᒃ 
ᐊᑯᓚᐃᑦᑐᒃᑯᓪᓗ ᐅᖃᖃᑎᖃᕆᐊᖃᖅᑐᑦ ᑕᒪᓐᓇ ᐱᒻᒪᕆᐅᖕᒪᑦ ᐱᕕᖃᖅᑎᑦᑎᖕᒪᑦ ᓄᓇᓕᖕᓂ 
ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᑦ ᖃᐅᔨᓴᐃᔪᓐᓇᕐᒪᑕ ᐃᑲᔪᖅᑕᐅᔾᔪᑎᖏᑦ ᐊᒻᒪ ᐱᔨᑦᓯᖅᑕᐅᔾᔪᑎᖏᑦ 
ᐊᖑᒻᒪᑎᒐᓗᐊᕐᒪᖔᑕ ᐊᑦᑕᓇᔾᔭᐃᖅᓯᒪᔾᔪᑎᓂᒃ ᐊᒻᒪ ᖃᓄᐃᖏᑦᑎᐊᕆᐊᖃᕐᓂᖏᓐᓂᒃ ᓱᕈᓯᐅᔪᑦ, ᐊᒻᒪ 
ᐃᑲᔪᖃᑦᑕᕐᓗᒋᑦ ᐃᖅᑲᓇᐃᔭᖅᑎᐅᔪᑦ ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᓐᓇᖁᓪᓗᒋᑦ ᐅᕝᕙᓘᓐᓃᑦ 
ᐸᕐᓇᐅᑎᓕᐅᕈᓐᓇᖁᓪᓗᒋᑦ ᐸᖅᑭᔭᐅᔾᔪᑎᓄᑦ ᐊᒻᒪ ᐃᑲᔪᑎᓄᑦ ᑭᓱᓂᒃ ᑭᓐᖒᒪᒃᓯᕐᒪᖔᑕ.  

ᖃᐅᔨᔭᐅᔪᑦ 

15. ᐊᑐᓚᐅᖅᑐᒍᑦ ᐆᒃᑐᕋᐅᑎᖃᕐᓂᒃᑯᑦ ᐱᐅᓯᓂᒃ ᕿᒥᕐᕈᓇᒃᑎᓪᓗᑕ ᒪᕐᕉᖕᓂᒃ ᐆᒃᑐᕋᐅᑎᐅᔪᖕᓂᒃ − 
ᐊᑕᐅᓯᖅ ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᓐᓄᑦ ᑎᑎᖅᑲᖁᑎᒋᔭᐅᔪᓄᑦ ᐊᒻᒪ ᐊᑕᐅᓯᕐᒧᑦ ᓱᕈᓯᕐᒧᑦ 
ᑎᒍᐊᓐᖑᐊᕆᔭᐅᔪᑉ ᐸᖅᑭᔭᐅᔾᔪᑎᖓᓂᒃ − ᖃᐅᔨᓴᐃᓪᓗᑕ ᑖᒃᑯᐊ ᐅᓄᖏᓐᓂᖅᐹᒃᑯᑦ 
ᐱᓕᕆᖃᑦᑕᕋᓗᐊᕐᒪᖔᑕ ᐊᖑᒻᒪᑎᓗᑎᒃ ᐱᓕᕆᕕᐅᔪᖅ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ. 
ᑭᒡᒐᖅᑐᖅᑕᐅᔪᒥ ᖃᐅᔨᓴᒐᒃᓴᒥᑦ ᐊᑐᓚᐅᖅᐳᒍᑦ 40−ᓂᒃ ᑎᒍᐊᙳᐊᖃᖅᑎᑦ ᑎᑎᖅᑲᖁᑎᖏᓐᓂᒃ 
ᖃᐅᔨᓴᖅᖢᑕ. ᐊᑐᓚᐅᕐᒥᔪᒍᑦ ᑕᒫᖓᑐᐃᓐᓇᖅ ᖃᐅᔨᓴᒐᒃᓴᓂᒃ 44−ᓂᒃ ᑎᑎᖅᑲᓂᒃ ᖃᐅᔨᓴᖅᖢᑕ 
ᑎᒍᐊᙳᐊᖃᕐᕕᖕᒧᐊᖅᑕᐅᔪᓂᑦ ᑭᒡᒐᖅᑐᖅᑕᑦᑎᓐᓂ ᖃᐅᔨᓴᒐᒃᓴᓂᑦ ᑎᒍᐊᙳᐊᖃᖅᐸᒃᑐᓂᑦ. 

16. ᖃᐅᔨᓚᐅᖅᑐᒍᑦ ᐱᓕᕆᕕᒃ ᑎᑎᕋᖃᑦᑕᓚᐅᖏᓐᓂᖏᓐᓂᒃ ᖃᐅᔨᒪᔾᔪᑎᓂᒃ 
ᓇᓗᓇᐃᓐᖑᖅᓯᔾᔪᑎᓂᒃ ᑐᓴᒐᒃᓴᐅᔭᕆᐊᖃᖅᑐᓂᒃ ᐃᓗᐊᓂ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᑎᒍᑦ   (Matrix) 
ᑕᐃᒃᑯᐊ ᕿᒥᕐᕈᓚᐅᖅᑕᕗᑦ ᒪᓕᒃᓯᒪᖕᒪᖔᑕ ᒥᑭᓐᓂᖅᐹᖑᔪᒃᑯᑦ ᐱᓕᕆᔭᐅᔭᕆᐊᖃᖅᑐᓂᒃ 
ᐅᖃᖃᑎᖃᕐᓂᕐᒧᑦ ᒪᓕᒐᕆᔭᐅᔪᓂᒃ ᑎᒍᐊᓐᖑᐊᖃᖅᑎᐅᔪᓂᒃ ᐊᒻᒪ ᓱᕈᓯᕐᓂᒃ. (ᖃᐅᔨᒪᔾᔪᑎᓄᑦ 
ᓇᓗᓇᐃᖅᓯᔾᔪᑦ 1). 

ᐊᔾᔨᑲᓴᒋᓪᓗᓂᒋᑦ ᖃᐅᔨᓚᐅᖅᓯᒪᔭᑦᑕ ᐃᓗᐊᓂ 2023 ᑕᒻᒪᓯᒪᔪᖅᓯᐅᓚᐅᖅᑎᓪᓗᑕ ᐅᓂᒃᑳᓂ, 
ᖃᐅᔨᓚᐅᖅᑐᒍᑦ ᐱᓕᕆᕕᐅᔪᖅ ᑎᑎᕋᖅᓯᒪᔪᖃᓚᐅᖏᓐᓂᖓᓂᒃ ᖃᐅᔨᒪᔾᔪᑕᐅᔪᓂᒃ ᓇᓗᓇᐃᖅᓯᔾᔪᑎᓂᒃ 
ᐅᖃᖃᑎᖃᕐᓂᕐᒪᖔᑕ ᓱᕈᓯᕐᓂᒃ ᐊᑯᓂᐅᔪᖅ ᑕᐃᒪᐃᓕᐅᖃᑦᑕᓚᐅᖏᑦᑐᑦ, ᐱᖃᓯᐅᑎᓪᓗᒋᑦ ᐅᑯᐊ 

• ᑕᓪᓕᒪᐃᕋᕐᖢᑎᒃ ᐅᖃᖃᑎᖃᖅᓯᒪᓚᐅᖏᑦᑐᑦ ᓱᕈᓯᕐᓂᒃ ᐅᕝᕙᓘᓐᓃᑦ ᒪᒃᑯᒃᑐᓂᑦ ᑕᖅᑭᑦ 12 ᐅᖓᑖᓄᑦ, ᐊᑕᐅᓯᖅ 
ᐃᓚᖓᑦ ᐅᖓᑖᓄᐊᖅᓯᒪᓚᐅᖅᑐᖅ ᑕᖅᑭᑦ 17 ᐊᑯᓂᐅᑎᒋᔪᒧᑦ. 

• 10 −ᖏᕐᓱᕐᖢᑎᒃ ᐅᖃᖃᑎᖃᓚᐅᖏᑦᑐᑦ ᑐᓴᕆᐊᕐᕕᖃᓚᐅᖏᑦᑐᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᖅ ᐊᑯᓂᐅᓂᖃᖅᑐᒧᑦ 
6−ᓂᑦ ᑎᑭᓪᓗᒍ ᑕᖅᑭᓄᑦ 12−ᓄᑦ. 

• 22−ᖏᖅᓱᕐᖢᑎᒃ ᐅᖃᖃᑎᖃᖅᓯᒪᓚᐅᖏᑦᑐᑦ ᑐᓴᕆᐊᓚᐅᖏᑦᑐᑦ ᓱᕈᓯᕐᒧᑦ ᐅᕝᕙᓘᓐᓃᑦ ᒪᒃᑯᒃᑐᒧᑦ 
ᐊᑯᓂᐅᓂᐊᖅᑐᒧᑦ ᒪᕐᕉᖕᓂᑦ ᑕᖅᑮᖕᓄᑦ ᑎᑭᓪᓗᒍ ᑕᖅᑭᑦ 6−ᖑᔪᑦ. 

ᐅᓄᖅᑐᐃᖅᓱᖏᓐᓂᖅᐹᒃᑯᑦ ᐅᖃᖃᑎᖃᕐᓂᕐᒧᑦ ᑐᓴᕆᐊᖃᕐᕕᖃᕐᓂᕐᒧᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ 
ᒪᓕᒃᑕᐅᖃᑦᑕᓚᐅᖏᑦᑐᑦ, ᐱᓕᕆᕕᒃ ᖃᐅᔨᒪᓚᐅᖏᑦᑐᖅ ᓱᕈᓯᖅ ᐊᑦᑕᕐᓇᖏᑦᑐᒦᒃᑲᓗᐊᕐᒪᖔᑦ 
ᐅᕝᕙᓘᓐᓃᑦ ᖃᓄᐃᖏᒃᑲᓗᐊᕐᒪᖔᑕ ᑎᒥᒥᒍᑦ, ᐃᓱᒪᒥᒍᑦ, ᐊᒻᒪ ᐃᒃᐱᖕᓂᐊᓂᕆᔭᖓᒍᑦ ᑭᓐᖒᒪᔭᖏᑦ 
ᐊᑐᕆᐊᖃᖅᑕᖏᑦ ᐱᓕᕆᔭᐅᔭᕆᐊᖃᖏᑎᒍᑦ ᐱᓕᕆᔭᐅᓕᕆᐊᖃᕐᓂᖏᓐᓂᒃ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 5 37−ᖑᓪᓗᑎᒃ  

ᖃᐅᔨᒪᔾᔪᑎᓄᑦ ᓇᓗᓇᐃᖅᓯᔾᔪᑦ 1— ᐱᓕᕆᕕᒃ ᐊᖑᒻᒪᑎᓚᐅᖏᑦᑐᖅ ᐱᓕᕆᐊᖃᓚᐅᖏᑦᑐᖅ ᒪᓕᒐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ 
ᐊᑐᕆᐊᖃᖅᑐᓂᒃ ᐅᓄᖅᑐᐃᖅᓱᖏᓐᓂᖅᐹᒃᑯᑦ ᑕᖅᑭᑕᒫᑦ ᖃᐅᔨᒋᐊᕆᐊᖃᕐᓂᖏᓐᓂᒃ ᐅᖃᖃᑎᑲᕐᓗᑎᒃ ᓱᕈᓯᕐᓂᒃ ᐅᕝᕙᓘᓐᓃᑦ 
ᑎᒍᐊᓐᖑᐊᖃᖅᑎᐅᔪᓂᒃ ᓄᓇᕗᑦ ᐃᓗᐊᓂ ᑎᑎᖅᑲᖁᑎᒋᔭᐅᔪᑦ ᑐᖅᑯᖅᑕᐅᓯᒪᔪᑦ ᕿᒥᕐᕈᔭᐅᑎᓪᓗᒋᑦ. 

* ᐅᓄᖅᑐᐃᖅᓱᖏᓐᓂᖅᐹᒃᑯᑦ ᐅᖃᖃᑎᖃᕆᐊᖃᕐᓂᐅᑉ ᒪᓕᒐᖏᑦ ᐅᖃᖅᓯᒪᔪᑦ  
ᐅᖃᖃᑎᖃᖃᑦᑕᖁᓪᓗᒋᑦ ᑕᑯᓐᓇᕐᓗᒋᑦ. ᑐᓴᒐᒃᓴᑦ ᐱᔭᐅᔪᑦ: ᑐᓐᖓᕕᒋᔭᐅᓪᓗᑎᒃ  
ᑐᓴᒐᒃᓴᑦ ᐱᓯᒪᔭᐅᔪᑦ ᐱᓕᕆᕕᖓᓐᓄᑦ ᐃᓄᓕᕆᔨᒃᑯᑦ 

ᐅᖃᓕᒫᕐᓗᒋᑦ  ᖃᐅᔨᒪᔾᔪᑎᑦ ᓇᓗᓇᐃᖅᓯᔾᔪᑎᖓ 1 ᑎᑎᕋᖅᓯᒪᔪᓄᑦ 

ᐊᖏᖅᓯᓂᖅ ᐊᒻᒪ ᓇᐅᑦᑎᖅᓱᐊᖃᖃᑦᑕᕐᓂᖅ ᑎᒍᐊᓐᖑᐊᖃᖅᑐᑦ ᐊᖏᕐᕋᖏᓐᓂᒃ 
ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᖑᒻᒪᑎᓚᐅᖏᑦᑐᑦ 

ᐃᓗᓕᖏᑦ 

17. ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᐊᒻᒪ ᐊᐅᓚᑦᑎᓂᕐᒧᑦ 
ᒪᓕᒐᕆᔭᖏᑦ ᐅᖃᖅᓯᒪᕗᑦ ᐅᓄᖅᑐᐃᖅᓱᖏᓐᓂᖅᐹᒃᑯᑦ ᐊᑐᕆᐊᖃᖅᑐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ 
ᒪᓕᒐᖏᓐᓂ ᐱᓕᕆᕕᒃ ᐱᓕᕆᔭᕆᐊᖃᖅᑐᖅ ᐱᓕᕆᐊᒃᓴᕆᔭᖏᓐᓂᒃ ᓴᐳᒻᒥᔭᐅᖁᓪᓗᒋᑦ ᓱᕈᓰᑦ ᐊᒻᒪ ᐃᓚᒌᑦ 
ᐱᔨᑦᓯᖅᑕᐅᓂᖏᑕ ᐱᖁᔭᕐᔪᐊᖓᑎᒍᑦ, ᐱᖃᓯᐅᑎᓪᓗᒋᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᐊᒃᑐᐊᓂᖃᖅᑐᑦ 
ᑎᒍᐊᓐᖑᐊᖃᖅᑐᑦ ᐸᖅᑭᔨᐅᔪᑦ ᐊᖏᕐᕋᖏᓐᓄᑦ ᐊᑐᖅᑕᐅᔭᕆᐊᖃᖅᑐᑦ.  ᑎᒍᐊᓐᖑᐊᖃᖅᑐᑦ ᐊᖏᕐᕋᖏᑦ 
ᐊᖏᖅᑕᐅᔭᕆᐊᖃᖅᑐᑦ ᐱᓕᕆᕕᖕᒧᑦ ᓯᕗᕐᖓᒍᑦ ᑐᓂᔭᐅᓚᐅᖏᖕᓐᓂᖏᓐᓂ ᓱᕈᓯᕐᓂᒃ 
ᑎᒍᐊᓐᖑᐊᕆᔭᐅᔪᓂᒃ. ᒪᓕᒐᖏᑦ ᐊᔾᔨᒌᓕᖅᑎᑕᐅᓯᒪᔪᑦ ᓇᓗᓇᐃᖅᓯᓯᒪᕗᑦ ᖃᓄᐃᓕᐅᕆᐊᖃᕐᒪᖔᑕ 

ᐱᓕᕆᔭᐅᔭᕆᐊᖃᖅᑐᓂᒃ ᐊᖏᖅᓯᓚᐅᖏᓐᓂᖏᓐᓂᒃ ᐊᖏᕐᕋᐅᔪᒥᒃ, ᓲᕐᓗ ᖃᐅᔨᒋᐊᕐᓗᒍ ᐊᖏᕐᕋᕆᔭᐅᔪᑦ 
ᐊᒻᒪ ᐱᕋᔭᒃᓯᒪᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᓗᑎᒃ ᐃᓐᓇᐅᔪᑦ ᐊᖏᕐᕋᖃᖃᑕᐅᔪᑦ ᐃᒡᓗᒥ ᐊᒻᒪ ᑲᔪᓯᔪᒃᑯᑦ 
ᓇᐅᑦᑎᖅᓱᐊᕆᓗᒋᑦ ᐱᓕᕆᖃᑦᑕᕐᓗᒋᑦ. ᐱᓪᓗᐊᑕᐅᓂᖏᑦ ᐱᓕᕆᔭᕆᐊᖃᖅᑐᑦ ᓇᓗᓇᐅᖅᑕᐅᓯᒪᕗᑦ 
ᐃᓗᐊᓂ ᖃᐅᔨᒪᔾᔪᑎᓄᑦ ᓇᓗᓇᐃᖅᓯᔾᔪᑎᓂ 2−ᒥ. 

ᖃᐅᔨᒪᔾᔪᑎᑦ ᓇᓗᓇᐃᖅᓯᔾᔪᑎ  2—ᐱᓪᓗᐊᑕᐅᓂᖏᑦ ᐱᓕᕆᔭᐅᔭᕆᐊᖃᖅᑐᑦ ᐃᓄᓕᕆᔨᒃᑯᑦ ᐱᓕᕆᕕᖓᓐᓄᑦ ᐃᓚᒌᓄᑦ ᐱᔨᑦᓯᕈᑎᐅᔪᑦ 
ᐊᖏᖅᓯᒐᓱᐊᓕᖅᑎᓪᓗᒋᑦ ᐊᒻᒪ ᓇᐅᑦᑎᖅᓱᐊᖃᕐᓂᐊᖅᑎᓪᓗᒋᑦ ᐊᖏᕐᕋᕆᔭᐅᔪᓂᒃ ᑎᒍᐊᓐᖑᐊᖃᕐᕕᐅᔪᓄᑦ ᐊᔾᔨᒌᓕᖅᑎᑕᐅᓯᒪᔪᑦ 
ᒪᓕᒐᖁᑎᖏᑦ ᐊᖑᒻᒪᑎᔭᐅᓗᑎᒃ ᐱᓕᕆᔭᐅᔭᕆᐊᖃᖅᑐᑦ 

ᐱᔭᐅᔪᑦ; ᑐᓴᒐᒃᓴᖁᑎᖏᓐᓂᒃ ᐱᓕᕆᕕᖏᑕ ᐃᓄᓕᕆᔨᒃᑯᑦ ᐊᒻᒪ ᐸᓖᓯᒃᑯᑦ 

ᐅᖃᓕᒫᕐᓗᒋᑦ ᖃᐅᔨᒪᔪᑎᓄᑦ ᓇᓗᓇᐃᖅᓯᔾᔪᑎ 2 ᑎᑎᕋᖅᓯᖅᒪᔪᓂ ᓇᓗᓇᐃᖅᓯᓯᒪᔪᑦ 

ᖃᐅᔨᔭᐅᔪᑦ 

18. ᐊᑐᓚᐅᖅᑐᒍᑦ ᑖᒃᑯᓂᖓᑦᓴᐃᓐᓇᖅ ᑭᒡᒐᖅᑐᐃᔾᔪᑎᓄᑦ ᐆᒃᑑᑎᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐃᓗᐊᓂ ᑎᑎᕋᖅᓯᒪᓂᖓᓂ 15 ᕿᒥᕐᕈᑎᓪᓗᑕ 40−ᓂᒃ ᑎᒍᐊᓐᖑᐊᖃᖅᑎᑦ ᐊᖏᕐᕋᖏᓐᓄᑦ 
ᑎᑎᖅᑲᖁᑎᒋᔭᐅᔪᓂᒃ ᖃᐅᔨᓴᐃᑎᓪᓗᑕ ᐱᓕᕆᕕᐅᔪᖅ ᒪᓕᖕᓂᕐᒪᖔᑕ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ 
ᖃᐅᔨᓴᐃᔭᕆᐊᖃᕐᓂᕐᒧᑦ ᐊᒻᒪ ᐊᖏᖅᑕᐅᔭᕆᐊᖃᕐᓂᖏᓐᓄᑦ ᓄᑖᑦ ᐊᖏᕐᕋᐃᑦ 
ᑎᒍᐊᓐᖑᐊᖃᕐᕕᐅᓂᐊᖅᑐᑦ ᐊᒻᒪ ᑲᔪᓯᔪᒃᑯᑦ ᓇᐅᑦᑎᖅᓱᐊᖃᕆᐊᖃᕐᓂᖏᑦ ᐊᑐᖅᑕᐅᔪᓂᒃ 
ᑎᒍᐊᓐᖑᐊᖃᕐᓗᑎᒃ ᐊᖏᕐᕋᐅᔪᓂᒃ ᐊᑦᑕᕐᓇᖏᒃᑲᓗᐊᕐᒪᖔᑕ. ᑖᒃᑯᓇᓂ ᐆᒃᑑᑎᓂ, 19-ᖑᔪᑦ ᐊᖏᕐᕋᐃᑦ 
ᒪᑐᐃᖅᑕᐅᓚᐅᖅᓯᒪᔪᑦ ᐊᒻᒪ ᓱᕈᓯᕐᒥᒃ ᑎᒍᐊᓐᖑᐊᖃᕐᓗᑎᒃ ᐸᖅᑭᒡᓯᕕᐅᔪᑦ ᓯᕗᕐᖓᒍᑦ 
ᖃᐅᔨᓴᐃᓚᐅᕐᓂᕆᔭᑦᑕ ᐊᒻᒪ ᐊᒥᐊᒃᑯᖏᑦ 21−ᖑᔪᑦ ᓄᑖᖑᓪᓗᑎᒃ ᑎᒍᐊᓐᖑᐊᖃᕐᕕᐅᔪᑦ ᐊᖏᕐᕋᐃᑦ 
ᒪᑐᐃᖅᑕᐅᓚᐅᖅᑐᑦ ᖃᐅᔨᓴᐃᓂᖃᕐᓂᑦᑕ ᐃᓗᐊᓂ. 

19.  ᖃᐅᔨᓚᐅᖅᑐᒍᑦ ᑕᓪᓕᒪᐅᔪᑦ ᐃᓗᐊᓂ 21−ᖑᔪᑦ ᐊᖏᕐᕋᐃᑦ ᑎᒍᐊᓐᖑᐊᖃᖅᑎᐅᔪᑦᖅ 
ᒪᑐᐃᖅᑕᐅᓚᐅᕐᓂᖏᓐᓂᒃ ᖃᐅᔨᓴᐃᓂᕆᔭᑦᑕ ᐃᓗᐊᓂ ᐊᒻᒪ ᓱᕈᓯᕐᓄᑦ ᓇᔪᒐᕆᔭᐅᑎᑕᐅᓪᓗᑎᒃ, 
ᐊᖏᕐᕋᖏᓐᓂᒃ ᖃᐅᔨᓴᐃᓂᐅᔭᕆᐊᖃᖅᑐᓂᒃ ᒪᓕᒐᖃᖅᑐᑦ ᓯᕗᕐᖓᒍᑦ ᓄᑖᖑᓗᑎᒃ 

ᑎᒍᐊᓐᖑᐊᖃᖅᑎᐅᓗᑎᒃ ᐊᖏᕐᕋᐅᓂᐊᕐᓂᖓ ᐊᖏᖅᑕᐅᓚᐅᖏᓐᓂᖓᓂ ᓱᕈᓯᕐᒥᒃ 
ᑐᓂᔭᐅᓚᐅᖏᓐᓂᖏᓐᓂ ᑖᒃᑯᐊ ᑎᑎᖅᑲᖁᑎᐅᔪᑦ ᐱᑕᖃᓚᐅᖏᑦᑐᑦ ᐅᕝᕙᓘᓐᓃᑦ 
ᐃᖅᑲᓇᐃᖅᓯᒪᓚᐅᖏᑦᑐᑦ ᐃᓚᑰᓪᓗᑎᒃ  (ᓇᓗᓇᐃᖅᓯᔾᔪᑦ ᖃᐅᔨᒪᔾᔪᑎᓄᑦ  3).  ᐊᓯᖏᓐᓂ ᑕᓪᓕᒪᓂ 
ᐃᓄᓕᕆᔾᔪᑎᐅᔪᓂ, ᐊᖏᕐᕋᒥᒃ ᖃᐅᔨᓴᐃᓂᐅᔪᑦ ᐱᔭᕇᖅᑕᐅᓯᒪᓚᐅᖅᑐᑦ ᓱᕈᓯᕐᓂᒃ ᐃᓕᓯᕕᐅᔪᑦ. ᑖᓐᓇ 
ᐃᓱᒫᓗᖕᓇᖅᑑᕗᖅ ᐱᒻᒪᕆᐅᒐᓗᐊᕐᒪᑦ ᐊᖏᕐᕋᒥᒃ   ᖃᐅᔨᓴᐃᖃᑦᑕᕐᓂᖅ ᐊᑦᑕᕐᓇᖏᑦᑐᒥᒃ ᓇᔪᒐᖃᖁᓪᓗᒋᑦ 
ᓱᕈᓰᑦ ᐊᒻᒪ ᒪᒃᑯᒃᑐᑦ. 

20. ᖃᐅᔨᓚᐅᕐᒥᔪᒍᑦ 21−ᓂᒃ 40−ᐅᓪᓗᑎᒃ (53%) ᑎᒍᐊᓐᖑᐊᖃᖅᑎᑦ ᐊᖏᕐᕋᖏᓐᓄᑦ 
ᑎᑎᖅᑲᖁᑎᖏᑦ ᑐᖅᑯᖅᑕᐅᓯᒪᔪᑦ ᖃᐅᔨᓴᓚᐅᖅᑕᕗᑦ, ᐱᕋᔭᒃᓯᒪᖏᒃᑲᓗᐊᕐᒪᖔᑕ ᖃᐅᔨᓴᐃᔾᔪᑎᐅᔪᑦ 
ᐱᑕᖃᓚᐅᖏᑦᑐᑦ ᐃᓚᖏᓐᓄᑦ ᐃᓐᓇᕐᓄᑦ ᐊᖏᕐᕋᖃᖃᑕᐅᔪᓄᑦ ᐃᒡᓗᒥ ᐅᕝᕙᓘᓐᓃᑦ 
ᖃᐅᔨᓴᖅᑕᐅᒃᑲᓐᓂᕈᑎᐅᔪᑦ ᓄᑖᙳᕆᐊᖅᑕᐅᔪᑦ ᑭᖑᕙᖅᓯᒪᓚᐅᖅᑐᑦ ᐱᓕᕆᔭᐅᔭᕆᐊᖃᕐᓂᕆᔭᖏᑦ 
(ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 3). ᐱᓕᕆᖃᑦᑕᖅᑎᓐᓇᒋᑦ ᐱᔭᕇᕆᐊᓕᖕᓂᒃ ᐱᕋᔭᒃᓯᒪᖏᒃᑲᓗᐊᕐᒪᖔᑕ 
ᖃᐅᔨᓴᐃᔾᔪᑎᓂᒃ ᐃᓐᓇᕐᓄᑦ ᐊᖏᕐᕋᖃᖃᑕᐅᔪᓕᒫᓄᑦ ᑎᒍᐊᓐᖑᐊᖃᕐᕕᐅᔪᑦ ᐊᖏᕐᕋᖏᓐᓂ ᐊᑦᑕᕐᓇᖅᐳᑦ 
ᓱᕈᓯᕐᓄᑦ ᐃᒡᓗᒥᐅᖃᑎᖃᑐᐃᓐᓇᕆᐊᖃᕐᒪᑕ ᐅᓗᕆᐊᓇᖅᑐᓂᒃ ᐋᓐᓂᖅᓯᔭᕆᐊᖏᑦ ᓱᕈᓯᕐᒧᑦ. 

21. ᐱᔾᔪᑎᒋᓪᓗᒍ ᖃᐅᔨᓴᐃᖃᑦᑕᕆᐊᖃᕐᓂᖅ ᕿᒥᕐᕈᓗᑎᒃ ᐊᕐᕌᒍᑕᒫᓐ ᐊᖏᕐᕋᕆᔭᐅᔪᓂᒃ, 
ᖃᐅᔨᓚᐅᖅᑐᒍᑦ 7−ᖑᔪᑦ 40−ᓂᑦ ᐊᖏᕐᕋᓂ ᑎᒍᐊᓐᖑᐊᖃᕐᕕᐅᔪᓂ ᑎᑎᖅᑲᖁᑎᑦ ᑐᖅᑯᖅᑕᐅᓯᒪᔪᑦ 
ᕿᒥᕐᕈᓚᐅᖅᑕᕗᑦ ᓄᑖᖑᓪᓗᑎᒃ ᐊᖏᕐᕋᐃᑦ ᓱᓕ ᐊᕐᕌᒍᑕ ᒪᓐ ᕿᒥᕐᕈᔭᐅᔭᕆᐊᖃᕐᓂᖏᑦ 
ᐱᔭᕇᖅᓯᒪᓚᐅᖏᑦᑐᑦ ᖃᐅᔨᓴᐃᓂᕆᔭᑦᑕ ᐃᓗᐊᓂ. ᐊᒥᐊᒃᑯᖏᑦ ᑖᒃᑯᐊ 33−ᖑᔪᑦ ᑎᑎᖅᑲᖁᑎᐅᔪᑦ 
ᐃᓗᐊᓂ, ᖃᐅᔨᓚᐅᖅᑐᒍᑦ 8−ᖑᔪᑦ ᑭᓯᐊᓂ ᐊᕐᕌᒍᑕᒫᓐ ᕿᒥᕐᕈᔭᐅᔭᕆᐊᖃᕐᓂᖏᓐᓄᑦ ᒪᓕᒐᐃᑦ 
ᐱᓕᕆᔭᐅᔭᕆᐊᖃᖅᑐᑦ  ᐱᔭᕇᖅᑕᐅᓯᒪᓚᐅᕐᒪᑕ (ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 3). ᑖᒃᑯᐊ 25−ᖑᔪᑦ 
ᐃᓗᐊᓃᑦᑐᑦ 33-ᖑᔪᑦ ᑎᑎᖅᑲᖁᑎᑦ ᑐᖅᑯᖅᑕᐅᓯᒪᔪᑦ ᐱᔭᕇᖅᑕᐅᓯᒪᓚᐅᖏᑦᑐᑦ ᐅᕝᕙᓘᓐᓃᑦ 
ᐊᒥᒐᓗᐊᓚᐅᖅᑐᑦ ᐊᕐᕌᒍᑕᒫᓐ ᕿᒥᕐᕈᓇᒍᑕᐅᔪᑦ ᖃᐅᔨᓴᐃᓂᕆᔭᑦᑕ ᐃᓗᐊᓂ, ᓇᓗᓇᐃᖅᓯᓚᐅᖅᑐᒍᑦ  
2\3−ᓂᒃ ᐃᓚᑰᓚᐅᕐᒪᑕ (17-ᖑᔪᑦ 25−ᖑᔪᓂᑦ) ᐊᕐᕌᒍᑕ ᒪᓐ ᕿᒥᕐᕈᔭᐅᓯᒪᓂᕆᔭᖏᑦ 
ᐱᔭᕇᖅᑕᐅᓯᒪᓚᐅᖅᑐᑦ ᐊᕐᕌᓂᓴᐃᑦ. ᐱᓕᕆᖏᓐᓂᖏᑦ ᐱᔭᕇᖃᑦᑕᕆᐊᖃᕐᓂᖏᑦ ᐊᕐᕌᒍᑕ ᒪᓐ 
ᕿᒥᕐᕈᓇᖃᑦᑕᕆᐊᖃᕐᓂᖏᑦ ᐱᓕᕆᕕᖕᒥᒃ ᐃᓚᑰᒍᔾᔨᔪᑦ ᐅᓪᓗᒥᓯᐅᑎᓂᒃ ᑐᓴᒐᒃᓴᓂᒃ 
ᐊᑦᑕᕐᓇᖏᑦᑐᒦᑦᑕᕆᐊᖃᕐᓂᖏᑦ ᓱᕈᓯᑦ ᐊᒻᒪ ᑭᓐᖒᒪᔭᖏᑦ ᐸᖅᑭᔭᐅᔭᕆᐊᖃᕈᑎᖏᓐᓄᑦ. ᐆᒃᑑᑎᒋᓗᒍ, 
ᖃᐅᔨᓚᐅᖅᑐᒍᑦ ᐱᖓᓱᑦ 17−ᖑᔪᓂᑦ ᑎᑎᖅᑲᓂᑦ ᑐᖅᑯᖅᑕᐅᓯᒪᔪᓂᑦ, ᐊᑦᑕᕐᓇᕐᓂᖏᓐᓄᑦ ᐃᓱᒫᓗᒍᑎᓂᒃ 
ᓴᖅᑭᑦᑎᓚᐅᖅᑐᑦ ᐱᓕᕆᕕᐅᔪᖅ ᖃᐅᔨᔭᐅᒐᔭᓚᐅᖏᑦᑐᑦ ᕿᒥᕐᕈᓇᖃᑦᑕᖏᑉᐸᑕ ᑕᒪᒃᑯᓂᖓ. 

22.  ᐃᓚᒋᓪᓗᒍ , ᖃᐅᔨᓚᐅᖅᑐᒍᑦ 31-ᖑᔪᑦ 40-ᓂᑦ (78%)−ᖏᑦ ᑎᒍᐊᓐᖑᐊᖃᖅᑎᑦ 
ᐊᖏᕐᕋᖏᓐᓄᑦ ᑎᑎᖅᑲᖁᑎᑦ ᑐᖅᑯᖅᑕᐅᓯᒪᔪᑦ ᖃᐅᔨᓴᓚᐅᖅᑕᕗᑦ ᐱᑕᖃᓚᐅᖏᒻᒪᑕ ᐊᑎᓕᐊᕆᓯᒪᔭᖏᑦ 
ᑎᒍᐊᓐᖑᐊᖃᖅᑎᑦ ᐊᕐᕋᖏᓐᓄᑦ ᐊᖏᖃᑎᒌᒍᑎᓂᒃ ᐅᕝᕙᓘᓐᓃᑦ ᑎᒍᐊᓐᖑᐊᖃᖅᑐᑦ ᐊᖏᕐᕋᖃᖅᑎᐅᔪᑦ 
ᐊᖏᕈᑎᖏᑦ ᓄᑖᕈᕆᐊᖅᑕᐅᖃᑦᑕᖅᓯᒪᖏᑦᑐᑦ ᐊᕐᕌᒍᑕᒫᓐ ᐊᒻᒪ ᐊᑎᓕᐅᖅᑕᐅᓯᒪᔭᕆᐊᖃᖅᑐᑦ 
ᐃᓘᓐᓇᖏᓐᓄᑦ ᐃᓚᐅᔪᓄᑦ. ᑕᐃᒪᓐᓇᐃᑎᓪᓗᒍ ᐊᑦᑕᕐᓇᖅᓯᒃᑲᓐᓂᕐᒪᑦ ᑎᒍᐊᓐᖑᐊᖃᖅᑐᑦ ᑐᑭᓯᓯᒪᖏᒻᒪᑕ 
ᐱᔭᕆᐊᖃᖅᑕᖏᓐᓂᒃ ᐊᒻᒪ ᐱᓕᕆᔭᕆᐊᖃᖅᑕᖏᓐᓂᒃ ᐃᑲᔪᖅᓯᖁᓪᓗᒋᑦ ᓱᕈᓯᖅ 
ᐊᑦᑕᕐᓇᖏᑦᑐᒦᑎᑕᐅᔭᕆᐊᖃᕐᓂᖓ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 8 37−ᖑᓪᓗᑎᒃ  

ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 3—ᐱᓕᕆᕕᒃ ᐱᓕᕆᔭᕆᐊᖃᖅᑕᖏᓐᓂᒃ ᒪᓕᒐᖅᑎᒍᑦ ᐱᓕᕆᐊᖃᓚᐅᖏᑦᑐᖅ ᓯᕗᒧᐊᒃᑎᑦᑎᓂᕐᒥᒃ 
ᐊᑦᑕᓇᔾᔭᐃᖅᓯᒪᖁᓪᓗᒋᑦ ᑎᒍᐊᓐᖑᐊᖃᖅᑎᑦ ᐊᖏᕐᕋᖏᑦ 

ᒪᓕᒃᓯᓯᒪᔪᑦ ᑐᓴᒐᒃᓴᖁᑎᖏᓐᓂᒃ ᐱᓕᕆᕕᖓᑦᑕ ᐃᓄᓗᓕᕆᔨᒃᑯᑦ 

ᐅᖃᓕᒫᕐᓗᒋᑦ ᖃᐅᔨᒪᔾᔪᑎᓄᑦ ᓇᓗᓇᐃᖅᓯᔾᔪᑎ 3 ᑎᑎᕋᖅᓯᒪᔪᓂ ᓇᓗᓇᐃᖅᓯᔾᔪᑎᓂ 

 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 9 37−ᖑᓪᓗᑎᒃ  

ᐱᓕᕆᕕᒃ ᐱᓯᒪᒃᓯᓚᐅᖏᑦᑐᖅ ᑎᑎᕋᖅᓯᒪᔪᓂᒃ ᐱᔭᕇᖅᓯᒪᔪᓂᒃ, ᓇᓕᖅᑯᑦᑎᓯᒪᔪᓂᒃ, ᐊᒻᒪ 
ᐅᓪᓗᒥᓯᐅᑎᓂᒃ ᑐᓴᒐᒃᓴᓂᒃ ᐊᑕᖏᕐᑎᐊᕐᖢᒋᑦ ᓱᕈᓯᕐᓄᑦ ᑎᒍᐊᓐᖑᐊᕆᔭᐅᔪᓄᑦ  

ᐃᓗᓕᖏᑦ 

23. ᐊᕐᕌᒍᐊᓂ 2023 ᖃᐅᔨᓴᐃᓚᐅᖅᑎᓪᓗᒋᑦ ᐅᓂᒃᑳᓕᐊᓂ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕈᑕᐅᔪᓂ, 
ᖃᐅᔨᓚᐅᖅᑐᒍᑦ ᐱᓕᕆᕕᒃ ᐱᓯᒪᒃᓯᓚᐅᖏᓐᓂᖓᓂᒃ ᓇᓕᖅᑯᑦᑎᓯᒪᔪᓂᒃ ᑐᓴᒐᒃᓴᓂᒃ ᐅᓄᕐᓂᕆᔭᖏᓐᓄᑦ 
ᓱᕈᓯᑦ ᑎᒍᐊᓐᖑᐊᕆᔭᐅᔪᑦ ᓄᓇᕗᒥ. ᐊᒻᒪᓗ ᓱᓕ, ᐱᔾᔪᑎᒋᓪᓗᒍ ᐱᓕᕆᖃᑦᑕᖏᓐᓂᖏᓐᓄᑦ 
ᖃᐅᔨᓴᐃᔭᕆᐊᖃᕋᓗᐊᖅᑎᓪᓗᒋᑦ ᓱᕈᓯᕐᓂᒃ ᑎᒍᐊᓐᖑᐊᕆᔭᐅᔪᓂᒃ, ᐱᓕᕆᕕᐅᔪᖅ ᖃᐅᔨᒪᓚᐅᖏᑦᑐᖅ 
ᓇᓃᓕᕋᓗᐊᕐᒪᖔᑕ ᐃᓚᖏᑦ ᓱᕈᓯᑦ. 

24. ᐅᓂᒃᑳᓕᐅᓚᐅᖅᓯᒪᔪᒍᑦ ᐊᕐᕌᒍᐊᓂ 2025  
ᖃᐅᔨᒋᐊᑲᓐᓂᕐᖢᑕ ᖃᐅᔨᓴᐃᓂᖃᓚᐅᖅᑎᓪᓗᑕ ᐅᓂᒃᑳᓕᐅᓚᐅᖅᑐᒍᑦ ᐱᓕᕆᕕᐅᔪᖅ ᐊᑐᓕᕐᓂᖏᓐᓂᒃ 
ᓄᑖᓂᒃ ᑐᓴᒐᒃᓴᓄᑦ ᓄᐊᑦᑎᕕᐅᓪᓗᓂ ᐊᐅᓚᑦᑎᔾᔪᑎ ᐊᑐᖅᑕᐅᓕᖅᑐᖅ ᑕᐃᔭᐅᔪᖅ—Matrix 
ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎ — ᐃᓱᐊᓂ ᓄᕕᐱᕆ 2023.  ᑖᓐᓇ ᑭᒡᒐᖅᑐᐃᔪᖅ ᐊᒃᓱᑲᓪᓚᒃ 
ᐅᓪᓗᒥᓯᐅᑎᕈᖅᑕᐅᓪᓗᓂ ᐊᐅᓚᔾᔭᒃᑕᐅᔪᖅ ᐱᓕᕆᕕᖕᒧᑦ ᐊᑐᖅᑕᐅᓂᐊᖅᑐᖅ. ᐅᓂᒃᑳᓕᐅᖅᑎᓪᓗᑕ 
ᐅᑯᓇᓂ ᐅᓂᒃᑳᓂ, ᖃᐅᔨᓚᐅᖅᑐᒍᑦ ᑖᓐᓇ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎ Matrix ᓱᓕ 
ᐊᑐᖅᑕᐅᔪᐃᓐᓇᐅᖏᓐᓂᖓᓂ ᓄᓇᓕᓕᒫᓂ ᐃᓄᓕᕆᔨᐅᔪᑦ ᐃᖅᑲᓇᐃᔭᖅᑎᓄᑦ ᑎᑎᕋᖅᐸᓪᓕᐊᕝᕕᐅᓪᓗᓂ 
ᐊᒻᒪ ᐃᖅᑲᓇᐃᔭᕈᑕᐅᔪᓄᑦ ᐊᐅᓚᑦᑎᔾᔪᑕᐅᓗᓂ. ᑕᐃᒪᐃᒻᒪᑦ, ᐊᒡᒐᖕᒧᑦ ᑎᑎᕋᖃᑦᑕᖅᑐᑦ ᐊᑎᖏᓐᓂᒃ 
ᓱᕈᓯᑦ ᐸᖅᑭᔭᐅᔪᑦ ᐱᓕᕆᕕᖕᒧᑦ. 

ᖃᐅᔨᔭᐅᔪᑦ 

25. ᖃᐅᔨᓚᐅᖅᑐᒍᑦ ᐱᓕᕆᕕᒃ ᑲᔪᓯᔪᒃᑯᑦ ᐊᑐᕐᓂᖏᓐᓂᒃ ᑕᑎᖃᕐᖢᑎᒃ ᐊᒡᒐᖕᒧᑦ ᑎᑎᕋᖅᑕᐅᓯᒪᔪᓂᒃ 
ᐊᑎᖏᓐᓂᒃ ᓱᕈᓯᑦ ᐸᖅᑭᔭᐅᔪᑦ ᑖᓐᓇ ᓇᓕᖅᑯᑦᑎᓯᒪᓂᖅᐹᖑᓪᓗᓂ ᐅᓂᒃᑳᓕᐅᖅᑕᐅᔪᑦ ᑐᓴᒐᒃᓴᖏᓐᓂᒃ 
ᐊᑐᓐᖏᖔᕐᖢᑎᒃ ᓄᑖᒥᒃ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᓂᒃ, Matrix−ᒥ, ᐱᔾᔪᑎᒋᓪᓗᒋ ᐃᖅᑲᓇᐃᔭᖅᑎᑦ ᓱᓕ 
ᐊᑕᖏᕐᓗᒍ ᐊᑐᓕᓚᐅᖏᒻᒪᑕ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᒥᒃ Matrix−ᒥᒃ ᐅᕝᕙᓘᓐᓃᑦ 
ᐃᓕᓐᓂᐊᖅᓯᒪᓐᖏᒧᑦ ᐊᑐᖅᑕᐅᔪᓐᓇᕐᓂᕆᔭᖓᓂᒃ. 

26. ᖃᐅᔨᓚᐅᖅᑐᒍᑦ ᐱᓕᕆᕕᐅᔪᖅ ᐊᑐᓕᖅᑎᑦᑎᓚᐅᕐᓂᖓᓂᒃ ᑕᖅᑭᑕᒫᓐ 
ᑎᑎᕋᖅᑕᐅᖃᑦᑕᕆᐊᖃᖅᑐᑦ ᐊᐅᓚᓂᖓᓂᒃ ᐊᔾᔨᒋᓚᐅᖅᑕᖏᑦ ᑐᓴᒐᒃᓴᑦ ᐱᔭᐅᓯᒪᔪᑦ ᐊᒡᒐᖕᒧᑦ 
ᑎᑎᕋᖅᑕᐅᖃᑦᑕᖅᑐᑦ ᐊᑎᖏᑦ ᓱᕈᓯᑦ ᐸᖅᑭᔭᐅᔪᑦ ᑐᓴᒐᒃᓴᖁᑎᖏᓐᓂ ᐃᓗᐊᓃᖃᓯᐅᑎᓚᐅᖅᑐᑦ 
ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᒥ Matrix−ᒥ. ᑭᓯᐊᓂᓕ , ᖃᐅᔨᓚᐅᖅᑐᒍᑦ ᑎᑎᕋᖅᑕᐅᕙᓪᓕᐊᑎᓪᓗᒋᑦ 
ᐊᖑᓯᔪᓐᓇᖏᓐᓂᖏᓐᓂᒃ ᐊᔾᔨᒌᖏᓐᓂᕆᔭᖏᓐᓂᒃ ᐊᑯᓐᓂᐊᓂ ᓱᕈᓯᑦ ᐸᖅᑭᔭᐅᔪᑦ ᐊᑎᖏᑦ 
ᑎᑎᕋᖅᑕᐅᓯᒪᓂᖏᑕ ᐊᒻᒪ  ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᑦ Matrix, ᑕᐃᒪᓐᓇᐃᓐᓂᖓᓄᑦ 
ᑕᑎᒋᔭᐅᔪᓐᓇᓗᐊᖏᑦᑐᑦ ᐅᓂᒃᑳᓕᐊᕆᔭᐅᔪᑦ. ᐆᒃᑑᑎᒋᓗᒍ ᒫᔾᔨ 31, 2026−ᒥ, ᓱᕈᓯᑦ ᐸᖅᑭᔭᐅᔪᑦ 
ᐊᑎᖁᑎᖏᓐᓂ: 

• ᓇᓂᓯᓚᐅᖅᑐᒍᑦ ᑎᓴᒪᐅᔪᓂ ᓱᕈᓯᖅ ᑎᒍᐊᓐᖑᐊᕆᔭᐅᔪᖅ ᐊᖏᕐᕋᒥ ᐃᓕᔭᐅᓯᒪᔪᖅ ᑎᑎᕋᖅᓯᒪᓂᖓ 
ᐊᔾᔨᖃᓚᐅᖏᓐᓂᖓᓂᒃ ᑐᓴᒐᒃᓴᓂ ᑎᑎᕋᖅᓯᒪᔪᑦ ᐃᓗᐊᓂ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᐅᑉ Matrix 

• ᐊᑕᐅᓯᕐᒥᒃ ᓇᓂᓯᓚᐅᖅᑐᒍᑦ ᓱᕈᓯᐅᑉ ᐊᑎᖓ ᐱᖃᓯᐅᔾᔭᐅᓯᒪᑎᓪᓗᒍ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᒥ Matrix−ᒥ 
ᑭᓯᐊᓂᓕ ᐱᖃᓯᐅᔾᔭᐅᓯᒪᓚᐅᖏᑦᑐᖅ ᓱᕈᓯᑦ ᐸᖅᑭᔭᐅᔪᑦ ᐊᑎᖁᑎᖏᓐᓂ ᐊᒻᒪ ᐊᓯᐊ ᓱᕈᓯᖅ ᐱᖃᓯᐅᔾᔭᐅᓯᒪᓪᓗᓂ 
ᐃᓗᐊᓂ ᓱᕈᓯᑦ ᐸᖅᑭᔭᐅᔪᑦ ᐊᑎᖏᓐᓂᒃ ᑭᓯᐊᓂ ᑎᑎᕋᖅᓯᒪᓇᓂ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᑦ ᐃᓗᐊᓂ Matrix 

27. ᖃᐅᔨᓚᐅᖅᑐᒍᑦ ᐅᓄᖅᑐᑦ ᑖᒃᑯᐊ ᐊᔾᔨᒌᖏᓐᓂᐅᔪᑦ ᐱᓯᒪᖕᒪᑕ ᑕᒻᒪᖅᑕᖅᓯᒪᓂᖏᓐᓄᑦ 
Matrix ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᐅᔪᖅ ᑭᖑᕙᕈᑕᐅᓚᐅᖅᑐᖅ ᐃᓕᓯᒐᓱᐊᖅᑎᓪᓗᒋᑦ ᑐᓴᒐᒃᓴᓂᒃ 
ᓄᓇᓕᖕᓂ ᐃᓄᓕᕆᔨᑦ ᐃᖅᑲᓇᐃᔭᖅᑎᑦ ᐅᕝᕙᓘᓐᓃᑦ ᑐᑭᓯᐅᒪᓚᐅᖏᒻᒪᑕ ᖃᓄᐃᓕᖓᖕᒪᖔᑦ ᑎᑎᖅᑲᑦ 
ᑐᓴᒐᒃᓴᖏᑦ ᐃᓗᐊᓃᑦᑐᑦ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎᐅᑉ Matrix. ᓴᖅᑭᓯᒪᔪᑦ 
ᐊᑲᐅᓐᖏᓕᐅᕈᑎᒋᔭᐅᔪᓄᑦ ᑕᐃᒪᐃᓐᓂᐅᔪᓄᑦ ᑖᒃᑯᓄᖓ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᐊᒻᒪ 
ᐊᓯᔾᔨᑲᑕᓗᐊᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᐱᓕᕆᕕᖕᒥ. 

28. ᐱᔾᔪᑎᒋᓪᓗᒍ ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎ Matix ᓱᓕ ᑕᑎᒋᔭᐅᔪᓐᓇᖏᒻᒪᑦ ᑐᓴᒐᒃᓴᓂᒃ 
ᐱᕕᐅᖃᑦᑕᕆᐊᒃᓴᖅ, ᐱᓕᕆᕕᐅᔪᖅ ᑲᔪᓯᕗᖅ ᐊᑐᕐᓂᕐᒥᒃ ᑕᑎᖃᕐᖢᑎᒃ ᐊᒡᒐᒧᑦ ᑎᑎᕋᖅᑕᐅᕙᓪᓕᐊᔪᓂᒃ 
ᐊᒻᒪ ᑎᑎᕋᖅᐸᓪᓕᐊᓂᕐᒧᑦ ᓇᐅᑦᑎᖅᓱᐊᖃᖅᑎᓪᓗᒋᑦ ᐊᒻᒪ ᐅᓂᒃᑳᓕᐅᖅᑎᓪᓗᒋᑦ ᐊᑐᖅᑕᐅᓪᓗᓂ ᑕᒪᓐᓇ, 
ᑖᒃᑯᐊ ᐊᒥᒐᓗᐊᖅᑐᑦ ᐊᒻᒪ ᐅᓄᖅᓯᒋᐊᖅᑎᑦᑎᔪᖅ ᐊᑦᑕᕐᓇᕐᓂᖓᓂᒃ ᑕᒻᒪᖅᑕᐅᔪᓐᓇᕐᓂᖓᓂ ᐃᓄᖕᒧᑦ. 
ᐱᒻᒪᕆᐅᕗᖅ ᑐᓴᒐᒃᓴᖁᑎᖏᑦ ᓱᕈᓯᑦ ᐸᖅᑭᔭᐅᔪᑦ ᓇᓕᖅᑯᑦᑎᓯᒪᑦᑎᐊᕆᐊᖃᕐᒪᑕ ᐊᒻᒪ 
ᑕᑎᒋᔭᐅᔪᓐᓇᑦᑎᐊᕐᓗᑎᒃ. ᐱᒻᒪᕆᐅᕗᖅ ᑐᓴᒐᒃᓴᖁᑎᖏᑦ ᓱᕈᓯᑦ ᐸᖅᑭᔭᐅᔪᑦ ᓇᓕᖅᑯᑦᑎᓯᒪᔭᕆᐊᖃᕐᓂᖏᑦ 
ᐊᒻᒪ ᑕᑎᒋᔭᐅᔪᓐᓇᕆᐊᖃᕐᓂᖏᑦ, ᐱᓕᕆᕕᐅᔪᖅ ᑖᓐᓇ ᐊᑐᕆᐊᖃᕐᒪᑦ ᑐᓴᒐᓴᒃᓂ ᐊᑑᑎᖃᑦᑎᐊᖅᑐᒃᑯᑦ 
ᐸᕐᓇᐅᑎᓕᐅᖁᓪᓗᒍ ᐃᖅᑲᓇᐃᔭᖅᑎᐅᔭᕆᐊᖃᖅᑐᑦ ᑭᓐᖒᒪᔭᖏᑦ ᐱᓪᓗᒋᑦ ᐊᒻᒪᓗ 
ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓄᑦ ᐱᔾᔪᑎᒋᓪᓗᒋᑦ. ᐃᓚᒋᓪᓗᒍ, ᐱᓕᕆᕕᐅᔪᖅ ᐊᑐᕆᐊᖃᖅᐳᖅ ᑖᒃᑯᓂᖓ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 10 37−ᖑᓪᓗᑎᒃ  

ᑐᓴᒐᒃᓴᓂᒃ ᖃᐅᔨᓴᐃᔪᓐᓇᖁᓪᓗᒍ ᐊᑦᑕᕐᓇᕐᓂᕆᔭᖏᓐᓂᒃ ᐊᒻᒪ ᐅᓗᕆᐊᓇᕐᓂᕆᔭᖏᓐᓂᒃ ᓱᕈᓯᑦ ᐸᖅᑭᔭᐅᔪᑦ 
ᑎᒍᐊᓐᖑᐊᕆᔭᐅᓪᓗᑎᒃ, ᐊᒻᒪ ᑖᒃᑯᓄᖓ ᑐᓴᒐᒃᓴᐅᔪᑦ ᐱᒻᒪᕆᐅᕗᑦ ᐊᑐᖅᑕᐅᑎᓪᓗᒋᑦ ᐃᖅᑲᖅᑐᐃᕕᖕᒥ 
ᐊᑦᑕᕐᓇᓕᖅᑐᕕᓂᐅᑎᓪᓗᒍ ᓯᕈᓯᕐᒧᑦ ᐃᓱᒪᒃᓴᖅᓯᐅᕈᑕᐅᔪᒧᑦ. ᐱᓕᕆᕕᐅᔪᖅ ᐊᑐᕆᐊᖃᖅᐳᑦ ᐊᑖᒍᑦ ᓱᕈᓯᕐᓄᑦ 
ᐊᒻᒪ ᐃᓚᒌᓄᑦ ᐱᔨᑦᓯᕐᓂᕐᒧᑦ ᒪᓕᒐᖏᓐᓂᒃ ᐅᓂᒃᑳᖃᑦᑕᖁᓪᓗᒋᑦ ᐊᕐᕌᒍᑕᒫᓐ ᖃᓄᐃᓕᐅᓕᕐᒪᖔᑕ ᓱᕈᓯᑦ 
ᐸᖅᑭᔭᐅᔪᑦ, ᓲᕐᓗ ᑕᐃᒃᑯᐊ ᓱᕈᓯᑦ ᐃᓂᖃᖅᑎᑕᐅᑲᐃᓐᓇᖅᑐᑦ ᐸᖅᑭᔭᐅᑲᐃᓐᓇᖅᑐᑦ ᐅᕝᕙᓘᓐᓃᑦ 
ᐸᖅᑭᔭᐅᑲᐃᓐᓇᖅᑦᑐᑦ ᑐᑭᒧᐊᒃᑎᑦᓯᔨᖓᓐᓄᑦ ᐊᑖᒍᑦ ᐃᓚᖓ I ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ 
ᐱᖁᔭᕐᔪᐊᖓᓐᓂ. 

ᐱᓕᕆᕕᒃ  ᐱᓯᒪᓚᐅᖏᑦᑐᖅ ᐱᔭᕇᖅᓯᒪᔪᓂᒃ, ᓇᓕᖅᑯᑦᑎᓯᒪᔪᓂᒃ, ᐅᓪᓗᒥᓯᐅᑎᓂᒃ 
ᑐᓴᒐᒃᓴᓂᒃ ᐃᓘᓐᓇᖏᓐᓄᑦ ᑎᒍᐊᓐᖑᐊᖃᖅᑎᑦ ᐸᖅᑭᔨᐅᔪᓄᑦ. 

ᖃᐅᔨᔭᐅᔪᑦ 

29. ᖃᐅᔨᓚᐅᖅᑐᒍᑦ ᐱᓕᕆᕕᒃ ᐊᑐᖃᑦᑕᕐᓂᖓᓂᒃ ᑕᑎᖃᕐᖢᑎᒃ ᐊᒡᒐᖕᒧᑦ ᑎᑎᕋᖅᑕᐅᔪᓂᒃ 
ᓄᐊᑦᑎᓂᕐᒧᑦ ᐊᑎᖏᓐᓂᒃ ᑎᒍᐊᓐᖑᐊᖃᖅᑎᑦ ᐸᖅᑭᔨᐅᔪᑦ ᑖᒃᑯᐊ ᓇᓕᖅᑯᑦᑎᓯᒪᓂᖅᐹᖑᓚᐅᖅᑐᑦ 
ᐅᓂᒃᑳᓕᐊᑦ ᑐᓴᖓᒃᓴᖁᑎᖏᓐᓂ ᐊᑐᖅᑕᐅᓐᖏᖔᕐᖢᓂ ᓄᑖᖅ ᐃᓄᓕᕆᔾᔪᑎᓄᑦ ᑲᒪᔾᔪᑎᐅᔪᖅ 
ᖃᕆᑕᐅᔭᒃᑯᑦ, Matrix. ᑖᒃᑯᐊ ᑎᑎᕋᖅᓯᒪᔪᑦ ᐱᖃᓯᐅᔾᔭᐅᓯᒪᕗᑦ ᐊᖏᖅᑕᐅᓯᒪᔪᑦ ᐃᓚᒋᔭᖏᑦ  
ᑎᒍᐊᓐᖑᐊᖃᖅᑎᐅᔪᑦ ᐊᒻᒪ ᑎᒍᐊᓐᖑᐊᖃᕐᓂᒃᑯᑦ ᐸᖅᑭᔨᐅᔪᑦ ᐃᓚᒋᓐᖏᑕᖏᓐᓄᐊᖅᑕᐅᖃᑦᑕᓚᐅᖅᑐᑦ 
ᓱᕈᓯᑦ ᐸᖅᑭᔭᐅᓂᐊᕐᒪᑕ. ᖃᐅᔨᓴᐃᔾᔪᑎᓂᒃ ᐱᓕᕆᐊᖃᓚᐅᖅᑐᒍᑦ ᐆᒃᑐᕋᐃᓪᓗᖓ ᖃᐅᔨᒋᐊᕐᖢᒋᑦ ᖃᓄᖅ 
ᐱᔭᕇᖅᑕᐅᓂᐊᕐᒪᖔᑕ, ᓇᓕᖅᑯᑦᑎᓯᒪᓂᐊᕐᒪᖔᑕ, ᐊᒻᒪ ᐊᑯᓂᐅᓂᕆᔭᖓ ᑐᓴᒐᒃᓴᓂᒃ 
ᓄᑖᕈᕆᐊᖅᑎᑦᓯᓂᐅᔪᖅ ᐱᒐᔭᕐᒪᖔᑦ ᐊᑎᖁᑎᖏᓐᓂ ᐊᒻᒪ ᖃᐅᔨᓚᐅᖅᑐᒍᑦ ᐊᔾᔨᒌᖏᑦᑑᓂᖏᓐᓂᒃ ᐊᒻᒪ 
ᑕᒻᒪᖅᑕᖅᓯᒪᓂᖏᓐᓂᒃ. 

30. ᐆᒃᑑᑎᒋᓗᒍ, ᐳᓚᕇᐊᖅᓯᒪᑎᓪᓗᑕ ᐃᖅᑲᓇᐃᔭᕐᕕᖕᓄ 6-ᖑᔪᓄᑦ ᓄᓇᓕᖕᓄᑦ, ᖃᐅᔨᓚᐅᖅᑐᒍᑦ 
ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔪᑦ ᓱᕈᓯᕐᒥᒃ ᐊᑎᖏᑦ ᑎᑎᕋᖃᓯᐅᔾᔭᐅᓯᒪᖏᑦᑐᑦ ᐊᑎᖁᑎᖏᓐᓂ 
ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᑦ. ᐱᓕᕆᕕᒃ ᓇᓗᓇᐃᖅᓯᓚᐅᖅᑐᖅ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᑦ ᓱᓕ 
ᐊᖏᖅᑕᐅᓚᐅᖏᓐᓂᖏᓐᓂᒃ ᐊᒻᒪ ᑕᐃᒪᐃᒻᒪᑦ ᑎᑎᕋᖅᑕᐅᓯᒪᓚᐅᖏᑦᑐᑦ ᐊᑎᕐᓂ. ᖃᐅᔨᓴᐃᓚᐅᖅᐳᒍᑦ 
ᐊᖏᕐᕋᕆᔭᐅᔪᖅ ᖃᐅᔨᓴᖅᑕᐅᓚᐅᕐᒪᖔᑕ, ᐱᕋᔭᒃᓯᒪᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᓐᓂᕐᒪᖔᑦ, ᐊᒻᒪ 
ᐃᓗᐊᓂ ᐊᑎᓕᐅᖅᑕᐅᓯᒪᔪᓂᒃ ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᒥ ᐊᖏᖃᑎᒌᒎᑎᖏᓐᓂᒃ 
ᐱᔭᕇᖅᑕᐅᖃᑦᑕᕐᒪᖔᑕ ᓯᕗᕐᖓᒍᑦ ᓱᕈᓯᖅ ᑐᓂᔭᐅᓚᐅᖏᓐᓂᖓᓂ ᐸᖅᑭᔭᐅᓂᐊᖅᑐᖅ ᐊᒻᒪ 
ᖃᐅᔨᓚᐅᖅᑐᒍᑦ ᐱᕋᔭᒃᓯᒪᖏᒃᑲᓗᐊᕐᒪᖔᑦ ᖃᐅᔨᓴᐃᓂᐅᔪᖅ ᐱᔭᕇᖅᑕᐅᓯᒪᓂᖓᓂᒃ,  ᑭᓯᐊᓕ ᐊᖏᕐᕋᒥ 
ᖃᐅᔨᓴᐃᓂᐅᔪᖅ ᐊᖏᖅᑕᐅᑕᐃᓐᓇᖃᑦᑕᖅᑐᖅ ᓱᕈᓯᖅ ᑕᐃᑯᖓ ᐃᓯᖅᑕᐅᓯᒪᓕᕌᖓᑦ, ᐱᑕᖃᓚᐅᖏᒻᒥᔪᑦ 
ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᐅᓗᑎᒃ ᐊᖏᖃᑎᒌᒍᑎᖏᓐᓂ ᑐᖅᑯᐃᕕᖕᓂ ᑎᑎᖅᑲᓄᑦ. ᐃᓚᒋᓪᓗᒍ, 
ᖃᐅᔨᓚᐅᖅᑐᒍᑦ ᑎᑎᕋᖅᑕᐅᓯᒪᓚᐅᖏᒻᒪᑕ ᓇᒧᓐ ᓱᕈᓯᖅ ᐃᓕᔭᐅᓐᓂᕐᒪᖔᑦ ᐃᓗᐊᓂ ᐱᑕᖃᓚᐅᖏᑦᑐᖅ 
ᖃᕆᐅᔭᒃᑯᑦ Matrix−ᑯᑦ ᐅᖃᓚᐅᕋᓗᐊᖅᑎᓪᓗᒋᑦ ᐸᖅᑭᒡᓯᔨᐅᔪᑦ ᑎᒍᐊᓐᖑᐊᖃᖅᑐᑦ ᐅᕙᑦᑎᓐᓄᑦ 
ᐸᖅᑭᓯᓯᒪᓂᖏᓐᓂᒃ ᓱᕈᓯᕐᒥᒃ ᐊᒻᒪ ᑕᐃᒪᐃᒃᑯᓗᐊᖅᑎᓪᓗᒍ ᖃᐅᔨᓚᐅᖅᑐᒍᑦ ᓇᓗᓇᐃᖅᓯᔾᔪᑎᑎᒍᑦ 
ᑮᓇᐅᔭᑎᒍᑦ ᐊᑭᓕᖅᓱᖅᑕᐅᓂᖏᓐᓂᒃ ᑖᒃᑯᐊ ᑎᒍᐊᓐᖑᐊᖃᖅᑎᐅᔪᑦ. 

31. ᖃᐅᔨᓴᐃᓚᐅᕐᒥᔪᒍᑦ ᐆᒃᑐᕋᐅᑎᑎᒍᑦ ᑐᓴᒐᒃᓴᖁᑎᖏᓐᓂᒃ ᐊᑭᓕᖅᑕᐅᖃᑦᑕᖅᑐᑦ 
ᐅᓂᒃᑳᓕᐊᖏᓐᓂ ᐱᓯᒪᒃᓯᖅᑐᑦ ᑐᓴᒐᒃᓴᖏᓐᓂᒃ ᓱᕈᓯᕐᒥᒃ ᐸᖅᑭᒡᓯᕕᐅᔪᑦ ᐊᑎᖁᑎᖏᓐᓂ ᖃᐅᔨᓴᐃᑎᓪᓗᑕ  
ᐊᔾᔨᐅᖏᑦᑐᖅᑕᖃᕐᒪᖔᑦ. ᖃᐅᔨᓚᐅᖅᑐᒍᑦ ᐊᑭᓕᖅᓯᔾᔪᑎᓂ 
ᑐᓂᓯᖃᑦᑕᓚᐅᖅᑐᑦ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᒡᓯᔨᓄᑦ ᐊᑎᖃᖃᑕᐅᖏᑦᑐᓂ ᐊᑏᑦ ᑎᑎᕋᖅᑕᐅᓯᒪᔪᑦ 
ᐊᖏᖅᑕᐅᓯᒪᔪᑦ ᑎᒍᐊᓐᖑᐊᖃᕐᓂᕐᒧᑦ ᐸᖅᑭᔨᐅᓂᐊᕐᓗᑎᒃ ᑕᐃᒪᐃᓕᖓᓚᐅᖅᑐᖅ ᒪᕐᕉᖕᓄᑦ ᓱᕈᓰᖕᓄᑦ 
ᐊᑎᖃᓚᐅᖅᑐᑦ ᐸᖅᑭᔭᐅᓂᕋᖅᑕᐅᓪᓗᑎᒃ ᑎᒍᐊᓐᖑᐊᖃᖅᑎᐅᔪᒧᑦ ᐊᓯᐊᓂ ᓇᔪᖅᑎᓪᓗᒋᑦ 
ᐸᖅᑭᔨᐅᔪᓃᑎᓪᓗᒋᑦ ᓱᕈᓯᑦ ᐊᑎᖏᑦ ᐸᖅᑭᔭᐅᔪᑦ ᑎᑎᕋᖅᓯᒪᓂᖏᑕ.ᖃᐅᔨᓴᐃᓪᓗᑕ ᓇᓗᓇᐃᓚᐅᖅᑕᕗᑦ 
ᐊᖏᕐᕋᒥ ᖃᐅᔨᓴᐃᖃᑦᑕᕐᓂᖅ, ᐱᕋᔭᒃᓯᒪᖏᒃᑲᓗᐊᕐᒪᖔᑕ ᖃᐅᔨᓴᐃᖃᑦᑕᕐᓂᖅ, ᐊᑎᓕᐅᖅᑕᐅᓯᒪᔪᑦ 
ᑎᒍᐊᓐᖑᐊᖃᖅᑎᒧᑦ ᐊᖏᕈᑎᐅᔪᑦ ᐱᔭᕇᖅᑕᐅᖃᑦᑕᕐᒪᖔᑕ ᓯᕗᕐᖓᒍᑦ ᓱᕈᓯᖅ ᑐᓂᔭᐅᓚᐅᖅᑎᓐᓇᒍ 
ᐸᖅᑭᔨᒧᑦ ᑎᒍᐊᓐᖑᐊᖃᖅᑎᐅᔪᒧᑦ ᐊᒻᒪ ᖃᐅᔨᓚᐅᖅᑐᒍᑦ ᐊᑕᖏᕐᖢᑎᒃ ᐱᔭᕇᖅᑕᐅᓯᒪᓚᐅᖏᓐᓂᖏᓐᓂᒃ. 

32. ᖃᐅᔨᓴᐃᓚᐅᕐᒥᔪᒍᑦ ᐊᑐᖅᑕᐅᔪᓐᓇᕐᒪᖔᑕ ᑕᑎᒋᔭᐅᓗᑎᒃ ᑐᓴᒐᒃᓴᑦ ᓄᐊᑕᐅᓯᒪᔪᑦ 
ᐊᔾᔨᒌᖏᓐᓂᕆᔭᖏᓐᓂᒃ ᖃᐅᔨᓴᐃᓪᓗᑕ ᓇᓕᖅᑯᑦᑎᓯᒪᒐᓗᐊᕐᒪᖔᑕ ᐊᔾᔨᒌᓕᖅᑎᑕᐅᓯᒪᔪᑦ ᐊᑐᕆᐊᖃᖅᑐᑦ 
ᓇᓗᓇᐃᖅᓯᔾᔪᑕᐅᓗᑎᒃ ᐊᑐᖅᑕᐅᔪᑦ ᑎᑎᖅᑲᖁᑎᓂ ᐊᒻᒪ Matrix ᐊᒻᒪ ᓇᓗᓇᐃᓯᓂᕐᒧᑦ 
ᑕᒻᒪᖅᓯᒪᑐᐃᓐᓇᕆᐊᖃᖅᑐᓂᒃ ᐱᔭᕇᑦᑎᐊᖅᓯᒪᒐᓗᐊᕐᒪᖔᑕ.  ᖃᐅᔨᓚᐅᖅᑐᒍᑦ ᓇᓂᓯᓪᓗᑕ ᐅᓄᖅᑐᓂ 
ᐃᓄᓕᕆᔾᔪᑕᐅᕙᒃᑐᓂ ᑖᒃᑯᐊ ᑎᒍᐊᓐᖑᐊᖃᖅᑎᐅᔪᑦ ᐊᑎᖏᑦ ᑎᑎᕋᖅᑕᐅᓯᒪᓚᐅᕐᒪᑕ ᐊᔾᔨᒋᓇᒋᑦ 
ᐃᓚᖓᓐᓂ ᑎᑎᖅᑲᖅᑯᑎᓂ ᓄᐊᑕᐅᓯᒪᔪᓂ ᖃᐅᔨᓴᖅᑕᐅᔪᓂ, ᑕᐃᒪᓐᓇ ᐱᔭᕐᓂᕈᓐᓃᓚᐅᖅᑐᖅ 
ᓇᓗᓇᐃᖅᓯᔭᕆᐊᒃᓴᖅ ᓈᓴᐃᓗᓂ ᑎᑎᕋᖅᓯᒪᔪᓂᒃ ᐱᔭᕇᑦᑎᐊᖅᓯᒪᒐᓗᐊᕐᒪᖔᑕ. ᖃᐅᔨᓚᐅᕐᒥᔪᒍᑦ 
ᑎᒍᐊᓐᖑᐊᖃᖅᑎᐅᔪᑦ ᐱᖃᓯᐅᔾᔭᐅᓯᒪᓚᐅᕐᓂᖏᓐᓂᒃ ᑎᑎᕋᖅᓯᒪᔪᓂ ᐊᖏᖅᑕᐅᓯᒪᔪᑦ 
ᑎᒍᐊᓐᖑᐊᖃᕐᓂᐊᕐᓗᑎᒃ ᑕᒻᒪᖅᑕᖅᓯᒪᓪᓗᑎᒃ ᓄᓇᕗᑦ ᓯᓚᑖᓃᓚᐅᕐᓂᖏᑦ ᐱᓪᓗᒋᑦ ᑭᓯᐊᓂᓕ 
ᑎᑎᕋᖅᑕᐅᓚᐅᖅᑐᑦ ᑕᒻᒪᖅᓯᒪᓪᓗᑎᒃ ᓄᓇᕗᒦᓐᓂᕋᖅᑕᐅᓪᓗᑎᒃ. ᓄᓇᕗᑦ ᓯᓚᑖᓂ ᐸᖅᑭᒡᓯᔨᐅᔪᑦ 
ᑎᒍᐊᓐᖑᐊᖃᖅᑎᑦ ᑲᒪᒋᔭᐅᔪᑎᖃᕐᒪᑕ ᐊᓯᖏᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᐱᓕᕆᕕᐅᑉ ᐃᓗᐊᓂ. ᑖᒃᑯᐊ 
ᐊᔾᔨᒌᖏᓐᓂᐅᔪᑦ ᐊᒻᒪ ᑕᒻᒪᖅᑕᖅᓯᒪᓂᕆᔭᖏᑦ ᐊᒃᑐᐃᓂᖃᖅᑐᖅ ᐱᓕᕆᕕᒃ ᖃᐅᔨᒪᔪᓐᓇᕋᔭᖏᓐᓂᖓᓐᓄᑦ 
ᓱᕈᓯᑦ ᓇᒧᑦ ᐃᓕᔭᐅᓐᓂᕐᒪᖔᑕ ᐊᒻᒪ ᖃᓄᑎᒋ ᐸᖅᑭᒡᓯᔪᓐᓇᕐᓂᖃᕐᒪᖔᑕ ᑎᒍᐊᓐᖑᐊᖃᖅᑎᐅᔪᑦ ᐊᒻᒪ 

ᐃᑲᔪᕈᓐᓇᕐᒪᖔᑕ ᑎᒍᐊᓐᖑᐊᖃᖅᑎᐅᔪᓂᒃ. 

ᐊᑐᓕᖁᔭᓕᐊᖅ 

33. ᐱᓕᕆᕕᖓᑦ ᐃᓄᓕᕆᔨᒃᑯᑦ ᑕᐅᑐᖕᓂᖅᓴᐅᔭᕆᐊᖃᖅᑐᑦ ᐱᓕᕆᐊᖃᓂᕐᒧᑦ ᑐᓴᒐᒃᓴᖁᑎᖏᑦ 
Matrix−ᒥᑦᑐᑦ (ᑐᓴᒐᒃᓴᓄᑦ ᐊᐅᓚᑦᑎᔾᔪᑎᐅᔪᖅ) ᓇᓕᖅᑯᑦᑎᓯᒪᑦᑎᐊᕋᓗᐊᕐᒪᖔᑦ ᐊᒻᒪ ᐅᓪᓗᒥᓯᐅᑎᓄᑦ 
ᐊᖑᒻᒪᑎᖁᓪᓗᒍ ᑖᓐᓇᑐᐊᖅ ᐊᑐᖅᑕᐅᔪᓐᓇᖅᓯᓂᐊᕐᒪᑦ ᑕᑎᒋᔭᐅᔪᓐᓇᕐᓗᓂ ᑐᓴᒐᒃᓴᖁᑎᓄᑦ 
ᓄᐊᑦᑎᕕᐅᓗᓂ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᐃᓗᓕᑯᓘᔭᖃᖅᑐᓂ ᑭᐅᔾᔪᑎᓂ 

ᐱᓕᕆᕕᒃ ᐊᑐᐃᓐᓇᕈᐃᓚᐅᖏᑦᑐᖅ ᐸᖅᑭᔨᐅᔪᓄᑦ ᑎᒍᐊᓐᖑᐊᖃᖅᑎᓄᑦ 
ᐃᑲᔪᖅᑐᐃᔾᔪᑎᓂᒃ ᐱᔭᕆᐊᖃᖅᑕᕋᓗᐊᖏᓐᓂᒃ ᐊᑦᑕᕐᓇᖏᑦᑑᓗᑎᒃ ᐊᖏᕐᕋᖃᖁᓪᓗᒋᑦ 
ᓱᕈᓯᕐᓄᑦ 

ᖃᓄᐃᒻᒪᑦ ᑖᓐᓇ 
ᖃᐅᔨᔭᐅᔪᖅ 
ᓱᖁᑕᐅᖕᒪᖔᑦ 

34. ᑖᓐᓇ ᖃᐅᔨᔭᐅᔪᖅ ᓱᖁᑕᐅᕗᖅ ᓲᖃᐃᒻᒪ ᐸᖅᑭᒡᓯᔨᑦ ᑎᒍᐊᓐᖑᐊᖃᖅᑎᐅᔪᑦ 
ᖃᐅᔨᒪᔭᕆᐊᖃᕐᒪᑕ, ᑮᓇᐅᔭᑎᒍᑦ, ᐊᒻᒪ ᐃᒃᐱᖕᓂᐊᓂᒃᑯᑦ  ᐱᔭᕆᐊᖃᖅᑕᖏᓐᓂᒃ ᑐᓂᓯᔪᓇᖁᓪᓗᒋᑦ 
ᐊᑦᑕᕐᓇᖏᑦᑐᒃᑯᑦ  ᐸᖅᑭᒡᓯᔪᓐᓇᖁᓪᓗᒋᑦ ᐊᒻᒪ ᐱᕈᖅᓴᐃᖁᓪᓗᒋᑦ ᓱᕈᓯᕐᓂᒃ ᐊᒃᓱᕈᓐᓇᖅᑐᓂᒃ 
ᓵᓐᖓᒃᓯᖅᑐᓄᑦ, ᐱᖃᓯᐅᑎᓪᓗᒋᑦ ᐊᖓᔪᖅᑳᖏᓐᓄᑦ ᐃᒃᓯᓐᓇᖅᑕᐅᓯᒪᔪᓂᒃ ᐊᒻᒪ ᐊᑐᕐᓂᕐᓗᒃᑕᐅᓯᒪᔪᓂᒃ. 
ᐱᓕᕆᕕᖓᑦ ᐃᓄᓕᕆᔨᒃᑯᑦ ᓂᕆᐅᒡᕕᐅᕗᖅ ᐊᑐᐃᓐᓇᐅᑎᑦᑎᓂᕐᒥᒃ ᐸᖅᑭᔨᐅᔪᓂᑦ ᑎᒍᐊᓐᖑᐊᖃᖅᑐᓄᑦ 
ᐃᑲᔪᖅᓯᔾᔪᑎᓂᒃ  ᐊᒻᒪ ᐱᓕᕆᔾᔪᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᔪᓐᓇᑦᑎᐊᖁᓪᓗᒋᑦ ᒪᓕᒃᓯᒪᔪᓂᒃ 
ᒪᓕᒐᕐᓂᒃ ᐊᒻᒪ ᐊᑐᐊᒐᐅᔪᓂᒃ ᑖᒃᑯᓄᖓ ᓴᓇᔭᐅᓯᒪᔪᓂᒃ ᐊᑐᖅᑕᐅᖁᓪᓗᒋᑦ. 

35. ᐸᖅᑭᒡᓯᔨᐅᔪᑦ ᑎᒍᐊᓐᖑᐊᖃᖅᑐᑦ ᐃᑲᔪᖅᑕᐅᑦᑎᐊᖅᑎᓪᓗᒋᑦ, ᑲᔪᖏᕐᓂᖅᓴᐅᖃᑦᑕᕐᒪᑕ 
ᐱᔪᒪᓂᖅᓴᐅᓪᓗᑎᒡᓗ ᓱᕈᓯᕐᓂᒃ ᐸᖅᑭᓂᐊᖅᑕᖏᓐᓂᒃ, ᐊᒻᒪ ᓄᑖᓂᒃ ᐸᖅᑭᔨᐅᓂᐊᖅᑐᓂᒃ 
ᐱᖃᑦᑕᕋᔭᕐᓂᖅᓴᐅᖕᒪᑕ. ᐅᓄᖅᓯᒋᐊᕈᓐᓇᕐᓂᐊᕐᒪᑕ ᐱᓕᕆᕕᐅᑉ ᐱᓕᕆᔪᓐᓇᕐᓂᖓᑦ ᓱᕈᓯᕐᓂᒃ 
ᐃᓕᓯᖃᑦᑕᕐᓂᕐᒧᑦ ᑎᒥᒥᒍᑦ ᐊᒻᒪ ᐃᒃᐱᖕᓂᐊᓂᖓᒍᑦ ᓱᕈᓯᐅᑉ ᐅᓗᕆᐊᓇᖏᑦᑐᒥᒃ ᓇᔪᒐᖃᕐᓗᑎᒃ ᐊᒻᒪ 
ᓱᕐᕌᖏᓐᓂᖅᓴᐅᓗᑎᒃ ᓇᔪᖅᑕᐅᔪᑦ, ᑕᐃᒪᓐᓇ ᐊᑦᑕᕐᓇᖏᓐᓂᖅᓴᐅᓕᕈᓐᓇᕐᒪᑕ ᖄᒃᑲᓐᓂᐊᒍᑦ 
ᖁᐊᖅᓵᖅᑎᑕᐅᖏᓪᓗᑎᒃ ᑲᑉᐱᐊᓱᒃᑎᑕᐅᖏᓪᓗᑎᒃ ᓱᕈᓯᐅᔪᑦ. 

ᐱᓕᕆᔭᐅᓯᒪᖏᑦᑐᑦ ᓇᓗᓇᐃᖅᑕᐅᔪᑦ ᑐᓂᓯᓂᕐᒥᒃ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᔨᓄᑦ 
ᑭᖑᕙᖅᓯᒪᖏᑦᑐᓂᒃ ᐊᒻᒪ ᓇᓕᖅᑯᑦᑎᓯᒪᔪᓂᒃ ᑮᓇᐅᔭᑎᒍᑦ ᐃᑲᔪᕈᑕᐅᔪᓂᒃ 

ᐃᓗᓕᖏᑦ 

36. ᑎᒍᐊᓐᖑᐊᖃᖅᑎᑦ ᐸᖅᑭᒡᓯᔨᐅᔪᑦ ᐱᔭᕆᐊᖃᕐᒪᑕ ᐸᖅᑭᒡᓯᓂᖏᓐᓄᑦ ᐃᑲᔪᖅᑕᐅᔾᔪᑎᓂᒃ 
ᐊᑭᓕᖅᓱᖅᑕᐅᓗᑎᒃ ᐊᑭᓕᐅᑕᐅᔭᕆᐊᖃᖅᑐᑦ ᑲᔪᓯᔪᒃᑯᑦ ᐊᑭᒋᔭᕆᐊᖃᖅᑕᖏᑦ ᐸᖅᑭᒡᓯᑎᓪᓗᒋᑦ ᓱᕈᓯᕐᓂᒃ, 
ᓂᕆᔾᔪᑎᒃᓴᖏᓐᓄᑦ, ᐊᓐᓄᕌᖏᓐᓄᑦ, ᐆᒻᒪᖅᑯᑎᓄᑦ ᐊᑐᖅᑕᖏᓐᓄᑦ, ᐊᑐᕆᐊᖃᖅᑕᖏᓐᓄᓪᓗ 
ᓱᕋᒃᐸᓪᓕᐊᓂᖏᓐᓄᓪᓗ ᐊᖏᕐᕋᕆᔭᐅᔪᑉ.  ᐊᑐᐃᓐᓇᖅᑕᖃᖅᑐᖅ ᐊᑭᒋᔭᖓ ᖃᐅᑕᒫᖅᓯᐅᑦ ᓱᕈᓯᕐᒧᑦ 
ᐸᖅᑭᔭᐅᔪᒧᑦ ᐊᑭᓕᖅᑐᐃᔾᔪᑎᒥᒃ ᐊᒻᒪ ᑕᖅᑭᑕᒫᓐ ᐊᑭᓕᖅᑐᐃᔾᔪᑎᑦ ᐅᓄᕐᓂᕆᔭᖓᓂᒃ ᒪᒃᑯᒃᑐᓄᑦ. 
ᐊᑭᓕᖅᓱᐃᔾᔪᑎᐅᔪᑦ ᒪᓕᒃᓯᒪᕗᑦ ᐅᓄᕐᓂᕆᔭᖏᓐᓂᒃ ᐅᓪᓗᐃᑦ ᓱᕈᓯᖅ ᒪᒃᑯᒃᑑᕐᓘᓐᓃᑦ ᐸᖅᑭᔭᐅᓂᕆᔭᖓᓄᑦ 
ᐊᒻᒪ ᓇᓕᖅᑲᓂᒃ ᐱᒋᐊᖃᙱᑦᑐᑦ ᑎᒍᐊᓐᖑᐊᖃᖅᑎᐅᔪᓂᑦ. ᐊᑭᓕᖅᑕᐅᖃᑦᑕᖅᓱᑎᑦ ᑕᖅᑭᖅ 
ᒪᕐᕈᐊᖅᑎᕐᓗᒍ. 

37. ᐃᓚᒋᓪᓗᓂᐅᒃ ᑎᒍᐊᓐᖑᐊᖃᖅᑎᐅᔪᑦ ᐃᑲᔪᖅᑕᐅᓂᖏᓐᓄᑦ ᐊᑭᓕᖅᓱᖅᑕᐅᓪᓗᑎᒃ, 
ᑎᒍᐊᓐᖑᐊᖃᖅᑎᐅᔪᑦ ᐱᔪᓐᓇᑐᐃᓐᓇᕆᐊᖃᖅᑐᑦ ᖄᒃᑲᓐᓂᐊᒍᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᓐᓂᒃ 
ᖃᖓᐅᓕᕌᖓᑦ ᐊᑭᓕᕆᐊᖃᖅᐸᒃᑐᓄᑦ. ᑖᒃᑯᐊ ᖃᖓᐅᓕᕌᖓᑦ ᐊᑭᓕᕆᐊᖃᖅᐸᒃᑐᑦ ᐱᖃᔨᐅᔾᔨᓯᒪᕗᑦ 
ᐅᑭᐅᖅᓯᐅᑎᓂᒃ ᐅᖅᑯᒃᓴᐅᑎᓂᒃ ᐊᒻᒪ ᐅᑭᐅᖅᓯᐅᑎᓂᒃ ᑲᒥᐊᓗᖕᓂᒃ, ᓄᓇᓯᐅᑎᒧᑦ ᐃᒃᓯᕙᐅᑕᖅ ᓱᕈᓯᕐᒧᑦ 

ᐅᕝᕙᓘᓐᓃᑦ ᐃᒡᓕᖓ ᐃᓅᕋᑖᑉ ᑐᓂᔭᐅᓐᓂᖅᐸᑦ ᐸᖅᑭᔭᐅᓂᐊᖅᑎᓪᓗᒍ, ᐅᕝᕙᓘᓐᓃᑦ ᓯᕈᓯᕐᒧᑦ 
ᐊᑐᕐᓂᐊᖅᑐᓄᑦ ᐊᑭᓕᐅᑎᐅᔪᓄᑦ. ᑖᒃᑯᐊ ᐅᑎᖅᑎᑕᐅᔪᓐᓇᖅᑐᑦ, ᐸᖅᑭᒡᓯᔨᐅᔪᒧᑦ ᓇᓕᖅᑲᖓᓂᒃ 
ᑐᓂᓯᓚᐅᑐᐊᖅᐸᑦ. 

38. ᐊᕐᕌᒍᐊᓂ 2025–26  
ᑮᓇᐅᔭᓕᕆᓐᓇᒥ, ᐱᓕᕆᕕᐅᔪᖅ ᐊᑭᓕᖅᓯᓚᐅᖅᑐᑦ ᖃᓂᒋᔭᖓᓃᑦᑐᓂᒃ $9 ᒥᓕᐊᓐᓂᒃ ᑎᒍᐊᓐᖑᐊᖃᖅᑎᓄᑦ 
ᐊᑭᓕᖅᓱᐃᔾᔪᑎᓄᑦ ᐃᑲᔪᕈᑎᓄᓪᓗ ᐊᒻᒪ ᖄᒃᑲᓐᓂᐊᒍᑦ ᑮᓇᐅᔭᑎᒍᑦ ᐃᑲᔪᕈᑎᓄᑦ ᑎᒍᐊᓐᖑᐊᖃᖅᑎᐅᔪᓄᑦ. 
ᐅᓄᕐᓂᖅᓴᐅᔪᑦ ᐊᑭᓕᐅᑕᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ ᐃᑲᔪᖅᑐᐃᔾᔪᑕᐅᓪᓗᑎᒃ ᐊᑭᓕᖅᑕᐅᓂᖏᓐᓄᑦ 
ᑎᒍᐊᓐᖑᐊᖃᖅᑐᑦ ᐊᑭᓕᐅᑎᖏᓐᓄᑦ ᐊᑐᓂ ᓱᕈᓯᕐᒧᑦ ᐅᕝᕙᓘᓐᓃᑦ ᒪᒃᑯᒃᑐᒧᑦ. ᑭᖑᕙᖅᓯᒪᑎᓪᓗᒋᑦ 
ᐅᕝᕙᓘᓐᓃᑦ ᓇᓕᖅᑯᑦᑎᓯᒪᖏᑦᑐᑦ ᐊᑭᓕᐅᑎᐅᔪᑦ ᐊᒃᓱᐊᓗᒃ ᑮᓇᐅᔭᑭᒃᓴᓕᕈᑕᐅᔪᓐᓇᕐᒪᑦ 
ᑎᒍᐊᓐᖑᐊᖃᖅᑎᐅᔪᓄᑦ ᐊᒻᒪ ᐊᒃᑐᐃᔪᓐᓇᕐᒪᑦ ᓂᕿᒃᓴᖃᖅᑎᑦᑎᓂᕐᒧᑦ ᐊᒻᒪ ᐊᑦᑕᕐᓇᖏᑦᑐᒥ 
ᓇᔪᒐᖃᖅᑎᑦᑎᓂᕐᒧᑦ ᓱᕈᓯᕐᓂᒃ ᐸᖅᑭᔭᖏᓐᓄᑦ. 

ᖃᐅᔨᔭᐅᔪᑦ 

39. ᐊᑐᓚᐅᖅᑐᒍᑦ ᐆᒃᑐᕋᐅᑎᖃᕐᖢᑕ ᑭᒡᒐᖅᑐᐃᔪᓂᒃ ᑖᒃᑯᓄᖓ ᖃᐅᔨᓴᐃᓪᓗᑕ ᕿᒥᕐᕈᔭᐅᓪᓗᑎᒃ 
ᖃᓄᑎᒋ ᓇᓕᖅᑯᑦᑎᓯᒪᖕᒪᖔᑕ ᐅᓄᕐᓂᖃᖅᑐᑦ 51 ᐊᑭᓕᐅᑕᐅᓚᐅᖅᑐᓂᒃ ᑎᒍᐊᓐᖑᐊᖃᖅᑎᐅᔪᓄᑦ. 
ᖃᐅᔨᓚᐅᖅᑐᒍᑦ ᐅᓄᕐᓂᖃᖅᑐᑦ 36−ᓂᒃ ᑖᒃᑯᓇᓐᖔᖅᑐᓂᑦ 51-ᓂᑦ ᐊᑭᓕᐅᑎᕕᓂᕐᓂ ᒃ(70%)−ᖏᑦ 
ᓇᓕᖅᑯᑦᑎᓯᒪᓚᐅᖅᑐᑦ  (ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 4). 
ᑖᒃᑯᐊ ᐅᓄᕐᓂᖃᖅᑐᑦ 15−ᓂᒃ ᐅᓄᕐᓂᖃᖅᑐᓂᑦ 51−ᓂᑦ ᐊᑭᓕᐅᑎᕕᓂᕐᓂ  (30%) 
ᓇᓕᖅᑯᑦᑎᓯᒪᓚᐅᖏᑦᑐᑦ, 5−ᖑᔪᑦ ᐅᓄᕐᓂᖃᖅᑐᓂᑦ 15−ᓂᑦ ᐊᑭᓕᓂᑭᓗᐊᖅᑕᕕᓂᐅᔪᑦ 
ᐅᓄᕐᓂᖃᓚᐅᖅᑐᑦ ᐱᒋᐊᕐᕕᖏᓪᓗᒍ $7 ᑎᑭᓪᓗᒍ $766. 
ᑖᒃᑯᓇᓐᖓᑦ ᖁᓕᓂᑦ ᐊᑭᓕᐅᑎᕕᓂᐅᔪᑦ ᐅᖓᑕᓄᐊᓗᐊᖅᓯᒪᔪᑦ, ᐅᓄᕐᓂᖃᓚᐅᖅᑐᑦ ᐱᒋᐊᕐᕕᒋᓪᓗᒍ $7 
ᑎᑭᓪᓗᒍ $992. 

ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 4— ᐊᑭᓕᐅᑎᑦ ᑎᒍᐊᓐᖑᐊᖃᖅᑐᓄᑦ ᐸᖅᑭᒡᓯᔨᓄᑦ ᓇᓕᖅᑯᑦᑎᓯᒪᔪᐃᓐᓇᐅᑲᓴᓚᐅᖅᑐᑦ ᐊᒻᒪ 
ᑭᖑᕙᖅᓯᒪᓇᑎᒃ ᑭᓯᐊᓂ ᐃᓚᖏᑦ ᐊᒥᒐᓗᐊᓚᐅᖅᑐᑦ ᓇᓗᓇᐃᖅᑕᐅᔪᑦ 

ᐱᔭᐅᔪᑦ: ᑐᓐᖓᕕᒋᓪᓗᒋᑦ ᑐᓴᒐᓴᖁᑎᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ 

ᐅᖃᓕᒫᕐᓗᒍ ᖃᐅᔨᒪᔾᔪᑎᓄᑦ ᓇᓗᓇᐃᖅᓯᔾᔪᑦ 4 ᑎᑎᕋᖅᓯᒪᔪᓂ 

40. ᓇᓗᓇᐃᖅᓯᓚᐅᖅᑐᒍᑦ ᐊᑭᓕᐅᑕᐅᓗᐊᖅᑐᕕᓂᕐᓂᒃ ᐱᓕᕆᕕᒃ ᑕᒻᒪᖅᑐᕕᓂᐅᑎᓪᓗᒍ 
ᐅᕝᕙᓘᓐᓃᑦ ᑐᓂᓯᔪᓐᓇᓚᐅᖏᑦᑐᑦ ᖃᐅᔨᒪᔾᔪᑎᓂᒃ ᐃᑲᔪᖅᑐᐃᔪᓂᒃ ᐊᑭᓕᐅᑎᐅᓚᐅᖅᑐᓄᑦ. ᑎᓴᒪᐅᔪᑦ 
ᖁᓕᓂᑦ ᐱᓂᐊᕐᓂᐅᓚᐅᖅᑐᓂᑦ, ᓇᓗᓇᐃᖅᓯᔪᓇᓚᐅᖏᑦᑐᒍᑦ ᓇᒧᓐᖓᖅᑕᐅᓯᒪᓂᖓᓂᒃ ᓱᕈᓯᖅ 
ᒪᒃᑯᒃᑐᕐᓘᓐᓃᑦ ᑎᑎᕋᖅᓯᒪᔪᑎᒍᑦ ᑐᓂᔭᐅᓯᒪᔪᑎᒍᑦ ᐱᓕᕆᕕᖕᒥᑦ.   
ᖃᐅᔨᓴᖅᑕᐅᑦᑎᐊᕐᓂᖅᓴᐅᓕᕋᒥ ᐆᒃᑐᕋᐅᑎᑎᒍᑦ ᐅᓄᕐᓂᕆᔭᖏᓐᓂᒃ ᑎᒍᐊᓐᖑᐊᖃᖅᑐᑦ ᐸᖅᑭᔨᐅᔪᑦ 
ᖃᐅᔨᓴᐃᓪᓗᑕ ᐃᓗᐊᓂ Matrix ᓇᓗᓇᐃᖅᓯᓚᐅᖅᑐᑦ ᐃᓚᑰᓂᖏᓐᓂᒃ ᑎᑎᖅᑲᖁᑎᒋᔭᐅᔪᑦ ᐃᓕᔭᐅᓯᒪᔪᑦ 
ᖃᕆᑕᐅᔭᕐᒧᑦ, ᐱᓗᐊᖅᑐᒥᒃ ᑎᒍᐊᓐᖑᐊᖃᖅᑎᐅᔪᑦ ᓇᔪᒐᐅᔪᑦ ᕿᓚᒥᑯᓗᒃ ᐊᑐᓂ ᐃᓂᖃᖃᑦᑕᓚᐅᖅᑐᑦ 
ᑕᖃᐃᖅᓯᕐᓂᖏᓐᓂ ᐅᕝᕙᓘᓐᓃᑦ ᑐᐊᕕᕐᓇᖅᑐᒃᑯᑦ ᑐᓂᔭᐅᓯᒪᑲᐃᓐᓇᕐᓂᖏᓐᓂᒃ. ᐆᒃᑑᑎᒋᓗᒍ 6−ᓂᒃ 
ᐃᓚᖃᒃᑲᓐᓂᓚᐅᖅᑐᑦ ᖃᓄᐃᓐᓂᐅᔪᑦ ᐱᖃᓯᐅᔾᔭᐅᓯᒪᖏᑦᑐᑦ ᐆᒃᑐᕋᐅᑎᑦᑎᓂ ᐊᑭᓕᐅᑕᐅᔪᕕᓂᐅᔪᑦ 
ᑎᒍᐊᓐᖑᐊᖃᖅᑐᓄᑦ ᑎᑎᖅᑲᖁᑎᖏᑦ ᐊᑭᓕᖅᑕᐅᕙᓪᓕᐊᔪᑦ ᑎᑎᕋᖅᑕᐅᕙᓪᓕᐊᓯᒪᔪᑦ ᐊᔾᔨᖃᓚᐅᖏᑦᑐᑦ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 13 37−ᖑᓪᓗᑎᒃ  

ᑐᓴᒐᒃᓴᖁᑎᖏᓐᓂ ᐃᓗᐊᓃᑦᑐᓂᒃ Matrix. 

41. ᐃᓚᒋᒃᑲᓐᓂᕐᓗᒍ, ᖃᐅᔨᓴᐃᓂᑦᑕ ᑮᓇᐅᔭᓄᑦ ᐊᑭᓕᐅᑎᐅᔪᓄᑦ, ᓇᓗᓇᐃᖅᓯᓚᐅᖅᑐᒍᑦ 
ᐅᑯᓂᖓ ᐊᑲᐅᓐᖏᓕᐅᕈᑎᓂᒃ ᐅᔾᔨᕐᓇᓗᐊᖅᑐᓂᒃ: 

• ᐱᓕᕆᕕᒃ ᓇᓗᓇᐃᖅᓯᓚᐅᖅᑐᑦ ᐅᓄᑲᓪᓚᒃᑐᓂᒃ ᐊᑭᓕᐅᑎᕕᓂᕐᓂᒃ ᑐᖓᐅᑦᑎᓪᓗᑎᒃ ᐸᖅᑭᒡᓯᔨᐅᔪᓄᑦ 
ᐅᓄᕐᓂᖃᖅᑐᓂᒃ ᖃᓂᒋᔭᖓᓂ $100,000. ᑖᓐᓇ ᑐᖓᐅᑦᑎᓪᓗᑎᒃ ᐊᑭᓕᐅᑎᕕᓂᐅᔪᖅ ᐊᕐᕌᒍᒧᑦ ᐊᑕᐅᓯᕐᒧᑦ 
ᐊᑭᓕᖅᑕᐅᖃᑦᑕᕐᓂᓐᖏᑎᓪᓗᒍ ᑎᒍᐊᓐᖑᐊᖃᖅᑎᐅᔪᑦ ᐃᑲᔪᕈᑎᐅᔪᓄᑦ ᐅᓄᑲᓪᓚᒃᑐᓄᑦ ᓱᕈᓯᕐᓄᑦ. ᑖᓐᓇ 
ᐋᖅᑭᑕᐅᓚᐅᕋᓗᐊᖅᑎᓪᓗᒍ ᐃᓱᓕᓚᐅᖅᑎᓐᓇᒍ ᖃᐅᔨᓴᐃᓂᕆᔭᕗᑦ, ᐅᖓᑖᓄᑦ 400-ᖑᔪᑦ ᐅᓪᓗᐃᑦ 
ᐊᓂᒍᓚᐅᖅᑐᑦ ᑐᓂᔭᐅᓚᐅᖅᑎᓪᓗᒋᑦ ᓱᕈᓯᕐᒥᒃ ᐸᖅᑭᓂᐊᖅᑕᖓᓐᓂᒃ ᐊᑭᓕᖅᑕᐅᑕᐃᓐᓇᓚᐅᖅᑐᖅ ᐸᖅᑭᒡᓯᔨᐅᔪᖅ 
ᐃᓘᓐᓇᖏᓐᓂᒃ. 

• ᓇᓗᓇᐃᖅᓯᓚᐅᖅᑐᒍᑦ ᐊᒻᒪ ᖃᐅᔨᔭᐅᖏᓐᓂᑯᒥᒃ ᐊᑭᓕᐅᑎᒥᒃ ᑐᖓᐅᑦᑎᓪᓗᑎᒃ ᐅᓄᕐᓂᖓᑕ ᖃᓂᒋᔭᖓᓃᑦᑐᓂᒃ 
$10,000 ᑎᒍᐊᓐᖑᐊᖃᖅᑐᒧᑦ ᐸᖅᑭᔨᒧᑦ. ᑖᓐᓇ ᑐᖓᐅᑦᑎᓪᓗᑎᒃ ᐊᑭᓕᐅᑎᐅᔪᖅ ᑭᒡᒐᖅᑐᐃᕗᑦ ᖃᓂᒋᔭᖓᓄᑦ 
ᑕᖅᑭᑉ ᐊᑕᐅᓯᑉ ᐊᑭᓕᖅᑕᐅᓚᐅᖏᑦᑐᖅ ᐃᑲᔪᕈᑎᒃᓴᓂᒃ ᐊᑭᓕᐅᑎᓂᒃ ᐅᓄᑲᓪᓚᒃᑐᓄᑦ ᓱᕈᓯᕐᓄᑦ ᐸᖅᑭᔭᖏᓐᓄᑦ. 
ᑐᖓᐅᑦᑎᓪᓗᑎᒃ ᐊᑭᓕᐅᑎ ᓱᓕ ᐋᖅᑭᒡᑕᐅᓚᐅᖏᑦᑐᖅ ᐃᓱᓕᓚᐅᖅᑎᓐᓇᒍ ᖃᐅᔨᓴᐃᓂᕆᔭᕗᑦ. 

42. ᐊᑐᓚᐅᕐᒥᔪᒍᑦ ᑭᒡᒐᖅᑐᐃᔪᓂᒃ ᐆᒃᑐᕋᐅᑎᖃᕐᖢᑕ ᕿᒥᕐᕈᑎᓪᓗᑕ ᑭᖑᕙᖅᓯᒪᖃᑦᑕᕐᓂᖏᓐᓂᒃ 
ᑭᖑᕙᖅᓯᒪᖃᑦᑕᖏᒃᑲᓗᐊᕐᒪᖔᑕᓗ ᐅᓄᕐᓂᖃᖅᑐᓄᑦ 51−ᓄᑦ ᐊᑭᓕᐅᑕᐅᓚᐅᖅᑐᓄᑦ 
ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᔨᓄᑦ. ᖃᐅᔨᓚᐅᖅᑐᒍᑦ ᐅᓄᕐᓂᖃᖅᑐᑦ 42 ᐅᓄᕐᓂᖃᖅᑐᓂᑦ 51−ᓂᑦ 
ᐊᑭᓕᐅᑕᐅᔪᓂᑦ (82%) ᑭᖑᕙᖅᓯᒪᓚᐅᖏᑦᑐᑦ (ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 4).  ᐅᓄᕐᓂᖅᓴᐅᔪᑦ 
ᐊᑭᑎᓕᐅᑎᐅᔪᑦ ᐊᒃᑐᐊᓂᖃᓚᐅᖅᑐᑦ ᐊᑭᓕᐅᑎᓄᑦ ᒪᕐᕈᐊᖅᑎ ᑕᖅᑭᕐᒥ ᐃᑲᔪᕈᑎᐅᓪᓗᑎᒃ ᐸᖅᑭᔭᖏᓐᓄᑦ. 

43. ᖃᐅᔨᓚᐅᖅᑐᒍᑦ ᐱᓕᕆᕕᒃ ᓴᓇᓚᐅᖏᓐᓂᖓᓂᒃ ᐱᔨᑦᓯᕈᑎᓄᑦ ᒪᓕᒐᐅᓂᐊᖅᑐᓂᒃ 
ᐊᔾᔨᒌᓕᖅᑎᑕᐅᓯᒪᔪᓂᒃ ᐊᑐᖅᑕᐅᓂᐊᖅᑐᓂᒃ ᓄᑖᓄᑦ ᑎᒍᐊᓐᖑᐊᖃᖅᑎᐅᓂᐊᖅᑐᓄᑦ ᐊᒻᒪ 
ᐋᖅᑭᒡᓯᓚᐅᖏᑦᑐᑦ ᑕᖅᑭᖅ ᒪᕐᕈᐊᖅᑎᓪᓗᒍ ᐃᑲᔪᕈᑎᓄᑦ ᐊᑭᓕᐅᑎᐅᔪᓄᑦ.  ᐃᓚᒋᓪᓗᒍ, ᐱᔨᑦᓯᕈᑎᓄᑦ 
ᒪᓕᒐᖃᓚᐅᖏᑦᑐᑦ ᑐᕌᖓᔪᓄᑦ ᐱᓕᕆᕕᐅᑉ ᐱᓕᕆᐊᖃᕐᓂᕆᔭᖓᓄᑦ ᐃᓚᒃᑲᓐᓂᖓᒍᑦ ᑮᓇᐅᔭᑎᒍᑦ 
ᐃᑲᔪᖅᑐᐃᔾᔪᑎᐅᔪᓄᑦ ᖃᖓᐅᓕᕌᖓᑦ ᐊᑭᓕᖅᑕᐅᔭᕆᐊᖃᖅᐸᒃᑐᓄᑦ, ᓲᕐᓗ ᓂᐅᕕᕐᓂᕐᒧᑦ ᓄᓇᓯᐅᑎᒥ 
ᓱᕈᓯᕐᒧᑦ ᐃᒃᓯᕙᐅᑕᒃᓴᒧᑦ ᐃᓅᕋᑖᕐᓂᑯᒧᑦ. ᑕᒪᒃᑯᐊ ᒪᓕᒐᐃᑦ ᐱᑕᖃᓐᖏᑎᓪᓗᒋᑦ, ᐊᑐᓚᐅᖅᑐᒍᑦ 
ᐱᓕᕆᔨᒻᒪᕆᐅᓪᓗᑕ ᖃᐅᔨᓴᐃᔾᔪᑎᒥᒃ ᑖᒃᑯᐊ ᖃᓄᑎᒋᐅᖕᒪᖔᑕ ᑭᖑᕙᖅᓯᒪᓂᐅᔪᑦ 
ᐅᑎᖅᑎᑦᑎᓚᐅᖏᓐᓂᖏᓐᓂ ᐊᑭᓕᐅᑎᕕᓂᕐᓄᑦ ᐅᕝᕙᓘᓐᓃᑦ ᐱᒋᐊᓚᐅᖏᓐᓂᖓᓂ ᑕᖅᑭᖅ 
ᒪᕐᕈᐊᖅᑎᓪᓗᒍ ᐊᑭᓕᐅᑎᐅᔪᓂᒃ ᐃᑲᔪᖅᑐᐃᔾᔪᑎᓂᒃ ᓈᒻᒪᒃᑲᓗᐊᕐᒪᖔᑕ. ᐃᓱᒪᒃᓴᖅᓯᐅᕈᑎᖃᓚᐅᖅᑐᒍᑦ 
ᑭᖑᕙᕆᐊᕈᑎᐅᔪᓂᒃ ᐅᖓᑖᓅᖓᔪᓂᒃ ᐅᓪᓗᑦ 30 ᓈᒻᒪᒃᑲᔭᖏᓐᓂᖓᓂᒃ. 

44. ᑭᒡᒐᖅᑐᐃᔪᓂᒃ ᐆᒃᑐᕋᐅᑎᓂᒃ ᐊᑐᖅᑎᓪᓗᑕ ᖃᐅᔨᓴᐃᑎᓪᓗᑕ ᑎᒍᐊᓐᖑᐊᖃᖅᑐᑦ ᐊᖏᕐᕋᖏᑕ 
ᑎᑎᖅᑲᖁᑎᖏᓐᓂᒃ, 12−ᖑᓚᐅᖅᑐᑦ ᑐᓂᔭᐅᔪᑦ ᓱᕈᓯᕐᒥᒃ ᓯᕗᕐᖓᒍᑦ ᖃᐅᔨᓴᐃᓂᖃᖅᑎᓪᓗᑕ ᓱᓕ. 
ᑕᓪᓕᒪᐃᑦ ᑎᒍᐊᓐᖑᐊᖃᖅᑎᐅᔪᑦ, ᐊᑭᓕᖅᑕᐅᓚᐅᖅᑐᑦ ᐃᓗᐊᓂ ᐅᓪᓗᑦ 30 
ᑎᒍᐊᓐᖑᐊᖅᑖᓚᐅᖅᑎᓪᓗᒋᑦ. ᑭᓯᐊᓂ, ᖃᐅᔨᓚᐅᖅᑐᒍᑦ 6−ᖑᔪᑦ 12-ᖑᓪᓗᑎᒃ ᑎᒍᐊᙳᐊᖃᖅᑏᑦ,  
ᐅᓄᕐᓂᖃᓚᐅᖅᑐᑦ ᖃᓂᒋᔭᖓᓂ 37-ᒥᑦ ᑎᑭᓪᓗᒍ 415 ᐅᓪᓗᑦ ᓯᕗᓪᓕᖅᐹᕐᒥ ᐊᑭᓕᑕᐅᔪᓂᒃ 
ᑐᓂᓯᓂᕆᔭᖏᓐᓂᒃ. ᖃᐅᔨᔪᓐᓇᓚᐅᖏᑦᑐᒍᑦ ᓯᕗᓪᓕᖅᐹᕐᒥ ᐊᑭᓕᐅᑎᐅᔪᕕᓂᑦ 
ᑭᖑᕙᖅᓯᒪᓐᓂᖏᒃᑲᓗᐊᕐᒪᖔᑕ ᐊᑕᐅᓯᕐᒧᑦ ᑎᒍᐊᓐᖑᐊᖃᖅᑎᐅᔪᒧᑦ ᐱᔾᔪᑎᒋᓪᓗᒍ ᑎᑎᕋᖅᓯᒪᔪᓂᒃ 
ᐱᑕᖃᓚᐅᖏᒻᒪᑦ ᑐᓂᔭᐅᓚᐅᖅᑎᓪᓗᒋᑦ ᐸᖅᑭᓂᐊᖅᑕᖓᓂᒃ ᓱᕈᓯᕐᒥᒃ ᒪᒃᑯᒃᑐᒥᒡᓘᓐᓃᑦ. 

ᐊᑐᓕᖁᔭᓕᐊᖅ 

45. ᐱᓕᕆᕕᖓᑦ ᐃᓄᓕᕆᔨᒃᑯᑦ ᓴᓇᔭᕆᐊᖃᖅᑐᑦ ᐊᒻᒪ ᐊᖑᒻᒪᑎᓗᑎᒃ ᐱᔨᑦᓯᕈᑎᐅᔭᕆᐊᖃᖅᑐᓄᑦ 
ᒪᓕᒐᐅᔪᓂᒃ ᐋᖅᑭᒡᑕᐅᓯᒪᓗᑎᒃ ᐃᑲᔪᖅᑐᐃᔾᔪᑕᐅᓂᐊᕐᒪᑕ ᐊᑭᓕᐅᑎᐅᖃᑦᑕᕐᓂᐊᖅᑐᓄᑦ ᓄᑖᓄᑦ 
ᑎᒍᐊᓐᖑᐊᖃᖅᑎᐅᔪᓄᑦ ᐊᒻᒪ ᐅᑎᖅᑎᑦᓯᓂᖏᓐᓄᑦ ᐊᑭᓕᐅᑎᕕᓂᕐᓄᑦ ᐃᓚᒋᐊᕈᑎᖏᓐᓄᑦ 
ᐃᑲᔪᖅᑐᐃᔾᔪᑎᓄᑦ ᐊᑭᓕᐅᑎᐅᔪᑦ ᐊᒻᒪ ᑐᓴᐅᒪᑎᑦᑎᓗᑎᒃ ᑖᒃᑯᓂᖓ ᒪᓕᒐᐅᔪᓂᒃ 
ᑎᒍᐊᓐᖑᐊᖃᖅᑎᐅᔪᓄᑦ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᐃᓗᓕᑯᓘᔭᖃᖅᑐᓂ ᑭᐅᔾᔪᑎᓂ 
 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 14 37−ᖑᓪᓗᑎᒃ  

ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᑦ ᑐᓂᔭᐅᓚᐅᖏᑦᑐᑦ ᐊᔾᔨᒌᒥᒃ ᑮᓇᐅᔭᑎᒍᑦ 
ᐃᑲᔪᖅᑐᐃᔾᔪᑎᓂᒃ 

ᖃᐅᔨᔭᐅᔪᑦ 

46. ᐃᓚᐃᓐᓈᕆᖏᓪᓗᑎᒃ ᕿᒥᕐᕈᓇᒍᓐᓇᖅᐳᑦ ᐅᓄᖅᑐᑎᒍᑦ ᐱᐅᓯᐅᔪᑎᒍᑦ. 
ᑕᐅᑐᖕᓂᖅᓴᐅᓚᐅᖅᑐᒍᑦ ᖃᐅᔨᓴᐃᓂᑦᑎᓐᓂᒃ ᐃᒪᐃᓕᖓᖕᒪᖔᑕ: 

• ᐊᒡᒍᖅᑐᖅᓯᒪᓂᕐᒥᐅᑕᐅᓂᖏᑦ ᐃᓱᒪᒋᖃᓯᐅᔾᔭᐅᓐᓂᕐᒪᖔᑕ ᐃᓗᐊᓂ ᑎᒍᐊᓐᖑᐊᖃᖅᑎᐅᔪᓄᑦ ᐊᑭᓕᐅᑎᑦ 
ᐊᑭᖏᓐᓂ ᐱᖃᓯᐅᑎᓯᒪᖁᓪᓗᒋᑦ ᐊᔾᔨᒌᖏᑦᑐᓂᒃ ᐃᓅᔾᔪᑕᐅᔭᕆᐊᓖᑦ ᐊᑭᖃᕐᓂᕆᔭᖓ. 

• ᑎᒍᐊᓐᖑᐊᖃᖅᑐᓄᑦ ᐊᑭᓕᐅᑎᑦ ᐱᖃᓯᐅᔾᔨᓯᒪᖕᒪᖔᑕ ᐊᔾᔨᒌᖏᑦᑐᑎᒍᑦ ᐸᖅᑭᔭᐅᔾᔪᑎᖃᕆᐊᖃᕐᓂᖏᑦ ᓱᕈᓯᑦ 
ᐱᑐᐃᓐᓇᐅᖏᑦᑐᒃᑯᑦ ᑭᓐᖒᒪᔭᖃᖅᑐᑦ 

• ᐊᑐᐊᒐᑦ ᐊᒻᒪ ᑎᓕᓯᔾᔪᑎᐅᔪᑦ ᐊᒃᑐᐊᓂᖃᖅᑐᑦ  ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᐅᔪᑦ 
ᐊᑐᖅᑕᐅᑦᑎᐊᕋᓗᐊᕐᓂᕐᒪᖔᑕ ᑕᐃᒪᓐᖓᑦ ᓄᓇᕗᓕ ᒫᑉ ᐃᓗᐊᓂ 

47. ᖃᐅᔨᓚᐅᖅᑐᒍᑦ ᐱᓕᕆᕕᒃ ᓴᓇᓚᐅᕐᓂᖓᓂᒃ ᑎᑎᕋᖅᓯᒪᔪᓂᒃ ᑎᒍᐊᓐᖑᐊᖃᖅᑐᓄᑦ 
ᐊᑭᓕᐅᑎᐅᔪᑦ ᐅᓄᕐᓂᕆᔭᖏᓐᓂᒃ ᐊᒡᒍᖅᑐᖅᓯᒪᐅᕐᓂᖏᑎᒍᑦ ᐱᖃᓯᐅᔾᔨᓯᒪᖁᓪᓗᒋᑦ ᐊᔾᔨᒌᖏᑦᑐᓂᒃ 
ᐊᑭᖃᕐᓂᕆᔭᖏᑦ ᐃᓅᔾᔪᑕᐅᔭᕆᐊᖃᖅᑐᑦ ᓄᓇᓕᖕᓂ. ᑭᓯᐊᓂᓕ, ᑕᖅᑭᑕᒫᓐ ᐊᑭᓕᐅᑎᐅᔪᑦ 
ᐅᓄᕐᓂᕆᔭᖏᑦ ᑐᓂᔭᐅᕙᒃᑐᑦ ᒪᒃᑯᒃᑐᓄᑦ ᐊᔾᔨᒌᓚᐅᕐᒪᑕ ᐊᒡᒍᖅᑐᖅᓯᒪᓂᐅᔪᑦ ᐊᔾᔨᒌᖏᑦᑐᑦ ᐃᓗᐊᓂ. 
ᖃᐅᔨᓚᐅᕐᒥᔪᒍᑦ ᐱᓕᕆᕝᕕᒃ ᐋᖅᑭᒋᐊᕆᓚᐅᖅᓯᒪᖏᓐᓂᖓᓂᒃ ᑎᒍᐊᓐᖑᐊᖃᖅᑐᓄᑦ ᐊᑭᓕᐅᑎᑦ 
ᐅᓄᕐᓂᕆᔭᖏᓐᓂᒃ ᐊᕐᕌᒍᑦ ᑕᓪᓕᒪᓐ ᐅᖓᑖᓄᑦ, ᐅᓄᖅᓯᒋᐊᒃᑲᓐᓂᕈᑎᒋᓚᐅᖅᑕᖓ ᐊᑦᑕᕐᓇᕐᓂᕆᔭᖓᓄᑦ 
ᑎᒍᐊᓐᖑᐊᖃᖅᐸᒃᑐᓄᑦ ᑮᓇᐅᔭᖃᖅᑎᑕᐅᓚᐅᖏᒻᒪᑕ ᐊᑭᓕᐅᑎᒃᓴᖏᓐᓂᒃ ᐊᑭᑦᑐᖅᐸᓪᓕᐊᔪᓄᑦ 
ᐸᖅᑭᒡᓯᑎᓪᓗᒋᑦ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ. ᐱᓕᕆᕕᐅᔪᖅ ᑐᒃᓯᕋᓚᐅᖅᑑᒐᓗᐊᖅ ᐊᒻᒪ ᑐᓂᔭᐅᓪᓗᑎᒃ 
ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᐊᑭᑦᑐᕆᐊᕈᑎᒃᓴᖓᓄᑦ ᑎᒍᐊᓐᖑᐊᖃᖅᑎᐅᔪᑦ 
ᐊᑭᓕᖅᑕᐅᔾᔪᑎᖏᓐᓄᑦ, ᐊᑐᐊᒐᖅ ᐋᖅᑭᒃᓱᐃᔾᔪᑎᐅᔪᑦ ᐊᑭᖏᓐᓂᒃ ᓱᓕ ᐊᖏᖅᑕᐅᓚᐅᖏᑐᖅ ᒥᓂᔅᑕᐃ 
ᑦᑲᑎᒪᔨᖏᓐᓄᑦ ᑎᑭᓪᓗᒍ ᒫᔾᔨ 31, 2026. ᐃᓱᓕᑎᓪᓗᒍ ᖃᐅᔨᓴᐃᓂᕆᔭᕗᑦ, ᐊᑐᐊᒐᖅ 
ᐊᖏᖅᑕᐅᓚᐅᖅᑐᖅ ᓯᑎᐱᕆ 2, 2026−ᖑᑎᓪᓗᒍ, ᐊᑐᓕᖅᑎᑕᐅᕕᒃᓴᖃᕐᖢᓂ ᐄᑉᐳ 1, 2026−ᒥ. 

48. ᖃᐅᔨᓚᐅᖅᑐᒍᑦ ᐅᓄᕐᓂᖅᓴᓂᒃ ᐊᑭᓕᖅᑕᐅᖃᑦᑕᕐᓂᖏᓐᓂᒃ ᑎᒍᐊᓐᖑᐊᖃᖅᑎᐅᔪᑦ 
ᐸᖅᑭᒡᓯᑎᓪᓗᒋᑦ ᓱᕈᓯᕐᓂᒃ ᐱᑐᐃᓐᓇᐅᖏᑦᑐᒃᑯᑦ ᑲᒪᒋᔭᐅᔭᕆᐊᖃᖅᑐᓄᑦ. ᑭᓯᐊᓂᓕ, ᖃᐅᔨᓚᐅᖅᑐᒍᑦ 
ᐊᐅᓚᑦᑎᔾᔪᑎᑕᖃᖏᒻᒪᑦ ᐱᐅᓯᐅᔪᓂᒃ ᐊᑐᖅᑕᐅᓂᐊᖅᑐᓂᒃ ᓄᓇᓕᖕᓂ ᐃᓄᓕᕆᔨᓄᑦ 
ᐃᖅᑲᓇᐃᔭᖅᑎᐅᔪᓄᑦ ᒪᓕᒃᑕᐅᔪᓇᖅᑐᓂᒃ ᓇᓗᓇᐃᖅᓯᔾᔪᑎᐅᔪᓂᒃ ᖃᓄᐃᑦᑑᔭᕆᐊᖃᕐᒪᖔᑦ ᓱᕈᓯᖅ 
ᐱᑐᐃᓐᓇᐅᖏᑦᑐᒃᑯᑦ ᐸᖅᑭᔭᐅᔾᔪᑎᖃᕆᐊᖃᖅᑐᖅ.  
ᑖᓐᓇ ᑐᑭᖃᖅᑐᖅ ᐃᓚᖏᑦ ᓱᕈᓯᑦ ᐱᑐᐃᓐᓇᐅᖏᑦᑐᒃᑯᑦ ᐸᖅᑭᔭᐅᔾᔪᑎᖃᕆᐊᖃᖅᑐᑦ 
ᓇᓗᓇᐃᖅᑕᐅᓚᐅᖏᓐᓂᖏᓐᓂᒃ ᑕᐃᒪᐃᓐᓂᕆᔭᖏᑦ ᓄᓇᓕᖕᓂ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓄᑦ, 
ᐃᒪᐃᓚᕿᓪᓗᑎᒃ ᑖᒃᑯᐊ ᑎᒍᐊᓐᖑᐊᖃᖅᑎᐅᔪᑦ ᐊᑭᓕᖅᑕᐅᔪᓐᓃᕐᖢᑎᒃ ᑮᓇᐅᔭᓂᒃ ᐊᑐᐃᓐᓇᐅᔪᓂᒃ 
ᐃᑲᔪᖅᓯᔾᔪᑕᐅᔭᕆᐊᖃᖅᑐᓂᒃ ᐸᖅᑭᒡᓯᑎᓪᓗᒋᑦ ᐱᑐᐃᓐᓇᐅᖏᑦᑐᒃᑯᑦ ᐸᖅᑭᒡᓯᔾᔪᑕᐅᔪᓂᒃ. 

49. ᐊᑐᓚᐅᖅᑐᒍᑦ ᑭᒡᒐᖅᑐᐃᔪᓂᒃ ᐆᒃᑑᑎᖃᕐᖢᑕ ᕿᒥᕐᕈᓇᒃᑎᓪᓗᑕ ᐅᓄᕐᓂᖃᖅᑐᓂᒃ 51−ᓂᒃ. 
ᐊᑭᓕᐅᑕᐅᓯᒪᔪᓂᒃ ᑎᒍᐊᓐᖑᐊᖃᖅᑐᓄᑦ ᖃᐅᔨᓴᐃᓪᓗᑕ ᑖᒃᑯᓄᖓ ᐊᑐᐊᒐᐃᑦ ᐊᒻᒪ ᑎᓕᓯᔾᔪᑎᐅᔪᑦ 
ᐊᑐᖅᑕᐅᖏᓐᓇᕐᓂᕐᒪᖔᑕ ᓄᓇᕗᓕᒫᒥ. ᖃᐅᔨᓚᐅᕐᒥᔪᒍᑦ ᐊᔾᔨᒌᖃᑦᑕᖏᓐᓂᖏᓐᓂᒃ ᐃᓚᖏᑦ 
ᐱᑐᐃᓐᓇᐅᖏᑦᑐᒃᑯᑦ ᐊᑭᓕᐅᑕᐅᔪᕕᓂᕐᓄᑦ ᐅᑎᖅᑎᑦᑎᕙᓚᐅᖅᑐᑦ ᐊᔾᔨᒌᖏᑦᑐᓂᒃ ᐊᑭᖃᖅᑐᓂᒃ ᐱᓪᓗᒍ 
ᐊᔾᔨᒌᖏᓐᓂᖏᓐᓄᑦ ᐊᑐᐊᒐᐃᑦ ᐊᒻᒪ ᓴᓇᕐᕈᑎᐅᔪᑦ.  ᐆᒃᑑᑎᒋᓗᒍ, ᐊᑭᓕᐅᑎᐅᔪᑦ ᕿᑲᕐᓇᕐᒧᑦ, ᑖᒃᑯᐊ 
ᑐᑭᖃᖅᑐᑦ ᐊᑭᓕᐅᑎᒃᓴᐅᓗᑎᒃ ᐊᑭᒋᔭᖏᓐᓄᑦ ᖁᕕᐊᓱᒡᕕᖕᒥ ᖁᕕᐊᓲᑎᒃᓴᓄᑦ ᐊᕐᕌᒍ ᐊᑕᐅᓯᐊᕐᓗᒍ 
ᐊᑐᒐᒃᓴᑦ, ᑖᒃᑯᐊ ᐋᖅᑭᒃᑕᐅᓚᐅᕐᓂᖏᓐᓂᒃ ᐊᑭᖃᖅᑎᓪᓗᒍ $50−ᒥᒃ ᐊᑐᓂ ᓱᕈᓯᖅ ᒪᓕᒃᑕᐅᓪᓗᑎᒃ 
ᑎᒍᐊᓐᖑᐊᖃᖅᑎᑦ ᒪᓕᒐᖓ ᑭᓯᐊᓂᓕ ᑎᑎᕋᖅᓯᒪᓂᖃᓚᐅᖅᑐᑦ $100−ᕌᖅᑎᓪᓗᒍ ᓱᕈᓯᖅ ᐊᑕᐅᓯᖅ 
ᒪᓕᒡᓗᒋᑦ ᐱᓕᕆᕕᐅᑉ ᐅᓄᕐᓂᕆᔭᖏᑦ ᐊᑭᖁᑎᖏᑕ ᐊᑭᓕᐅᑕᐅᔭᕆᐊᖃᖅᑐᑦ. ᒪᓕᒡᓗᒍ ᓄᓇᓕᖕᓂ 
ᐃᓄᓕᕆᔨ ᒪᓕᒃᓯᓐᓂᕈᓂ ᒪᓕᒐᐅᔪᓂᒃ ᐅᕝᕙᓘᓐᓃᑦ ᐊᑐᐊᒐᕐᓂᒃ, ᑎᒍᐊᓐᖑᐊᖃᖅᑎᐅᔪᑦ ᑐᓂᔭᐅᓚᐅᖅᑐᑦ 
ᐊᔾᔨᒌᖏᑦᑐᓂᒃ ᐊᑭᖃᖅᑐᓂᒃ. ᐊᓯᔾᔨᑲᑕᖕᓂᖏᓐᓄᑦ ᓄᓇᓕᖕᓂ ᐃᓄᓕᕆᔨᐅᔪᑦ ᐱᔾᔪᑎᖃᒃᑲᓐᓂᓚᐅᖅᑐᑦ 
ᓴᓐᖐᓐᓂᖅᓴᒃᑯᑦ ᑐᑭᓯᒪᔭᐅᓂᖏᓐᓂᒃ ᐊᑐᐊᒐᑦ ᐊᒻᒪ ᐱᓕᕆᔾᔪᑎᐅᔪᑦ. 

50. ᐊᐱᖅᓱᑲᑕᒃᑎᓪᓗᑕ ᑎᒍᐊᓐᖑᐊᖃᖅᑐᓂᒃ, ᐅᖃᓚᐅᖅᑐᑦ ᐊᒃᓱᕈᕐᓇᕐᓂᖅᐹᖑᔪᑦ ᑮᓇᐅᔭᑎᒍᑦ 
ᐃᑲᔪᖅᑕᐅᔾᔪᑎᓄᑦ ᐱᖃᓯᐅᔾᔨᓯᒪᓂᖓᓂᒃ ᐅᑯᓂᖓ: 

• ᐅᓄᓐᖏᓗᐊᖅᑎᓂᒃ ᐅᕝᕙᓘᓐᓃᑦ ᐱᑐᖃᐅᓂᖏᓐᓂᒃ ᑐᓴᒐᒃᓴᑦ ᐱᔭᐅᔪᒃᓴᑦ ᑎᒍᐊᓐᖑᐊᖃᖅᑎᐅᔪᓄᑦ 

• ᓇᓗᓇᐃᖅᓯᒪᙱᓗᐊᓚᐅᕐᒪᑦ ᐱᖃᑕᐅᔪᓐᓇᖅᑎᑕᐅᖁᔪᑦ ᐅᑎᖅᑎᑕᐅᓗᑎᒃ ᐊᑭᓕᐅᑎᕕᓂᐅᔪᑦ ᖄᒃᑲᓐᓂᐊᒍᑦ 
ᐊᑭᖏᓐᓄᑦ, ᑕᐃᒪᐃᓐᓂᖓᓄᑦ ᑎᒍᐊᓐᖑᐊᖃᖅᑎᐅᔪᑦ ᑐᒃᓯᕋᖃᑦᑕᕈᓐᓃᓚᐅᖅᑐᑦ ᑕᐃᒪᐃᑦᑐᓄᒃ ᐊᒻᒪ 
ᐊᑭᓕᖅᑕᐅᕙᒐᑎᒃ ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᓄᑦ ᑕᒪᒃᑯᓄᖓ 

• ᓇᓗᓇᐃᖅᓯᒪᓐᖏᓗᐊᓚᐅᕐᒪᑕ ᑎᒍᐊᓐᖑᐊᖃᖅᑎᐅᔪᑦ ᐅᑎᖅᑎᑦᓯᕕᐅᔪᓐᓇᕐᓂᖏᑦ ᐊᑭᓕᓚᐅᖅᑕᖏᓐᓄᑦ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 15 37−ᖑᓪᓗᑎᒃ  

ᑐᓂᓯᓚᐅᖅᑎᓪᓗᒋᑦ ᓇᓕᖅᑲᓂᒃ ᐱᓕᕆᕕᖕᒧᑦ, ᑕᐃᒪᓐᓇ ᐅᐃᒻᒪᒍᑕᐅᓚᐅᖅᑐᖅ ᓇᓗᓕᕈᑕᐅᓪᓗᓂ ᖃᓄᐃᑦᑐᓄᑦ 
ᐊᑭᓕᐅᑎᕕᓂᕐᓄᑦ ᐅᑎᖅᑎᑦᓯᕕᐅᔪᓐᓇᕐᒪᖔᑕ 

51. ᑖᒃᑯᐊ ᐅᖃᐅᑕᐅᓚᐅᖅᑐᑦ ᐊᑐᖅᑕᐅᓚᐅᖅᓯᒪᔪᓄᑦ ᑕᐃᒪᐃᓐᓂᖏᓐᓂᒃ ᖃᐅᔨᔭᐅᓚᐅᖅᑐᑦ 
ᖃᐅᔨᓴᐃᔾᔪᑎᒋᔭᑦᑎᓐᓂ ᐃᒪᐃᑦᑐᓂᒃ ᖃᐅᔨᓚᐅᖅᑐᑦ: 

• ᐃᓗᐃᑦᑐᓂᒃ ᐊᒻᒪ ᐊᔾᔨᒌᓂᒃ ᑎᑎᕋᖅᓯᒪᔪᖃᓚᐅᖏᑦᑐᖅ ᐃᓘᓐᓇᖏᓐᓂᒃ ᐊᑐᐊᒐᕐᓂᒃ ᐊᒻᒪ ᒪᓕᒐᖏᓐᓂᒃ ᐊᒻᒪ 
ᐊᒃᑐᐊᓂᖃᖅᑐᓂᒃ ᑮᓇᐅᔭᑎᒍᑦ ᐊᑭᓕᐅᑎᒃᓴᓂᒃ ᑎᒍᐊᓐᖑᐊᖃᖅᑎᐅᔪᓄᑦ. ᐃᓗᓕᕆᔭᖏᑦ ᑮᓇᐅᔭᑎᒍᑦ 
ᐊᑭᓕᐅᑕᐅᔭᕆᐊᖃᖅᑐᑦ ᓯᐊᒻᒪᒃᑎᖅᓯᒪᓚᐅᖅᐳᑦ ᐃᓗᓕᖏᓐᓂ ᐊᔾᔨᒌᖏᑦᑐᑦ ᐊᑐᐊᒐᐃᑦ, ᒪᓕᒐᐃᑦ, ᐊᒻᒪ 
ᐱᓕᕆᔾᔪᑎᐅᔪᑦ, ᐊᒻᒪ ᐊᑕᐅᓯᕐᒥᒃ ᑎᑎᕋᖅᓯᒪᔪᖁᑎᖃᓚᐅᖅᑐᑦ ᐊᑭᓕᐅᑕᐅᔪᓐᓇᖅᑐᓄᑦ ᐱᔭᐅᔪᓐᓇᖅᑐᓂᒃ ᐊᒻᒪ 
ᑖᒃᑯᐊ ᖃᑦᓯᕌᕋᔭᕐᒪᖔᑕ ᐊᑭᒋᔭᖏᑦ ᐱᑕᖃᓚᐅᖏᑦᑐᑦ. 

• ᖃᐅᔨᓴᐃᑎᓪᓗᑕ ᐆᒃᑐᕋᐅᑎᖃᕐᖢᑕ ᑎᒍᐊᓐᖑᐊᖃᖅᑐᑦ ᐊᖏᕐᕋᖏᓐᓄᑦ ᑎᑎᖅᑲᖁᑎᒋᔭᐅᔪᓄᑦ ᕿᒥᕐᕈᔭᑦᑎᓐᓂ, 
ᓇᓂᓯᓚᐅᖏᑦᑐᒍᑦ ᑎᑎᕋᖅᓯᒪᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᐊᑭᓕᐅᑕᐅᔭᕆᐊᖃᖅᑐᑦ ᑐᓴᐅᒪᑎᑦᑎᔾᔪᑕᐅᖕᒪᖔᑕ 
ᑎᒍᐊᓐᖑᐊᖃᖅᑐᓄᑦ, ᐆᒃᑑᑎᒋᓗᒍ, ᐊᖅᑯᑎᒋᓪᓗᒋᑦ ᐃᓗᐊᓂ ᑎᒍᐊᓐᖑᐊᖃᖅᑐᑦ ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᖏᕈᑎᖏᓐᓂ. 

• ᖃᐅᔨᓴᐃᓂᕆᔭᑦᑎᓐᓂ ᐆᒃᑑᑎᓂ ᑎᒍᐊᓐᖑᐊᖃᖅᑎᐅᔪᑦ ᐊᑭᓕᖅᑕᐅᔾᔪᑎᖏᓐᓂ, 6−ᖑᓚᐅᖅᑐᑦ ᐊᑭᓕᐅᑎᐅᔪᑦ 
ᑭᖑᓪᓕᖅᐹᖓᓂ  ᐃᓗᐊᓂ ᒪᕐᕉᒃ ᐱᓇᓱᐊᕈᓯᖓᑕ ᑎᓯᐱᕆᐅᑉ, ᑕᖅᑭᖅ ᑖᓐᓇᐅᓕᕌᖓᑦ ᑎᒍᐊᓐᖑᐊᖃᖅᑎᐅᔪᑦ 
ᐱᔪᓐᓇᖅᑎᑕᐅᖕᒪᑕ ᕿᑲᕐᓇᕐᒥ ᐊᑭᓕᐅᑎᐅᔪᓂᒃ. ᑭᓯᐊᓂᓕ, ᖃᐅᔨᓚᐅᖅᑐᒍᑦ ᕿᑲᕐᓇᕐᒧᑦ ᐊᑭᓕᐅᑎᖃᓚᐅᕐᒪᑕ 
ᒪᕐᕉᖕᓄᑦ ᑭᓯᐊᓂ 6−ᖑᑎᓪᓗᒋᑦ ᑎᒍᐊᓐᖑᐊᖃᖅᑎᐅᔪᑦ. 

• ᑎᒍᐊᓐᖑᐊᖃᖅᑎᐅᔪᑦ ᐊᑭᓕᖅᑕᐅᔾᔪᑎᓂᒃ ᑐᓂᔭᐅᑎᓪᓗᒋᑦ, ᓇᓗᓇᐃᖅᓯᔾᔪᑎᓂᒃ ᑎᑎᕋᖅᓯᒪᔪᖃᓚᐅᖏᑦᑐᖅ ᑭᓱᒧᑦ 
ᐊᑭᓕᖅᑕᐅᖕᒪᖔᑕ, ᑭᓯᓂᐊᓕ ᑮᓇᐅᔭᒃᑯᕕᖓᓄᑦ ᐃᓕᔭᐅᑲᐅᑎᒋᓪᓗᑎᒃ ᐊᑕᐅᓯᐅᓪᓗᓂ ᐊᑭᖓ. ᑖᓐᓇ 
ᑐᑭᖃᖅᑐᖅ ᐃᓗᐃᑦᑑᓪᓗᒍ ᐊᑭᓕᐅᑕᐅᔭᕆᐊᓕᒃ ᐊᑭᓕᖅᑕᐅᓚᐅᖏᓐᓂᖓᓂ, ᑎᒍᐊᓐᖑᐊᖃᖅᑎᐅᔪᑦ 
ᐅᔨᕈᓱᒐᔭᖏᑦᑐᑦ ᖃᑦᓯᓂᒃ ᐊᑭᓕᖅᑕᐅᓐᓂᕐᒪᖔᑕ ᑭᓱᒧ ᑐᕌᖓᔪᒥᒃ ᐊᔾᔨᒌᖏᑦᑐᓄᑦ ᐃᑲᔪᖅᑕᐅᔾᔪᑎᓄᑦ 
ᐊᑭᓕᖅᑕᐅᔭᕆᐊᖃᖅᑎᓪᓗᒋᑦ ᐊᑕᐅᓯᕐᒦᑎᑕᐅᓪᓗᑎᒃ ᐃᓕᔭᐅᓚᐅᕐᒪᑕ ᐊᑭᓕᐅᑕᐅᓪᓗᑎᒃ ᑮᓇᐅᔭᒃᑯᕕᖓᓄᑦ. 

ᐊᑐᓕᖁᔭᓕᐊᖅ 

52. ᐃᓄᓕᕆᔨᒃᑯᑦ ᐱᓕᕆᕕᖓᑦ ᐋᖅᑭᒃᓯᔭᕆᐊᖃᖅᑐᖅ ᐊᑯᓚᐃᑦᑐᒃᑯᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ 
ᕿᒥᕐᕈᓂᕐᒧᑦ ᐊᒻᒪ ᐊᑐᓕᖅᑎᑎᔾᔪᑕᐅᓗᓂ ᑎᒍᐊᓐᖑᐊᖃᖅᑐᑦ ᐊᑭᓕᖅᑕᐅᔾᔪᑎᖏᑕ ᖃᑦᓯᕌᕐᓂᕆᔭᖏᓐᓂᒃ 
ᐱᓕᕆᑦᑎᐊᕐᓂᖅᓴᐅᓂᐊᕐᒪᑦ ᐊᐅᓚᓂᕆᔭᖓ ᐱᖃᓯᐅᑎᓯᒪᓗᒋᑦ ᐊᒡᒍᖅᑐᖅᓯᒪᓂᐅᑉ ᐃᓗᐊᓂ 
ᐊᔾᔨᒌᖏᓐᓂᕆᔭᖏᑦ ᐃᓅᔾᔪᑕᐅᔭᕆᐊᓖᑦ ᐊᑭᒋᔭᖏᑦ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐅᑯᐊ ᐃᓱᐊᓂ ᐅᓂᒃᑳᓕᐊᑦ ᑕᑯᔪᒪᒍᕕᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᑭᒡᒍᓯᐅᓚᐅᖅᑐᑦ. 

ᐊᑐᓕᖁᔭᓕᐊᖅ 

53. ᐃᓄᓕᕆᔨᒃᑯᑦ ᐱᓕᕆᕕᖓᑦ ᐋᖅᑭᒃᓯᔭᕆᐊᖃᖅᑐᑦ ᓴᓇᓗᑎᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᒪᓕᒐᕐᓂᒃ 
ᐊᒻᒪ ᐱᓕᕆᐊᒃᓴᖏᓐᓂᒃ ᑲᒪᒋᔭᒃᓴᖏᓐᓂᒡᓗ ᓇᓗᓇᐃᖅᓯᓯᒪᔪᓂᒃ ᓱᕈᓯᖅ ᐸᖅᑭᔭᐅᔪᖅ ᑎᒍᐊᓐᖑᐊᖃᖅᑎᐅᔪᓄᑦ 
ᐱᑐᐃᓐᓇᐅᖏᑦᑐᒃᑯᑦ ᐸᖅᑭᔭᐅᔾᔪᑎᖃᕆᐊᖃᕐᒪᖔᑦ, ᐱᖃᓯᐅᑎᓗᒍ ᑐᓴᕐᕕᖃᕐᓂᖅ ᓗᑖᓂᑦ ᐊᒻᒪ 
ᐊᓯᖏᓐᓂᑦ ᐱᓕᕆᔨᐅᔪᓂᑦ ᒪᓕᒡᓗᒍ ᐊᑐᕆᐊᖃᕐᓂᕆᔭᖓ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐅᑯᐊ ᐃᓱᐊᓂ ᐅᓂᒃᑳᓕᐊᑦ ᑕᑯᔪᒪᒍᕕᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᑭᒡᒍᓯᐅᓚᐅᖅᑐᑦ. 

ᐊᑐᓕᖁᔭᓕᐊᖅ 

54. ᐃᓄᓕᕆᔨᒃᑯᑦ ᐱᓕᕆᕝᕕᖓ ᕿᒥᕐᕈᔭᕆᐊᓕᑦ ᑕᒪᐃᕐᒥᒃ ᐊᑐᐊᒐᐃᑦ, ᒪᓕᒐᐃᑦ, ᐊᒻᒪ 
ᐱᓕᕆᔾᔪᑎᐅᔪᓂᒃ ᖃᐅᔨᒋᐊᖁᓪᓗᒋᑦ ᖃᑦᓯᑖᓚᒥᒃ ᑮᓇᐅᔭᓂᒃ ᐊᑭᓕᖅᓯᔭᕆᐊᖃᕐᒪᖔᑕ 
ᑎᒍᐊᓐᖑᐊᖃᖅᑎᐅᔪᓄᑦ, ᑲᑎᑕᐅᓗᑎᒃ ᐊᑕᐅᓯᕐᒧᑦ ᐃᓗᐃᑦᑑᓗᑎᒃ ᐱᒋᔭᐅᓂᐊᕐᒪᑕ ᐊᒻᒪ 
ᓇᓗᓇᐃᖅᓯᒪᑦᑎᐊᖅᑐᒃᑯᑦ ᑐᓴᐅᒪᑎᓪᓗᒋᑦ ᑮᓇᐅᔭᑎᒍᑦ ᐊᑭᓕᐅᑕᐅᔭᕆᐊᖃᖅᑐᑦ, ᐱᖃᓯᐅᑎᓪᓗᒋᑦ 
ᓯᕗᓂᒃᓴᒥ ᓄᑖᕈᕆᐊᕈᑕᐅᔪᑦ, ᑐᓂᔭᐅᓗᑎᒃ ᑕᒪᒃᑯᐊ ᐱᔭᐅᔪᓐᓇᕐᓗᑎᒃ ᑐᓴᒐᒃᓴᑦ ᑎᒍᐊᓐᖑᐊᖃᖅᑎᐅᔪᓄᑦ 
ᐊᒻᒪ ᑭᖑᕙᖅᓯᒪᖏᓪᓗᑎᒃ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 16 37−ᖑᓪᓗᑎᒃ  

ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐅᑯᐊ ᐃᓱᐊᓂ ᐅᓂᒃᑳᓕᐊᑦ ᑕᑯᔪᒪᒍᕕᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᑭᒡᒍᓯᐅᓚᐅᖅᑐᑦ. 

ᑐᓴᐅᒪᑎᑕᐅᑦᑎᐊᓐᖏᓗᐊᖅᑐᑦ ᐊᒻᒪ ᑐᓴᒐᒃᓴᓂᒃ ᑐᓂᔭᐅᓐᖏᓗᐊᖅᑐᑦ ᓄᓇᓕᖕᓂ 
ᐃᓄᓕᕆᔨᑦ ᐃᖅᑲᓇᐃᔭᖅᑎᐅᔪᑦ ᐊᒻᒪ ᑎᒍᐊᓐᖑᐊᖃᖅᑎᐅᔪᑦ 

ᐃᓗᓕᖏᑦ 

55. ᑐᓴᐅᒪᑎᑦᑎᑦᑎᐊᕐᓂᖅ ᐊᑑᑎᖃᒻᒪᕆᒃᐳᖅ ᐱᒻᒪᕆᐅᓪᓗᓂ ᐱᔨᑦᓯᕈᑎᖃᖅᑎᓪᓗᒋᑦ 
ᑎᒍᐊᓐᖑᐊᖃᕐᓂᕐᒧᑦ. ᐅᓄᑲᓪᓚᒃᑐᑦ ᐊᑐᖅᑕᐅᔪᓐᓇᖅᑐᑦ ᑐᓴᐅᒪᑎᑦᑎᓗᑎᒃ ᓄᓇᓕᖕᓂ ᐃᓄᓕᕆᔨᓄᑦ 
ᐃᖅᑲᓇᐃᔭᖅᑎᓂᒃ ᐊᒻᒪ ᑎᒍᐊᓐᖑᐊᖃᖅᑎᐅᔪᓄᑦ. ᐱᐅᓯᐅᔪᖅ ᐊᑐᖅᑕᐅᔪᓇᖅᑐᖅ ᐊᖅᑯᑎᒋᓗᒋᑦ 
ᓄᓇᓕᖕᓂ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐅᖃᖃᑎᖃᖃᑦᑕᖁᓪᓗᒋᑦ ᓱᕈᓯᕐᓂᒃ ᐊᒻᒪ 
ᑎᒍᐊᓐᖑᐊᖃᖅᑎᐅᔪᓂᒃ.  ᐅᖃᖃᑎᖃᖃᑦᑕᖅᑎᓪᓗᒋᑦ ᐱᕕᖃᖅᑎᑦᑎᕗᖅ ᓄᓇᓕᖕᓂ ᐃᓄᓕᕆᔨᐅᔪᓄᑦ 
ᓇᓗᓇᐃᖅᓯᖁᓪᓗᒋᑦ ᓱᕈᓯᑦ ᐊᑦᑕᕐᓇᖏᑦᑐ ᒥᒃᑲᓗᐊᕐᒪᖔᑕ ᐸᖅᑭᔭᐅᔪᑦ, ᑭᓯᐊᓂᓕ ᐱᕕᖃᖅᑎᑦᑎᖕᒥᔪᖅ 
ᐅᖃᖃᑎᖃᕈᓐᓇᕐᓗᓂ ᑎᒍᐊᓐᖑᐊᖃᖅᑎᐅᔪᓂᒃ ᐊᒻᒪ ᐅᖃᐅᓯᖃᕈᓐᓇᕐᓂᐊᕐᒪᑕ ᓱᕈᓯᐅᑉ ᑭᓐᖒᒪᔭᖏᓐᓂᒃ, 
ᐊᓯᔾᔨᕐᒪᖔᑕᓗ ᖃᓄᐃᖏᑦᑎᐊᕆᐊᖃᕐᓂᕆᔭᖏᑦ ᐋᓐᓂᐊᓕᕐᒪᖔᑕᓗ ᐊᒻᒪ ᐱᕙᓪᓕᐊᓂᕆᔭᖓ, ᐊᒻᒪ 
ᐊᒃᑐᐃᓯᒪᓂᕆᔭᖏᑦ ᑎᒍᐊᓐᖑᐊᖃᖅᑎᐅᔪᓄᑦ. 

56. ᐃᓚᒋᓪᓗᒍ, ᓱᕈᓯᖅ ᒪᒃᑯᒃᑐᕐᓘᓐᓃᑦ ᑎᒍᐊᓐᖑᐊᕆᔭᐅᓂᐊᕐᓗᓂ ᑐᓂᔭᐅᑎᓪᓗᒍ, ᐱᓕᕆᕕᒃ 
ᒪᓕᒐᖃᖅᐳᖅ ᓄᓇᓕᖕᓂ ᐃᓄᓕᕆᔨᐅᔪᖅ ᑎᑎᕋᖅᓯᒪᔪᓂᒃ ᐱᔭᕇᖅᓯᔭᕆᐊᖃᕐᓂᖓᓂᒃ ᓱᕈᓯᖅ ᒪᒃᑯᒃᑐᕐᓘᓐᓃᑦ   
ᑐᓂᔭᐅᓂᕆᔭᖓᓄᑦ ᑐᓴᒐᒃᓴᓄᑦ ᑎᑎᕋᕐᕕᒃᓴᒥᒃ ᐊᑐᕐᓗᑎᒃ. ᑖᓐᓇ ᑎᑎᕋᕐᕕᒃᓴᐅᔪᖅ ᐃᓗᓕᖃᖅᑐᖅ 
ᐱᒻᒪᕆᐅᔪᓂᒃ ᐊᑑᑎᖃᖅᑐᓂᒃ ᑐᓴᒐᒃᓴᓂᒃ ᓱᓯᓯᐅᑉ ᒥᒃᓵᓄᓕᖓᔪᒥᒃ ᒪᒃᑯᒃᑑᓪᓘᓐᓃᑦ ᑐᓂᔭᐅᔭᕆᐊᖃᖅᑐᑦ 
ᓄᑖᒧᑦ ᑎᒍᐊᓐᖑᐊᖃᖅᑎᐅᔪᒧᑦ  ᑐᓂᔭᐅᔪᒧᑦ ᓱᕈᓯᕐᒥᒃ. ᐅᓪᓗᒥᓯᐅᑎᕈᖅᑕᐅᓗᑎᒃ ᑎᑎᕋᖅᓯᒪᔪᑦ ᑖᑦᓱᒧᖓ 
ᓄᓇᓕᖕᓂ ᐃᓄᓕᕆᔨᒧᑦ  ᓄᑖᕈᕆᐊᖅᑕᐅᕙᒡᓗᑎᒃ ᑐᓴᒐᒃᓴᑦ ᐊᕐᕌᒍᑕᒫᓐ ᐅᕝᕙᓘᓐᓃᑦ ᓯᕗᕐᖓᒍᑦ ᐊᓯᐊᓄᑦ 
ᓄᒃᑎᖅᑕᐅᓚᐅᖏᓐᓂᖓᓂ.  

ᖃᐅᔨᔭᐅᔪᑦ 

57. ᖃᐅᔨᓴᐃᓂᖃᖅᑎᓪᓗᑕ, ᐱᓕᕆᐊᖃᓚᐅᖅᐳᒍᑦ  22-ᓂᒃ ᐊᐱᖅᓱᖃᑦᑕᕐᖢᑕ 
ᑎᒍᐊᓐᖑᐊᖃᖅᑎᐅᔪᓂᒃ. ᐃᓚᖓᑦ ᐃᓱᒫᓗᒍᑕᐅᒐᔪᖕᓂᖅᐹᖑᔪᖅ ᓴᖅᑭᑕᐅᓚᐅᖅᑐᖅ 
ᐅᖃᖃᑎᒋᔭᐅᓐᖏᓗᐊᖃᑦᑕᕐᓂᕆᔭᖏᑦᓄᓇᓕᖕᓂ ᐃᓄᓕᕆᔨᒧᑦ ᐊᒻᒪ ᑎᒍᐊᓐᖑᐊᖃᖅᑎᐅᔪᓄᑦ. 15−ᖑᔪᑦ 
22-ᖑᔪᓂᑦ ᑎᒍᐊᓐᖑᐊᖃᖅᑎᐅᔪᓂᑦ ᐅᖃᓚᐅᖅᑐᑦ ᑐᓴᐅᒪᑎᑕᐅᑦᑎᐊᓐᖏᓗᐊᕐᓂᖏᓐᓂᒃ ᐊᒻᒪ ᑐᓴᒐᒃᓴᓂᒃ 
ᑐᓂᓯᓐᖏᓗᐊᖃᑦᑕᕐᓂᖏᓐᓂᒃ ᓇᓛᒎᖏᑦᑐᒃᑯᑦ ᐊᒃᑐᐃᓂᖃᕐᒪᑦ ᐱᓕᕆᔪᓐᓇᕐᓂᖓᓐᓂᒃ ᐊᑦᑕᕐᓇᖏᑦᑐᒥ 
ᓇᔪᒐᖃᖁᓪᓗᒋ ᓱᕈᓯᑦ ᐸᖅᑭᔭᖏᑦ. ᐆᒃᑑᑎᒋᓗᒍ, ᒪᓕᒡᓗᒋᑦ ᐅᖃᐅᑕᐅᓚᐅᖅᑐᑦ ᑎᒍᐊᓐᖑᐊᖃᖅᑎᓄᑦ:  

• ᑐᓂᔭᐅᓚᐅᖏᒻᒪᑕ ᐅᓄᖏᑦᑐᓂᓘᓐᓃᑦ ᑐᓂᔭᐅᓯᒪᖕᒪᑕ ᐃᓚᒋᔭᖏᓐᓄᑦ ᖃᓄᐃᓕᐅᖅᑕᐅᓯᒪᖕᒪᖔᑕ, 
ᐃᓅᓕᓴᖅᑕᐅᔾᔪᑎᖏᓐᓂᒃ, ᐅᕝᕙᓘᓐᓃᑦ ᖁᐊᖅᓵᖅᓯᒪᓂᖏᓐᓄᑦ ᖃᓄᐃᓕᔭᐅᓐᓂᕐᒪᖔᑕ ᑭᖑᓂᑦᑎᓐᓂ ᓱᕈᓯᑦ 
ᐸᖅᑭᔭᖏᑦ ᐱᓪᓗᒋᑦ. ᑕᐃᒪᓐᓇ ᑖᒃᑯᐊ ᑎᒍᐊᓐᖑᐊᖃᖅᑎᐅᔪᑦ ᑐᓴᐅᒪᔾᔪᑎᖃᓐᖏᓗᐊᓚᐅᕐᒪᑕ 
ᐊᑐᐃᓐᓇᐅᑎᑦᑎᔪᓐᓇᕋᑎᒃ ᐃᓅᓕᓴᖅᑕᐅᔾᔪᑎᓄᑦ ᐃᑲᔪᕈᑎᓄᑦ ᐅᕝᕙᓘᓐᓃᑦ ᑲᒪᓂᕐᒧᑦ ᓂᕆᐅᓇᖏᑦᑐᒃᑯᑦ 
ᖃᓄᐃᓕᔪᖃᖅᑎᓪᓗᒍ ᐱᓂᐊᕐᓂᕆᔭᖓᒍᑦ ᓱᕈᓯᐅᑉ ᐸᖅᑭᔭᐅᑎᓪᓗᒍ. 

• ᐊᑯᓂᐅᓂᕆᓂᐊᖅᑕᖓ ᓱᕈᓯᐅᑉ ᐅᕝᕙᓘᓐᓃᑦ ᒪᒃᑯᒃᑑᑉ ᐸᖅᑭᔭᐅᓂᖓᑕ ᑐᓴᖅᑎᑦᑎᔾᔪᑕᐅᓚᐅᖏᑐᖅ 
ᑎᒍᐊᓐᖑᐊᖃᖅᑎᐅᔪᒧᑦ, ᐅᕝᕙᓘᓐᓃᑦ ᑐᓂᓯᓚᐅᖏᑦᑐᑦ ᐸᕐᓇᐅᑎᓂᒃ ᐅᑎᖅᑎᑕᐅᓂᐊᖅᑎᓪᓗᒍ ᓱᕈᓯᖅ 
ᐊᖓᔪᖅᑳᖏᓐᓄᑦ ᐅᕝᕙᓘᓐᓃᑦ ᐃᓕᔭᐅᓂᐊᕐᒪᖔᑦ ᐊᓯᐊᓄᑦ ᑎᒍᐊᓐᖑᐊᖃᖅᑎᐅᔪᑉ ᐊᖏᕐᕋᖓᓄᑦ. ᑕᐃᒪᓐᓇ 
ᐱᔭᕐᓂᖏᑦᑑᓕᓚᐅᖅᑐᖅ ᐸᖅᑭᒡᓯᔨᓄᑦ ᐸᕐᓇᐅᑎᓕᐅᕆᐊᒃᓴᖅ ᐊᒻᒪ ᐊᐅᓚᑦᑎᔭᕆᐊᒃᓴᖅ ᐊᖏᕐᕋᕐᒥᐅᑕᕆᔭᖏᓐᓂᒃ. 

• ᐅᖃᐅᑎᔭᐅᓚᐅᖏᑦᑐᑦ ᓯᕗᕐᖓᒍᑦ ᐸᕐᓇᐅᑎᐅᔪᓂᒃ ᐊᒻᒪ  ᖃᖓᒃᑯᑦ ᐳᓛᕆᐊᖅᑎᑕᐅᓂᐊᕐᒪᖔᑕ ᕿᑐᕐᖓᖃᖅᑐᑦ 
ᐃᓚᒋᔭᐅᔪᑦ ᓱᕈᓯᕐᒧᑦ, ᐅᕝᕙᓘᓐᓃᑦ ᐅᖃᓚᐅᖏᑦᑐᑦ ᐃᒃᐱᖕᓂᐊᓂᒃᑯᑦ ᖃᓄᐃᓕᒐᔭᕐᒪᖔᑕ ᐳᓛᕆᐊᖅᑕᐅᑎᓪᓗᒋᑦ 
ᐃᓚᒋᔭᖏᓐᓄᑦ ᓴᖅᑭᑦᑎᑐᐃᓐᓇᕆᐊᖃᕐᒪᑦ ᓱᕈᓯᐅᑉ ᒪᒃᑯᒃᑑᓪᓘᓐᓃᑦ ᓂᓐᖓᖕᓂᖓᓄᑦ. ᑕᐃᒪᓐᓇ ᑎᒍᐊᓐᖑᐊᖃᖅᑐᑦ 
ᓴᓇᕐᕈᑎᖃᑦᑎᐊᓚᐅᖏᑦᑐᑦ ᐱᓕᕆᐊᖃᕐᓂᕐᒥᒃ ᓱᕈᓯᐅᑉ ᐊᒃᑐᖅᑕᐅᓂᕆᒐᔭᖅᑕᖓᓄᑦ ᑲᒪᒋᔭᖃᕐᓂᐊᖅᑎᓪᓗᒋᑦ. 

58. ᑎᒍᐊᓐᖑᐊᖃᖅᑎᐅᔪᑦ ᐊᐱᖅᓱᓚᐅᖅᑕᕗᑦ ᑕᐃᒪᓐᖓᑦ ᐅᖃᓚᐅᖅᑐᑦ ᐃᓱᒪᒋᔭᒥᖕᓂᒃ 
ᖃᐅᔨᒪᖏᓐᓂᕋᕐᖢᑎᒃ ᑭᓇᒃᑯᑦ ᑲᒪᖕᒪᖔᑕ ᐋᑕᐅᑲᑕᖕᓂᖏᓐᓄᑦ ᓱᕈᓯᑦ ᑎᒍᐊᓐᖑᐊᕆᔭᐃᑦ ᐸᐃᕆᕕᖕᒧᑦ, 
ᐃᓕᓐᓂᐊᕐᕕᖕᒧᑦ, ᐳᓛᕆᐊᕐᓂᖏᓐᓄᑦ ᐊᖓᔪᖅᑳᖏᓐᓄᑦ ᐃᓚᒋᔭᖏᓐᓄᑦ, ᐃᓅᓕᓴᐃᔨᓄᑦ ᐅᐸᒍᑎᑎᓪᓗᒋᑦ 
ᐃᓂᒃᓴᓕᐅᖅᑕᐅᓯᒪᓂᖏᑦ ᒪᓕᒡᓗᒋᑦ, ᐱᓕᕆᔭᐅᔭᕆᐊᖃᖅᑐᓄᑦ ᐊᒻᒪ ᐊᓯᖏᓐᓄᑦ ᐊᖏᖅᑕᐅᓯᒪᔪᓄᑦ 
ᐱᓕᕆᔭᕆᐊᖃᖅᑐᓄᑦ, ᐅᕝᕙᓘᓐᓃᑦ ᖃᖓᒃᑯᑦ ᖃᓄᐃᓕᔭᐅᓂᕐᒪᖔᑕ. ᑕᐃᒪᓐᓇᐃᑎᓪᓗᒍ 
ᑎᒍᐊᓐᖑᐊᖃᖅᑐᑦ ᖃᐅᔨᒪᖃᑦᑕᓚᐅᖏᑦᑐᑦ ᓱᕈᓯᕐᓄᑦ ᐊᖏᕈᑕᐅᓯᒪᔪᓂᒃ ᐊᒻᒪ ᓇᓃᓕᕐᒪᖔᑕ ᐊᒻᒪ 
ᓯᕗᕐᖓᒍᑦ ᑐᓴᐅᒪᑎᑦᑎᓇᑎᒃ ᐋᖅᑭᖏᐊᕆᖃᑦᑕᓚᐅᖅᑐᑦ ᐸᕐᓇᒃᓯᒪᔭᖏᓐᓂᒃ ᖃᓄᐃᓕᐅᕈᑎᓄᑦ 
ᐅᐸᒍᑎᓂᐊᖅᑎᓪᓗᒋᑦ. 

59. ᖃᐅᔨᓚᐅᕐᒥᔪᒍᑦ 32−ᖑᔪᑦ 44-ᓂᑦ ᓱᕈᓯᕐᓄᑦ ᑎᑎᖅᑲᖁᑎᖏᓐᓂ ᑐᖅᑯᖅᑕᐅᓯᒪᔪᓂ 
ᕿᒥᕐᕈᔭᑦᑎᓐᓂ, ᓱᕈᓯᑦ ᐊᒻᒪ ᒪᒃᑯᒃᑐᑦ  ᐃᓕᔭᐅᓯᒪᓂᕆᔭᖏᓐᓄᑦ ᐸᖅᑭᔨᓄᑦ ᑐᓴᒐᒃᓴᖁᑎᖏᑦ 
ᑎᑎᕋᕆᐊᖃᖅᑐᑦ ᐱᔭᕇᖅᑕᐅᓯᒪᖃᑦᑕᓚᐅᖏᒻᒪᑕ ᐊᑐᓂ ᓱᕈᓯᕐᓄᑦ ᐸᖅᑭᔭᖏᓐᓄᑦ. ᑖᒃᑯᐊ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 17 37−ᖑᓪᓗᑎᒃ  

ᑎᑎᕋᕐᕕᒃᓴᐅᔪᑦ ᐊᑐᐃᓐᓇᐅᑎᑦᓯᔭᕆᐊᖃᖅᑐᑦ ᐱᒻᒪᕆᐅᔪᓂᒃ ᑐᓴᒐᒃᓴᓂᒃ  ᑎᒍᐊᓐᖑᐊᖃᖅᑎᓄᑦ ᖃᓄᖅ 
ᓱᕈᓯᖅ ᐸᖅᑭᔭᐅᔪᖅ ᖃᓄᐃᓕᖓᖕᒪᖔᑦ, ᐋᓐᓂᐊᖃᕐᒪᖔᑦ,  ᑭᖑᓂᑦᑎᓐᓂᓗ ᑭᓇᒃᑯᓐᓄᑦ ᐸᖅᑭᔭᐅᓐᓂᕐᒪᖔᑦ, 
ᐊᒻᒪ ᐃᓕᖅᑯᓯᖅᑎᒍᑦ ᐃᑲᔪᖅᑕᐅᔾᔪᑎᒋᔭᕆᐊᖃᖅᑕᖏᓐᓂᒃ. 

ᑎᒍᐊᓐᖑᐊᖃᖅᑎᐅᔪᑦ ᐱᕕᖃᖅᑎᑕᐅᑦᑎᐊᓚᐅᖏᑦᑐᑦ ᐃᓕᓐᓂᐊᖅᑎᑕᐅᓂᕐᒧᑦ 
ᐅᕝᕙᓘᓐᓃᑦ ᐱᓕᕆᔾᔪᑎᖃᖅᑎᑕᐅᑦᑎᐊᖏᑦᑐᑦ ᐊᑐᐃᓐᓇᐅᑎᒃᑎᖁᓪᓗᒋᑦ 
ᐊᑑᑎᖃᑦᑎᐊᖅᑐᒃᑯᑦ ᐸᖅᑭᒡᓯᔾᔪᑎᓂᒃ 

ᐃᓗᓕᖏᑦ 

60. ᓄᓇᕗᒥ, ᐱᑐᐃᓐᓇᐅᖏᑦᑐᒃᑯᑦ ᐃᓕᓐᓂᐊᕈᑎᑕᖃᓐᖏᓚᖅ ᐅᕝᕙᓘᓐᓃᑦ 
ᐃᓕᓐᓂᐊᖅᓯᒪᔭᕆᐊᖃᖅᑕᖏᓐᓂᒃ ᐱᑕᖃᖏᑦᑐᖅ  ᑎᒍᐊᓐᖑᐊᖃᕐᓂᐊᕐᓗᓂ ᐸᖅᑭᔨᐅᓂᐊᕐᓗᓂ. 
ᐃᓚᖏᑎᒍᑦ, ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᐅᑎᑕᐅᕙᒃᑐᑦ ᓱᕈᓯᐅᑉ ᐃᓚᒋᔭᖏᑦ 
ᑎᒍᐊᓐᖑᐊᕆᔭᐅᔭᕆᐊᖃᖅᑐᑦ ᐃᓕᔭᐅᓪᓗᑎᒃ ᐃᓚᒋᔭᖏᓐᓄᑦ. ᐊᒻᒪᓗ ᐊᓯᖏᓐᓂ, ᑭᓇᑐᐃᓐᓇᕐᒧᑦ 
ᐸᖅᑭᒡᓯᔪᒪᔪᒧᑦ ᐃᓚᒋᓐᖏᑕᖓᓄᑦ ᓱᕈᓯᐅᑉ ᐃᓕᓯᖃᑦᑕᓚᐅᖅᑐᑦ ᑎᒍᐊᓐᖑᐊᖃᖅᑎᐅᔪᒧᑦ ᐸᖅᑭᒡᓯᔪᒪᔪᒧᑦ 
ᑕᐃᒃᑯᓂᖓ ᐊᒃᑐᖅᑕᐅᓴᕋᐃᑦᑐᓂᒃ ᓱᕈᓯᕐᓂᒃ ᐊᒻᒪ ᐃᓂᖃᕆᐊᖃᖅᑐᓂᒃ ᐊᑦᑕᕐᓇᖏᑦᑐᒥ 
ᐅᓗᕆᐊᓇᖏᑦᑐᒥ ᓇᔪᒐᖃᕐᓗᑎᒃ ᐃᓅᖁᓪᓗᒋᑦ ᐊᒻᒪ ᐱᕈᖅᐸᓪᓕᐊᖁᓪᓗᒋᑦ. 

61. ᐃᑲᔪᖅᑐᖅᑕᐅᖁᓪᓗᒋᑦ ᑎᒍᐊᓐᖑᐊᖃᖅᐸᒃᑐᑦ, ᐱᐅᔫᕗᖅ ᐱᖅᑯᓯᖃᕆᐊᒃᓴᖅ ᐊᑐᖃᑦᑕᕐᓗᑎᒃ 
ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ ᐊᑐᐃᓐᓇᐅᑎᑦᓯᓗᑎᒃ ᐊᒻᒪ ᑮᓇᐅᔭᖁᑎᖃᕐᓗᑎᒃ ᖄᒃᑲᓐᓂᐊᒍᑦ ᑮᓇᐅᔭᑎᒍᑦ 
ᐃᑲᔪᕈᑎᓂᒃ. ᑕᐃᒪᐃᑦᑐᓂᒃ ᐱᓕᕆᔾᔪᑎᖃᕐᓂᖅ ᐱᖃᓯᐅᔾᔨᓯᒪᕗᖅ ᐅᑯᓂᖓ: 

• ᓄᑖᓂᒃ ᑎᒍᐊᓐᖑᐊᖃᖅᑎᐅᔪᓂᒃ ᐱᓂᐊᖅᑎᓪᓗᒋᑦ ᐊᑐᐃᓐᓇᕈᐃᕙᒡᓗᑎᒃ ᐃᓕᓐᓂᐊᖅᑎᑦᓯᓂᕐᒥᒃ ᐱᓕᕆᐊᒃᓴᖏᓐᓂᒃ 
ᐊᒻᒪ ᑲᒪᒋᔭᕆᐊᖃᕐᓂᐊᖅᑕᖏᓐᓂᒃ, ᐊᑐᐃᓐᓇᐅᑎᑦᑎᓗᑎᒡᓗ ᐱᓕᕆᔾᔪᑎᒃᓴᖏᓐᓂᒃ, ᐊᒻᒪ 
ᐱᓕᕆᔾᔪᑎᖃᖅᑎᑕᐅᑦᑎᐊᕐᓗᑎᒃ ᐃᑲᔪᖅᑕᐅᔾᔪᑎᒋᓂᐊᖅᑕᖏᓐᓂᒃ ᑎᒍᐊᓐᖑᐊᖃᖅᑎᐅᔪᑦ ᓄᑖᒥᒃ 
ᐱᓕᕆᐊᖃᕐᓂᐊᓕᖅᑎᓪᓗᒋᑦ ᑎᒍᐊᓐᖑᐊᖃᕐᓂᕐᒥᒃ. 

• ᑎᒍᓯᔪᓐᓇᕐᓗᑎᒃ ᐅᓪᓗᒥᓯᐅᑎᓂᒃ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᒡᓯᓂᕐᒧᑦ ᒪᓕᒐᕆᔭᖏᓐᓂᒃ 

• ᑲᔪᓯᔪᒃᑯᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐊᑐᕆᐊᖃᖅᑕᖏᓐᓂᒃ ᓲᕐᓗ ᐊᓯᔾᔨᖅᐸᓪᓕᐊᔪᓂᒃ ᐊᑐᐊᒐᓄᑦ ᐊᒻᒪ 
ᐊᔾᔨᒌᓕᖅᑎᑕᐅᓯᒪᔪᓄᑦ ᒪᓕᒐᕐᓄᑦ ᐅᕝᕙᓘᓐᓃᑦ ᑕᓯᐅᖅᓯᔾᔪᑎᐅᔪᓄᑦ, ᓲᕐᓗ ᖃᓄᖅ ᐱᔭᕆᐊᖃᕐᒪᖔᑕ 
ᑐᓴᐅᒪᑦᑎᐊᕐᓗᑎᒃ ᖁᐊᖅᓵᖅᓯᒪᔪᓂᒃ ᐸᖅᑭᒡᓯᓂᕐᒥᒃ ᓱᕈᓯᕐᒥᒃ. 

• ᐱᔪᓐᓇᕐᓗᑎᒃ ᐃᓕᓐᓂᐊᖅᑎᑕᐅᔪᑎᖏᓐᓂᒃ ᐃᓄᐃᑦ ᐅᕕᓂᖃᑎᒋᓐᖏᑕᖏᑦ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᒡᓯᔨᑦ 
ᐃᑲᔪᑦᑎᐊᖁᓪᓗᒋᑦ ᑎᒍᐊᓐᖑᐊᖃᖅᑎᓪᓗᒋᑦ ᐃᓕᖅᑯᓯᖏᓐᓄᑦ ᐊᒃᑐᐊᖏᓐᓇᖁᓪᓗᒋᑦ. 

62. ᐃᓚᒋᓪᓗᒍ, ᐱᓕᕆᕕᖕᒥ ᒪᓕᒐᖃᕆᐊᖃᕐᓗᑎᒃ ᐊᑐᓂ ᐸᖅᑭᔭᐅᔾᔪᑎᖏᓐᓄᑦ ᐸᕐᓇᐅᑎᖏᓐᓂᒃ 
ᓴᓇᖃᑦᑕᕐᓗᑎᒃ ᓄᓇᓕᖕᓂ ᐃᓄᓕᕆᔨᐅᔪᑦ ᐊᑐᓂ ᓱᕈᓯᕐᓄᑦ ᒪᒃᑯᒃᑐᒧᓪᓘᓐᓃᑦ ᐊᑐᖅᑕᐅᓂᐊᖅᑐᑦ 
ᐸᕐᓇᐅᑎᑦ ᑎᑎᕋᖅᑕᐅᖃᑦᑕᕐᓗᑎᒃ ᓇᓗᓇᐃᖅᓯᓯᒪᓗᑎᒃ ᐱᑐᐃᓐᓇᐅᖏᑦᑐᒃᑯᑦ ᑭᓐᖒᒪᔭᖏᓐᓂᒃ ᐊᒻᒪ 
ᐱᓕᕆᐊᒃᓴᖏᓐᓂᒃ ᑲᒪᒋᔭᕆᐊᖃᖅᑕᖏᓐᓂᒡᓗ ᑎᒍᐊᓐᖑᐊᖃᖅᑎᐅᔪᑦ. ᐱᖃᓯᐅᔾᔨᓯᒪᕗᖅ ᐅᑯᓂᖓ 
ᓇᓕᐊᖕᓄᑐᐃᓐᓇᖅ ᓇᓗᓇᐃᖅᑕᐅᓯᒪᔪᒧᑦ ᐃᓕᖅᑯᓯᒃᑯᑦ ᐃᑲᔪᕈᑎᐅᔪᓄᑦ ᐊᒻᒪ 
ᐃᓱᒪᒃᓴᖅᓯᐅᖃᓯᐅᔾᔭᐅᔭᕆᐊᖃᖅᑐᓄᑦ. ᐊᑑᑎᖃᖅᑐᓪᓗ ᐃᓄᓕᕆᔭᐅᓂᖓᓄᑦ ᐸᕐᓇᐅᑎᓄᑦ 
ᑐᓴᒐᒃᓴᖁᑎᒋᔭᖏᑦ ᑐᓴᖅᑎᑦᑎᔪᑕᐅᔭᕆᐊᖃᖅᑐᑦ ᓄᓇᓕᖕᓂ ᐃᓄᓕᕆᔨᒥᑦ ᑐᓂᔭᐅᓗᑎᒃ ᑖᒃᑯᐊ 
ᑐᓴᒐᒃᓴᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ. 

63. ᑕᐃᒪᓕ ᐱᑕᖃᓐᖏᑎᓪᓗᒋᑦ ᒐᕙᒪᒃᑯᑦ ᐃᑲᔪᖅᓯᔾᔪᑎᖏᑦ, ᐸᖅᑭᔨᓄᑦ ᑎᒍᐊᓐᖑᐊᖃᖅᑎᐅᔪᓄᑦ 
ᓵᓐᖓᔪᓐᓇᖅᐳᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᐸᖅᑭᒡᓯᔨᐅᔪᑦ ᑲᑐᔾᔨᖃᑎᒌᖏᓐᓄᑦ ᐱᑕᖃᕐᓂᖅᐸᑦ 
ᒐᕙᒪᖃᕐᕕᖓᑕ ᐃᓗᐊᓂ ᑐᓂᓗᒋᑦ ᑐᓴᒐᒃᓴᖁᑎᖏᓐᓂᒃ, ᐱᓕᕆᔾᔪᑎᓂᒃ, ᐊᒻᒪᓗ ᐅᖃᖃᑎᖃᕈᓐᓇᕐᓗᑎᒃ 
ᐊᓯᖏᓐᓄᑦ ᑎᒍᐊᓐᖑᐊᖃᖅᑎᐅᔪᓄᑦ ᐃᑲᔪᕈᓐᓇᖅᑐᓄᑦ ᐱᓕᕆᐊᖃᖅᑎᓪᓗᒋᑦ ᐸᖅᑭᒡᓯᓂᕐᒥᒃ. ᑕᐃᑦᓱᒪᓂ 
ᖃᐅᔨᓴᓂᖃᖅᑎᓪᓗᑕ, ᐱᑕᖃᓚᐅᖏᑦᑐᖅ ᐊᐅᓚᓂᖃᖅᑐᒥᒃ ᑎᒍᐊᓐᖑᐊᖃᖅᑎᑦ ᐸᖅᑭᒡᓯᔨᑦ 
ᑲᑐᔾᔨᖃᑎᒌᖏᓐᓂᒃ ᓄᓇᕗᒥ. 

ᖃᐅᔨᔭᐅᔪᑦ 

64. ᖃᐅᔨᓚᐅᕐᒥᔪᒍᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᐃᓐᓇᐅᑎᑦᓯᓂᖅ ᓄᑖᓄᑦ 
ᑎᒍᐊᓐᖑᐊᖃᖅᑎᐅᔪᓄᑦ ᐊᒻᒪ ᑎᒍᐊᓐᖑᐊᖃᖅᑎᐅᖏᓐᓇᖅᑐᓄᑦ ᖃᑯᑎᒃᑰᖃᑦᑕᕐᓂᖓᓂᒃ ᐊᒻᒪ 
ᐊᐅᓚᓂᖃᓚᐅᖏᑦᑐᖅ ᓄᑖᓂᒃ ᑎᒍᐊᓐᖑᐊᖃᕐᓂᐊᖅᑐᓂᒃ ᐱᓂᐊᖅᑎᓪᓗᒋᑦ ᐊᐅᓚᓂᖅᑕᖃᖏᑦᑐᖅ. 
ᐆᒃᑑᑎᒋᓗᒍ, ᖃᐅᔨᓚᐅᖅᑐᒍᑦ ᐊᑕᐅᓯᐊᖅ ᐃᓕᓐᓂᐊᖅᑎᑦᑎᓚᐅᖅᑐᑦ ᐃᓅᖏᑦᑐᓄᑦ 
ᑎᒍᐊᓐᖑᐊᖃᖅᑎᐅᔪᓄᑦ ᐅᐸᒃᑕᐅᓯᒪᓪᓗᓂ 17−ᖑᔪᓄᑦ ᐱᖃᓯᐅᑎᓚᐅᖅᑐᑦ ᐅᖃᐅᓯᕆᔭᖏᑦ ᓲᕐᓗ 
ᐊᒃᑐᐃᓂᕆᔭ ᖃᓪᓗᓈᓐᖑᖅᓴᔭᐅᓂᖏᑕ ᐊᒻᒪ  ᑭᖑᕙᕇᑦ ᖁᐊᖅᓵᑎᑕᐅᓯᒪᓂᖏᓐᓄᑦ ᐊᒻᒪ ᑐᒡᓕᐊᓂ 
ᐃᓕᓐᓂᐊᖅᑎᑕᐅᓚᐅᖅᑐᑦ ᐃᑲᔪᖅᑕᐅᔾᔪᑎᖏᓐᓄᑦ ᐃᓄᐃᑦ ᑎᒍᐊᓐᖑᐊᖃᖅᑎᑕᐅᔪᑦ ᐅᐸᒃᑕᐅᓯᒪᓪᓗᑎᒃ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 18 37−ᖑᓪᓗᑎᒃ  

11-ᓄᑦ ᐃᓄᖕᓄᑦ ᐃᓚᐅᔪᓄᑦ. ᖃᐅᔨᓚᐅᕐᒥᔪᒍᑦ ᑎᒍᐊᓐᖑᐊᖃᖅᑎᐅᔪᑦ ᒪᓕᒐᖓ ᓄᑖᕈᕆᐊᖅᑕᐅᓯᒪᖏᒻᒪᑦ 
ᐅᖓᑖᓄᑦ ᐊᕐᕌᒍᑦ ᖁᓕᐅᔪᑦ ᐅᓄᖅᑐᐃᖅᓱᑦᑎᐊᕐᖢᑎᒃ ᓄᑖᕈᕆᐊᖃᑦᑕᕋᓗᐊᖅᑎᓪᓗᒋᑦ ᐊᑐᐊᒐᐃᑦ ᐊᒻᒪ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ. ᐃᓚᒋᒃᑲᓐᓂᕐᓗᒍ, ᐊᐅᓚᑦᑎᔾᔪᑎᑦ ᒪᓕᒐᖓ ᐊᑐᐃᓐᓇᐅᓚᐅᖏᑦᑐᖅ 
ᐅᐃᕖᑎᑐᑦ ᐅᕝᕙᓘᓐᓃᑦ ᐃᓄᒃᑎᑐᑦ, ᑖᒃᑯᐊ ᐅᖃᐅᓯᕐᖓᐅᑎᒋᔭᐅᒐᓗᐊᖅᑎᓪᓗᒋᑦ 
ᑎᒍᐊᓐᖑᐊᖃᖅᑎᐅᔪᓄᑦ. 

65. ᖃᐅᔨᓚᐅᕐᒥᔪᒍᑦ ᐃᓕᓐᓂᐊᖅᑎᑦᑎᓗᐊᖃᑦᑕᖏᒻᒪᑕ ᐃᓄᐃᑦ ᐃᓕᖅᑯᓯᖏᓐᓄᑦ 
ᐊᔪᖏᑦᑕᕆᐊᖃᖅᑕᖏᓐᓂᒃ ᐅᕝᕙᓘᓐᓃᑦ ᐃᑲᔪᕈᑕᐅᔭᕆᐊᖃᖅᑐᓂᒃ ᖃᐅᔨᒪᔭᕆᐊᖃᖅᑕᖏᓐᓂᒃ ᐃᓄᐃᑦ 
ᐅᕕᓂᖃᑎᒋᓐᖏᑕᖏᑦ ᑎᒍᐊᓐᖑᐊᖃᖅᑎᐅᔪᑦ ᐃᓕᖅᑯᓯᕐᒧᑦ ᐱᓕᕆᐊᖃᕈᑎᒃᓴᓄᑦ ᐊᒻᒪ 
ᖃᓄᐃᓕᐅᕈᑎᒃᓴᐅᔪᓄᑦ. ᐃᓚᒋᓪᓗᒍ, ᖃᐅᔨᓚᐅᖅᑐᒍᑦ ᐊᑐᓂ ᐸᖅᑭᒡᓯᔾᔪᑎᓄᑦ ᐸᕐᓇᐅᑎᐅᔪᑦ 
ᑎᑎᕋᖅᑕᐅᖃᑦᑕᓚᐅᕐᒪᑕ ᑭᓯᐊᓂ 19−ᖑᔪᑦ 33−ᖑᔪᓂᑦ ᑎᑎᖅᑲᖁᑎᓂ ᑐᖅᑯᖅᑕᐅᓯᒪᔪᓂ 
ᕿᒥᕐᕈᓚᐅᖅᑕᑦᑎᓐᓂ ᓱᕈᓯᑦ ᐸᖅᑭᔭᐅᑲᐃᓐᓇᖅᑐᑦ ᐅᕝᕙᓘᓐᓃᑦ ᐸᖅᑭᔭᐅᖏᓐᓇᕐᓂᐊᕐᓗᑎᒃ ᑎᓕᓯᔾᔪᑎᔪᑦ 
ᐊᒻᒪ ᓇᔪᒐᖃᖅᑐᑦ ᑎᒍᐊᓐᖑᐊᖃᖅᑎᑦ ᐊᖏᕐᕋᖏᓐᓂ ᐱᓯᒪᔭᐅᔪᑦ. ᑎᒍᐊᖅᑖᕐᓂᕐᒧᑦ ᑎᓕᔾᔪᑎᐅᔪᑦ 
ᐃᖅᑲᖅᑐᐃᕕᒃᑎᒍᑦ ᑐᓂᔭᐅᖃᑦᑕᕐᒪᑦ ᓄᓇᕗᒥ ᐃᖅᑲᖅᑐᐃᕕᓕᕆᔨᒃᑯᓐᓂᑦ, ᐱᖁᔭᖅᑎᒍᑦ ᒪᓕᒃᓯᒪᓗᑎᒃ 
ᑎᒍᐊᖃᕐᓂᐊᓕᕐᓗᑎᒃ ᓱᕈᓯᕐᒥᒃ ᐊᒻᒪ ᑲᒪᒋᔭᖃᕐᓂᐊᓕᕐᓗᑎᒃ ᐃᓱᒪᓕᐅᕈᑎᖃᖃᑕᕐᓗᑎᒃ ᓱᕈᓯᐅᑉ 
ᐸᖅᑭᔭᐅᓂᖓᑕ ᒥᒃᓵᓄᑦ ᑐᓐᖓᕕᖃᕐᓗᑎᒃ ᓱᕈᓯᕐᒧᑦ ᐊᑲᐅᓛᖑᔪᓂᒃ. ᖃᐅᔨᓚᐅᕐᒥᔪᒍᑦ 11-ᖑᔪᓂ 19-ᓂᑦ 
ᑎᑎᖅᑲᖁᑎᓂ ᑐᖅᑯᖅᑕᐅᓯᒪᔪᓂ ᐊᑐᓂ ᐸᖅᑭᒡᓯᓂᕐᒧᑦ ᐸᕐᓇᐅᑎᖃᖅᑐᓂᒃ, ᑕᐃᓯᓯᒪᓚᐅᖏᑦᑐᑦ ᖃᓄᖅ 
ᐱᓕᕆᔭᕆᐊᖃᕐᒪᖔᑕ ᐃᓕᖅᑯᓯᕐᒧᑦ ᑭᓇᐅᓂᕆᔭᖏᑦ ᒪᓕᒡᓗᒋᑦ ᐊᒻᒪ ᐃᓚᐅᓂᕆᔭᖏᑦ, ᑕᐃᒪᓐᓇ 
ᐃᑲᔪᖅᓯᓂᖃᕈᓐᓇᖅᑐᖅ ᓱᕈᓯᑉ ᐅᕝᕙᓘᓐᓃᑦ ᒪᒃᑯᒃᑑᑉ ᐃᓄᐃᑦ ᐃᓕᖅᑯᓯᖓᓐᓄᑦ ᐊᑕᐃᓐᓇᖁᓪᓗᒋᑦ. 

66. ᐃᓕᓐᓂᐊᖅᑎᑕᐅᓯᒪᓐᖏᑎᓪᓗᒋᑦ ᐃᓄᐃᑦ ᐃᓕᖅᑯᓯᖓᓐᓄᑦ ᐅᕝᕙᓘᓐᓃᑦ ᐃᑲᔪᕈᑎᓂᒃ 
ᐊᑐᐃᓐᓇᐅᑎᑦᑎᓐᖏᑎᓪᓗᒋᑦ ᑎᒍᐊᓐᖑᐊᖃᖅᑎᐅᔪᓄᑦ, ᐊᒻᒪ ᐱᑕᖃᖅᑎᓐᓇᒋᑦ ᐸᖅᑭᔭᐅᓂᖏᑕ 
ᐸᕐᓇᐅᑎᖏᓐᓄᑦ ᐅᕝᕙᓘᓐᓃᑦ ᖃᓄᐃᓕᐅᖁᔭᐅᖕᒪᖔᑕ ᐱᓕᕆᐊᖃᖅᑎᓪᓗᒋᑦ ᐃᓕᑯᓯᕐᒧᑦ ᑭᓇᐅᓂᖏᑦ 
ᒪᓕᒡᓗᒋᑦ ᐊᒻᒪ ᐃᓚᐅᔭᕆᐊᖃᕐᓂᕆᔭᖏᑦ, ᐊᑦᑕᕐᓇᕐᒥᖕᒪᑦ ᑎᒍᐊᓐᖑᐊᖃᖅᑎᐅᔪᓄᑦ 
ᓴᓇᕐᕈᑎᖃᑦᑎᐊᕋᔭᖏᒻᒪᑕ ᓱᕈᓯᖅ ᑖᓐᓇ ᐸᖅᑭᔭᖓᑦ ᐃᓕᖅᑯᓯᖓᓂᒃ ᐊᓯᐅᔨᖁᓇᒍ ᑭᓇᐅᓂᕆᔭᖓᓂᒃ ᐊᒻᒪ 
ᐊᒃᑐᐊᖏᓐᓇᖁᓪᓗᒍ ᓄᓇᒋᔭᖓᓄᑦ. 

ᐊᑐᓕᖁᔭᓕᐊᑦ 

67. ᐱᓕᕆᕕᖓᑦ ᐃᓄᓕᕆᔨᒃᑯᑦ ᓴᓇᔭᕆᐊᖃᖅᑐᑦ ᐊᒻᒪ ᐊᑐᓕᖅᑎᑦᑎᓗᑎᒃ ᐆᒻᒪᕆᒃᑐᒥᒃ 
ᑎᒍᐊᓐᖑᐊᖃᖅᑐᑦ ᐸᖅᑭᒡᓯᓂᖏᓐᓄᑦ ᐃᓕᓐᓂᐊᕈᑎᐅᓂᐊᖅᑐᓂᒃ ᐊᒻᒪ ᐃᑲᔪᖅᑐᐃᓂᕐᒧᑦ ᐱᓕᕆᔾᔪᑎᓂᒃ 
ᐱᖃᓯᐅᔾᔨᓯᒪᓗᑎᒃ ᐅᑯᓂᖓ ᐃᓗᓕᖃᕐᓗᑎᒃ: 

• ᓄᑖᑦ ᑎᒍᐊᓐᖑᐊᖃᖅᑐᑦ ᐱᔭᐅᑎᓪᓗᒋᑦ ᐊᐅᓚᓂᕆᔭᖓ ᓴᓇᔭᐅᓯᒪᓗᓂ ᓄᑖᓄᑦ ᐸᖅᑭᔨᐅᓂᐊᖅᑐᓄᑦ 
ᐊᑐᖅᑕᐅᓂᐊᕐᓗᓂ ᐃᓕᓴᐃᔾᔪᑎ ᐱᖃᓯᐅᔾᔨᓯᒪᓗᓂ ᐃᓕᖅᑯᓯᓕᕆᓂᕐᒧᑦ ᐊᔪᓐᖏᑦᑕᕆᐊᖃᖅᑕᖏᓐᓄᑦ 
ᐃᓕᓐᓂᐊᖅᑎᑕᐅᓗᑎᒃ ᑕᒪᒃᑯᐊ ᑎᒍᐊᓐᖑᐊᖃᖅᑎᐅᔪᑦ ᐃᓄᐃᑦ ᐅᕕᓂᖃᑎᒋᓐᖏᑕᖏᑦ ᐸᖅᑭᒡᓯᔨᐅᔪᑦ. 

• ᐃᓕᓐᓂᐊᖅᑎᑕᐅᓗᑎᒃ ᐸᖅᑭᔨᐅᓕᕇᖅᑐᑦ ᑎᒍᐊᓐᖑᐊᖃᖅᑎᐅᔪᑦ ᑐᓂᔭᐅᖃᑦᑕᕐᓗᑎᒡᓗ ᐱᒻᒪᕆᐅᔪᓂᒃ 
ᐅᓪᓗᒥᓯᐅᑎᓂᒃ ᑐᓴᒐᒃᓴᓂᒃ ᐊᓯᔾᔨᖅᑕᐅᔭᕌᖓᑕ ᐊᑐᐊᒐᐃᑦ ᐊᒻᒪ ᒪᓕᒐᐅᔪᑦ ᓴᓇᔭᐅᓯᒪᔪᑦ ᓱᕈᓯᕐᓄᑦ 
ᐊᑦᑕᕐᓇᖏᑦᑐᒃᑯᑦ ᐸᖅᑭᔭᐅᖁᓪᓗᒋᑦ ᐅᓗᕆᐊᓇᖏᑦᑐᒥ. 

• ᐅᓪᓗᒥᓯᐅᑎᕈᖅᑕᐅᓗᑎᒃ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᐅᔪᓄᑦ ᒪᓕᒐᕆᔭᖏᑦ, ᐊᑐᐃᓐᓇᐅᓗᑎᒡᓗ ᖃᓪᓗᓈᑐᑦ, 
ᐅᐃᕖᑎᑐᑦ ᐊᒻᒪ ᐃᓄᒃᑐᑦ. 

• ᐱᔪᓐᓇᕐᓗᑎᒃ ᐃᓕᓐᓂᐊᕈᑎᓂᒃ ᐊᑑᑎᖃᕐᓂᖅᐹᖑᔪᓂᒃ ᓲᕐᓗ ᖁᐊᖅᓵᖅᓯᒪᓂᖏᓐᓄᑦ ᑐᓴᐅᒪᑦᑎᐊᕐᓗᑎᒃ 
ᐱᓕᕆᔾᔪᑎᖃᖁᓪᓗᒋᑦ ᑎᒍᐊᓐᖑᐊᖃᖅᑎᐅᔪᑦ ᑐᓂᔭᐅᓯᒪᖁᓪᓗᒋᑦ ᐃᑲᔪᖅᑐᐃᔾᔪᑎᓂᒃ ᐊᒻᒪ ᐸᖅᑭᒡᓯᔾᔪᑎᒃᓴᓂᒃ 
ᓱᕈᓯᕐᓄᑦ. 

• ᐱᔪᓐᓇᕐᓗᑎᒃ ᐱᓕᕆᔾᔪᑎᒃᓴᓂᒃ ᐃᑲᔪᖅᓯᔾᔪᑎᓂᒃ ᐃᓅᖏᑦᑐᓄᑦ ᐸᖅᑭᒡᓯᔨᐅᔪᓄᑦ ᑎᒍᐊᓐᖑᐊᖃᖅᑎᐅᔪᓄᑦ 
ᐃᑲᔪᖅᓯᔾᔪᑕᐅᓂᐊᖅᑐᓂᒃ ᐃᓕᖅᑯᓯᖏᓐᓄᑦ ᐊᒃᑐᐊᖏᓐᓇᖁᓪᓗᒋᑦ ᐃᓄᐃ ᑦᓱᕈᓯᐅᔪᑦ ᐸᖅᑭᔭᐅᔪᑦ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᐃᓗᓕᑯᓘᔭᖃᖅᑐᓂ ᑭᐅᔾᔪᑎᓂ 

ᐊᑐᓕᖁᔭᓕᐊᖅ 

68. ᐃᓄᓕᕆᔨᒃᑯᑦ ᐱᓕᕆᕕᖓᑦ ᓯᕗᒧᐊᒃᑎᑦᑎᔭᕆᐊᖃᖅᑐᑦ ᓄᓇᓕᖕᓂ ᐃᓄᓕᕆᔨᑦ 
ᐃᖅᑲᓇᐃᔭᖅᑎᐅᔪᑦ ᑐᑭᓯᐅᒪᑦᑎᐊᖁᓪᓗᒋᑦ ᐊᒻᒪ ᐊᑐᓕᖅᑎᑦᑎᖃᑦᑕᖁᓪᓗᒋᑦ ᒪᓕᒐᐅᔪᓂᒃ 
ᑎᑎᕋᖃᑦᑕᕆᐊᖃᕐᓂᕐᒥᒃ ᐊᑐᓂ ᓱᕈᓯᕐᓄᑦ ᐸᖅᑭᒡᓯᔾᔪᑎᐅᔪᓄᑦ ᐸᕐᓇᐅᑎᓂᒃ ᐱᒋᐊᕐᓂᖓᓂ 
ᑎᑎᕋᖃᑦᑕᕐᓗᑎᒃ ᓱᕈᓯᖅ ᒪᒃᑯᒃᑑᕐᓘᓐᓃᑦ ᑐᓂᔭᐅᕐᖓᖅᑎᓪᓗᒍ ᑎᒍᐊᓐᖑᐊᖃᖅᑎᒧᑦ ᐸᖅᑭᔭᐅᓂᐊᕐᒪᑦ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 19 37−ᖑᓪᓗᑎᒃ  

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᑕᖁᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᐃᓗᓕᑯᓘᔭᖃᖅᑐᓂ ᑭᐅᔾᔪᑎᓂ 

ᐃᓱᓕᓐᓂᐊ 

69. ᖃᐅᔨᓚᐅᖅᑐᒍᑦ ᐱᓕᕆᕕᖓᑦ ᐃᓄᓕᕆᔨᒃᑯᑦ ᑐᓂᓯᖃᑦᑕᓚᐅᖏᓐᓂᖓᓂᒃ ᑭᖑᕙᖅᓯᒪᖏᑦᑐᓂᒃ 
ᐊᒻᒪ ᐊᑑᑎᖃᑦᑎᐊᖅᑐᓂᒃ ᐊᑐᕈᓐᓇᖅᑕᖏᓐᓂᒃ ᑎᒍᐊᓐᖑᐊᖃᖅᑎᐅᔪᓄᑦ ᐱᔨᑦᓯᕈᑎᐅᔪᓂᒃ ᓄᓇᕗᑦ 
ᐃᓗᐊᓂ ᓴᐳᒻᒥᒃᓯᖁᓪᓗᒋᑦ ᐊᒻᒪ ᐃᑲᔪᖁᓪᓗᖏᑦ ᐊᑦᑕᕐᓇᖏᑦᑐᒥ ᐊᒻᒪ ᐅᓗᕆᐊᓇᖏᑦᑐᒦᖁᓪᓗᒋᑦ ᓱᕈᓯᑦ 
ᒪᓕᒃᑕᐅᓗᑎᒃ ᐱᖁᔭᕐᔪᐊᖑᔪᑦ ᐊᑐᖅᑕᐅᔪᑦ, ᐊᑐᐊᒐᐃᑦ, ᒪᓕᒐᐃᓪᓗ ᐊᒻᒪ ᐊᐅᓚᑦᑎᔾᔪᑎᑦ ᒪᓕᒐᕆᔭᖏᑦ. 

 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 20 37−ᖑᓪᓗᑎᒃ  

 ᖃᐅᔨᓴᐃᓂᐅᑉ ᒥᒃᓵᓄᑦ   

ᐅᑯᐊ ᐃᒻᒥᒃᑰᖅᑐᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ ᐅᓂᒃᑳᓕᐊᖑᔪᑦ ᑎᑎᕋᖅᑕᐅᓚᐅᖅᑐᑦ ᑎᑎᕋᕐᕕᖓᓐᓂᑦ ᑕᒻᒪᖅᓯᒪᔪᖅᓯᐅᖅᑎᒃᑯᓐᓂᑦ ᑲᓇᑕᒥ ᐱᓪᓗᒋᑦ 
ᑎᒍᐊᓐᖑᐊᖃᕐᓂᒃᑯᑦ ᐸᖅᑭᒡᓯᓂᕐᒧᑦ ᐱᔨᑦᓯᕈᑎᖏᓐᓂᒃ ᓄᓇᕗᑦ. ᑲᒪᒋᔭᕗᓪᓕ ᑐᓂᓯᖁᓪᓗᑕ ᑐᕌᒐᒃᓴᖃᖅᑐᓂᒃ ᑐᓴᒐᒃᓴᓂᒃ, ᐅᖃᐅᔾᔨᒋᐊᕈᑎᓂᒃ, ᐊᒻᒪ 
ᓇᓗᓇᐃᖅᓯᖁᓪᓗᑕ ᐃᑲᔪᕈᑎᒃᓴᐅᓂᐊᖅᑐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ ᕿᒥᕐᕈᓚᐅᖅᑎᓪᓗᑕ ᒐᕙᒪᒃᑯᑦ ᐊᐅᓚᑦᑎᔾᔪᑎᖏᓐᓄᑦ ᐊᑐᕐᓗᑎᒃ 
ᑮᓇᐅᔭᓂᒃ ᐊᒻᒪ ᐱᓕᕆᔾᔪᑎᖏᓐᓄᑦ ᐊᒻᒪ ᖃᐅᔨᓴᐃᓂᑦᑎᓐᓂ ᐱᔭᕇᖅᓯᓗᑕ ᑖᒃᑯᐊ ᑎᒍᐊᓐᖑᐊᖃᕐᓂᕐᒧᑦ ᐸᖅᑭᒡᓯᓂᕐᒧᑦ ᐱᔨᑦᓯᕈᑎᖏᑦ ᓄᓇᕗᒥ ᒪᓕᒃᓯᒪᓐᓂᕐᒪᖔᑕ 
ᐃᓘᓐᓇᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᑐᕆᐊᖃᖅᑐᓂᒃ ᒪᓕᒐᕐᓂᒃ. 

ᐊᑕᖏᖅᑐᑦ ᐃᖅᑲᓇᐃᔭᖅᑕᐅᓚᐅᖅᑐᑦ ᖃᐅᔨᓴᐃᑎᓪᓗᑕ ᐱᓕᕆᔭᐅᓚᐅᖅᑐᑦ ᑎᑭᐅᑎᓯᒪᓪᓗᑎᒃ ᓇᓗᓇᐃᖅᓯᔾᔪᑎᓄᑦ ᒪᓕᒃᓯᒪᓪᓗᑎᒃ ᑲᓇᑕᒥ 
ᐊᔾᔨᒌᓕᖅᑎᑕᐅᓯᒪᔪᓄᑦ ᒪᓕᒐᐅᔪᓄᑦ ᐱᓕᕆᓂᕐᒧᑦ ᑕᒪᒃᑯᓂᖓ (CSAE) 3001—ᑐᕌᐃᓐᓇᖅᑐᒃᑯᑦ ᐱᓕᕆᖃᑎᒋᔭᐅᓪᓗᑎᒃ, ᒪᓕᒃᑕᐅᓪᓗᑎᒃ 
ᒪᓕᒐᖏᑦ ᐃᓕᓴᕆᔭᐅᓯᒪᔪᑦ ᑮᓇᐅᔭᓕᕆᔨᑦ ᒪᓕᒐᖏᑦ ᑲᓇᑕᒥ (CPA Canada) ᐃᓗᐊᓃᑦᑐᑦ ᑮᓇᐅᔭᓕᕆᔨᑦ ᒪᓕᒐᖏᓐᓂ − ᖃᐅᔨᓴᐃᔾᔪᑎᑦ 
ᒪᓕᒃᑕᐅᑦᑎᐊᕋᓗᐊᕐᒪᖔᑕ. 

ᑎᑎᕋᕐᕕᖓᑦ ᑕᒻᒪᖅᓯᒪᔪᖅᓯᐅᑎᑦ ᑲᓇᑕᒥ ᐊᑐᖃᑦᑕᖅᑐᑦ ᑲᓇᑕᒥ ᒪᓕᒐᖏᓐᓂᒃ ᖃᐅᔨᓴᐃᑎᓪᓗᖏᑦ ᐱᐅᒐᓗᐊᕐᒪᖔᑕ ᐊᐅᓚᑦᑎᔾᔪᑎᐅᔪᑦ 1 − 
ᐱᐅᓂᕆᔭᖏᑦ ᐊᐅᓚᑦᑎᔾᔪᑎᐅᔪᑦ ᐱᓕᕆᔨᐅᔪᓄᑦ ᖃᐅᔨᓴᐃᕙᒃᑐᓄᑦ ᑕᒻᒪᖅᓯᒪᔪᖅᓯᐅᕐᖢᑎᒃ ᐅᕝᕙᓘᓐᓃᑦ ᕿᒥᕐᕈᓇᒃᑎᓄᑦ 
ᑮᓇᐅᔭᓕᕆᔾᔪᑎᕕᓂᕐᓄᑦ ᐊᑐᖅᑕᐅᕙᒃᑐᓄᑦ, ᐅᕝᕙᓘᓐᓂᑦ ᐊᓯᖏᓐᓄᑦ ᖃᐅᔨᓴᕈᑕᐅᕙᒃᑐᓄᑦ ᐱᐅᒐᓗᐊᕐᒪᖔᑕ ᐅᕝᕙᓗᓐᓃᑦ 
ᐊᒃᑐᐊᓂᖃᖅᑐᓄᑦ ᐱᔨᑦᓯᕈᑕᐅᔪᓄᑦ ᐱᓕᕆᔭᐅᔪᓄᑦ. ᑖᒃᑯᐊ ᒪᓕᒐᐅᔪᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖃᖅᑎᑦᑎᕗᑦ ᑎᑎᕋᕐᕕᑦᑎᓐᓄᑦ ᓴᓇᖁᓪᓗᒋᑦ, 
ᐊᑐᓕᖅᑎᑦᑎᖁᓪᓗᒋᑦ, ᐊᒻᒪ ᐊᐅᓚᑦᑎᖁᓪᓗᒋᑦ ᐊᐅᓚᓂᐅᔪᒥᒃ ᐱᐅᔪᒥᒃ ᐊᐅᓚᑦᑎᔾᔪᑎᖃᕐᓗᑎᒃ, ᐱᖃᓯᐅᑎᓪᓗᒋᑦ ᐊᑐᐊᒐᖏᑎᒍᑦ ᐅᕝᕙᓘᓐᓃᑦ 
ᐊᐅᓚᑦᑎᔾᔪᑎᑦ ᒪᓕᒐᖏᑎᒍᑦ ᒪᓕᒃᓯᒪᑦᑎᐊᖁᓪᓗᒋᑦ ᐱᐅᓯᐅᔭᕆᐊᖃᖅᑐᑦ ᒪᓕᒐᖏᓐᓂᒃ, ᐱᓕᕆᔨᒻᒪᕆᐅᔪᑦ ᐊᑐᖅᑕᖏᑦ ᐊᔾᔨᖐᓕᖅᑎᑕᐅᓯᒪᔪᑦ 
ᒪᓕᒐᐃᑦ, ᐊᒻᒪ ᐊᑐᖅᑕᐅᔪᑦ ᒪᓕᒐᐅᔪᑦ ᐊᒻᒪ ᒪᓕᒐᕋᓛᑎᒍᑦ ᐊᐅᓚᑦᑎᔾᔪᑎᓕᐊᖑᓯᒪᔪᓄᑦ. 

ᖃᐅᔨᓴᐃᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ ᐃᖅᑲᓇᐃᔭᕐᓂᑦᑎᒍᑦ, ᓄᐊᑦᑎᓚᐅᖅᑐᒍᑦ ᐃᒻᒥᒃᑰᖅᑐᓂᒃ ᐊᒻᒪ ᐱᐅᓯᐅᔭᕆᐊᖃᖅᑐᓄᑦ ᒪᓕᒐᐅᔪᓂᒃ 
ᐊᑐᖅᑕᐅᔭᕆᐊᖃᖅᑐᓂᒃ ᐱᓕᕆᔨᒻᒪᕆᐅᔪᑦ ᐊᑐᕆᐊᖃᖅᑕᖏᓐᓂᒃ ᐊᒃᑐᐊᓂᖃᖅᑐᓂᒃ ᐊᑐᖅᑕᐅᕙᒃᑐᓂᒃ ᑮᓇᐅᔭᓕᕆᔾᔪᑎᕕᓂᕐᓂᒃ 
ᖃᐅᔨᓴᐃᑎᓪᓗᒋᑦ ᑲᓇᑕᒥ, ᑖᒃᑯᐊ ᓇᓂᔭᐅᔪᓐᓇᖅᑐᑦ ᐃᓗᐊᓂ ᐊᑑᑎᖃᖅᑐᑦ ᐱᒻᒪᕆᐅᔪᑦ ᑐᓐᖓᕕᐅᔪᑦ ᒪᓕᒐᖏᓐᓂ ᐱᑦᑎᐊᕆᐊᖃᓂᕐᒧᑦ, 
ᑐᕌᒐᒃᓴᖏᓐᓄᑦ, ᐱᓕᕆᔨᒻᒪᕆᐅᔪᑦ ᐊᔪᖏᑦᑕᖏᓐᓂ ᐊᒻᒪ ᐅᔾᔨᖅᓱᑦᑎᐊᕐᓗᑎᒃ ᐱᓕᕆᔭᕆᐊᖃᕐᓂᖏᓐᓂᒃ, ᑲᓐᖑᓇᖅᑑᑎᑦᑎᔭᕆᐊᖃᕐᓂᖏᓐᓂᒃ ᐊᒻᒪ 
ᐱᓕᕆᔨᒻᒪᕆᐅᔪᑦ ᐱᐅᓯᕆᔭᕆᐊᖃᖅᑕᖏᓐᓂᒃ ᐊᑐᓚᐅᖅᑐᑦ. 

 ᒪᓕᒃᑕᐅᓪᓗᑎᒃ ᐊᑯᓚᐃᑦᑐᒃᑯᑦ  ᖃᐅᔨᓴᐃᔾᔪᑎᐅᑉ ᐊᐅᓚᓂᕆᔭᖓ, ᐱᓚᐅᖅᑐᒍᑦ ᐅᑯᓂᖓ ᑎᒥᐅᔪᑦ ᐊᐅᓚᑦᑎᔾᔪᑎᖏᓐᓂᒃ: 

•  ᓇᓗᓇᐃᖅᑕᐅᓂᖏᑦ ᐊᐅᓚᑦᑎᔨᐅᑉ ᑲᒪᔭᒋᔭᒃᓴᖏᓐᓂᒃ ᐊᒃᑐᐊᓂᖃᖅᑐᑦ ᖃᐅᔨᓴᕐᓂᑦᑎᓐᓄᑦ 
• ᐃᓕᓴᖅᓯᓂᖅ ᐊᑐᖅᑕᐅᔪᓐᓇᕐᒪᖔᑕ ᒪᓕᒐᐃᑦ ᐊᑐᖅᑕᐅᔪᑦ ᖃᐅᔨᓴᐃᓂᖃᖅᑎᓪᓗᑕ 
• ᓇᓗᓇᐃᖅᓯᓂᖅ ᐃᓘᓐᓇᖏᓐᓂᒃ ᖃᐅᔨᒪᔭᐅᔪᓂᒃ ᑐᓴᒐᒃᓴᓂᒃᑐᒃᓯᕋᐅᑕᐅᓯᒪᔪᓂᒃ ᐱᔪᒪᔭᐅᓪᓗᑎᒃ, 

ᐅᕝᕙᓘᓐᓃᑦ ᐊᒃᑐᐃᓂᖃᕈᓐᓇᖅᑐᓂᒃ ᖃᐅᔨᔭᑦᑎᓐᓄᑦ ᐅᕝᕙᓘᓐᓃᑦ ᖃᐅᔨᓴᐃᓚᐅᕐᓗᑕ ᐃᓱᐊᓂ 
ᖃᐅᔨᔭᐅᔪᓐᓇᖅᑐᓄᑦ , ᑐᓂᔭᐅᔪᐃᓐᓇᐅᔪᑦ. 

• ᓇᓗᓇᐃᖅᓯᔾᔪᑎᑦ ᖃᐅᔨᓴᐃᓂᕐᒧᑦ ᐅᓂᒃᑳᓕᐊᖅ ᐱᓪᓚᕆᐅᔪᓂᒃ ᓇᓕᖅᑯᑦᑎᓯᒪᓂᖓᓂᒃ ᑕᒻᒪᖅᓯᒪᒐᑎᒃ. 

ᖃᐅᔨᓴᐃᓂᐅᑉ ᑐᕌᒐᖓ 

ᑐᕌᒐᕆᓚᐅᖅᑕᖓ ᐅᑯᐊ ᖃᐅᔨᓴᐃᓂᐅᔪᑦ ᖃᐅᔨᔪᒪᓪᓗᑎᒃ ᐱᓕᕆᕕᖓᑦ ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᑎᖃᑦᑕᕐᒪᖔᑕ 
ᑭᖑᕙᖅᓯᒪᖏᑦᑐᓂᒃ ᐊᑑᑎᖃᑦᑎᐊᖅᑐᓂᒃ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᒡᓯᔨᓄᑦ ᐱᔨᑦᓯᕈᑎᒋᔭᖏᓐᓂᒃ ᓄᓇᕗᑦ ᐃᓗᐊᓂ 
ᓴᐳᒻᒥᔭᐅᖁᓪᓗᒋᑦ ᐊᒻᒪ ᐃᑲᔪᖅᑐᐃᖁᓪᓗᒋᑦ ᐅᓗᕆᐊᓇᖏᑦᑐᒥ ᐊᑕᕐᓇᖏᑦᑑᒦᖁᓪᓗᒋᑦ ᐊᒻᒪ ᖃᓄᐃᖏᑦᑎᐊᖅᑐᒃᑯᑦ 
ᐸᖅᑭᔭᐅᖁᓪᓗᒋᑦ ᓱᕈᓰᑦ ᐊᒻᒪ ᒪᒃᑯᒃᑐᑦ ᒪᓕᒃᓯᒪᓗᑎᒃ ᐊᑐᖅᑕᐅᔪᓂᒃ ᐱᖁᔭᕐᔪᐊᓂᒃ, ᐊᑐᐊᒐᓂᒃ, ᐊᔾᔨᒌᓕᖅᑎᑕᐅᓯᒪᔪᓂᒃ 
ᒪᓕᒐᕐᓂᒃ ᐊᒻᒪ ᐊᐅᓚᑦᑎᔾᔪᑎᑦ ᒪᓕᒐᖏᓐᓂᒃ. 

ᐃᓗᓕᕆᔭᖏᑦ  ᐊᒻᒪ ᐱᐅᓯᐅᔪᑦ 

ᖃᐅᔨᓴᐃᓂᖃᓚᐅᖅᑐᑦ ᐃᓄᓕᕆᔨᒃᑯᑦ ᐱᓕᕆᕕᖓᓐᓂᒃ ᒪᓕᒃᓯᒪᒐᓗᐊᕐᒪᖔᑕ ᐊᑐᖅᑕᐅᔪᓂᒃ ᐱᓕᕆᕕᐅᑉ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᓐᓂᒃ ᐊᒻᒪ ᐊᐅᓚᑦᑎᔾᔪᑎᑦ ᒪᓕᒐᖏᓐᓂᒃ ᐊᒃᑐᐊᓂᖃᖅᑐᑦ ᑎᒍᐊᓐᖑᐊᖃᕐᓂᕐᒧᑦ 
ᐊᖏᕐᕋᐅᔪᓂᒃ ᓄᓇᕗᒥ ᐊᒻᒪ ᐊᐅᓚᓂᕆᔭᖏᓐᓂᒃ ᐊᒻᒪ ᐱᐅᓯᕆᔭᖏᓐᓂᒃ ᐃᓕᔭᐅᓯᒪᔪᓂᒃ ᐃᑲᔪᖅᑐᐃᔾᔪᑕᐅᓂᐊᕐᓗᑎᒃ 
ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᔨᓄᑦ ᐊᒻᒪ ᐊᑦᑕᕐᓇᔾᔭᐃᖅᓯᒪᔾᔪᑎᖏᓐᓄᑦ ᐅᓗᕆᐊᓇᖏᑦᑐᒦᖁᓪᓗᒋᑦ ᓱᕈᓯᑦ 
(ᐆᒃᑑᑎᒋᓗᒍ, ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᐅᔪᑦ, ᐃᓕᓐᓂᐊᖅᑎᑦᑎᔾᔪᑎᐅᔪᑦ, ᐊᒻᒪ ᐱᓕᕆᔾᔪᑎᐅᔪᑦ 
ᐊᑐᐃᓐᓇᕈᖅᑕᐅᓯᒪᔪᑦ). 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 21 37−ᖑᓪᓗᑎᒃ  

ᖃᐅᔨᓴᐃᑎᓪᓗᑕ ᐱᓕᕆᓚᐅᖅᑕᐅᕗᑦ: 
• ᐃᓗᐃᑦᑑᒐᓗᐊᕐᒪᖔᑕ, ᓇᓕᖅᑯᑦᑎᓯᒪᒐᓗᐊᕐᒪᖔᑕ, ᐊᒻᒪ ᑭᖑᕙᖅᓯᒪᖏᒃᑲᓗᐊᕐᒪᖔᑕ ᑐᓴᒐᒃᓴᖁᑎᖏᑦ 

ᐱᓕᕆᕕᐅᑉ ᐱᓯᒪᔭᖏᑦ ᓱᕈᓯᑦ ᐱᓪᓗᒋᑦ ᐸᖅᑭᔭᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ ᐊᒻᒪ ᑎᒍᐊᓐᖑᐊᖃᖅᑎᑐᑦ 
ᐱᓪᓗᒋᑦ ᓄᓇᕗᒥ 

• ᐊᐅᓚᔾᔭᒃᓯᒪᔭᖏᑦ ᐱᓕᕆᕕᐅᑉ ᓯᕗᒧᐊᒃᑎᑦᑎᖁᓪᓗᒋᑦ ᓱᕈᓯᑦ ᑎᒍᐊᓐᖑᐊᕆᔭᐅᔪᑦ ᐸᖅᑭᔭᐅᔪᑦ 
ᐅᓗᕆᐊᓇᖏᑦᑐᒥ ᐊᑦᑕᕐᓇᖏᑦᑐᒦᖁᓪᓗᒋᑦ, ᐅᑯᐊ ᐱᖃᓯᐅᑎᓪᓗᒋᑦ 

• ᒪᓕᒃᓯᒪᒐᓗᐊᕐᒪᖔᑕ ᐊᔾᔨᒌᓕᖅᑎᑕᐅᓯᒪᔪᓄᑦ ᒪᓕᒐᕐᓄᑦ ᐊᑐᖅᑕᐅᔪᓄᑦ ᐊᑦᑕᕐᓇᖏᑦᑐᒥ 
ᐅᓗᕆᐊᓇᖏᑦᑑᔭᕆᐊᖃᕐᓂᖏᑦ ᐊᖏᕐᕋᐅᔪᑦ ᑎᒍᐊᓐᖑᐊᖃᕐᕕᐅᔪᑦ 
(ᖃᐅᔨᓴᖅᑕᐅᖃᑦᑕᕐᓗᑎᒃ ᐊᒻᒪ ᖃᐅᔨᓴᖅᑕᐅᕙᒡᓗᑎᒃ ᓄᑖᑦ ᑎᒍᐊᓐᖑᐊᖃᕐᕕᐅᓂᐊᖅᑐᑦ, 
ᐊᕐᕌᒍᑕᒫᓪᓗ ᖃᐅᔨᓴᖅᑕᐅᖃᑦᑕᕐᓗᑎᒃ ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᑦ, ᐊᒻᒪ 
ᖃᐅᔨᓴᐃᖃᑦᑕᕐᓗᑎᒃ ᐱᕋᔭᒃᓯᒪᖏᒃᑲᓗᐊᕐᒪᖔᑕ) 

• ᖃᓄᐃᓕᖓᓂᕆᔭᖓ ᐊᒻᒪ ᐊᑯᓚᐃᓐᓂᕆᔭᖓ ᐅᖃᖃᑎᒋᔭᐅᖃᑦᑕᕐᓂᖓ ᓄᓇᓕᖕᓂ ᐃᓄᓕᕆᔨᒧᑦ 
ᐃᖅᑲᓇᐃᔭᖅᑎᐅᔪᒧᑦ ᓱᕈᓯᐅᔪᖅ ᑎᒍᐊᓐᖑᐊᕆᔭᐅᓪᓗᓂ ᐸᖅᑭᔭᐅᔪᖅ ᐊᒻᒪ 
ᐅᖃᖃᑎᒋᔭᐅᖃᑦᑕᕐᓂᖏᑦ ᑎᒍᐊᓐᖑᐊᖃᖅᑐᑦ. ᐱᖃᓯᐅᑎᓪᓗᒍ ᖃᐅᔨᒋᐊᒃᑲᓐᓂᖃᑦᑕᕐᓂᖅ 
ᓲᕐᓗ ᐃᓗᓕᕆᔭᖏᓐᓂᒃ ᐱᒻᒪᕆᐅᔪᑦ ᖃᓄᐃᑦᑐᖃᓚᐅᖅᑎᓪᓗᒍ ᐅᓂᒃᑳᓕᐊᕕᓂᐅᔪᑦ. 

• ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᑦ ᐃᓕᓐᓂᐊᖅᑎᑕᐅᓯᒪᖕᒪᖔᑕ ᐊᒻᒪ ᑮᓇᐅᔭᑎᒍᑦ 
ᐃᑲᔪᖅᓯᔾᔪᑎᑖᖃᑦᑕᕐᒪᖔᑕ ᒪᓕᒃᑕᐅᓪᓗᑎᒃ ᐊᑐᐊᒐᐃᑦ ᐊᒻᒪ ᐱᔭᕆᐊᖃᖅᑕᖏᑦ ᐊᑭᓕᖅᑕᐅᔾᔪᑎᐅᔪᑦ 
ᐊᑐᐃᓐᓇᐅᑎᑦᓯᖁᓪᓗᒋᑦ ᓱᕈᓯᕐᓄᑦ ᐊᑦᑕᕐᓇᖏᑦᑐᓂᒃ ᐅᓗᕆᐊᓇᖏᑦᑐᒥᒃ ᓇᔪᒐᖃᖁᓪᓗᒋᑦ ᐊᒻᒪ 
ᓈᒻᒪᑦᑎᐊᖁᓪᓗᒋᑦ ᐸᖅᑭᔭᐅᑦᑎᐊᕈᑎᒃᓴᖏᑦ. 

ᖃᐅᔨᓴᖅᑕᑦᑎᓐᓂ ᐃᖅᑲᓇᐃᔭᖅᑕᕗᑦ ᐱᖃᓯᐅᔾᔨᓯᒪᓚᐅᖅᑐᑦ ᕿᒥᕐᕈᓇᖕᓂᕐᒥᒃ ᐊᒻᒪ ᖃᐅᔨᓴᐃᓂᕐᒥᒃ 
ᑎᑎᖅᖃᖁᑎᒋᔭᐅᓪᓗᐊᑕᖅᑐᓂᒃ. ᖃᐅᔨᓴᐃᔨᐅᓚᐅᖅᑐᑦ ᐊᐱᖅᓱᖃᑦᑕᓚᐅᕐᒥᔪᑦ ᐃᖅᑲᓇᐃᔭᖅᑎᖏᓐᓂᒃ ᐱᓕᕆᕕᖓᑦᑕ 
ᐃᓄᓗᓕᕆᔨᒃᑯᑦ, ᐱᖃᓯᐅᔾᔭᐅᓗᑎᒃ ᓄᓇᓕᖕᓂ ᐃᓄᓕᕆᔨᑦ ᐃᖅᑲᓇᐃᔭᖅᑎᐅᔪᑦ, ᐊᖓᔪᖅᑳᖑᔪᑦ, ᐊᒻᒪ ᐊᒡᒍᖅᑐᖅᓯᒪᓂᕐᒥ 
ᐊᐅᓚᑦᑎᔨᐅᔪᑦ, ᐊᒻᒪ ᐱᔭᕆᐊᖃᖅᑕᖏᑎᒍᑦ ᐃᑲᔪᖅᑕᐅᔾᔪᑎᖏᓐᓂᒃ ᑐᖏᓕᖓᓄᑦ ᒥᓂᔅᑕᐅᑉ. ᐃᓚᒋᓪᓗᒍ, 
ᑲᑎᒪᖃᑎᖃᖃᑦᑕᓚᐅᖅᑐᒍᑦ ᑎᒍᐊᓐᖑᐊᖃᖅᑎᐅᔪᓂᒃ ᐸᖅᑭᔨᓂᒃ ᐊᒻᒪ ᑭᒡᒐᖅᑐᖅᑎᐅᔪᓂᒃ ᑎᒥᐅᔪᓄᑦ 
ᖃᐅᔨᓴᖅᑕᐅᖏᑦᑐᓄᑦ ᓲᕐᓗ ᐃᓅᓕᓴᐃᔨᐅᔪᓄᑦ ᐋᓐᓂᐊᖅᑐᓕᕆᔨᐅᔪᓄᑦ, ᐃᖅᑲᓇᐃᔭᖅᑎᖏᓐᓂᒃ ᓄᓇᕗᑦ ᑐᓐᖓᕕᒃ 
ᑎᒥᖓᓐᓄᑦ ᐊᒻᒪ ᑭᒡᒐᖅᑐᖅᑎᖓᓐᓄᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ. 

ᖃᐅᔨᓴᐃᓂᑦᑎᓐᓂ ᐃᖅᑲᓇᐃᔭᖅᑕᕗᑦ ᐱᖃᓯᐅᔾᔨᓯᒪᓚᐅᖅᑐᖅ ᐆᒃᑐᕋᐃᖃᑦᑕᕐᓂᕐᒥᒃ ᖃᐅᔨᓴᐃᓪᓗᑕ ᐊᔾᔨᒌᖏᑦᑐᓂᒃ 
ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕐᓂᕐᒧᑦ ᑎᑎᖅᑲᖁᑎᒋᔭᐅᔪᓂᒃ ᑐᖅᑯᐃᕕᖕᒦᑦᑎᓂᒃ. ᐊᑐᓚᐅᖅᑐᒍᑦ ᑭᒡᒐᖅᑐᐃᔪᓂᒃ 
ᐆᒃᑐᕋᐅᑎᓂᒃ ᕿᒥᕐᕈᓇᒃᑎᓪᓗᑕ ᐊᔾᔨᒌᖏᑦᑐᓂᒃ ᐃᓄᒋᐊᖕᓂᖃᖅᑐᓂᒃ. ᑐᖅᑯᐃᕕᖕᒦᑦᑐᑦ ᑎᑎᖅᑲᑦ 
ᐃᑲᔪᕐᓂᖃᓚᐅᖏᑦᑐᑦ ᖃᐅᔨᓴᐃᓂᑦᑎᓐᓄᑦ ᑕᑎᖃᖔᓚᐅᖅᑐᑦ ᐊᓯᖏᓐᓂᒃ ᐃᓕᐅᖅᑲᖅᑕᐅᓯᒪᔪᓂᒃ 
ᓇᑭᓐᖔᑐᐃᓐᓇᖅᑐᓂᑦ. ᐅᓄᕐᓂᕆᔭᖏᓐᓄᑦ  ᐃᓄᒋᐊᖕᓂᖏᑕ ᖃᐅᔨᓴᐃᓚᐅᖅᑐᑦ ᐅᑯᓂᖓ: 
• ᑎᒍᐊᓐᖑᐊᖃᕐᕕᐅᔪᑦ ᐊᖏᕐᕋᐃᑦ. ᑭᒡᒐᖅᑐᐃᔪᑦ ᐆᒃᑐᕋᐅᑎᐅᓪᓗᑎᒃ 40−ᖑᔪᑦ ᑎᒍᐊᓐᖑᐊᖃᕐᕕᑦ 

ᐊᖏᕐᕋᖏᓐᓄᑦ ᑎᑎᖅᑲᖁᑎᖏᑦ ᑐᖅᑯᖅᑕᐅᓯᒪᔪᑦ ᐱᔭᐅᓚᐅᖅᑐᑦ ᐊᑐᖅᑕᐅᓪᓗᑎᒃ ᖃᕆᓴᐅᔭᒃᑰᖏᑦᑐᖅ 
ᓄᐊᑕᐅᓯᒪᔪᑦ ᑎᑎᕋᖅᑕᐅᓯᒪᔪᖁᑎᒋᔭᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ ᐱᖃᓯᐅᑎᓪᓗᒋᑦ ᐃᓚᒋᔭᐅᔪᑦ ᐊᒻᒪ 
ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᑦ ᐱᓯᒪᔭᐅᔪᑦ ᐊᒻᒪ ᑐᓂᔭᐅᓯᒪᔪᑦ ᐱᓕᕆᕕᖕᒥᑦ ᑎᑭᐅᑎᓯᒪᔪᑦ ᒫᔾᔨ 31, 
2026−ᒧᑦ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 22 37−ᖑᓪᓗᑎᒃ  

• ᓱᕈᓰᑦ ᐸᖅᑭᔭᐅᑲᐃᓐᓇᑐᐃᓐᓇᖅᑐᑦ ᐅᕝᕙᓘᓐᓃᑦ ᐸᖅᑭᔭᐅᖏᓐᓇᕐᓂᐊᕐᓗᑎᒃ ᐱᓯᒪᔭᐅᔪᑦ ᐊᖏᕋᖏᓐᓂ 
ᑎᒍᐊᓐᖑᐊᖃᖅᑎᐅᔪᑦ. ᓇᑭᓐᖔᑐᐃᓐᓇᖅᑐᓂᑦ ᐱᓚᐅᖅᑐᒍᑦ ᐆᒃᑐᕋᐅᑎᒃᓴᓂᑦ ᐅᓄᕐᓂᖃᖅᑐᓂᑦ 
44−ᖑᔪᓂᑦ ᓱᕈᓯᕐᓂᑦ ᐅᕝᕙᓘᓐᓃᑦ ᒪᒃᑯᒃᑐᓂᑦ  (20−ᖑᔪᑦ ᐸᖅᑭᔭᐅᖏᓐᓇᓂᐊᖅᑐᑦ ᑎᓕᔭᐅᓯᒪᔾᔪᑎᓂᒃ 
ᐊᑐᖅᑐᑦ, 11-ᖑᔪᑦ ᐸᖅᑭᔭᐅᑲᐃᓐᓇᕐᓂᐊᕐᓗᑎᒃ ᐱᓯᒪᔭᐅᓂᐊᖅᑐᑦ ᑎᓕᓯᔾᔪᑎᓂᒃ ᐊᑐᖅᑐᑦ, ᐊᑕᐅᓯᖅ 
ᐸᖅᑭᔭᐅᖏᓐᓇᕐᓂᐊᕐᓗᓂ ᐱᓯᒪᔭᐅᔪᖅ ᐊᒻᒪ ᐱᓯᒪᔭᐅᑲᐃᓐᓇᕐᓗᑎᒃ ᐸᖅᑭᔭᐅᔾᔪᑎᓂᒃ ᑎᓕᓯᔾᔪᑎᓂᒃ 
ᐱᓯᒪᔪᑦ, ᐊᒻᒪ 12-ᖑᔪᑦ ᐸᕐᓇᐅᑎᖃᖅᑐᑦ ᐸᖅᑭᔭᐅᓂᕆᓂᐊᖅᑕᖏᓐᓄᑦ) ᑖᒃᑯᐊ ᐃᓕᔭᐅᓯᒪᓚᐅᖅᑐᑦ 
ᑎᒍᐊᓐᖑᐊᖃᖅᑎᑦ ᐊᖏᕐᕋᖏᓐᓄᑦ ᐊᑐᓚᐅᖅᑕᕗᑦ ᑭᒡᒐᖅᑐᐃᓗᑎᒃ ᐆᒃᑐᕋᐅᑎᐅᓗᑎᒃ 
ᖃᐅᔨᓴᐃᔾᔪᑎᒋᔭᑦᑎᓐᓂ 40−ᖑᓚᐅᖅᑐᑦ ᐊᖏᕐᕋᐃᑦ ᑎᒍᐊᓐᖑᐊᖃᕐᕕᐅᔪᑦ ᑎᑎᖅᑲᖁᑎᖏᓐᓂ 
ᑐᖅᑯᐃᕕᖕᒦᑦᑐᑦ. 
ᑭᒡᒐᖅᑐᐃᔪᑦ ᐆᒃᑐᕋᐅᑎᐅᔪᑦ ᐃᓘᓐᓇᖏᓐᓄᑦ ᓱᕈᓯᕐᓄᑦ ᑎᒍᐊᓐᖑᐊᕆᔭᐅᔪᓄᑦ ᓄᓇᕗᒥ 
ᐱᔭᐅᔪᓐᓇᓚᐅᖏᒻᒪᑕ ᐱᔾᔪᑎᒋᓪᓗᒍ ᑕᑎᒋᔭᐅᔪᓐᓇᖏᒻᒪᑕ ᐱᓕᕆᕕᐅᑉ ᖃᕆᑕᐅᔭᒃᑯᑦ ᑐᓴᒐᒃᓴᖁᑎᖏᑦ 
ᓄᐊᓯᒪᔪᑦ ᐊᒻᒪ ᐅᓂᒃᑳᑦ ᓱᕈᓯᑦ ᐱᓯᒪᔭᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ. ᐃᓚᖏᑦ ᓱᕈᓯᑦ ᓇᔪᒐᖃᖅᑎᑕᐅᔪᑦ 
ᐸᖅᑭᔭᐅᖏᓐᓇᕐᓂᐊᕐᓗᑎᒃ, ᐃᓚᖏᑦ ᐸᖅᑭᔭᐅᑲᐃᓐᓇᕐᓗᑎᒃ ᐅᕝᕙᓘᓐᓃᑦ ᐱᓯᒪᔭᐅᖏᓐᓇᕐᓂᐊᓕᕐᓗᑎᒃ, 
ᐸᖅᑭᔭᐅᔪᑦ ᐊᖏᕐᕋᖏᓐᓂ ᑎᒍᐊᓐᖑᐊᖃᖅᑎᐅᔪᑦ, ᐊᓯᖏᑦ ᐃᓕᔭᐅᓯᒪᓪᓗᑎᒃ ᓇᔪᑲᐃᓐᓇᕐᓂᐊᖅᑕᖏᓐᓂ 
ᑕᐃᒪᐃᓕᖓᔪᓄᑦ ᐱᓕᕆᕕᒃ ᑎᑎᕋᖅᓯᒪᔪᓂᒃ ᐱᓯᒪᓚᐅᖏᑦᑐᑦ − ᑕᐃᒪᓐᓇ ᐱᖅᑯᓯᕐᓂᒃ ᐱᓯᒪᖏᑦᑐᑦ 
ᐱᓯᒪᒃᐸᑕ ᐱᕕᖃᕋᔭᖅᑐᑦ ᓇᓕᖅᑯᑦᑎᓯᒪᔪᓂᒃ ᐅᓂᒃᑳᓕᐅᕈᓐᓇᕐᓗᑎᒃ  ᖃᑦᓯᑦ ᓱᕈᓯᑦ ᐸᖅᑭᔭᐅᖕᒪᖔᑕ 
ᑎᒍᐊᓐᖑᐊᖃᖅᑎᐅᔪᓄᑦ ᐊᕐᕌᒍᑉ ᐃᓗᐊᓂ ᐅᕝᕙᓘᓐᓃᑦ ᑐᓂᔭᐅᓚᐅᖅᑐᓄᑦ ᑎᒍᐊᓐᖑᐊᖃᖅᑎᓄᑦ 
ᐸᖅᑭᔭᐅᓂᐊᕐᒪᖔᑦ. 

• ᑮᓇᐅᔭᑎᒍᑦ ᐊᑭᓕᐅᑕᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᔨᓄᑦ. ᑭᒡᒐᖅᑐᐃᔪᑦ ᐆᒃᑐᕋᐅᑎᐅᔪᓂᒃ 
ᐅᓄᕐᓂᖃᖅᑐᑦ 51−ᓂᑦ ᐊᑭᓕᐅᑕᐅᔪᕕᓂᐅᔪᑦ ᓂᕈᐊᖅᑕᐅᓚᐅᖅᑐᑦ ᑲᑎᓪᓗᒋᑦ ᐅᓄᕐᓂᖃᖅᑐᓂᒃ 
6,630−ᓂᒃ ᐊᑭᓕᐅᑎᕕᓂᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ ᐃᓗᐊᓂ ᑭᒡᒐᖅᑐᐃᔪᑦ ᐆᒃᑐᕋᐅᑎᖃᖅᑎᓪᓗᑕ 
ᖃᐅᔨᓴᐃᔾᔪᑎᐅᔪᑦ. 

ᑭᒡᒐᖅᑐᐃᔪᑦ ᐆᒃᑐᕋᐅᑎᐅᔪᑦ ᐊᑐᖅᑕᐅᓚᐅᖅᑐᑦ, ᐆᒃᑐᕋᐅᑎᐅᔪ ᑦᓈᒻᒪᓚᐅᕐᒪᑕ ᐅᓄᕐᓂᕆᔭᖏᑦ ᖃᐅᔨᔭᕆᐊᒃᓴᖅ 
ᐆᒃᑐᕋᐅᑎᐅᔪᓂ ᐅᓄᕐᓂᖏᓐᓂᒃ ᖁᓚᕐᓇᕋᑎᒃ ᐅᓄᕐᓂᕆᔭᖏᑦ ᑐᖔᓃᖏᓐᓂᖏᓐᓂᒃ   90%  ᐊᒻᒪ ᑕᒻᒪᖅᓯᒪᔪᓐᓇᕐᓂᖓᑕ 
ᑭᒡᓕᖓ ᐊᖏᓂᖅᓴᐅᓚᐅᖏᑦᑐᖅ ᐃᓚᖃᕐᓗᒍ 10%−ᒥᒃ. 

ᓇᓗᓇᐃᖅᓯᔾᔪᑎᑎᒍᑦ ᓇᓗᓇᐃᖁᓪᓗᒍ ᓇᓕᖅᑯᑦᑎᓯᒪᓂᕆᔭᖓ ᐅᓄᕐᓂᕆᔭᐅᔪᓄᑦ ᐊᑐᖅᑕᐅᔪᑦ, ᐱᓕᕆᐊᖃᓚᐅᖅᑐᒍᑦ 
ᐅᑯᓂᖓ ᐃᖅᑲᓇᐃᔮᖃᕐᖢᑕ: 
• ᐳᓚᕆᐊᖅᓯᒪᑎᓪᓗᑕ ᓄᓇᓕᖕᓄᑦ, ᑎᑎᖅᑲᑦ ᐸᐃᑉᐹᒃᑰᖅᑐᑦ ᓇᓗᓇᐃᖅᑕᐅᓚᐅᖅᑐᑦ ᐊᑐᕐᓂᖏᓐᓂᒃ 

ᐱᖃᓯᐅᔾᔭᐅᓯᒪᓪᓗᑎᒃ Matrix−ᒥ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᓂ ᐊᑎᖏᓐᓂ ᓱᕈᓯᑦ ᐸᖅᑭᔭᐅᔪᑦ 
ᐱᓯᒪᔭᖏᓐᓂ ᐱᓕᕆᕕᐅᑉ ᑕᐃᔭᐅᔪᑦ  (“ᓱᕈᓯᑦ ᐸᖅᑭᔭᐅᔪᑦ ᐊᑎᖏᑦ”). 

• ᑎᑎᕋᖅᓯᒪᔪᑦ ᐊᑎᖏᑦ ᑎᒍᐊᓐᖑᐊᖃᖅᑐᑦ ᑐᓴᖓᒃᓴᖏᑦ ᓇᓗᓇᐃᖅᑕᐅᓚᐅᖅᑐᑦ ᐱᓪᓚᕆᐅᓂᖏᓐᓂᒃ 
ᐊᑐᖅᑕᐅᓪᓗᑎᒃ ᑎᑎᖅᑲᖁᑎᒋᔭᐅᔪᑦ ᑎᒍᐊᓐᖑᐊᖃᖅᑎᓄᑦ ᑐᓂᔭᐅᓯᒪᔪᑦ ᑎᑎᖅᑲᖁᑎᖏᑦ ᐱᓯᒪᔭᑦ 
ᐊᑎᖏᓪᓗ. 

• ᑎᒍᐊᓐᖑᐊᖃᖅᑎᐅᔪᑦ ᓇᓂᔭᐅᓚᐅᖅᑐᑦ ᐊᑭᓕᖅᓱᖅᑕᐅᕙᒃᑐᑦ ᐅᓂᒃᑳᖏᓐᓂ ᓇᓗᓇᐃᖅᑕᐅᓚᐅᖅᑐᑦ 
ᑕᐃᒪᐃᓪᓚᕆᖕᓂᖏᓐᓂᒃ ᑎᑎᖅᑲᖁᑎᖏᑎᒍᑦ ᐊᖏᖅᑕᐅᓯᒪᔪᑦ ᑎᒍᐊᓐᖑᐊᖃᕈᓐᓇᕐᓗᑎᒃ 
ᐸᖅᑭᔨᐅᓂᐊᖅᑐᑦ ᐃᓗᐊᓂ. 

• ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᑦ ᐊᑭᓕᖅᑕᐅᔪᕕᓂᐅᔪᑦ ᖃᐅᔨᓴᐃᓂᖃᖅᑎᓪᓗᑕ ᓇᓗᓇᐃᖅᑕᐅᓚᐅᖅᑐᑦ 
ᑕᐃᒪᐃᓪᓚᕆᖕᓂᖏᓐᓂᒃ ᐊᑐᖅᑕᐅᓪᓗᑎᒃ ᑎᑎᖅᑲᑦ ᐊᖏᖅᑕᐅᓯᒪᔪᑦ ᑎᒍᐊᓐᖑᐊᖃᖅᑐᓄᑦ 
ᑮᓇᐅᔭᖃᖅᑎᑦᓯᓂᒃᑯᑦ ᐊᒻᒪ Matrix−ᑯᑦ ᑎᑎᕋᖅᑕᐅᓯᒪᔪᑦ ᒪᓕᒃᑕᐅᓪᓗᑎᒃ ᑎᒍᐊᓐᖑᐊᖃᖅᑎᑦ 
ᐊᖏᕐᕋᖏᑦ ᒪᑐᔭᐅᓯᒪᔪᑦ ᓇᓗᓇᐃᖅᑕᐅᓪᓗᑎᒃ. 

 ᐃᓗᓕᖏᑦ ᐃᓚᒋᔭᐅᓚᐅᖏᑦᑐᑦ ᖃᐅᔨᓴᕐᓂᑦᑎᓐᓄᑦ: 
• ᓄᓇᕗᑦ ᓯᓚᑖᓂ ᐊᖏᕐᕋᐃᑦ ᓇᔪᒐᐅᔪᑦ ᑎᒍᐊᓐᖑᐊᕆᔭᐅᔪᓄᑦ 
• ᓱᕈᓰᑦ ᐊᒻᒪ ᒪᒃᑯᒃᑐᑦ ᐃᓕᔭᐅᓯᒪᔪᑦ ᓄᓇᕗᑦ ᓯᓚᑖᓂ ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᓐᓄᑦ 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 23 37−ᖑᓪᓗᑎᒃ  

ᒪᓕᒐᖓ 

ᐊᑐᓚᐅᖅᑐᒍᑦ ᐅᑯᓂᖓ ᒪᓕᒐᕐᓂᒃ ᐱᔭᕇᖅᓯᒐᓱᐊᖅᑎᓪᓗᑕ ᖃᐅᔨᓴᐃᓂᑦᑕ ᑐᕌᒐᕆᔭᖏᓐᓂᒃ: 
 

ᒪᓕᒐᖓ ᐱᔭᐅᔪᑦ ᐅᑯᓇᓐᖓᑦ 

ᐱᓕᕆᕕᖓᑦ ᐃᓄᓕᕆᔨᒃᑯᑦ ᐱᓯᒪᓚᐅᖅᑐᑦ ᑎᑎᕋᖅᓯᒪᔪᓂᒃ 
ᐱᔭᕇᖅᓯᒪᔪᓂᒃ, ᓇᓕᖅᑯᑦᑎᓯᒪᔪᓂᒃ, ᐊᒻᒪ ᐅᓪᓗᒥᓯᐅᑎᓄᑦ 
ᐊᖑᒻᒪᑎᔪᓂᒃ ᑐᓴᒐᒃᓴᖁᑎᖏᓐᓂᒃ ᐃᓘᓐᓇᖏᑕ ᑎᒍᐊᓐᖑᐊᖃᖅᑎᐅᔪᑦ 
ᐸᖅᑭᔨᐅᔪᑦ ᓄᓇᕗᒥ ᐊᑐᖅᑕᐅᓪᓗᑎᒃ ᐊᔾᔨᒌᓕᖅᑎᑕᐅᓯᒪᔪᑦ 
ᒪᓕᒐᖏᑦ ᓇᓗᓇᐃᖅᓯᔾᔪᑎᐅᔪᑦ.* 

ᐱᓕᕆᕕᖓᑦ ᐃᓄᓕᕆᔨᒃᑯᑦ ᐱᓯᒪᓚᐅᖅᑐᑦ ᑎᑎᖅᑲᓂᒃ ᐱᔭᕇᖅᓯᒪᔪᓂᒃ, 
ᓇᓕᖅᑯᑦᑎᓯᒪᔪᓂᒃ, ᐊᒻᒪ ᐅᓪᓗᒥᒧᑦ ᑎᑭᐅᑎᓯᒪᔪᓂᒃ 
ᑐᓴᒐᒃᓴᖁᑎᖏᓐᓂᒃ ᐃᓘᓐᓇᖏᓐᓄᑦ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ 
ᐸᖅᑭᔭᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ ᓄᓇᕗᒥ ᐊᑐᖅᑕᐅᓪᓗᑎ ᒃ 
ᐊᔾᔨᒌᓕᖅᑎᑕᐅᓯᒪᔪᑦ ᓇᓗᓇᐃᖅᓯᔾᔪᑎᐅᔪᑦ.* 

* ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᓇᓗᓇᐃᖅᓯᔾᔪᑎᐅᔪᑦ 
ᐱᖃᓯᐅᔾᔨᓚᐅᖅᑐᑦ ᐅᑯᓂᖓ ᓲᕐᓗ ᐊᑎᖏᓐᓂᒃ, 
ᐃᓅᓕᕐᕕᒃᓯᐅᑎᖏᓐᓂᒃ, ᐊᑎᖓᓂᒃ ᑎᒍᐊᓐᖑᐊᖃᖅᑐᑦ ᐃᓚᒌᑦ. 
ᐱᒻᒪᕆᐅᔪᑦ ᐅᓄᖅᑐᓂᒃ ᐱᔾᔪᑎᖃᕐᓗᑎᒃ ᐱᖃᓯᐅᑎᓪᓗᒍ 
ᑐᓴᖅᑎᑦᑎᓂᖅᓱᕈᓯᕐᒥᒃ ᐊᒻᒪ ᐃᓚᒋᔭᖏᓐᓂᒃ, ᐃᖅᑲᖅᑐᐃᕕᒃᑯᑦ 
ᑎᑎᖅᑲᖁᑎᒋᔭᐅᔪᓄᑦ, ᑎᒍᐊᖅᑕᐅᖑᑐᐃᓐᓇᕆᐊᖃᕐᓂᖓᓄᑦ, ᐊᒻᒪ 
ᐱᓯᒪᔭᐅᖏᓐᓇᖁᓪᓗᖏ ᑎᑎᖅᑲᖁᑎᑦ ᑐᖅᑯᖅᑕᐅᓯᒪᔪᑦ. 

ᐱᓕᕆᕕᖓᑦ ᐃᓄᓕᕆᔨᒃᑯᑦ ᐊᖏᖅᓯᓚᐅᖅᑐᑦ ᑎᒍᐊᓐᖑᐊᖃᕐᕕᐅᓗᑎᒃ 
ᐊᖏᕐᕋᐅᓂᐊᖅᑐᓂᒃ ᓇᔪᒐᒃᓴᐅᓂᐊᖅᑐᓂᒃ ᒪᓕᒃᑕᐅᓪᓗᑎᒃ 
ᐊᑐᖅᑕᐅᔪᑦ ᐱᖁᔭᕐᔪᐊᑦ ᐊᒻᒪ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐃᑦ. 

ᐱᓕᕆᕕᖓᑦ ᐃᓄᓕᕆᔨᒃᑯᑦ ᓇᐅᑦᑎᖅᓱᓚᐅᖅᑐᑦ  ᑎᒍᐊᓐᖑᐊᖃᖅᑎᑦ 
ᐊᖏᕐᕋᖏᓐᓂᒃ ᒪᓕᒃᑕᐅᓪᓗᑎᒃ ᐊᑐᖅᑕᐅᔪᑦ ᐱᖁᔭᕐᔪᐊᑦ ᐊᒻᒪ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ. 

ᐱᓕᕆᕕᖓᑦ ᐃᓄᓕᕆᔨᒃᑯᑦ ᐱᓕᕆᐊᖃᓚᐅᖅᐳᑦ ᐊᑯᓚᐃᑦᑐᒃᑯᑦ 
ᐅᖃᖃᑎᖃᖃᑦᑕᕐᓂᕐᒥᒃ ᓱᕈᓯᕐᓂᒃ ᑎᒍᐊᓐᖑᐊᕆᔭᐅᔪᓂᒃ ᐊᒻᒪ 
ᐊᐅᓚᔾᔭᐃᓚᐅᖅᑐᑦ ᑭᐅᓯᓂᕐᒥᒃ ᐃᓱᒫᓗᒍᑕᐅᔪᓂᒃ 
ᐊᑕᕐᓇᖅᑐᒦᓐᓂᖏᓐᓄᑦ ᐊᒻᒪ ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ. 

ᑎᒍᐊᓐᖑᐊᖃᖅᑎᐅᔪᑦ ᐸᖅᑭᔨᑦ ᑐᓂᔭᐅᓚᐅᖅᑐᑦ 
ᑭᖑᕙᖅᓯᒪᖏᑦᑐᓂᒃ, ᓇᓕᖅᑯᑦᑎᓯᒪᔪᓂᒃ ᐊᒻᒪ ᓇᒻᒪᒃᑐᓂᒃ* 
ᑮᓇᐅᔭᑎᒍᑦ ᐃᑲᔪᖅᓯᔾᔪᑎᐅᔪᓂᒃ ᒪᓕᒃᑕᐅᓗᑎᒃ ᐊᑐᐊᒐᑦ ᐊᒻᒪ 
ᐱᔭᐅᔭᕆᐊᖃᖅᑐᑦ. 

ᑎᒍᐊᓐᖑᐊᖃᖅᑎᐅᔪᑦ ᑐᓂᔭᐅᓚᐅᖅᑐᑦ ᑭᖑᕙᖅᓯᒪᖏᑦᑐᓂᒃ ᐊᒻᒪ 
ᓈᒻᒪᒃᑐᓂᒃ * ᐃᓕᓐᓂᐊᕈᑎᓂᒃ, ᐱᓕᕆᔾᔪᑎᓂᒃ ᐊᒻᒪ ᐊᓯᖏᓐᓂᒃ 
ᐃᑲᔪᕈᑎᐅᔪᓂᒃ ᐊᖑᒻᒪᑎᔪᓐᓇᖁᓪᓗᒋᑦ ᐱᓕᕆᐊᒃᓴᕆᓗᒋᑦ 
ᑲᒪᒋᔭᕆᐊᖃᖅᑕᖏᓐᓄᑦ ᐸᖅᑭᔨᐅᔪᑦ ᓱᕈᓯᕐᓄᑦ ᐊᒻᒪ ᐃᓚᒌᓄᑦ 
ᐱᔨᑦᓯᕈᑎᑦ ᐱᖁᔭᕐᔪᐊᖓ. 

* ᓈᒻᒪᖕᓂᕋᐃᔪᖅ ᑐᑭᓕᐅᖅᑕᐅᓯᒪᕗᖅ ᐃᓱᒪᒋᖃᓯᐅᑎᓗᒋᑦ 
ᐊᔾᔨᒌᖏᓐᓂᖏᓐᓂᒃ ᑭᓐᖒᒪᔭᖏᑦ ᓱᕈᓯᑦ (ᓲᕐᓗ ᐆᒃᑐᑎᒋᓗᒍ, ᓱᕈᓯᑦ 
ᑎᒥᒥᒍᑦ ᐱᒡᒐᕈᑎᖃᖅᑐᑦ ᐅᕝᕙᓘᓐᓃᑦ ᐋᓐᓂᐊᕐᕕᖕᒥ ᐱᖃᑦᑕᕆᐊᓕᒃ) 
ᐊᒻᒪ ᐊᒡᒍᖅᑐᖅᓯᒪᓂᕐᒥ ᐊᔾᔨᒌᖏᓐᓂᕆᔭᖏᑦ ᐊᑐᐃᓐᓇᐅᓂᕆᔭᖏᑦ 
ᐱᔨᑦᓯᖁᑎᐅᔪᑦ. ᐊᒻᒪ ᑐᑭᓕᐅᖅᑕᐅᓗᑎᒃ ᒪᓕᒃᓯᒪᔭᕆᐊᖃᕐᓂᖏᓐᓂᒃ 
ᑐᓐᖓᕕᖏᓐᓂᒃ ᐊᔾᔨᒌᒃᑎᑦᑎᓂᐅᑉ ᒪᓕᓗᒋᑦ 
ᑐᑭᓕᐅᖅᑕᐅᓯᒪᓂᕆᔭᖏᑦ ᐱᖁᔭᕐᔪᐊᑎᒍᑦ ᐱᔾᔪᑎᖃᖅᑐᑦ ᐊᓪᓚᓂᒃ, 
ᐃᓄᖕᓂᒃ ᐊᒻᒪ ᐊᓪᓚᖓᔪᓂᒃ ᓱᕈᓯᕐᓂᒃ, ᒪᒃᑯᒃᑐᓂᒃ ᐊᒻᒪ ᐃᓚᒌᖑᔪᓂ. 

• ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕈᑎᑦ ᐱᖁᔭᕐᔪᐊᖓ 

• ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕈᑎᑦ ᒪᓕᒐᕋᓛᖏᑦ 

• ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕈᑎᑦ ᐊᔾᔨᒋᓕᖅᑎᑕᐅᓯᒪᔪᑦ 
ᒪᓕᒐᖏᑦ,  ᐱᓕᕆᕕᖓᓐᓂ ᐃᓄᓕᕆᔨᒃᑯᑦ, 2025 

• ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐱᔨᑦᓯᕈᑎᑦ ᐊᔾᔨᒌᓕᖅᑎᑕᐅᓯᒪᔪᑦ 
ᒪᓕᒐᐃᑦ ᐊᒻᒪ ᐱᓕᕆᐊᖃᕐᓂᐅᑉ ᐊᐅᓚᓂᖓᓄᑦ ᒪᓕᒐᐃᑦ, 
ᐱᓕᕆᕝᕕᖓᓐᓂ ᐃᓄᓕᕆᔨᒃᑯᑦ, 2018 

• ᑭᒡᒐᖅᑐᐃᔨᑉ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᕐᔪᐊᖓ 

• ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ 

• ᐱᖁᔭᕐᔪᐊᖅ ᐊᒃᑐᐊᓂᖃᖅᑐᖅ ᐊᓪᓚᓄᑦ, ᐃᓄᖕᓄᑦ ᐊᒻᒪ 
ᐊᓪᓚᖓᔪᓄᑦ ᓱᕈᓯᖏᓐᓄᑦ, ᒪᒃᑯᒃᑐᖏᓐᓄᑦ ᐊᒻᒪ ᐃᓚᒌᓄᑦ 

• ᐊᖏᖃᑎᒌᒍᑎᐅᔪᑦ ᒪᓕᒐᐃᑦ ᐱᔪᓐᓇᐅᑎᖏᓐᓄᑦ ᓱᕈᓯᑦ, 
ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 

• ᐱᓕᕆᐊᒃᓴᓄᑦ ᐸᕐᓇᐅᑎᖏᑦ, ᓄᓇᕗᑦ ᒐᕙᒪᒃᑯᖏᑕ ᐊᒻᒪ 
ᓄᓇᕗᒥ ᑯᐊᐳᕇᓴᖁᑎᒋᔭᐅᔪᑦ, 2024–2026, ᓄᓇᕗᑦ 
ᒐᕙᒪᒃᑯᖏᑦ  

• ᑐᕌᖅᑕᕗᑦ, ᓄᓇᕗᑦ ᒐᕙᒪᒃᑯᖏᑦ, ᑕᓪᓕᒪᖓᓐᓂ 
ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ, 2018 

• ᑲᓇᑕᑉ ᐊᒡᒍᖅᑐᖅᓯᒪᓂᖏᓐᓂ/ᓄᓇᕗᒥᓗ ᒪᓕᒐᐃᑦ ᓱᕈᓯᕐᓄᑦ 
ᐃᓚᒌᓄᓪᓗ ᓄᒃᑕᖅᑐᓄᑦ ᑲᓇᑕᑉ ᐊᒡᒍᖅᑐᖅᓯᒪᓂᖏᓐᓄ ᐊᒻᒪ 
ᓄᓇᕗᒧᑦ, 2016 

• ᐊᖏᕐᕋᒥ ᐸᖅᑭᒡᓯᔨᐅᔪᓄᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ, 
ᐱᓕᕆᕕᖓᑦ ᐃᓄᓕᕆᔨᒃᑯᑦ, 2010 

• ᑐᖅᑯᐃᕕᖕᒦᑦᑐᑦ ᑎᑎᖅᑲᖁᑏᑦ ᐊᐅᓚᑕᐅᓂᖏᓐᓄᑦ 
ᐊᑐᐊᒐᖅ, ᓄᓇᕗᑦ ᒐᕙᒪᒃᑯᖏᑦ 

• ᐃᓚᒌᑦᓯᐊᕐᓂᖅ ᐃᓚᒌᑦ ᖃᓄᐃᖏᑦᓯᐊᖁᓪᓗᒋᑦ ᐸᕐᓇᐅᑎᑦ 
ᐋᖅᑭᒃᓯᒪᓂᕆᓂᐊᖅᑕᖓ 2023–2028 

 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 24 37−ᖑᓪᓗᑎᒃ  

ᖃᖓᐅᓂᖓ ᖃᐅᔨᓴᖅᑕᐅᔪᑉ 

ᖃᐅᔨᓴᐃᓚᐅᖅᑐᑦ ᐱᒋᐊᕐᕕᒋᓪᓗᒍ ᓄᕕᐱᕆ 1, 2024, ᑎᑭᓪᓗᒍ ᒫᔾᔨ 31, 2026.  ᑖᒃᑯᐊ ᖃᖓᐅᓂᕆᔭᖓ 
ᖃᐅᔨᓴᐃᓂᖃᓚᐅᖅᑐᑦ ᑎᑭᓪᓗᒍ ᐃᓱᓕᕝᕕᒋᔭᖓᓄᑦ. 

ᐅᓪᓗᐊ ᐅᓂᒃᑳᓕᐊᑉ 

ᐱᓚᐅᖅᑐᒍᑦ ᓈᒻᒪᒃᑐᓂᒃ ᐊᒻᒪ ᐊᑐᖅᑐᓂᒃ ᖃᐅᔨᓴᐃᓂᕐᒧᑦ ᖃᐅᔨᒪᔾᔪᑕᐅᔭᕆᐊᖃᖅᑐᓂᒃ ᑐᓐᖓᕕᒋᓪᓗᒋᑦ ᖃᐅᔨᓯᒪᔭᕗᑦ 
ᐅᓪᓗᐊᓂᑦ ᓯᑎᐱᕆ 25, 2026 ᐋᑐᐊ, ᑲᓇᑕᒥ. 

ᖃᐅᔨᓴᐃᔨᑦ ᐃᖅᑲᓇᐃᔭᖅᑎᑦ 

ᖃᐅᔨᓴᐃᓂᐅᔪᖅ ᐱᔭᕇᖅᑕᐅᓚᐅᖅᑐᑦ ᐊᔾᔨᒌᖏᑦᑐᓂᒃ ᐱᓕᕆᓂᖃᖅᑐᓄᑦ ᐃᖅᑲᓇᐃᔭᖅᑎᓄᑦ ᑎᑎᕋᕐᕕᖓᓐᓂ 
ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᓇᑕᒥ ᓯᕗᓕᖅᑎᖃᓚᐅᖅᑐᑦ ᒥᓚᓂ ᑲᐸᓇᒥᒃ, ᐊᖓᔪᖅᑳᖅ ᖃᐅᔨᓴᖅᑎᓄᑦ. ᐊᖓᔪᖅᑳᖅ 
ᖃᐅᔨᓴᖅᑎ ᑲᒪᒋᔭᖃᖅᐳᖅ ᖃᐅᔨᓴᐃᓂᐅᔪᖅ ᐱᐅᒐᓗᐊᕐᒪᖔᑦ, ᐱᖃᓯᐅᑎᓪᓗᒍ ᖃᐅᔨᓴᐃᓂᕐᒥᒃ ᒪᓕᒃᓯᒪᓗᑎᒃ 
ᐱᓕᕆᔨᒻᒪᕆᐅᔪᑦ ᐊᑐᖅᐸᒃᑕᖏᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐅᔪᑦ, ᐊᑐᖅᑕᐅᔪᓪᓗ ᐱᖁᔭᕐᔪᐊᑦ ᐊᒻᒪ ᒪᓕᒐᐃᑦ 
ᐊᑐᖅᑕᐅᔭᕆᐊᖃᖅᑐᑦ, ᐊᒻᒪ ᑎᑎᕋᕐᕕᐅᑉ ᐊᑐᐊᒐᖏᑦ ᐊᒻᒪ ᐊᐅᓚᑦᑎᔾᔪᑎᐅᔪᑦ ᐱᐅᔪᒥᒃ ᐊᑐᕐᓗᑎᒃ ᒥᐊᓂᖅᓯᔾᔪᑕᐅᔪᑦ 
ᐊᐅᓚᑦᑎᔾᔪᑎᓂᒃ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 25 37−ᖑᓪᓗᑎᒃ  

ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ  

ᑭᐅᔾᔪᑏᑦ ᓴᖅᑭᓯᒪᕗᑦ ᒪᓕᒃᑕᐅᓪᓗᑎᒃ ᑐᓂᔭᐅᓚᐅᖅᓯᒪᔪᑦ ᑎᑎᕋᕐᕕᖓᓐᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᓇᑕᒥ. 

ᐅᑯᓇᓂ ᑎᑎᕋᖅᓯᒪᔪᓂ, ᑎᑎᕋᖅᓯᒪᔪᑉ ᓈᓴᐅᑎᖃᖅᑐᑦ ᒪᓕᒃᓯᒪᓪᓗᑎᒃ ᐊᑐᓕᖁᔭᓕᐊᓄᑦ ᓇᓗᓇᐃᖅᓯᒪᕗᑦ ᓇᓃᒻᒪᖔᑦ 
ᐊᑐᓕᖁᔭᓕᐊᖅ ᐅᓂᒃᑳᑦ ᐃᓗᐊᓂ. 

 

ᐊᑐᓕᖁᔭᓕᐊᖅ ᑭᐅᔾᔪᑎ 

33.  ᐃᓄᓕᕆᔨᒃᑯᑦ ᐱᓕᕆᕕᖓᑦ ᑕᐅᑐᖕᓂᖅᓴᐅᔭᕆᐊᖃᖅᑐᑦ 
ᐱᓕᕆᔭᖏᓐᓄᑦ ᑐᓴᒐᒃᓴᓕᐅᖁᓪᓗᒋᑦ ᐃᓗᐊᒍᑦ Matrix 
(ᑐᓴᒐᒃᓴᓂᒃ ᓄᐊᑦᑎᕕᖓᓐᓂ) ᓇᓕᖅᑯᑦᑎᓯᒪᓗᑎᒃ ᐊᒻᒪ ᐅᓪᓗᒥᒧᑦ 
ᐊᖑᒻᒪᑎᓗᑎᒃ ᐊᑐᖅᑕᐅᔪᓐᓇᕐᓂᐊᕐᒪᑦ ᐊᑕᐅᓯᐅᓗᓂ 
ᑕᑎᒋᔭᐅᔪᓐᓇᕐᓗᓂ ᑐᓴᒐᒃᓴᓄᑦ ᓄᐊᑦᑎᕕᐅᓗᓂ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ ᐃᓄᓕᕆᔨᒃᑯᑦ 
ᐱᓕᕆᕕᖓᑦ ᐊᖏᖃᑎᖃᖅᑐᖅ 
ᐱᐅᓯᒋᐊᖅᑕᐅᖁᓪᓗᒋᑦᐃᓗᐃᑦᑐᕈᕐᓗᑎᒡᓗ 
ᐱᔭᕇᖅᓯᒪᑦᑎᐊᕐᓗᑎᒃ, ᓇᓕᖅᑯᑦᑎᓯᒪᓗᑎᒃ, ᐊᒻᒪ 
ᐊᑐᖅᑕᐅᔪᓐᓇᕐᓗᑎᒃ ᑐᓴᒐᒃᓴᑦ ᐃᓗᐊᓃᑦᑐᑦ Matrix 
ᐱᒻᒪᕆᐅᕗᖅ. ᐊᑯᓂᐅᔪᒧᑦ ᑐᕌᒐᒃᓴᕆᔭᐅᔪᖅ 
ᑕᑎᒋᔭᐅᔪᓐᓇᕐᓂᖅᓴᐅᖁᓪᓗᒍ ᐊᑐᖅᑕᐅᓂᕆᔭᖓ 
Matrix ᐊᖏᖅᑕᐅᓯᒪᓗᑎᒃ ᓱᕈᓯᕐᓄᑦ ᑐᓴᒐᒃᓴᖁᑎᒋᔭᐅᔪᑦ 
ᐸᖅᑭᔭᐅᔪᓄᑦ, ᑎᒍᐊᓐᖑᐊᖃᖅᑎᐅᔪᓄᑦ, ᐊᒻᒪ 
ᓇᔪᒐᖃᕐᕕᐅᔪᓄᑦ. ᑭᓯᐊᓂᓕ, ᐱᓕᕆᕕᐅᔪᖅ ᓱᓕ 
ᐊᑐᕈᓐᓇᖏᒻᒪᑦ ᑖᑦᓱᒥᖓᑐᐊᖅ ᑕᑎᖃᕐᓂᕐᒥᒃ Matrix−ᑯᑦ 
ᑐᓴᒐᒃᓴᖃᕐᕕᒋᓂᐊᕐᓗᒍ. 
ᐃᖅᑲᓇᐃᔭᖅᑐᑦ ᑐᕌᒐᖃᕐᓗᑎᒃ ᓴᓐᖏᓕᖅᑎᑦᑎᓂᕐᒧᑦ 
ᐱᐅᓂᕆᔭᖏᓐᓂᒃ ᐊᒻᒪ ᑕᑎᒋᔭᐅᔪᓐᓇᕐᓂᕆᔭᖓᓂᒃ Matrix 
ᐃᓗᐊᓃᑦᑐᑦ ᑐᓴᒐᒃᓴᑦᐱᖃᓯᐅᔾᔨᓯᒪᓂᐊᖅᑐᑦ ᓄᐊᑕᐅᓯᒪᔪᑦ 
ᓴᓗᒻᒪᖅᓴᖅᑕᐅᓗᑎᒃ ᐊᒻᒪ ᓇᓗᓇᐃᖅᑎᖅᑕᐅᓗᑎᒃ ᑐᕌᕈᑎᖏᑦ 
ᓱᓕᖕᒪᖔᑕ ᐊᒻᒪ ᑭᐅᓗᑎᒃ ᑐᓴᒐᒃᓴᓄᑦ ᐱᑕᖃᖏᓐᓂᕆᔭᖏᓐᓄᑦ 
ᐊᒻᒪ ᐃᓚᑰᓂᕆᔭᖏᓐᓄᑦ. ᑎᑎᕋᖅᑕᐅᕙᓪᓕᐊᓂᖏᑦ 
ᑲᔪᓯᓂᐊᖅᑐᑦ ᐃᑲᔪᖅᑐᐃᖁᓪᓗᒋᑦ ᑲᔪᓯᔪᒃᑯᑦ ᐊᐅᓚᓂᐅᔪᒥᒃ ᐊᒻᒪ 
ᐃᓱᒪᓕᐅᕈᑕᐅᔪᓄᑦ. 
ᐱᓕᕆᕕᒃ ᑲᔪᓯᑎᑦᑎᓂᐊᖅᑐᖅ ᐱᑕᖃᖅᑎᑦᑎᓂᕐᒥᒃ Matrix−ᒥᒃ 
ᐊᑐᕐᓂᕐᒧᑦ ᐃᓕᓴᐃᓂᕐᒧᑦ ᐊᒻᒪ ᐃᑲᔪᖅᑐᐃᔾᔪᑎᓂᒃ 
ᐃᖅᑲᓇᐃᔭᖅᑎᓄᑦ. ᐊᑯᓚᐃᑦᑐᒃᑯᓪᓗ ᐃᓕᓐᓂᐊᖅᑎᑕᐅᓗᑎᒃ 
ᐱᐅᓯᒋᐊᕐᓂᐊᕐᒪ ᑲᔪᓯᓂᕆᔭᖓ ᐊᒻᒪ ᐱᐅᓂᕆᔭᖏᑦ ᑐᓴᒐᒃᓴᑦ 
ᓄᐊᑕᐅᔪᑦ ᖃᕆᑕᐅᔭᒃᑯᑦ, ᐊᑕᐅᑦᑎᒃᑯᓪᓗ ᑭᐅᓗᑎᒃ 
ᐊᔾᔨᒌᖏᑦᑐᓂᒃ ᐊᑐᖅᑕᐅᖃᑦᑕᕐᓂᕆᔭᖏᓐᓄᑦ ᐊᒻᒪ 
ᐃᖅᑲᓇᐃᔭᖅᑎᑦ ᐊᓯᔾᔨᑲᑕᖕᓂᕆᔭᖏᓐᓄᑦ. 
ᑕᐃᒪᓐᖓᓂᑦ ᐄᑉᐳ 2026, ᐱᓕᕆᕕᒃ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᔾᔪᑎᖓᑦ ᓄᓇᓕᖕᓂ ᐃᓄᓕᕆᔨᓄᑦ 
ᐊᑐᐃᓐᓇᐅᑎᑕᐅᖃᑦᑕᖅᓯᒪᕗᖅ ᐱᓕᒻᒪᒃᓴᐃᓪᓗᑎᒃ 
ᐃᖅᑲᓇᐃᔭᖅᑎᓂᒃ ᐃᑲᔪᖅᑐᐃᓪᓗᑎᒃ, ᐊᒻᒪ 
ᓇᓗᓇᐃᖅᓯᒃᑲᓐᓂᖅᑐᑦ ᓂᕆᐅᒋᔭᐅᔪᓂᒃ ᑭᖑᕙᖅᓯᒪᖏᓪᓗᑎᒃ 
ᐊᒻᒪ ᓇᓕᖅᑯᑦᑎᓯᒪᔪᓂᒃ ᐃᓄᓕᕆᔭᐅᔪᓄᑦ 
ᑎᑎᕋᖅᐸᓪᓕᐊᖃᑦᑕᕐᓂᕐᒧᑦ ᐊᒻᒪ ᐃᓕᐅᖅᑲᖅᑕᐅᓗᑎᒃ 
ᖃᕆᑕᐅᔭᒧᑦ Matrix −ᒧᑦ ᐃᓚᒋᓗᓂᐅᒃ ᖃᐅᑕᒫᓐ 
ᐱᓕᒻᒪᒃᓴᕈᑎᐅᔪᓄᑦ.  
ᐱᓕᕆᕕᖕᒥ ᐊᖓᔪᖅᑳᖃᕐᕕᐅᔪᒥ, ᐃᖅᑲᓇᐃᔭᖃᑎᖃᖅᑐᑦ 
ᐊᒡᒍᖅᑐᖅᓯᒪᓂᕐᒥ ᐊᖓᔪᖅᑲᐅᑎᓂᒃ, ᑕᐃᒪᓐᓇ 
ᓯᕗᒧᐊᒃᑎᑦᑎᓂᐊᕐᒪᑦ ᐃᖅᑲᓇᐃᔭᕐᓂᕆᔭᐅᔪᑦ ᐊᒻᒪ 
ᓇᐅᑦᑎᖅᓱᐊᖃᓂᕐᒧᑦ ᐱᕙᓪᓕᐊᓂᐅᔪᒧᑦ. ᐱᓕᕆᕕᒃ 
ᖃᐅᔨᓴᐃᖃᑦᑕᕐᓂᐊᖅᑐᖅ ᓇᓕᖅᑯᑦᑎᓯᒪᖕᒪᖔᑕ ᐊᒻᒪ 
ᐃᓗᐃᑑᒐᓗᐊᕐᒪᖔᑕ Matrix−ᒥ ᓄᐊᑕᐅᔪᑦ ᑐᓴᒐᒃᓴᑦ 
ᐊᓂᒍᖅᐸᑕ 12 ᑕᖅᑭᑦ ᖃᐅᔨᒋᐊᒃᑲᓐᓂᕐᓂᐊᖅᑐᑦ ᑭᖑᓪᓕᕐᒥ 
ᖃᓄᐃᓕᐅᕆᐊᖃᕐᒪᖔᑕ ᐊᑐᖏᓐᓂᖅᓴᐅᓕᖁᓪᓗᒋᑦ ᑕᑎᖃᕐᓂᖅᑕ 
ᐸᐃᐹᒃᑯᑦ ᑎᑎᕋᖃᑦᑕᕆᐊᖃᕐᓂᖅ ᑐᓴᒐᒃᓴᓂᒃ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 26 37−ᖑᓪᓗᑎᒃ  

 

ᐊᑐᓕᖁᔭᓕᐊᖅ ᑭᐅᔾᔪᑎ 

45.  ᐃᓄᓕᕆᔨᒃᑯ ᑦᐱᓕᕆᕕᖓᑦ ᓴᓇᔭᕆᐊᖃᖅᑐᑦ ᐊᒻᒪ 
ᐊᖑᒻᒪᑎᓗᑎᒃ ᐱᔨᑦᓯᕈᑎᓄᑦ ᐊᔾᔨᒌᓕᖅᑎᑕᐅᓯᒪᔪᓂ 
ᒪᓕᒐᐅᓂᐊᖅᑐᓂᒃ ᐋᖅᑭᒡᓯᓗᑎᒃ ᐃᑲᔪᖅᓯᔾᔪᑎᒃᓴᓂᒃ 
ᐊᑭᓕᖅᑐᐃᔾᔪᑎᓄᑦ ᓄᑖᓄᑦ ᑎᒍᐊᓐᖑᐊᖃᖅᑎᐅᔪᓄᑦ 
ᐊᑐᖅᑕᐅᓂᐊᖅᑐᓂᒃ ᐊᒻᒪ ᐅᑎᖅᑎᑦᓯᔾᔪᑎᓂᒃ 
ᐊᑭᓕᐅᑎᕕᓂᕐᓄᑦ ᖄᒃᑲᓐᓂᐊᒍᑦ ᐃᑲᔪᕈᑎᓄᑦ 
ᐊᑭᓕᐅᑕᐅᔪᕕᓂᕐᓄᑦ ᐊᒻᒪ ᑐᓴᐅᒪᑎᑦᑎᓗᑎᒃ 
ᑎᒍᐊᓐᖑᐊᖃᖅᑎᐅᔪᓄᑦ ᑖᒃᑯᓂᖓ ᐊᔾᔨᒌᓕᖅᑕᐅᓯᒪᔪᑦ 
ᒪᓕᒐᖏᓐᓂᒃ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ ᐱᓕᕆᕕᒃ ᐊᖏᖃᑎᖃᖅᑐᖅ 
ᑖᒃᑯᐊ ᑎᒍᐊᓐᖑᐊᖃᖅᑐᑦ ᖃᐅᔨᒪᔭᕆᐊᖃᕐᓂᖏᓐᓂᒃ ᑭᓱᓂ 
ᓂᕆᐅᒋᐊᖃᕐᒪᖔᑕ ᐊᒻᒪ ᐱᓕᕆᕕᐅᔪᖅ ᐆᒃᑐᕋᐃᔪᓐᓇᕐᓗᓂ 
ᓂᕆᐅᒋᔭᐅᔪᓂᒃ. ᐅᔾᔨᕈᓱᒃᐳᑦ ᑖᒃᑯᐊ ᐊᑐᓕᖁᔭᓕᐊᖑᔪᑦ 
ᐱᓕᕆᔭᕆᐊᖃᖅᑎᑦᑎᖕᒪᑦ ᐱᓕᕆᕕᖕᒥᒃ ᓴᓇᖁᓪᓗᒋᑦ ᐱᔨᑦᓯᕐᓂᕐᒧᑦ 
ᒪᓕᒐᐅᔪᓂᒃ ᐊᒻᒪ ᐊᖑᒻᒪᑎᔭᐅᑦᑎᐊᓗᑎᒃ ᑖᒃᑯᐊ ᒪᓕᒐᐅᔪᑦ. 
ᐱᓕᕆᕕᒃ ᓴᓇᓂᐊᖅᐳᖅ ᐱᔨᑦᓯᕈᑎᓄᑦ ᒪᓕᒐᕐᓂᒃ 
ᐊᐅᓚᑦᑎᔾᔪᑕᐅᓂᐊᖅᑐᓂᒃ ᖃᓄᖅ ᐃᑲᔪᖅᑐᐃᔪᓐᓇᕐᒪᖔᑕ 
ᐊᑭᓕᐅᑎᐅᔪᓂᒃ ᐋᕿᒡᑕᐅᓗᑎᒃ ᐊᑐᖅᑕᐅᓂᐊᖅᑐᑦ 
ᑎᒍᐊᓐᖑᐊᖃᖅᑎᐅᔪᓄᑦ ᐊᒻᒪ ᖃᓄᖅ ᑳᒃᑲᓐᓂᐊᒍᑦ 
ᐃᑲᔪᖅᓯᔪᓐᓇᕐᒪᖔᑕ ᐊᑭᓕᐅᑕᐅᔪᕕᓂᕐᓂᒃ ᐅᑎᖅᑎᑦᑎᓂᒃᑯᑦ, 
ᐱᖃᓯᐅᑎᓗᒋᑦ ᖃᖓᒃᑯᑦ ᐱᔭᕇᖅᑕᐅᕕᒃᓴᖃᕐᒪᖔᑕ ᓯᕗᓪᓕᖅᐹᕐᒥ 
ᐊᑭᓕᐅᑎᐅᓂᐊᖅᑐᑦ ᑎᒍᐊᓐᖑᐊᖅᑖᓚᐅᖅᑎᓪᓗᒋ ᐊᒻᒪ 
ᐱᓕᕆᔭᐅᔾᔪᑎᒃᓴᖏᓐᓂᒃ ᐊᑭᓕᐅᑕᐅᔪᕕᓂᑦ ᐅᑎᖅᑎᑕᐅᓂᖏᑕ.  
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᐃᑦ ᑎᑎᕋᖅᑕᐅᓂᐊᖅᑐᑦ ᐃᓗᐊᓂ 
ᑎᒍᐊᓐᖑᐊᖃᖅᑐᑦ ᒪᓕᒐᖏᓐᓂ, ᑐᓴᐅᒪᑎᑎᓗᑎᒡᓗ 
ᑎᒍᐊᓐᖑᐊᖃᖅᑎᐅᔪᓄᑦ, ᐊᒻᒪ ᐱᖃᓯᐅᔾᔭᐅᓗᑎᒃ ᐱᓕᕆᕕᐅᑉ 
ᓇᐅᑦᑎᖅᓱᐃᔾᔪᑎᖏᓐᓂ ᑭᖑᕙᖅᓯᒪᖏᓪᓗᑎᒃ ᐊᒻᒪ 
ᑲᔪᓯᑦᑎᐊᖅᑐᒃᑯᑦ ᐆᒃᑐᕋᖅᑕᐅᔪᓐᓇᕐᓂᐊᕐᒪᑕ 
ᐊᑐᖅᑕᐅᓂᕆᔭᖏᑦ ᐊᒡᒍᖅᑐᖅᓯᒪᓂᐅᔪᑦ ᐃᓗᐊᓂ ᐊᒻᒪ 
ᐅᓂᒃᑳᓕᐅᕈᑕᐅᕙᒡᓗᑎᒃ ᐱᓕᕆᕕᐅᑉ ᐱᐅᔪᒥᒃ 
ᐊᑐᕐᓂᐊᕐᓂᕆᔭᖏᑦ ᐊᐅᓚᑦᑎᔾᔪᑎᖏᑕ. 
ᐱᓕᕆᕕᒃ ᐃᓕᓴᖅᓯᕗᖅ ᐊᖑᒻᒪᑎᔭᐅᔭᕆᐊᖃᕐᓂᖏᓐᓂᒃ 
ᒪᓕᒐᐅᔪᑦ ᒪᓕᒃᓯᒪᓪᓗᑎᒡᓗ ᓇᓕᖅᑯᑦᑎᓯᒪᔭᕆᐊᖃᕐᓂᖏᑦ 
ᑎᑎᕋᖅᑕᐅᓯᒪᔪᑦ ᑎᒍᐊᓐᖑᐊᖃᖅᑎᒧᑦ ᑐᓂᔭᐅᔪᑦ 
ᑐᓴᒐᒃᓴᖁᑎᖏᑦ: ᐊᑭᓕᐅᑎᐅᔪᑦ ᐋᖅᑭᒡᑕᐅᔪᓐᓇᖏᑦᑐᑦ 
ᐃᕐᖐᓐᓇᖅ ᑎᑎᕋᖅᑕᐅᓯᒪᑎᓐᓇᒍ ᓱᓕ ᑎᒍᐊᓐᖑᐊᖅᑖᖅᑐᖅ. 
Matrix ᖃᕆᑕᐅᔭᖓᓂ ᐱᐅᓯᒋᐊᕈᑏᑦ 
ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᑭᐅᔾᔪᑎᑦ ᐊᒻᒪ  
ᐊᑐᓕᖁᔭᓕᐊᖅ 33−ᒥ ᑐᓐᖓᕕᖃᕐᓗᑎᒃ ᒪᓕᒃᓯᒪᓂᐊᖅᑐᑦ 
ᐊᖑᒻᒪᑎᓂᕆᔭᖏᓐᓄᑦ ᐊᑐᓕᖁᔭᓕᐊᖑᔪᑦ, ᐃᒻᒥᒃᑰᕐᓗᑎᒃ 
ᐱᒋᐊᕈᑎᐅᖏᑦᑐᑎᒍᑦ, ᐱᓕᕆᕕᖕᒥ ᐊᖓᔪᖅᑳᖃᕐᕕᐅᔪᑦ, 
ᐃᖅᑲᓇᐃᔭᖃᑎᖃᖅᑐᑦ ᐊᒡᒍᖅᑐᖅᓯᒪᓂᕐᒥ ᐊᖓᔪᖅᑲᐅᑎᓂᒃ, 
ᓴᓇᓂᐊᖅᑐᑦ ᐊᑐᕐᓗᑎᒡᓗ ᒪᓕᒐᐅᔪᓂᒃ ᐊᒻᒪ 
ᓇᐅᑦᑎᖅᓱᐊᖃᕐᓗᑎᒃ ᒪᓕᒐᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ. 
ᐱᓕᕆᕕᐅᔪᖅ ᓴᓇᓂᐊᖅᑐᖅ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᒻᒪ 
ᐊᑐᓕᖅᑎᑕᐅᓂᖏᓐᓄᑦ ᐸᕐᓇᐅᑎᓕᐅᕐᓗᑎᒃ ᐃᓗᐊᓂ ᑕᖅᑭᑦ 12. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 27 37−ᖑᓪᓗᑎᒃ  

 

ᐊᑐᓕᖁᔭᓕᐊᖅ ᑭᐅᔾᔪᑎ 

52.  ᐃᓄᓕᕆᔨᒃᑯᑦ ᐱᓕᕆᕕᖓᑦ ᓴᓇᔭᕆᐊᖃᖅᑐᖅ ᐋᖅᑭᒡᓯᓗᑎᒃ 
ᐊᑯᓚᐃᑦᑐᒃᑯᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐊᐅᓚᓂᕐᒥᒃ 
ᕿᒥᕐᕈᓇᒍᑕᐅᓗᑎᒃ ᐊᒻᒪ ᐊᑐᓕᖅᑎᑦᑎᔾᔪᑕᐅᓗᑎᒃ 
ᑎᒍᐊᓐᖑᐊᖃᖅᑐᑦ ᐊᑭᓕᖅᓱᖅᑕᐅᓂᖏᑕ ᐊᑭᖏᓐᓂᒃ 
ᓱᒃᑲᓐᓂᖅᓴᐅᖁᓪᓗᒍ ᐱᓕᕆᔭᐅᓂᖓ ᐃᓱᒪᒋᖃᓯᐅᑎᓗᒋᑦ 
ᐊᒡᒍᖅᑐᖅᓯᒪᓂᕐᒥ ᐊᔾᔨᒌᖏᓐᓂᖏᓐᓂᒃ ᐊᑭᖏᑦ ᐃᓅᔾᔪᑕᐅᔭᕆᐊᓖᑦ 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ ᐱᓕᕆᕕᒃ ᓴᓇᓂᐊᖅᑐᖅ 
ᐋᖅᑭᒡᓯᓗᓂ ᐊᑯᓚᐃᑦᑐᒃᑯᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ 
ᐊᐅᓚᓂᐅᔪᒥᒃ ᕿᒥᕈᔾᔪᑕᐅᓂᐊᖅᑐᓂᒃ ᑎᒍᐊᓐᖑᐊᖃᖅᑎᐅᔪᑦ 
ᐊᑭᓕᖅᓱᖅᑕᐅᔾᔪᑎᖏᑕ ᐊᑭᖏᓐᓂᒃ ᓇᓗᓇᐃᖅᓯᖁᓪᓗᒋᑦ ᐊᒻᒪ 
ᓱᒃᑲᓂᖅᓴᐅᓕᖁᓪᓗᒋᑦ ᐊᖑᒻᒪᑎᓂᕆᔭᖏᑦ ᓱᕈᓯᑦ ᐊᒻᒪ ᒪᒃᑯᒃᑐᑦ 
ᑭᓐᖒᒪᔭᖏᓐᓄᑦ ᐸᖅᑭᔭᐅᔪᑦ. 

ᐱᓕᕆᕕᒃ ᐊᖏᖅᓯᔪᖅ ᑖᒃᑯᐊ ᐊᑐᓕᖁᔭᓕᐊᖑᔪᑦ 
ᐱᖃᓯᐅᔾᔨᓯᒪᓂᖓᓂᒃ ᕿᒥᕐᕈᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ. 
ᐊᑭᖏᑦ ᑖᒃᑯᐊ ᐋᖅᑭᒋᐊᖅᑕᐅᓚᐅᖅᓯᒪᖏᒻᒪᑕ ᐅᖓᑖᓄᑦ 
ᐊᕐᕌᒍᑦ ᑕᓪᓕᒪᓐ, ᐊᒻᒪᓗ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑦᑎᔾᔪᑎᑦ 
ᐱᔭᐅᓚᐅᕐᒪᑕ ᐅᓄᖅᓯᒋᐊᖁᓪᓗᒋᑦ ᐊᑭᓕᐅᑎᐅᕙᒃᑐᑦ ᐊᑭᖏᑦ 

ᐅᓄᕐᓂᖃᖅᑐᒥᒃ 45 ᐳᓴᒥᒃ ᐊᑐᓕᖅᑕᐅᓗᓂ ᐱᒋᐊᕐᓗᒍ ᐄᑉᐳ 1, 
2026.  ᑭᓯᐊᓂᓕ, ᐊᑐᐊᒐᖅ ᐋᖅᑭᒡᓯᓯᒪᔪᖅ ᐋᖅᑭᒋᐊᖅᑕᐅᓯᒪᔪᑦ 
ᐊᑭᖏᓐᓄᑦ ᓱᓕ ᐊᖏᖅᑕᐅᓚᖏᒻᒪᑦ ᑭᓯᐊᓂ 
ᐊᖏᖅᑕᐅᓚᐅᖅᑐᖅ ᓯᑎᐱᕆ 2, 2026−ᒥ, ᑭᖑᕐᖓᒍᑦ 
ᖃᐅᔨᓴᐃᓂᐅᑉ. ᐊᑯᓚᐃᓐᓂᖓ ᕿᒥᕈᓂᐅᑉ ᐱᖃᓯᐅᔾᔭᐅᓂᐊᖅᑐᖅ 
ᑐᑭᓕᐅᖅᑕᐅᓗᓂ ᐊᑯᓂᐅᓂᕆᔭᖓᓄᑦ ᕿᒥᕐᕈᔾᔪᑕᐅᓗᓂ, 
ᐊᖏᖅᑕᐅᓂᖓᓄᑦ ᐊᒻᒪ ᐊᑐᓕᖅᑎᑕᐅᓂᖓᓄᑦ, 
ᐊᖏᖅᑕᐅᓗᑎᒡᓗ ᐊᓯᔾᔨᖅᓯᔾᔪᑕᐅᔪᑦ ᑖᒃᑯᓄᖓ 
ᑭᖑᕙᖅᓯᒪᖏᓪᓗᑎᒃ. 

ᕿᒥᕐᕈᓂᐅᔪᑎᒍᑦ ᖃᐅᔨᓴᐃᓂᐊᖅᑐᑦ ᐊᒡᒍᖅᑐᖅᓯᒪᓂᕐᒥ 
ᐊᔾᔨᒌᖏᓐᓂᕆᔭᖏᓐᓂᒃ ᐊᒻᒪ ᐊᓯᔾᔨᖅᑕᐅᓗᑎᒃ ᐃᓅᔾᔪᑎᑦ 
ᐊᑭᖏᑦ ᒪᓕᒃᑕᐅᓗᑎᒃ, ᐱᖃᓯᐅᑎᓗᒍ ᐊᑭᖏᑦ ᐸᖅᑭᒡᓯᓂᐅᑉ, 
ᐊᐅᓚᑦᑎᓂᕐᒧᑦ ᐱᓕᕆᔭᐅᓕᒪᓂᐅᔪᑦ, ᓄᓇᕗᑦ ᐃᓗᐊᓂ ᐊᒻᒪ 
ᐊᑐᐃᓐᓇᐅᓂᖏᑦ ᐱᓕᕆᔾᔪᑎᒃᓴᐅᔪᑦ. ᑭᐅᓯᓯᒪᓂᐊᕐᒥᔪᑦ 
ᐊᔾᔨᒌᖏᓐᓂᕆᔭᖏᓐᓂᒃ ᖃᐅᑕᒫᖅᓯᐅᑎᓄᑦ 
ᐊᑭᓕᐅᑎᐅᔪᑦᓱᕈᓯᕐᓄᑦ, ᑖᒃᑯᐊ ᐋᖅᑭᒡᓱᖅᑕᐅᓯᒪᖕᒪᑕ 
ᐊᒡᒍᖅᑐᖅᓯᒪᓂᖏᑕ ᑭᒡᓕᖏᑎᒍᑦ, ᐊᒻᒪ ᑕᖅᑭᑕ ᒪᓐ 
ᐊᑭᓕᐅᑎᐅᕙᒃᑐᑦ ᒪᒃᑯᒃᑐᓄᑦ, ᑖᒃᑯᐊ ᐊᓯᔾᔨᓯᓯᒪᖏᒻᒪᑕ 
ᐊᒡᒍᖅᑐᖅᓯᒪᓂᐅᑉ ᐃᓗᐊᓂ. ᐱᓕᕆᕕᖕᒥ ᐊᖓᔪᖅᑳᖃᕐᕕᐅᔪᖅ, 
ᐃᖅᑲᓇᐃᔭᖃᑎᖃᕐᖢᑎᒃ ᐊᒡᒍᖅᑐᖅᓯᒪᓂᕐᒥ ᐊᖓᔪᖅᑲᐅᑎᓂᒃ, 
ᑲᒪᖃᑦᑕᕐᓂᐊᖅᑐᑦ ᕿᒥᕐᕈᓂᕐᒥ ᐊᒻᒪ ᐊᐅᓚᔾᔭᐃᓂᕐᒥᒃ 
ᖃᐅᔨᔭᐅᔪᓂᒃ. 

ᐱᓕᕆᕕᒃ ᑐᑭᓕᐅᕆᓂᐊᖅᑐᖅ ᕿᒥᕐᕈᓂᕐᒧᑦ ᐊᐅᓚᓂᐅᔪᒥᒃ ᐊᒻᒪ 
ᑲᒪᒋᔭᖃᕐᓗᑎᒃ ᐃᓗᐊᓂ ᑕᖅᑭᑦ 12, ᐃᓚᒋᓗᓂᐅᒃ 
ᓄᑖᕈᕆᐊᕆᓂᕐᒥᒃ ᑎᒍᐊᓐᖑᐊᖃᖅᐸᒃᑐᓄᑦ ᐱᓕᕆᔾᔪᑎᐅᔪᓄᑦ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 28 37−ᖑᓪᓗᑎᒃ  

 

ᐊᑐᓕᖁᔭᓕᐊᖅ ᑭᐅᔾᔪᑎ 

53.  ᐱᓕᕆᕕᖓᑦ ᐃᓄᓕᕆᔨᒃᑯᑦ ᓴᓇᔭᕆᐊᖃᖅᑐᑦ 
ᓇᓗᓇᐃᖅᓯᒪᑦᑎᐊᖅᑐᓂᒃ ᒪᓕᒐᕐᓂᒃ ᐊᒻᒪ ᐱᓕᕆᔾᔪᑎᒃᓴᖏᓐᓄᑦ 
ᐊᒻᒪ ᑲᒪᒋᔭᒃᓴᖏᓐᓂᒃ ᓇᓗᓇᐃᖅᓯᓯᒪᓗᑎᒃ 
ᐊᑐᖅᑕᐅᓂᐊᖅᑐᓂᒃ ᓇᓗᓇᐃᖅᓯᓂᕐᒥ ᓱᕈᓯᕐᒥᒃ 
ᑎᒍᐊᓐᖑᐊᕆᔭᐅᓂᐊᖅᑐᒥᒃ ᐱᑐᐃᓐᓇᐅᖏᑦᑐᒃᑯᑦ 
ᐸᖅᑭᔭᐅᔾᔪᑎᓂᒃ ᑭᓐᖒᒪᒃᓯᕐᒪᖔᑦ, ᐱᖃᓯᐅᑎᓪᓗᒍ 
ᑐᓴᕋᓱᐊᕐᕕᖃᕐᓂᕐᒧᑦ ᐃᖅᑲᓇᐃᔭᖅᑎᒻᒪᕆᐅᔪᓂᒃ, 
ᐱᖃᐅᓯᑎᓪᓗᒋᑦ ᐋᓐᓂᐊᖅᑐᓕᕆᔨᐅᔪᑦ ᐃᖅᑲᓇᐃᔭᖅᑏᑦ, 
ᒪᓕᒡᓗᒍ ᐱᔭᕆᐊᖃᕐᓂᖓ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᐱᓕᕆᕕᒃ ᓴᓇᓂᐊᖅᑐᖅ ᓇᓗᓇᐃᖅᓯᒪᑎᐊᖅᑐᓂᒃ ᒪᓕᒐᕐᓂᒃ 
ᓇᓗᓇᐃᖅᓯᔾᔪᑕᐅᓂᐊᖅᑐᓂᒃ ᓱᕈᓯᖅ ᑎᒍᐊᓐᖑᐊᕆᔭᐅᓂᐊᖅᑐᖅ 
ᓇᓗᓇᐃᖅᑕᐅᔾᔪᑎᖓᓂᒃ ᐱᑐᐃᓐᓇᐅᖏᑦᑐᒃᑯᑦ ᐸᖅᑭᔭᐅᔾᔪᑎᓂᒃ 
ᐱᔭᕆᐊᖃᕐᒪᖔᑦ, ᐱᖃᓯᐅᑎᓗᒍ ᓇᓗᓇᐃᖅᑕᐅᓗᑎᒃ ᐱᓕᕆᔾᔪᑎᐅᔪᑦ 
ᐊᒻᒪ ᑲᒪᒋᔭᒃᓴᕆᔭᖏᑦ ᑎᑎᕋᖅᑕᐅᓯᒪᓗᑎᒃ ᖃᐅᔨᔭᐅᔪᑦ. ᑖᒃᑯᐊ 
ᒪᓕᒐᖏᑦ ᐃᓗᓕᖃᕐᓂᐊᖅᑐᑦ ᐊᑐᕆᐊᖃᖅᑐᓂᒃ ᒪᓕᒐᓂᕐ 
ᑎᑎᕋᕆᐊᖃᕐᓂᕐᒧᑦ, ᐃᓱᒪᓕᐅᕆᐊᖅᑐᑦ ᑭᓇᒃᑰᓂᖏᓐᓂᒃ, ᐊᒻᒪ 
ᖃᓄᐃᓕᖓᓕᕐᒪᖔᑦ ᑐᓴᕋᓱᐊᕐᓂᖃᕐᓂᖅ ᐃᓅᓕᓴᐃᔨᓄᑦ 
ᐱᓕᕆᔨᒻᒪᕆᐅᔪᓄᑦ ᐊᒻᒪ ᐊᓯᖏᓐᓄᑦ ᐃᖅᑲᓇᐃᔭᖅᑎᒻᒪᕆᐅᔪᓄᑦ 
ᑲᒪᒋᔭᐅᔾᔪᑎᒃᓴᓄᑦ ᓂᕆᐅᒋᔭᐅᔪᓂᒃ. 

 
ᐱᓕᕆᕕᒃ ᐊᖏᖅᐳᖅ ᖃᐅᔨᔭᐅᔪᓄᑦ ᐊᐅᓚᓂᖅᑕᖃᖏᒻᒪᑦ 
ᐊᑐᖅᑕᐅᓂᐊᖅᑐᓂᒃ ᓄᓇᓕᖕᓂ ᐃᓄᓕᕆᔨᓄᑦ ᐃᖅᑲᓇᐃᔭᖅᑎᓄᑦ 
ᒪᓕᒃᑕᐅᔪᒃᓴᓂᒃ ᓇᓗᓇᐃᖅᓯᓇᓱᐊᖅᑎᓪᓗᒋ ᑦᓱᕈᓯᖅ 
ᐸᖅᑭᔭᐅᓂᐊᖅᑐᖅ ᓇᓗᓇᐃᖅᑕᐅᔪᓐᓇᕐᒪᖔᑦ 
ᐱᑐᐃᓐᓇᐅᖏᑦᑐᒃᑯᑦ ᐸᖅᑭᔭᐅᔭᕆᐊᖃᕐᓂᖓᓂᒃ, 
ᑕᐃᒪᐃᓐᓂᖓᓄᑦ, ᐃᓚᖏᑦ ᓱᕈᓯᑦ ᓇᓗᓇᐃᖅᑕᐅᓯᒪᖏᑦᑐᑦ ᐊᒻᒪ 
ᐸᖅᑭᔨᐅᔪᑦ ᑐᓂᔭᐅᓯᒪᖏᑦᑐᑦ ᐊᑭᑐᓂᖅᓴᓂᒃ ᐊᑭᒋᔭᖏᓐᓂᒃ 
ᐊᑐᐃᓐᓇᐅᑎᑕᐅᔪᓂᒃ ᐃᑲᔪᖅᑐᐃᔾᔪᑕᐅᓂᐊᕐᓗᑎᒃ 
ᐸᖅᑭᓯᓂᖓᓐᓄᑦ. ᑖᒃᑯᐊ ᒪᓕᒐᐃᑦ ᐊᒃᑐᐊᓂᖃᕐᓂᐊᖅᑐᑦ 
ᒪᓕᒐᖏᓐᓄᑦ ᐊᐅᓚᑦᑎᔾᔪᑎᓄᑦ ᖄᒃᑲᓐᓂᐊᒍᑦ ᑮᓇᐅᔭᑎᒍᑦ 
ᐃᑲᔪᖅᑐᐃᔾᔪᑎᓂᒃ, ᓇᓗᓇᐃᖅᓯᔭᕌᖓᑕ ᑭᓐᖒᒪᔭᐅᔪᓂᒃ 
ᑎᑎᕋᖅᑕᐅᖃᓯᐅᔾᔭᐅᖃᑦᑕᕐᓂᐊᕐᒪᑕ ᐱᔭᕆᐊᖃᖅᑕᖏᑕ 
ᐃᓗᐊᓄᑦ. 
 
ᑕᒪᑐᒧᖓ ᐃᖅᑲᓇᐃᔭᕐᓂᕆᔭᐅᔪᖅ ᐱᕈᖅᓴᐃᕗᖅ 
ᓄᑖᕈᕆᐊᖅᓯᒪᔪᓂᒃ ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᓐᓄᑦ 
ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖃᕐᓂᕐᒧᑦ, ᐱᓕᕆᐊᖃᖅᑎᓪᓗᒋᑦ 
ᒪᓕᒐᖏᓐᓄᑦ ᐊᒻᒪ ᐊᑐᖅᑕᐅᓂᐊᖅᑐᓄᑦ ᓴᓇᕐᕈᑕᐅᓂᐊᖅᑐᓂᒃ 
ᐊᒻᒪ ᐱᐅᔫᓂᖓᓄᑦ ᓇᓗᓇᐃᓯᔾᔪᑎᓄᑦ ᓴᓇᔾᔪᑕᐅᓗᑎᒃ ᐱᓕᕆᕕᐅᖅ 
ᑕᒪᑐᒥᖓ ᐊᑐᓕᖅᑎᑦᑎᓯᒪᕗᖅ. ᖃᐅᔨᔭᐅᔪᑦ 
ᑎᑎᕋᖅᑕᐅᖃᑦᑕᕐᓗᑎᒃ ᖃᕆᑕᐅᔭᒃᑯᑦ Matrix−ᑯᑦ. ᐱᓕᕆᕕᖕᒥ 
ᐊᖓᔪᖅᑲᐅᑎᐅᔪᑦ ᓯᕗᓕᖅᑎᐅᓂᐊᖅᑐᑦ ᓴᓇᔭᐅᓂᖓᓄᑦ ᒪᓕᒐᐃᑦ, 
ᐊᒻᒪ ᐊᒡᒍᖅᑐᖅᓯᒪᓂᕐᒥ ᐊᖓᔪᖅᑲᐅᑎᔪᑦ ᐊᒻᒪ ᓄᓇᓕᖕᓂ 
ᐃᓄᓕᕆᔨᐅᔪᑦ ᐃᖅᑲᓇᐃᔭᖅᑎᐅᔪᑦ ᑲᒪᔨᐅᓂᐊᖅᑐᑦ 
ᐊᑐᕆᐊᖃᕐᓂᕐᒥᒃ ᑕᒪᒃᑯᓂᖓ ᑕᐃᒪᓐᖓᓕᒫᖅ 

ᐱᓕᕆᕕᒃ ᓴᓇᓂᐊᖅᑐᖅ ᒪᓕᒐᕐᓂᒃ ᐃᓗᐊᓂ ᑕᖅᑭᑦ 12. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 29 37−ᖑᓪᓗᑎᒃ  

 

ᐊᑐᓕᖁᔭᓕᐊᖅ ᑭᐅᔾᔪᑎ 

54.  ᐱᓕᕆᕕᖓᑦ ᐃᓄᓕᕆᔨᒃᑯᑦ ᕿᒥᕐᕈᔭᕆᐊᖃᖅᑐᑦ 
ᐊᑕᖏᓪᓗᒋᑦ ᐊᑐᖅᑕᐅᔪᑦ ᐊᑐᐊᒐᕐᓂᒃ, ᐊᔾᔨᒌᓕᖅᑎᑕᐅᓯᒪᔪᓂᒃ 
ᒪᓕᒐᕐᓂᒃ, ᐊᒻᒪ ᐱᓕᕆᔾᔪᑎᐅᔪᓂᒃ ᖃᐅᔨᒋᐊᖁᓪᓗᒋᑦ ᑮᓇᐅᔭᑎᒍᑦ 
ᐊᑭᓕᖅᑕᐅᔾᔪᑎᒃᓴᖏᓐᓂᒃ ᐸᖅᑭᔨᐅᔪᑦ ᑎᒍᐊᓐᖑᐊᖃᖅᑎᐅᔪᑦ, 
ᑲᑎᑕᐅᓗᑎᒃ ᐊᑕᐅᓯᕐᒧᑦ ᑎᑎᕋᖅᓯᒪᕕᖕᒧᑦ, ᐊᒻᒪ 
ᓇᓗᓇᐃᖅᓯᒪᑦᑎᐊᖅᑐᒃᑯᑦ ᑐᓴᐅᒪᑎᑦᑎᓗᑎᒃ ᑮᓇᐅᔭᑎᒍᑦ 
ᐱᔭᐅᔪᓐᓇᖅᑐᓂᒃ, ᐱᖃᓯᐅᑎᓗᒋᑦ ᓯᕗᓂᒃᓴᒥ ᑐᓴᒐᒃᓴᑦ 
ᐅᓪᓗᒥᓯᐅᑎᐅᔪᑦ, ᑐᓂᔭᐅᔭᕆᐊᖃᖅᑐᑦ ᑎᒍᐊᓐᖑᐊᖃᖅᑎᐅᔪᓄᑦ 
ᐱᔭᐅᔪᓐᓇᕐᓗᑎᒃ ᑖᒃᑯᓄᖓ ᑐᓴᒐᒃᓴᑦ ᖃᖓᑐᐃᓐᓇᑦᑎᐊᒃᑯᑦ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ 

ᐱᓕᕆᕕᒃ ᕿᒥᕐᕈᓂᐊᖅᑐᖅ ᐊᑐᖅᑕᐅᔪᓂᒃ ᐊᑐᐊᒐᕐᓂᒃ, 
ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᒻᒪ ᐱᓕᕆᔾᔪᑎᓂᒃ 
ᖃᐅᔨᒋᐊᖁᓪᓗᒋᑦ ᑮᓇᐅᔭᑎᒍᑦ ᐱᔭᐅᔭᕆᐊᖃᖅᑐᓂᒃ 
ᑎᒍᐊᓐᖑᐊᖃᖅᑎᐅᔪᓄᑦ ᐊᒻᒪ ᑲᑎᑕᐅᓗᑎᒃ ᐊᑕᐅᓯᕐᒧᑦ 
ᑎᑎᕋᖅᓯᒪᕕᖕᒧᑦ. ᐱᓕᕆᕕᒃ ᐱᔭᕇᖅᓯᓯᒪᓕᑐᖅ ᐃᓗᐃᑦᑑᓈᖅᑐᒃᑯᑦ 
ᕿᒥᕐᕈᓂᕐᒥᒃ ᑎᒍᐊᓐᖑᐊᖃᖅᑎᐅᔪᑦ ᐊᑐᐊᒐᖓᓐᓂᒃ ᐊᒻᒪ 
ᓄᑖᕈᕆᐊᖅᑕᐅᓕᖅᑐᖅ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᒡᓯᔨᑦ 
ᒪᓕᒐᕆᔭᖓ ᐊᑕᐅᓯᕐᒧᑦ ᐃᓕᔭᐅᓗᑎᒃ, ᓇᓗᓇᐃᖅᓯᓯᒪᑦᑎᐊᖅᑐᑦ 
ᐊᑐᐃᓐᓇᐅᔪᓂᒃ ᑮᓇᐅᔭᓂᒃ ᐱᔭᐅᔪᓐᓇᖅᑐᓂᒃ, ᑭᓇᒃᑯᓪᓗ 
ᐱᔪᓐᓇᕐᒪᖔᑕ ᒪᓕᒐᖏᓐᓂᒃ, ᐅᑎᖅᑎᑦᓯᓂᕐᒧᓪᓗ 
ᐊᑭᓕᐅᑕᐅᓚᐅᖅᑐᓂᒃ ᐊᐅᓚᓂᖓᓂᒃ ᐊᒻᒪ ᐱᓕᕆᕕᖕᒥ ᑭᓇᒧᑦ 
ᐅᖃᕆᐊᖃᕐᒪᖔᑕ ᓇᓗᓇᐃᖅᓯᓯᒪᓪᓗᑎᒃ. 

ᑲᑎᖅᓱᖅᑕᐅᒃᐸᑕ ᐋᖅᑭᒡᓯᓂᐊᖅᑐᖅ ᐊᔾᔨᒌᖏᓐᓂᐅᔪᓂᒃ 
ᐊᑐᐊᒐᑎᒍᑦ, ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᓐᓂ ᐊᒻᒪ 
ᐱᓕᕆᔾᔪᑎᓂ, ᐱᖃᓯᐅᑎᓪᓗᒋᑦ ᐊᔾᔨᒌᖏᓐᓂᕆᔭᖏᑦ 
ᕿᑲᕐᓇᐅᑎᓪᓗᒍ ᐊᑭᓕᐅᑕᐅᕙᒃᑐᑦ ᑎᒍᐊᓐᖑᐊᖃᖅᑎᐅᔪᑦ 
ᐃᓗᐊᓂ ᒪᓕᒐᖏᓐᓂ ᐊᒻᒪ ᐱᓕᕆᕕᐅᑉ ᐊᑭᖁᑎᖏᓐᓂ 
ᐊᑭᓕᖅᑕᐅᕙᒃᑐᑦ. 

ᐱᓕᕆᕕᒃ ᑭᐅᓂᐊᕐᒥᔪᑦ ᖃᓄᖅ ᐱᔭᐅᔪᓐᓇᖅᑐᑦ ᐊᑭᓕᐅᑎᑦ 
ᑐᓴᐅᒪᔾᔪᑕᐅᓂᐊᕐᒪᖔᑕ. ᑮᓇᐅᔭᓄᓪᓗ ᐱᔭᐅᔪᓐᓇᖅᑐᓄᑦ 
ᑐᓴᒐᒃᓴᑦ ᑐᓂᔭᐅᓂᐊᖅᑐᑦ ᑎᒍᐊᓐᖑᐊᖃᖅᑎᐅᔪᓄᑦ ᐱᒋᐊᕐᓂᖓᓂ 
ᑎᒍᐊᓐᖑᐊᖅᑖᖅᑎᓪᓗᒋᑦ, ᐊᒻᒪ ᐊᑭᓕᖅᓱᖅᑕᐅᓂᕆᔭᖏᑦ 
ᓇᓗᓇᐃᖅᑕᐅᖃᑦᑕᕐᓗᓂ ᖃᖓᒧᑦ ᐊᑭᓕᐅᑕᐅᓂᐊᕐᒃᒪᖔᑦ, 
ᑕᐃᒪᓐᓇ ᑎᒍᐊᓐᖑᐊᖃᖅᑎᐅᔪᑦ ᖃᐅᔨᒪᖃᑦᑕᕐᓂᐊᕐᒪᑕ 
ᓇᓕᐊᖕᓄᑦ ᐊᑭᓕᖅᑕᐅᖕᒪᖔᑕ. ᓯᕗᒧᐊᑦᑎᐊᖁᓪᓗᒋᑦ ᑐᓴᒐᒃᓴ 
ᑭᖑᕙᖅᓯᒪᖏᓪᓗᑎᒃ ᐊᒻᒪ ᐱᔭᐅᔪᓐᓇᕐᓗᑎᒃ, ᐱᓕᕆᕕᐅᔪᖅ 
ᐊᑐᕐᓂᐊᖅᑐᑦ ᖃᐅᔨᔭᐅᔪᓂᑦ ᑎᒍᐊᓐᖑᐊᖃᖅᑎᐅᔪᓂᑦ ᑐᓴᕐᓗᑎᒃ 
ᐊᐱᖅᓱᖅᑕᐅᓂᖏᑎᒍᑦ ᐊᒻᒪ ᐱᓕᕆᖃᑎᖃᕐᓗᑎᒃ 
ᐱᓕᕆᖃᑎᒋᔭᐅᔪᓂᒃ ᑭᒡᒐᖅᑐᐃᔨᒥᒃ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ 
ᑎᑎᕋᕐᕕᖓᓐᓂ ᐊᒻᒪ ᓄᓇᕗᑦ ᑐᓐᖓᕕᒃᑯᓐᓂᒃ ᐱᔭᐅᔪᓐᓇᕐᓂᐊᕐᒪᑕ 
ᑖᒃᑯᐊ ᐊᑐᕐᓗᑎᒃ ᐅᖃᐅᓯᕐᓂᒃ ᐊᑐᕈᒪᔭᖏᓐᓂᒃ. ᐱᓕᕆᕕᖕᒥ 
ᐊᖓᔪᖅᑲᐅᑎᑦ ᐱᓕᕆᐊᖃᕐᓂᐊᖅᑐᑦ ᑲᑎᖅᓱᐃᓂᕐᒥᒃ 
ᐊᑕᐅᓯᕐᒧᐊᖅᑲᖅᑕᐅᓂᖏᓐᓂᒃ ᑕᒪᒃᑯᐊ. 

ᐱᓕᕆᕕᒃ ᐱᔭᕇᖅᓯᓂᐊᖅᑐᖅ ᑕᒪᑐᒧᖓ ᐃᖅᑲᓇᐃᔭᖅᑕᐅᔪᓂᒃ ᑕᖅᑭᑦ 
12 ᐃᓗᐊᓂ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 30 37−ᖑᓪᓗᑎᒃ  

 

ᐊᑐᓕᖁᔭᓕᐊᖅ ᑭᐅᔾᔪᑎ 

67.  ᐱᓕᕆᕕᖓᑦ ᐃᓄᓕᕆᔨᒃᑯᑦ ᓴᓇᔭᕆᐊᖃᖅᑐᑦ 
ᐊᑐᓕᖅᑎᑦᑎᓗᑎᒡᓗ ᐆᒻᒪᕆᒃᑑᓗᑎᒃ ᑎᒍᐊᓐᖑᐊᖃᖅᑎᐅᔪᑦ 
ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓂᒃ ᐊᒻᒪ ᐃᑲᔪᖅᑐᐃᔾᔪᑎᓄᑦ 
ᐱᓕᕆᔾᔪᑎᓂᒃ ᐱᖃᓯᐅᔾᔨᓯᒪᔪᓂᒃ ᐅᑯᓂᖓ: 
• ᓄᑖᓄᑦ ᑎᒍᐊᓐᖑᐊᖃᖅᑐᓄᑦ ᐊᐅᓚᓂᐅᔪᖅ 

ᐊᑐᖅᑕᐅᓂᐊᖅᑐᑦ ᓴᓇᔭᐅᓯᒪᓪᓗᑎᒃ ᐱᖃᓯᐅᔾᔨᓯᒪᖁᓪᓗᒍ 
ᐃᓕᖅᑯᓯᓕᕆᓂᕐᒧᑦ ᐊᔪᕈᓐᓃᕐᓂᕐᒧᑦ 
ᐃᓕᓐᓂᐊᖅᑎᑕᐅᓗᑎᒃ ᐃᓄᐃᑦ ᐅᕕᓂᖃᑎᒋᓐᖏᑕᖏᓐᓄᑦ 

• ᐃᓕᓐᓂᐊᖅᑎᑕᐅᓗᑎᒃ ᑎᒍᐊᓐᖑᐊᖃᖅᑎᐅᓕᕇᖅᑐᑦ 
ᑐᓂᔭᐅᔪᓐᓇᕐᓂᐊᕐᒪᑕ ᐱᒻᒪᕆᐅᔪᓂᒃ ᐅᓪᓗᒥᓯᐅᑎᓂᒃ 
ᐊᓯᔾᔨᖅᑐᕕᓂᐅᑎᓪᓗᒋᑦ ᐊᑐᐊᒐᐃᑦ ᐊᒻᒪ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᓴᓇᔭᐅᓯᒪᔪᑦ 
ᐊᑦᑕᕐᓇᖏᑦᑐᒦᖁᓪᓗᒋᑦ ᓱᕈᓯᑦ ᐸᖅᑭᔭᐅᕕᖏᓐᓂ. 

• ᓄᑖᕈᕆᐊᖅᑕᐅᓗᑎᒃ ᑎᒍᐊᓐᖑᐊᖃᖅᑎᐅᔪᑦ ᒪᓕᒐᖏᑦ, 
ᐊᑐᐃᓐᓇᐅᓗᑎᒡᓗ ᖃᓪᓗᓈᑎᑐᑦ, ᐅᐃᕕᑎᑐᑦ, ᐊᒻᒪ ᐃᓄᒃᑐᑦ. 

• ᐱᔪᓐᓇᕐᓗᑎᒃ ᐃᓕᓐᓂᐊᖅᑎᑕᐅᓂᕐᒥᒃ ᓲᕐᓗ ᖃᓄᖅ 
ᐱᔭᕆᐊᖃᕐᒪᖔᑕ ᖁᐊᖅᓴᖅᓯᒪᔪᓂᒃ ᑐᓴᐅᒪᑦᑎᐊᕐᓗᑎᒃ 
ᑎᒍᐊᓐᖑᐊᖃᖅᑎᐅᔪᑦ ᐃᑲᔪᕈᓐᓇᕐᓂᐊᕐᒪᑕ ᐊᒻᒪ 
ᐸᖅᑭᒡᓯᔪᓐᓇᕐᓂᐊᕐᒪᑕ ᓱᕈᓯᕐᓄᑦ ᐸᖅᑭᔭᖏᓐᓄᑦ. 

• ᑎᒍᓯᔪᓐᓇᕐᓗᑎᒃ ᑐᓴᒐᒃᓴᓂᒃ ᐃᑲᔪᕈᑎᐅᓂᐊᖅᑐᓂᒃ ᐃᓄᐃᑦ 
ᐅᕕᓂᖃᑎᒋᓐᖏᑕᖏᓐᓄᑦ ᑎᒍᐊᓐᖑᐊᖃᖅᑎᐅᔪᓄᑦ 
ᐃᑲᔪᖅᑕᐅᖁᓪᓗᒋᑦ ᐃᓄᐃᑦ ᓱᕈᓯᑦ ᐃᓕᖅᑯᓯᖏᓐᓄᑦ 
ᐊᒃᑐᐊᖏᓐᓇᖁᓪᓗᒋᑦ ᐸᖅᑭᔭᐅᑎᓪᓗᒋᑦ ᑕᐃᒃᑯᓄᖓ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ ᐱᓕᕆᕕᒃ ᓴᓇᓂᐊᖅᑐᖅ 
ᐊᑐᓕᖅᑎᑦᑎᓗᓂᓗ ᐃᓗᐃᑦᑑᓈᖅᓯᒪᔪᓂᒃ 
ᑎᒍᐊᓐᖑᐊᖃᖅᑎᐅᔪᑦ ᐃᓕᓐᓂᐊᕈᑎᒃᓴᖏᓐᓂᒃ ᐊᒻᒪ 
ᐃᑲᔪᖅᑐᐃᔾᔪᑎᒃᓴᓄᑦ ᐱᓕᕆᐊᖃᕐᓂᒃᑯᑦ ᐱᖃᓯᐅᔾᔨᓯᒪᓗᑎᒃ 
ᐅᑯᓂᖓ: 

• ᐋᖅᑭᒡᓱᖅᓯᒪᓗᓂ ᓄᑖᓄᑦ ᑎᒍᐊᓐᖑᐊᖅᑖᖅᑐᓄᑦ ᐱᔭᕌᖓᑕ 
ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓂᒃ ᐃᓄᐃᑦ 
ᐅᕕᓂᖃᑎᒋᓐᖏᑕᖏᑕ; 

• ᑲᔪᓯᔪᒃᑯᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 
ᑎᒍᐊᓐᖑᐊᖃᖅᑎᐅᓕᕇᖅᑐᑦ ᑐᓂᔭᐅᖃᑦᑕᕐᓗᑎᒡᓗ 
ᑭᖑᕙᖅᓯᒪᖏᑦᑐᓂᒃ ᐅᓪᓗᒥᓯᐅᑎᓂᒃ ᑐᓴᒐᒃᓴᓂᒃ ᐊᑐᐊᒐᓄᑦ 
ᐊᒻᒪ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᐊᓯᔾᔨᖅᑕᐅᔭᕌᖓᑕ 
ᐊᑐᖅᑕᐅᓂᐊᖅᑎᓪᓗᒋᑦ ᓱᕈᓯᑦ 
ᐊᑦᑕᕐᓇᖏᑦᑐᒦᑎᑕᐅᖏᓐᓇᖁᓪᓗᒋᑦ; 

• ᓄᑖᕈᕆᐊᖅᑕᐅᓗᑎᒃ ᑎᒍᐊᓐᖑᐊᖃᖅᑎᐅᔪᑦ ᒪᓕᒐᖓ 
ᖃᓪᓗᓈᑎᑑᖓᔪᑦ, ᐅᐃᕖᑎᑑᖓᔪᑦ ᐊᒻᒪ ᐃᓄᒃᑑᖓᔪᑦ; 

• ᐃᓕᓐᓂᐊᕈᑎᑦ, ᐱᖃᓯᐅᔾᔨᓯᒪᓗᑎᒃ ᖁᐊᖅᓵᖅᓯᒪᔪᓂᒃ 
ᑐᓴᐅᒪᑦᑎᐊᕐᓗᑎᒃ ᐱᐅᓯᐅᔭᕆᐊᖃᖅᑐᓂᒃ 
ᐃᑲᔪᖅᑐᐃᔾᔪᑕᐅᓂᐊᕐᒪᑕ ᐊᒻᒪ ᐸᖅᑭᒡᓯᔾᔪᑕᐅᓂᐊᕐᒪᑕ 
ᓱᕈᓯᕐᓂᒃ; ᐊᒻᒪᓗ 

• ᐱᓕᕆᔾᔪᑎᒃᓴᖏᓐᓂ ᐃᓄᐃᑦ ᐅᕕᓂᖃᑎᒋᓐᖏᑕᖏᓐᓄᑦ 
ᑎᒍᐊᓐᖑᐊᖃᖅᑎᐅᔪᓄᑦ ᐃᑲᔪᖅᑕᐅᖁᓪᓗᒋᑦ 
ᐃᓕᖅᑯᓯᖏᓐᓄᑦ ᐊᒃᑐᐊᖏᓐᓇᖁᓪᓗᒋᑦ ᐃᓄᐃᑦ ᓱᕈᓯᑦ 
ᐸᖅᑭᔭᖏᑦ. 

ᐅᓄᑲᓪᓚᒃᑐᑦ ᐱᓕᕆᔾᔪᑎᑦ ᐃᓗᓕᖏᑦ ᐱᕙᓪᓕᐊᔭᐅᓕᕇᖅᑐᑦ. 
ᐱᓕᕆᕕᒃ ᓄᑖᕈᕆᐊᖅᓯᓯᒪᓕᖅᑐᑦ ᑎᒍᐊᓐᖑᐊᖃᖅᑎᐅᔪᑦ 
ᒪᓕᒐᖏᓐᓂᒃ, ᐊᐅᓚᓂᕆᔭᓄᑦ ᒪᓕᒐᖏᓐᓂᒃ ᐊᒻᒪ ᐱᓕᒻᒪᒃᓴᕈᑎᓄᑦ 
ᐱᓕᕆᔾᔪᑎᓂᒃ, ᐊᒻᒪ ᓄᑖᕈᕆᐊᖅᓯᓕᖅᑐᑦ ᑎᒍᐊᓐᖑᐊᖃᖅᑎᐅᔪᑦ 
ᒪᓕᒐᖏᓐᓂᒃ. ᓄᓇᕗᓕᒫᒥ ᑎᒍᐊᓐᖑᐊᖃᖅᑐᑦ ᓈᒻᒪᒃᓴᕐᒪᖔᑕ 
ᖃᐅᔨᓴᖅᑕᐅᓗᑎᒃ ᓄᐊᑦᑎᓗᑎᒃ ᑎᒍᐊᓐᖑᐊᖃᖅᑎᐅᔪᑦ 
ᓂᓪᓕᐅᑎᖏᓐᓂᒃ ᓴᓐᖏᓕᕆᐊᖁᓪᓗᒍ ᐃᖅᑲᓇᐃᔭᖅᑎᑖᕐᓂᖅ, 
ᓄᖅᑲᖅᑕᐃᓕᒪᑎᑦᓯᓂᖅ, ᐃᓕᓐᓂᐊᖅᑎᑦᑎᓂᖅ ᐊᒻᒪ ᑲᔪᓯᔪᒃᑯᑦ 
ᐃᑲᔪᖅᑐᐃᔾᔪᑎᐅᔪᑦ. 
ᐱᓕᕆᕕᒃ ᐅᔾᔨᕈᓱᒃᑭᕗᖅ ᐱᑕᖃᖏᓐᓂᖓᓂᒃ ᐊᐅᓚᓂᖃᖅᑐᓂᒃ 
ᑎᒍᐊᓐᖑᐊᖃᖅᑎᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒥ, ᐊᒻᒪ 
ᖃᐅᔨᓴᐃᓂᐊᖅᑐᑦ ᖃᓄᖅ ᐃᑲᔪᖅᑐᐃᔪᓐᓇᕐᒪᖔᑕ ᑖᒃᑯᓂᖓ 
ᓴᖅᑭᑦᑎᒐᓱᐊᖅᑎᓪᓗᒋᑦ ᓯᕗᓕᖅᑎᖃᕐᓗᑎᒃ ᑎᒍᐊᓐᖑᐊᖃᖅᑎᐅᔪᑦ 
ᑎᒥᖁᑎᖓᓐᓂᒃ. 

ᐱᓕᕆᕕᖕᒥ ᐊᖓᔪᖅᑳᖃᕐᕕᐅᔪᑦ, ᐃᖅᑲᓇᐃᔭᖃᑎᖃᕐᓗᑎᒃ 
ᐊᒡᒍᖅᑐᖅᓯᒪᓂᕐᒥ ᐊᖓᔪᖅᑲᐅᑎᓂᒃ, ᑲᒪᓂᐊᖅᑐᑦ 
ᐊᑐᓕᖅᑎᑎᓂᕐᒥᒃ, ᐃᑲᔪᖅᑐᐃᓂᕐᒥᒃ ᐱᓕᕆᕕᖕᒥᒃ ᐱᐅᔪᓂᒃ 
ᐊᐅᓚᓂᖃᑦᑎᐊᖁᓪᓗᒋᑦ ᐊᒻᒪ ᑐᓴᕋᓱᐊᕐᓂᖅ ᐸᖅᑭᔨᐅᔪᓂᑦ 
ᑎᒍᐊᓐᖑᐊᖃᖅᑎᐅᔪᑦ ᓂᓪᓕᐅᑎᖏᓐᓂᑦ. 
ᐱᓕᕆᕕᒃ ᓴᓇᓂᐊᖅᑐᑦ ᐃᓗᐃᑦᑐᓂᒃ ᐱᓕᕆᔾᔪᑎᐅᔪᓂᒃ ᐊᒻᒪ 
ᐊᑐᓕᖅᑎᑕᐅᓂᖏᓐᓄᑦ ᐸᕐᓇᒃᓯᒪᓗᑎᒃ ᐃᓗᐊᓂ ᑕᖅᑭᑦ 12. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 31 37−ᖑᓪᓗᑎᒃ  

 

ᐊᑐᓕᖁᔭᓕᐊᖅ ᑭᐅᔾᔪᑎ 

68.  ᐱᓕᕆᕕᖓᑦ ᐃᓄᓕᕆᔨᒃᑯᑦ ᓯᕗᒧᐊᒃᑎᑦᑎᔭᕆᐊᖃᖅᑐᑦ 
ᓄᓇᓕᖕᓂ ᐃᓄᓕᕆᔨᑦ ᐃᖅᑲᓇᐃᔭᖅᑎᐅᔪᑦ ᑐᑭᓯᒪᑎᖅᑎᐊᖁᓪᓗᒋᑦ 
ᐊᒻᒪ ᐊᑐᓕᖅᑎᑦᑎᖁᓪᓗᒋᑦ ᐊᑐᕆᐊᖃᖅᑐᓂᒃ ᑎᑎᕋᖃᑦᑕᕐᓂᕐᒧᑦ 
ᐊᑐᓂ ᐸᖅᑭᔭᐅᔾᔪᑏᑦ ᐸᕐᓇᐅᑎᖏᓐᓂᒃ ᐱᒋᐊᕐᓂᖓᓂ ᓱᕈᓯᖅ 
ᒪᒃᑯᒃᑐᕐᓘᓐᓃᑦ ᐃᓕᔭᐅᓚᐅᖅᑎᓪᓗᒍ ᑎᒍᐊᓐᖑᐊᖃᖅᑐᑦ 
ᐊᖏᕐᕋᖏᓐᓄᑦ. 

ᐱᓕᕆᕕᐅᑉ ᑭᐅᔾᔪᑎᐊ. ᐊᖏᖅᑐᑦ ᐱᓕᕆᕕᒃ ᐊᖏᖃᑎᖃᖅᑐᖅ 
ᓄᓇᓕᖕᓂ ᐃᓄᓕᕆᔨᑦ ᐃᖅᑲᓇᐃᔭᖅᑏᑦ ᑐᑭᓯᐅᒪᑦᑎᐊᕆᐊᖃᖅᑐᑦ 
ᐊᒻᒪ ᑕᐃᒪᓐᖓᑦ ᐊᑐᐃᓐᓇᕐᓗᑎᒃ ᒪᓕᒐᖏᓐᓂᒃ ᑎᑎᕋᕆᐊᖃᕐᓂᕐᒧᑦ 
ᐊᑐᓂ ᐸᖅᑭᔭᐅᔾᔪᑏᑦ ᐸᕐᓇᐅᑎᖏᓐᓂᒃ ᐱᒋᐊᕐᓂᖓᓂ ᓱᕈᓯᖅ 
ᒪᒃᑯᒃᑐᕐᓘᓐᓃᑦ ᐸᖅᑭᔭᐅᒋᐊᕐᓂᖓᑕ. ᐱᓕᕆᕕᒃ ᑕᒪᑐᒥᖓ 
ᒪᓕᒃᑕᐅᑎᑦᑎᓂᐊᖅᑐᖅ ᒪᓕᒐᐅᔪᒥᒃ ᐊᑐᕐᓗᑎᒃ 
ᓇᓗᓇᐃᖅᓯᒪᑦᑎᐊᖅᑐᒥᒃ ᑕᓯᐅᖅᓯᔾᔪᑎᐅᔪᒥᒃ, ᐃᓕᓴᐅᑎᓂᒃ ᐊᒻᒪ 
ᐊᖓᔪᖅᑳᖏᓐᓄᑦ ᓇᐅᑦᑎᖅᓱᐊᕆᔭᐅᓗᑎᒃ, ᑎᑎᕋᖃᑦᑕᕐᓂᐅᔪᖅ 
ᐸᖅᑭᒡᓯᔾᔪᑎᑦ ᐸᕐᓇᐅᑎᖏᓐᓄᑦ ᑐᑭᓯᒪᔭᐅᑦᑎᐊᕐᓂᐊᕐᒪᑦ 
ᓂᕆᐅᒋᔭᐅᓂᖓᓂᒡᓗ ᐱᔭᕇᖅᑕᐅᓂᒃᓴᖓᑕ ᐊᓪᓚᕕᖕᒥ 
ᐱᔭᕇᖅᑕᐅᑐᐃᓐᓇᕆᐊᖃᖏᓐᓂᖏᓐᓂᒃ ᑭᖑᕐᖓᒍᑦ. 

ᐱᓕᕆᕕᒃ ᐊᖏᖅᓯᒋᕗᖅ ᐊᒃᑐᐊᓂᖃᖅᑐᓂᒃ ᖃᐅᔨᔭᐅᔪᓂᒃ, 
ᐅᓄᕐᓂᖅᓴᐅᔪᑦ ᑐᖅᑯᖅᑕᐅᓯᒪᒧᑦ ᐸᖅᑭᒡᓯᔾᔪᑎᓄᑦ ᐸᕐᓇᐅᑎᑦ 
ᐱᑕᖃᓚᐅᕐᓂᖏᓐᓂᒃ, ᐸᕐᓇᐅᑎᐅᔪᑦ ᐃᓗᓕᖃᓚᐅᖏᒻᒪᑦ 
ᓇᓗᓇᐃᖅᑎᖅᓯᒪᔪᓂᒃ ᖃᓄᐃᓕᐅᕆᐊᖃᕐᒪᖔᑕ ᐃᓕᖅᑯᓯᖓ 
ᓇᑭᓐᖔᕐᒪᖔᑦ ᓇᓗᓇᐃᖅᑕᐅᓂᕆᔭᖓᓄᑦ ᐊᒻᒪ 
ᐃᓚᐅᓂᕆᔭᖓᓄᑦ. ᐋᖅᑭᒋᐊᖅᑕᐅᓯᒪᓕᖅᑐᑦ ᒪᓕᒐᐅᔪᑦ 
ᑕᒪᑐᒧᖓ ᐊᒻᒪ ᐱᓕᕆᓕᒻᒪᒃᓴᕐᓗᑎᒃ ᓴᓇᕐᕈᑎᐅᔪᑦ 
ᐱᔭᐅᔭᕆᐊᖃᕐᓂᐊᖅᑐᑦ ᐃᓕᖅᑯᓯᓕᕆᓂᒧᑦ , 
ᐊᒃᑐᐊᓂᖃᕐᓗᑎᒃ ᓄᓇᓕᖕᓄᑦ ᐊᒻᒪ ᒪᓕᒐᖃᕐᓗᑎᒃ 
ᐃᓕᖅᑯᓯᖓᒍᑦ ᐃᑲᔪᖅᑐᐃᓂᕐᒧᑦ ᑕᒪᓐᓇ ᑭᐅᔭᐅᖃᑦᑕᕐᓗᓂ 
ᐊᑐᓂ ᐸᖅᑭᔭᐅᔾᔪᑎᑦ ᐸᕐᓇᐅᑎᖏᓐᓂ, ᐊᒻᒪ ᐸᕐᓇᒃᓯᒪᔪᑦ 
ᑐᓂᔭᐅᖁᓪᓗᒋᑦ ᑕᒪᒃᑯᐊ ᑎᒍᐊᓐᖑᐊᖃᖅᑎᐅᔪᒧᑦ. 
ᒪᓕᒃᓯᒪᒐᓗᐊᕐᒪᖔᑕ ᓇᐅᑦᑎᖅᓱᐊᕆᔭᐅᓂᐊᖅᑐᑦ 
ᐊᑐᕐᓗᑎᒃ ᐱᐅᔪᓂᒃ ᐊᑐᕆᐊᖃᓂᕐᒧᑦ ᓴᓇᒪᓂᕆᔭᖓᓂᒃ 
ᒪᓕᒐᕐᒥᒃ ᐱᓕᕆᕕᐅᔪᒧᑦ ᑕᒪᓐᓇ ᐊᑐᓕᖅᑎᑕᐅᓯᒪᖕᒪᑦ, 
ᐱᖃᓯᐅᑎᓗᒍ ᑕᖅᑭᑦ ᐱᖓᓱᑦ ᐊᓂᒍᑕᒫᓐ 
ᒪᓕᒃᑲᓗᐊᕐᒪᖔᑕ ᖃᐅᔨᒋᐊᖅᑕᐅᖃᑦᑕᕐᓗᑎᒃ 
ᓇᐅᑦᑎᖅᓱᐊᕆᔭᐅᓗᑎᒃ ᐊᒻᒪ ᓄᓇᕗᒥ 
ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᑦ 
ᖃᐅᔨᓴᖅᑕᐅᖃᑦᑕᕈᑎᖏᑦ ᐅᓪᓗᒥ ᐊᑐᖅᑕᐅᓕᖅᑐᑦ. 
ᐊᒡᒍᖅᑐᖅᓯᒪᓂᕐᒥ ᐊᖓᔪᖅᑲᐅᑎᐅᔪᑦ ᑲᒪᖃᑦᑕᕐᓂᐊᖅᑐᑦ 
ᓇᓗᓇᐃᖅᓯᓂᕐᒥᒃ ᓇᒧᑦ ᐃᓕᔭᐅᓂᐊᕐᒪᖔᑕ ᐱᖃᖏᑦᑐᑦ 
ᐅᕝᕙᓘᓐᓃᑦ ᑭᖑᕙᖅᓯᒪᔪᑦ ᐸᖅᑭᔭᐅᔾᔪᑎᓄᑦ 
ᐸᕐᓇᐅᑎᐅᔭᕆᐊᖃᖅᑐᑦ ᓯᕗᒧᐊᑦᑎᐊᖁᓪᓗᒍᓗ 
ᐋᖅᑭᒡᑕᐅᓗᑎᒃ ᑕᒪᒃᑯᓄᖓ ᑕᒻᒪᖅᓯᒪᓂᐅᔪᑦ, 
ᑕᕝᕙᓐᖔᖅᑐᓪᓗ ᓴᖅᑭᑦᑐᑦ ᕿᒥᕐᕈᔭᐅᖃᑦᑕᕐᓗᑎᒃ ᐊᑐᕐᓗᒍ 
ᐱᓕᕆᕕᐅᑉ ᐱᐅᔪᓂᒃ ᐱᓕᕆᔭᕆᐊᖃᕐᓂᕐᒧᑦ ᒪᓕᒐᕆᔭᖏᑦ 
ᐊᐅᓚᑦᑎᓂᕐᒧᑦ. 
ᐱᓕᕆᕕᒃ ᑖᒃᑯᓂᖓ ᐊᑐᓕᖅᑎᑦᑎᓂᐊᖅᑐᑦ ᒪᓕᒐᕐᓂᒃ ᑕᖅᑭᑦ 12 
ᐃᓗᐊᓂ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 32 37−ᖑᓪᓗᑎᒃ  

ᐅᐃᒍᖓ—ᑎᑎᕋᖅᓯᒪᔪᓂᒃ ᐅᓂᒃᑲᐅᓯᖃᖅᑐᑦ ᐃᓗᓕᖏᓐᓂᒃ 
ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑏᑦ 

ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᖅᓯᔾᔪᑕᐅᓪᓗᑎᒃ ᐃᓗᓕᕆᔭᖏᓐᓂᒃ ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑏᑦ. 

ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 1—ᐱᓕᕆᕕᒃ ᐊᖑᒻᒪᑎᓚᐅᖏᑦᑐᖅ ᐊᑐᕆᐊᖃᖅᑐᓄ ᑦ ᒪᓕᒐᖏᓐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ 
ᐅᓄᖅᑐᐃᖅᓱᖏᓐᓂᖅᐹᕆᓗᒍ ᑕᖅᑭᑕᒫᓐ ᑕᑯᓐᓇᖃᑦᑕᐅᑎᓗᑎᒃ ᐅᖃᖃᑎᖃᕆᐊᖃᕐᓂᖏᓐᓂᒃ ᓱᕈᓯᕐᒥᒃ ᐅᕝᕙᓘᓐᓃᑦ ᑎᒍᐊᓐᖑᐊᖃᖅᑎᐅᔪᓂ ᓄᓇᕗᑦ 
ᐃᓗᐊᓂ ᑕᐃᒪᐃᓕᖓᓚᐅᖅᑐᖅ ᑎᑎᖅᑲᓂᒃ ᑐᖅᑯᖅᑕᐅᓯᒪᔪᓂ ᕿᒥᕐᕈᑎᓪᓗᑕ − ᑎᑎᕋᖅᓯᒪᔪᓂ ᓇᓗᓇᐃᖅᓯᔾᔪᑎᓂ 

ᑕᑯᒃᓴᐅᑎᑦᑎᔾᔪᑦ ᓇᓗᓇᐃᖅᓯᔾᔪᑎᑉ ᐃᓗᐊᓂ ᐅᓄᖅᑐᐃᖅᓱᖏᓐᓂᖅᐹᕆᓗᒍ ᐅᖃᖃᑎᖃᕆᐊᖃᓂᕐᒧᑦ ᒪᓕᒐᖓᓐᓂᒃ ᐱᓕᕆᕕᖓᓐᓂ 
ᐃᓄᓕᕆᔨᒃᑯᑦ ᐊᑕᐅᓯᐊᕐᓗᑎᒃ ᑕᖅᑭᑕᒫᓐ ᐅᖃᖃᑎᖃᕆᐊᖃᕐᓂᖏᓐᓂᒃ ᐊᑕᖏᓪᓗᒋᑦ ᐊᑐᓂ ᓱᕈᓯᕐᓂᒃ ᐊᒻᒪ ᑎᒍᐊᓐᖑᐊᖃᖅᑎᐅᔪᓄᑦ. 
ᐅᓄᖅᑐᐃᖅᓱᖏᓐᓂᖅᐹᖑᓪᓗᓂ ᐅᖃᖃᑎᖃᓂᕐᒧᑦ ᒪᓕᒐᐅᔪᖅ ᐅᖃᖅᓯᒪᔪᖅ ᑕᑯᓐᓇᖃᑦᑕᐅᑎᓗᑎᒃ ᐅᖃᖃᑎᖃᕆᐊᖃᕐᓂᖏᓐᓂᒃ. ᐊᑯᓐᓂᕆᔭᖓ 
ᐊᑯᓚᐃᓐᓂᕆᔭᖓᑕ ᐅᖃᖃᑎᖃᖃᑦᑕᕐᓂᕐᒧᑦ ᑕᒪᒃᑮᖕᓂ ᓄᓇᕗᒥ ᐊᒻᒪ ᐊᒡᒍᖅᑐᖅᓯᒪᓂᕐᒥ ᑕᑯᒃᓴᐅᑎᑦᑎᕗᖅ ᐱᓕᕆᕕᐅᔪᖅ 
ᐱᓕᕆᐊᖃᓚᐅᖏᓐᓂᖓᓂᒃ ᒪᓕᒐᐅᔪᓂᒃ ᐊᑐᕆᐊᖃᖅᑐᓂᒃ ᐅᓄᖅᑐᐃᖅᓱᖏᓐᓂᖅᐹᒃᑯᑦ ᐅᖃᖃᑎᖃᕆᐊᖃᕐᓂᕐᒥᒃ ᓱᕈᓯᕐᓂᒃ ᐊᒻᒪ 
ᑎᒍᐊᓐᖑᐊᖃᖅᑎᐅᔪᓂᒃ. 

ᑕᑯᒃᓴᐅᑎᑦᑎᔾᔪᑦ ᓇᓗᓇᐃᖅᓯᔾᔪᑎᑉ ᐃᓗᐊᓂ ᐊᑯᓐᓂᖓ ᐊᑯᓚᐃᓐᓂᖓᑕ ᐅᖃᖃᑎᖃᖃᑦᑕᕐᓂᐅᑉ ᐊᒻᒪ ᐳᓴᓐᑎᖏᑦ ᑐᖅᑯᖅᑕᐅᓯᒪᔪᑦ 
ᑎᑎᖅᑲᑦ ᒪᓕᒃᓯᒪᓚᐅᖏᑦᑐᑦ ᐱᓕᕆᕕᐅᑉ ᐅᖃᖃᑎᖃᖃᑦᑕᕆᐊᖃᕐᓂᖓᓄᑦ ᓯᕈᓯᕐᓄᑦ ᐊᒻᒪ ᑎᒍᐊᓐᖑᐊᖃᖅᑎᐅᔪᓄᑦ. 
ᓄᓇᕗᒥ, ᐊᑯᓐᓂᖓ ᐊᑯᓚᐃᓐᓂᖓᑕ ᐱᓕᕆᕕᐅᑉ ᐅᖃᖃᑎᖃᖃᑦᑕᕐᓂᖓᑕ ᓱᕈᓯᕐᓂᒃ ᐊᑯᓚᐃᓐᓂᖃᖅᐳᖅ ᐊᓂᒍᑕᒫᓐ 2.03 
ᑕᖅᑮᑦ, ᐊᒻᒪ 91%−ᖏᑦ ᑐᖅᑯᖅᑕᐅᓯᒪᔪᑦ ᑎᑎᖅᑲᑦ ᒪᓕᒃᓯᒪᓚᐅᖏᑦᑐᑦ.  ᑎᒍᐊᓐᖑᐊᖃᖅᑎᐅᔪᑦᓄᑦ, ᐱᓕᕆᕕᐅᑉ 
ᐅᖃᖃᑎᖃᖃᑦᑕᕐᓂᕆᔭᖓ ᐊᑯᓚᐃᓐᓂᖃᓚᐅᖅᑐᖅ ᑕᖅᑭᑦ 4.60 ᐊᓂᒍᑕᒫᓐ, ᐊᒻᒪ 98%−ᖏᑦ ᑐᖅᑯᖅᑕᐅᓯᒪᔪᑦ ᑎᑎᖅᑲᑦ 
ᒪᓕᒃᓯᒪᓚᐅᖏᑦᑐᑦ. 

ᐊᒡᒍᖅᑐᖅᓯᒪᓂᕐᒥ ᐃᒪᐃᓕᖓᓪᓗᑎᒃ ᐊᑯᓐᓂᕆᔭᖏᑕ ᐅᓄᕐᓂᖏᑦ: 

ᑭᕙᓪᓕᕐᒥ, ᐊᑯᓐᓂᕆᔭᖓ ᐊᑯᓚᐃᓐᓂᕆᔭᖓᑕ ᐱᓕᕆᕕᐅᑉ ᐅᖃᖃᑎᖃᖃᑦᑕᕐᓂᖓ ᓱᕈᓯᕐᓂᒃ ᐊᓂᒍᑕᒫᓐ 3.31 ᑕᖅᑭᑦ, ᐊᒻᒪ 
92%−ᖏᑦ ᑐᖅᑯᖅᑕᐅᓯᒪᔪᑦ ᑎᑎᖅᑲᑦ ᒪᓕᒃᓯᒪᓚᐅᖏᑦᑐᑦ. ᑎᒍᐊᓐᖑᐊᖃᖅᑎᐅᔪᑦ, ᐱᓕᕆᕕᖕᒧᑦ ᐅᖃᖃᑎᒋᔭᐅᖃᑦᑕᓚᐅᖅᑐᑦ 
ᐊᑯᓚᐃᓐᓂᖓ ᐊᓂᒍᑕᒫᓐ 6.95 ᑕᖅᑮᑦ, ᐊᒻᒪ 100% −ᖏᑦ ᑐᖅᑯᖅᑕᐅᓯᒪᔪᑦ ᑎᑎᖅᑲᖁᑎᓂ ᒪᓕᒃᓯᒪᓚᐅᖏᑦᑐᑦ. 

ᕿᑭᖅᑖᓘᑉ ᐅᐊᖕᓇᖓᓂ, ᐊᑯᓐᓂᕆᔭᖓ ᐊᑯᓚᐃᓐᓂᕆᔭᖓᑕ ᐱᓕᕆᕕᐅᑉ ᐅᖃᖃᑎᖃᖃᑦᑕᕐᓂᖓ ᓱᕈᓯᕐᓂᒃ ᐊᓂᒍᑕᒫᓐ 1.86 ᑕᖅᑮᑦ, ᐊᒻᒪ 80% −ᖏᑦ 

ᑐᖅᑯᖅᑕᐅᓯᒪᔪᑦ ᑎᑎᖅᑲᖁᑎᓂ ᒪᓕᒃᓯᒪᓚᐅᖏᑦᑐᑦ. ᑎᒍᐊᓐᖑᐊᖃᖅᑎᐅᔪᓄᑦ, ᐱᓕᕆᕕᐅᑉ ᐊᑯᓐᓂᖓ ᐊᑯᓚᐃᓐᓂᖓᑕ ᐅᖃᖃᑎᖃᖃᑦᑕᕐᓂᕐᒧᑦ ᐊᓂᒍᑕᒫᓐ 

6.46 ᑕᖅᑮᑦ, ᐊᒻᒪ 100%−ᖏᑦ ᑐᖅᑯᖅᑕᐅᓯᒪᔪᑦ ᑎᑎᖅᑲᖁᑎᓂ ᒪᓕᒃᓯᒪᓚᐅᖏᑦᑐᑦ. 

ᕿᑎᕐᒥᐅᓂ, ᐊᑯᓐᓂᕆᔭᖓ ᐊᑯᓚᐃᓐᓂᕆᔭᖓᑕ ᐱᓕᕆᕕᐅᑉ ᐅᖃᖃᑎᖃᖃᑦᑕᕐᓂᖓ ᓱᕈᓯᕐᓂᒃ ᐊᓂᒍᑕᒫᓐ 2.23 ᑕᖅᑮᑦ, ᐊᒻᒪ 100% −ᖏᑦ ᑐᖅᑯᖅᑕᐅᓯᒪᔪᑦ 

ᑎᑎᖅᑲᖁᑎᓂ ᒪᓕᒃᓯᒪᓚᐅᖏᑦᑐᑦ. ᑎᒍᐊᓐᖑᐊᖃᖅᑎᐅᔪᓄᑦ, ᐱᓕᕆᕕᐅᑉ ᐊᑯᓐᓂᖓ ᐊᑯᓚᐃᓐᓂᖓᑕ ᐅᖃᖃᑎᖃᖃᑦᑕᕐᓂᕐᒧᑦ ᐊᓂᒍᑕᒫᓐ 5.89 ᑕᖅᑮᑦ, 

ᐊᒻᒪ 75% −ᖏᑦ ᑐᖅᑯᖅᑕᐅᓯᒪᔪᑦ ᑎᑎᖅᑲᖁᑎᓂ ᒪᓕᒃᓯᒪᓚᐅᖏᑦᑐᑦ. 

ᕿᑭᑖᓘᑉ ᓂᒋᐊᓂ, ᐊᑯᓐᓂᕆᔭᖓ ᐊᑯᓚᐃᓐᓂᕆᔭᖓᑕ ᐱᓕᕆᕕᐅᑉ ᐅᖃᖃᑎᖃᖃᑦᑕᕐᓂᖓ ᓱᕈᓯᕐᓂᒃ ᐊᓂᒍᑕᒫᓐ 1.71 ᑕᖅᑮᑦ, ᐊᒻᒪ 92%−ᖏᑦ 

ᑐᖅᑯᖅᑕᐅᓯᒪᔪᑦ ᑎᑎᖅᑲᖁᑎᓂ ᒪᓕᒃᓯᒪᓚᐅᖏᑦᑐᑦ. ᑎᒍᐊᓐᖑᐊᖃᖅᑎᐅᔪᓄᑦ, ᐱᓕᕆᕕᐅᑉ ᐊᑯᓐᓂᖓ ᐊᑯᓚᐃᓐᓂᖓᑕ ᐅᖃᖃᑎᖃᖃᑦᑕᕐᓂᕐᒧᑦ ᐊᓂᒍᑕᒫᓐ 
3.54 ᑕᖅᑮᑦ, ᐊᒻᒪ 100% −ᖏᑦ ᑐᖅᑯᖅᑕᐅᓯᒪᔪᑦ ᑎᑎᖅᑲᖁᑎᓂ ᒪᓕᒃᓯᒪᓚᐅᖏᑦᑐᑦ. 

ᑐᓴᒐᒃᓴᑦ ᐱᔭᐅᔪᑦ: ᒪᓕᒃᑕᐅᓪᓗᑎᒃ ᑐᓴᒐᒃᓴᖁᑎᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ 

 ᐅᑎᕐᕕᒋᓗᒍ ᖃᐅᔨᒪᔾᔪᑎᓄᑦ ᓇᓗᓇᐃᖅᓯᔾᔪᑦ 1 

ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 2— ᐱᓪᓗᐊᑕᐅᓂᖏᑦ ᐊᐅᓚᔾᔭᒃᑕᐅᔭᕆᐊᖃᖅᑐᑦ ᐱᓕᕆᕕᖓᓐᓄᑦ ᐃᓄᓕᕆᔨᒃᑯᑦ ᑲᒪᒋᔭᕆᐊᖃᖅᑕᖏᑦ 
ᐊᖏᖅᓯᑎᓪᓗᒋᑦ ᐊᒻᒪ ᓇᐅᑦᑎᖅᓱᐊᖃᖅᑎᓪᓗᒋᑦ ᑎᒍᐊᓐᖑᐊᖃᖅᑎᐅᓂᐊᖅᑐᓂᒃ ᐊᒻᒪ ᓇᐅᑦᑎᖅᓱᐊᖃᕐᓗᑎᒃ ᑎᒍᐊᓐᖑᐊᖃᖅᑎᑦ ᐊᖏᕐᕋᖏᓐᓂᒃ 
ᒪᓕᒃᓴᖁᓪᓗᒋᑦ ᒪᓕᒐᕐᓄᑦ ᐊᔾᔨᒌᓕᖅᑕᐅᓯᒪᔪᓄᑦ— ᑎᑎᖅᑲᓂ ᓇᓗᓇᐃᖅᑕᐅᓯᒪᔪᑦ 

ᑖᒃᑯᐊ ᓇᓗᓇᐃᖅᓯᔾᔪᑎᐅᔪᑦ ᐅᖃᖅᓯᒪᕗᑦ ᑎᓴᒪᐅᔪᓂᒃ ᐊᐅᓚᔾᔭᐃᒋᐊᕈᑎᓂᒃ ᐱᓕᕆᕕᒃ ᐱᓕᕆᔭᕆᐊᖃᖅᑐᖅ ᐱᓪᓗᒋᑦ ᑎᒍᐊᓐᖑᐊᖃᖅᑎᐅᔪᑦ 
ᐊᖏᕐᕋᖏᑦ. 

ᐊᖏᕐᕋᕐᒥᒃ ᖃᐅᔨᓴᐃᓂᖅ: ᖃᐅᔨᓴᐃᓂᕐᒧᑦ ᐊᐅᓚᑦᑎᔾᔪᑎᐅᔪᖅ ᖃᐅᔨᓴᐃᓗᑎᒃ ᒪᓕᒐᖏᓐᓂᒃ ᓲᕐᓗ ᑎᒍᐊᓐᖑᐊᖃᖅᑎᐅᔪᑦ ᐸᖅᑭᒡᓯᔨᑦ 
ᑲᔪᖏᕐᓂᖏᑦ ᑎᒍᐊᓐᖑᐊᖃᕐᓂᕐᒧᑦ; ᐱᓕᕆᔪᓐᓇᕐᓂᖏᑦ ᑎᒍᐊᓐᖑᐊᖃᖅᑎᐅᔪᑦ ᐊᖑᒻᒪᑎᓕᖁᓪᓗᒋᑦ ᐃᒃᐱᖕᓂᐊᓂᕆᔭᖓᓄᑦ, ᑎᒥᖓᑕ 
ᖃᓄᐃᓐᓂᕆᔭᖓᓄᑦ, ᐃᓅᓕᓴᖅᑕᐅᓂᑯᑦ ᐱᔭᕆᐊᖃᖅᑕᖏᓐᓄᑦ, ᐊᒻᒪ ᑮᓇᐅᔭᑎᒍᑦ ᐱᔭᕆᐊᖃᖅᑕᖏᓐᓂᒃ ᓱᕈᓯᐅᔪᑦ; ᐊᒻᒪ 
ᐊᑦᑕᕐᓇᖏᑦᑑᔭᕆᐊᖃᕐᓗᑎᒃ ᐊᖏᕐᕋᐅᔪᑦ. 



ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 33 37−ᖑᓪᓗᑎᒃ  

ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᐃᑦ ᐊᖏᖃᑎᒌᒍᑎᖓ: ᐱᓕᕆᐊᒃᓴᖏᑦ ᐊᒻᒪ ᑲᒪᒋᔭᒃᓴᖏᑦ ᐱᓕᕆᕕᐅᑉ, ᓄᓇᓕᖕᓂᓗ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑎᐅᔪᑦ, ᐊᒻᒪ ᑎᒍᐊᓐᖑᐊᖃᖅᑎᐅᔪᑦ ᐱᓪᓗᒋᑦ ᐊᑦᑕᕐᓇᖏᑦᑐᒦᑦᑕᕆᐊᖃᕐᓂᖏᑦ ᐊᒻᒪ ᐸᖅᑭᔭᐅᑦᑎᐊᕆᐊᖃᕐᓂᖏᑦ ᓱᕈᓯᑦ; 
ᐆᒃᑑᑎᒋᓗᒍ, ᑭᓇ ᑲᒪᔨᐅᕙ ᑐᓂᓯᓂᕐᒥᒃ ᐊᑐᕆᐊᖃᖅᑐᓄᑦ ᑭᓐᖒᒪᔭᐅᔪᓂᒃ ᓲᕐᓗ ᓂᕿᓄᑦ ᐊᒻᒪ ᓇᔪᒐᖃᕐᓂᕐᒧᑦ, ᐃᓅᓕᓴᖅᑕᐅᔭᕆᐊᖃᕐᓂᒧᑦ, 
ᐊᒻᒪ ᐊᑐᓕᖅᑎᑦᑎᓂᕐᒧᑦ ᓱᕈᓯᐅᑉ ᐸᖅᑭᔭᐅᓂᖓᑕ ᐸᕐᓇᐅᑎᖓᓂᒃ, ᐊᒻᒪ ᑮᓇᐅᔭᑎᒍᑦ ᐊᑭᓕᖅᓲᑕᐅᔭᕆᐊᖃᖅᑐᓂᒃ ᑲᒪᒋᔭᐅᔭᕆᐊᖃᖅᑐᓂᒃ 
ᐃᓘᓐᓇᖏᓐᓄᑦ ᐃᓚᐅᔪᓄᑦ. 

ᐱᕋᔭᒃᓯᒪᖏᒃᑲᓗᐊᕐᒪᖔᑦ ᖃᐅᔨᓴᐃᓂᖅ: ᕿᓂᖅᑕᐅᓗᓂ ᐸᓖᓯᒃᑯᑎᒍᑦ ᑲᓇᑕᒥ ᑎᑎᖅᑲᖁᑎᒋᔭᐅᔪᑦ ᐱᕋᔭᒃᓯᒪᔪᓄᑦ, ᐱᖃᓯᐅᑎᓪᓗᒋᑦ 
ᐃᓱᒪᒋᔪᓐᓇᐃᖅᑕᐅᓯᒪᔪᑦ ᐱᕋᔭᒃᓯᒪᓂᑯᑦ ᖁᓄᔪᕐᓂᐊᕐᓂᒃᑯᑦ ᑎᑎᖅᑲᖁᑎᖏᓐᓂᒃ. ᐃᓚᒋᓪᓗᒍ, ᕿᓂᕐᓗᑎᒃ ᑐᓴᒐᒃᓴᓂᒃ ᐸᓖᓯᒃᑯᑦ 
ᑎᑎᖅᑲᖁᑎᓂᖏᓐᓂ ᐱᓯᒪᔭᖏᓐᓂ ᐃᓱᒫᓗᖕᓇᖅᑐᓂᒃ ᓴᖅᑭᑦᑎᑐᐃᓐᓇᕆᐊᖃᖅᑐᑦ ᐱᓕᕆᕕᖕᒧᑦ ᐱᓪᓗᒍ ᑐᒃᓯᕋᐅᑎᓕᐅᖅᓯᒪᔪᖅ 
ᐊᖏᕐᕋᐅᔪᒪᓗᓂ ᑎᒍᐊᓐᖑᐊᖃᓂᕐᒧᑦ. 

ᐊᕐᕌᒍᑕᒫᓐ ᐊᖏᕐᕋᕐᒥᒃ ᕿᒥᕐᕈᖃᑦᑕᕐᓂᖅ: ᐱᓕᕆᐅᑉ ᓇᓗᓇᐃᖅᓯᔾᔪᑎᖃᕐᓗᓂ ᐊᑦᑕᕐᓇᖏᑦᑑᖕᒪᖔᑦ ᓱᓕ ᓱᕈᓯᕐᒧᑦ ᐊᒻᒪ ᒪᒃᑯᒃᑐᒧᑦ 
ᐊᖏᕐᕋᕆᔭᖓ  ᑎᒍᐊᓐᖑᐊᖃᖅᑎᐅᔪᑦ. 

ᐱᔭᐅᔪᑦ: ᑐᓐᖓᕕᖏᓪᓗᒋ ᑐᓴᒐᒃᓴᖁᑎᖏᑦ ᐱᓕᕆᕕᖓᑦᑕ ᐃᓄᓕᕆᔨᒃᑯᑦ ᐊᒻᒪ ᐸᓖᓯᒃᑯᑦ 

ᐅᑎᕐᕕᒋᓗᒍ ᖃᐅᔨᒪᔾᔪᑎᓄᑦ ᓇᓗᓇᐃᖅᓯᔾᔪᑦ 2 

ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 3—ᐱᓕᕆᕕᒃ ᐊᑐᓚᐅᖏᑦᑐᖅ ᐊᑐᕆᐊᖃᖅᑐᓂᒃ ᐱᓕᕆᔭᐅᓗᑎᒃ ᓯᕗᒧᐊᒃᑎᑕᐅᖁᓪᓗᒋᑦ ᐊᑦᑕᕐᓇᖏᑦᑑᔭᕆᐊᖃᕐᓂᖏᑦ 

ᑎᒍᐊᓐᖑᐊᖃᖅᑐᑦ ᐊᖏᕐᕋᖏᑦ ᐅᓄᕐᓂᖅᓴᐅᔪᑦ ᑕᐃᒪᐃᓚᐅᖅᑐᑦ − ᑎᑎᕋᖅᓯᒪᔪᓂ ᓇᓗᓇᐃᖅᑕᐅᓯᒪᔪᑦ 

ᓇᓗᓇᐃᖅᓯᔾᔪᑎ ᑕᑯᒃᓴᐅᑎᑦᑎᕗᖅ ᐳᓴᓐᑎᖏᓐᓂᒃ ᒪᓕᒃᑕᐅᔪᑦ ᐊᒻᒪ ᒪᓕᒃᑕᐅᖏᑦᑐᑦ ᑎᑎᖅᑲᖁᑎᓂ ᑐᖅᑯᖅᑕᐅᓯᒪᔪᓂ ᑎᓴᒪᐅᔪᑦ 
ᐊᐅᓚᔾᔭᒋᐊᖃᖅᑕᖏᑦ ᐱᓕᕆᕕᐅᑉ ᐊᒃᑐᐊᓂᖃᖅᑐᑦ ᑎᒍᐊᓐᖑᐊᖃᖅᑎᐅᔪᑦ ᐊᖏᕐᕋᖏᓐᓄᑦ. ᐅᓄᕐᓂᖅᓴᐅᔪᑦ, ᐅᖓᑖᓂ 50% 
ᑐᖅᑯᖅᑕᐅᓯᒪᔪᑦ ᑎᑎᖅᑲᖁᑎᑦ ᒪᓕᒃᓯᒪᓚᐅᖏᑦᑐᑦ ᐱᖓᓱᑦ ᐃᓗᐊᓃᑦᑐᑦ ᑎᓴᒪᓐ ᐊᐅᓚᔾᔭᐃᒋᐊᖃᖅᑕᖏᓐᓂᑦ. 

ᐊᖏᕐᕋᓂ ᖃᐅᔨᓴᖅᑕᐅᔪᓂ, 21 ᑎᑎᖅᑲᓄᑦ ᑐᖅᑯᐃᕕᑦ ᕿᒥᕐᕈᓇᒃᑕᐅᓚᐅᖅᐳᑦ, ᐊᒻᒪ 52%−ᖏᑦ ᑎᑎᖅᑲᑦ ᑐᖅᑯᖅᑕᐅᓯᒪᔪᑦ ᒪᓕᓚᐅᖅᑐᑦ. 
ᑖᒃᑯᓇᓐᖓᑦ ᒪᓕᒃᑕᐅᓯᒪᖏᑦᑐᑦ ᑎᑎᖅᑲᖁᑎᖏᓐᓂ ᑐᑯᖅᑕᐅᓯᒪᔪᑦ ᐅᓄᕐᓂᖃᖅᑐᓂᑦ 48%−ᓂᑦ, 14%−ᖏᑦ ᑎᑎᖅᑲᑦ ᑐᖅᑯᖅᑕᐅᓯᒪᔪᑦ 
ᐱᑕᖃᓚᐅᖏᑦᑐᑦ, 10%−ᖏᑦ ᐱᔭᕇᖅᑕᐅᓯᒪᓇᑎᒃ, ᐊᒻᒪ 24%−ᖑᔪᑦ ᐊᖏᖅᑕᐅᖃᑦᑕᓚᐅᖅᑐᑦ ᑐᓂᔭᐅᓚᐅᖅᑎᓪᓗᒋᑦ ᑭᓯᐊᓂ 
ᑎᒍᐊᓐᖑᐊᕆᓂᐊᖅᑕᖏᓐᓂᒃ ᑖᒃᑯᐊ ᑎᒍᐊᓐᖑᐊᖃᖅᑏᑦ ᐊᖏᕐᕋᖏᑦ. 

ᐱᕋᔭᒃᓯᒪᖏᒃᑯᓗᐊᕐᒪᖔᑕ ᖃᐅᔨᓴᖅᑕᐅᔪᓂ  40−ᖑᔪᑦ ᑎᑎᖅᑲᑦ ᑐᖅᑯᐃᕕᐅᔪᑦ ᕿᒥᕐᕈᔭᐅᓚᐅᖅᑐᑦ, ᐊᒻᒪ  47%−ᖏᑦ ᒪᓕᒃᓯᒪᓚᐅᖅᑐᑦ. 
ᑖᒃᑯᓇᓐᖓᑦ ᒪᓕᒃᓯᒪᖏᑦᑐᑦ ᑎᑎᖅᑲᖁᑎᖏᓐᓂ ᑐᖅᑯᖅᑕᐅᓯᒪᔪᓂ ᐅᓄᕐᓂᖃᓚᐅᖅᑐᑦ ᑲᑎᓪᓗᒋᑦ 53%−ᓂᒃ, 5%−ᖏᑦ 
ᖃᐅᔨᓴᖅᑕᐅᓯᒪᖏᑦᑐᑦ ᐱᕋᔭᒃᓯᒪᖏᒃᑲᓗᐊᕐᒪᖔᑕ ᑎᑎᖅᑲᖁᑎᖏᓐᓂ ᐃᓐᓇᐅᔪᑦ ᐊᖏᕐᕋᖃᖃᑕᐅᔪᑦ ᐸᖅᑭᒡᓯᕕᖕᒥ, ᐊᒻᒪ 48%−ᖏᑦ 
ᐱᑕᖃᓚᐅᖏᑦᑐᑦ ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᑭᖑᕙᖅᓯᒪᓪᓗᑎᒃ ᓄᑖᕈᕆᐊᖅᑕᐅᖃᑦᑕᓚᐅᖅᑐᑦ ᐊᑕᐅᓯᕐᒧᑦ ᐅᓄᕐᓂᖅᓴᓄᓪᓘᓐᓃᑦ 
ᐃᓐᓇᐅᔪᓄᑦ ᐊᖏᕐᕋᖃᖃᑕᐅᔪᓄᑦ. 

ᐊᕐᕌᒍᑕᒫᓐ ᐊᖏᕐᕋᐅᔪᓂᒃ ᕿᒥᕐᕈᖃᑦᑕᕐᓂᖅ, 40 ᑎᑎᖅᑲᖁᑏᑦ ᑐᖅᑯᖅᑕᐅᓯᒪᔪᑦ ᕿᒥᕐᕈᔭᐅᓚᐅᖅᑐᑦ, ᐊᒻᒪ 20% −ᖏᑦ ᒪᓕᒃᓯᒪᓚᐅᖅᑐᑦ.  
ᑕᒃᑯᐊ 18%-ᖏᑦ ᓱᓕ ᐱᔭᐅᓂᒃᓴᖏᓐᓄᑦ ᓇᓪᓕᖅᓯᒪᓚᐅᖏᑦᑐᑦ ᐊᕐᕌᒍᑕᒫᓐ ᖃᐅᔨᓴᕐᕕᒃᓴᕆᔭᖓᓐᓄᑦ ᑕᐃᒪᐃᓕᖓᓚᐅᖅᑐᑦ ᖃᐅᔨᓴᐃᓂᑦᑕ 
ᐃᓗᐊᓂ. ᐃᓗᓕᖏᓐᓂ ᒪᓕᒃᓯᒪᖏᑦᑐᑦ ᑎᑎᖅᑲᖁᑎᓂ ᑐᖅᑯᖅᑕᐅᓯᒪᔪᓂ ᐅᓄᕐᓂᖃᓚᐅᖅᑐᑦ ᑲᑎᓪᓗᒋᑦ 62%, 10% ᐱᔭᕇᖅᑕᐅᓯᒪᖏᑦᑐᑦ, 
ᐊᒻᒪ 52% −ᖏᑦ ᕿᒥᕐᕈᔭᐅᓚᐅᖏᑦᑐᑦ ᐊᕐᕌᒍᑕᒫᓐ ᕿᒥᕐᕈᔭᐅᓂᖃᕆᐊᖃᖅᑎᓪᓗᒋᑦ ᐅᓄᖅᑐᐃᖅᓱᖏᓐᓂᖅᐹᕆᓪᓗᒍ ᐊᕐᕌᒍᒧᑦ ᐊᑕᐅᓯᕐᒧᑦ. 

 ᑎᒍᐊᓐᖑᐊᖃᖅᑎᑦ ᐊᖏᕐᕋᖏᓐᓄᑦ ᐊᖏᖃᑎᒌᒍᑏᑦ, 40 ᑎᑎᖅᑲᖁᑏᑦ ᑐᖅᑯᖅᑕᐅᓯᒪᔪᑦ ᕿᒥᕐᕈᔭᐅᓚᐅᖅᑐᑦ, ᐊᒻᒪ 22% −ᖏᑦ 
ᒪᓕᒃᓯᒪᓚᐅᖅᑐᑦ.   ᑖᒃᑯᓇᓐᖓᑦ ᒪᓕᒃᓯᒪᖏᑦᑐᑦ ᑎᑎᖅᑲᖁᑎᖏᓐᓂ ᑐᖅᑯᖅᑕᐅᓯᒪᔪᓂ ᐅᓄᕐᓂᖃᓚᐅᖅᑐᑦ ᑲᑎᓪᓗᒋᑦ 78%, 15% 
ᐱᑕᖃᕋᑎᒃ ᐊᒻᒪ 63% ᓄᑖᕈᕆᐊᖅᑕᐅᓚᐅᖏᑦᑐᑦ ᐊᕐᕌᒍᑕᒫᓐ ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᓚᐅᖏᑦᑐᑦ ᐃᓘᓐᓇᖏᓐᓄᑦ ᐃᓚᐅᔪᓄᑦ. 

ᑎᒍᐊᙳᐊᑲᖅᑐᑦ ᐸᖅᑭᑦᓯᓂᖏᑦᓄᓇᕗᒻᒥ 

ᒪᒃᐱᖅᑐᖅ 34 37−ᖑᓪᓗᑎᒃ  

ᖃᐅᔨᒪᔾᔪᑎ ᓇᓗᓇᐃᖅᓯᔾᔪᑦ 4—ᐊᑭᓕᓱᐃᔾᔪᑕᐅᔪᑦ ᑎᒍᐊᓐᖑᐊᖃᖅᑎᐅᔪᓄᑦ ᐸᖅᑭᔨᓄᑦ ᓇᓕᖅᑯᑦᑎᓯᒪᔪᐃᓐᓇᐅᑲᓴᓚᐅᖅᑐᑦ ᐊᒻᒪ ᑭᖑᕙᖅᓯᒪᓇᑎᒃ 
ᐃᓚᖏᑦ ᐃᓚᑰᓂᖏᓐᓂᒃ ᓇᓗᓇᐃᖅᑕᐅᓚᐅᖅᑐᑦ − ᑎᑎᖅᑲᑎᒍᑦ ᓇᓗᓇᐃᖅᑕᐅᓯᒪᔪᑦ 

ᓇᓗᓇᐃᖅᓯᔾᔪᑎᑦ ᑕᑯᒃᓴᐅᑎᑦᓯᕗᑦ ᐳᓴᓐᑎᖓᓂᒃ ᑭᖑᕙᖅᓯᒪᓇᑎᒃ ᐊᒻᒪ ᓇᓕᖅᑯᑦᓯᒪᓪᓗᑎᒃ ᐊᑭᓕᐅᑕᐅᓚᐅᖅᑐᓄᑦ ᑎᒍᐊᓐᖑᐊᖃᖅᑎᐅᔪᓄᑦ. 
ᐅᓄᕐᓂᖃᖅᑐᑦ, 70%−ᓂᒃ ᐊᑭᓕᐅᑕᐅᓯᒪᔪᑦ ᓇᓕᖅᑯᑎᓯᒪᓚᐅᖅᑐᑦ ᐊᒻᒪᓗ  82% ᐊᑭᓕᐅᑕᐅᔪᑦ ᑭᖑᕙᖅᓯᒪᓚᐅᖏᑦᑐᑦ. 

ᓇᓗᓇᐃᖅᓯᔾᔪᑎᑦ ᑕᑯᒃᓴᐅᑎᑦᓯᕗᑦ ᐅᓄᕐᓂᖃᖅᑐᑦ 70 %−ᒥᒃ ᐊᑭᓕᐅᑎᐅᔪᑦ ᓇᓕᖅᑯᑦᑎᓯᒪᒐᓗᐊᖅᑎᓪᓗᒋᑦ, 20%-ᖏᑦ ᐅᓄᓗᐊᖅᑐᓂᒃ 
ᐅᖓᑖᓅᖓᔪᓂᒃ ᐊᑭᓕᖅᓯᓯᒪᓚᐅᖅᑐᑦ ᐊᒻᒪ 10%−ᖏᑦ ᐊᒃᐸᓯᓗᐊᖅᑐᒃᑯᑦ ᐊᑭᓕᖅᑕᐅᓯᒪᓚᐅᖅᑐᑦ. 

ᓇᓗᓇᐃᖅᓯᔾᔪᑏᑦ ᑕᑯᒃᓴᐅᑎᑦᑎᔪᑦ ᑭᖑᕙᖅᓯᒪᖏᒃᑲᓗᐊᕐᒪᖔᑕ ᐃᒪᐃᒃᑲᓗᐊᖅᑎᓪᓗᒍ 82%−ᖏᑦ ᑭᖑᕙᖅᓯᒪᓇᑎᑐᒃ 
ᐊᑭᓕᐅᑕᐅᖃᑦᑕᓚᐅᕋᓗᐊᖅᑎᓪᓗᒋᑦ, 14% ᑭᖑᕙᖅᓯᒪᓚᐅᖅᑐᑦ, ᐊᒻᒪ 4%-ᖏᑦ ᖃᐅᔨᓴᖅᑕᐅᔪᓐᓇᓚᐅᖏᑦᑐᑦ. 

ᓇᓗᓇᐃᖅᓯᔾᔪᑎᑦ ᑕᑯᒃᓴᐅᑎᑦᓯᕗᑦ ᐳᓴᓐᑎᖓᓂᒃ ᑭᖑᕙᖅᓯᒪᓇᑎᒃ ᐊᒻᒪ ᓇᓕᖅᑯᑦᓯᒪᓪᓗᑎᒃ ᐊᑭᓕᐅᑕᐅᓚᐅᖅᑐᓄᑦ ᑎᒍᐊᓐᖑᐊᖃᖅᑎᐅᔪᓄᑦ. 
ᐅᓄᕐᓂᖃᖅᑐᑦ, 70%−ᓂᒃ ᐊᑭᓕᐅᑕᐅᓯᒪᔪᑦ ᓇᓕᖅᑯᑎᓯᒪᓚᐅᖅᑐᑦ ᐊᒻᒪᓗ  82% ᐊᑭᓕᐅᑕᐅᔪᑦ ᑭᖑᕙᖅᓯᒪᓚᐅᖏᑦᑐᑦ. 

ᓇᓗᓇᐃᖅᓯᔾᔪᑎᑦ ᑕᑯᒃᓴᐅᑎᑦᓯᕗᑦ ᐅᓄᕐᓂᖃᖅᑐᑦ 70 %−ᒥᒃ ᐊᑭᓕᐅᑎᐅᔪᑦ ᓇᓕᖅᑯᑦᑎᓯᒪᒐᓗᐊᖅᑎᓪᓗᒋᑦ, 20%-ᖏᑦ ᐅᓄᓗᐊᖅᑐᓂᒃ ᐅᖓᑖᓅᖓᔪᓂᒃ 
ᐊᑭᓕᖅᓯᓯᒪᓚᐅᖅᑐᑦ ᐊᒻᒪ 10%−ᖏᑦ ᐊᒃᐸᓯᓗᐊᖅᑐᒃᑯᑦ ᐊᑭᓕᖅᑕᐅᓯᒪᓚᐅᖅᑐᑦ. 
ᓇᓗᓇᐃᖅᓯᔾᔪᑏᑦ ᑕᑯᒃᓴᐅᑎᑦᑎᔪᑦ ᑭᖑᕙᖅᓯᒪᖏᒃᑲᓗᐊᕐᒪᖔᑕ ᐃᒪᐃᒃᑲᓗᐊᖅᑎᓪᓗᒍ 82%−ᖏᑦ ᑭᖑᕙᖅᓯᒪᓇᑎᑐᒃ 
ᐊᑭᓕᐅᑕᐅᖃᑦᑕᓚᐅᕋᓗᐊᖅᑎᓪᓗᒋᑦ, 14% ᑭᖑᕙᖅᓯᒪᓚᐅᖅᑐᑦ, ᐊᒻᒪ 4%-ᖏᑦ ᖃᐅᔨᓴᖅᑕᐅᔪᓐᓇᓚᐅᖏᑦᑐᑦ. 

